
ᐱᖓᔪᐊᓐᓂᒃ ᑲᑎᒪᓂᖅ ᐱᖓᔪᐊᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᖅᓯᒪᓂᖏᑦ 

ᓄᓇᕗᑦ ᒪᓕᒐᓕᐅᕐᕕᖓ 

 

ᐅᖃᖅᑎ 

ᐊᖓᔪᖅᑳᖅ Hᐊᓐᑐ ᑐᑐ 

(ᐃᖃᓗᐃᑦ ᕿᑎᐊ) 
 

ᐊᐅᓚᑦᑎᔩᑦ 

ᐊᓪᓚᑦᑎ  

ᔮᓐ ᑯᐊᒃ 
 

ᐊᓪᓚᑦᑎᐅᑉ ᑐᓪᓕᐊ 

ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᒃᑎ 

ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑎᑦ  
 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᓯᕗᓕᖅᑎ ᐄᕙ ᐋᕆᐊᒃ 

(ᐃᖃᓗᐃᑦ ᑲᓇᓐᓇᖓ) 

ᓯᕗᓕᖅᑎ; ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; 

ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓂᒃ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᓕᒃ ᓄᓇᑖᖅᐸᓕᐊᔪᓕᕆᓂᕐᒥᒃ 

  

ᐊᖓᔪᖅᑳᖅ ᔭᐃᒥᓯ ᐋᕆᐊᒃ 

(ᐅᖅᑯᒻᒥᐅᑦ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐊᕙᑎᓕᕆᓂᕐᒧᑦ; ᒥᓂᔅᑕ ᐅᖃᐅᓯᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᓕᒃ ᐃᑯᒻᒪᖅᑯᑎᑦ ᐊᑭᖏᓐᓂᒃ 

ᕿᒥᕐᕈᔩᑦ ᑲᑎᒪᔨᖏᓐᓂᒃ 

 

ᒨᓯᓯ ᐊᐅᐸᓗᒃᑐᖅ 

(ᖃᒪᓂᑦᑐᐊᖅ) 

 

ᑕᒑᖅ ᑰᓕ 

(ᑲᖏᖅᖠᓂᐅᑉ ᐅᐊᓐᓇᖓ)  

 

ᐊᖓᔪᖅᑳᖅ ᒫᓂᑲ ᐃᐊᓪ 

(ᐃᖃᓗᐃᑦ ᐱᖓᓐᓇᖓ) 

ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᐊᖏᕐᕋᖃᓐᖏᑦᑐᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᓕᒃ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᒃ  

 

ᕌᓐ ᐃᐊᓕᐊᑦ 

(ᖁᑦᑎᒃᑐᖅ) 

ᔫ ᐃᓄᒃ 

(ᑐᓄᓂᖅ) 

ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐊᖓᔪᖅᑳᖅ ᓗᐊᓐ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ - ᑎᑭᕌᕐᔪᐊᖅ) 

ᒐᕙᒪᒃᑯᑦ ᒪᓕᒐᓕᐅᕐᕕᖕᒥ 

ᓯᕗᒃᑲᖅᑕᖅᑎᖓ; ᒥᓂᔅᑕ ᓄᓇᓕᓐᓂᒃ 

ᐊᒻᒪᓗ ᒐᕙᒪᒃᑯᓐᓂᒃ 

ᐱᔨᑦᑎᖅᑎᒃᑯᓐᓂᒃ; ᒥᓂᔅᑕ ᑲᒪᒋᔭᓕᒃ 

ᖁᓪᓕᖅ ᐃᑯᒻᒪᖅᑯᑎᓕᕆᔨᒃᑯᓐᓂᒃ; 

ᒥᓂᔅᑕ ᑲᒪᒋᔭᓕᒃ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᒃ 

 

ᔮᓐ ᓂᓐᖓᖅ 

(ᐊᑯᓪᓕᖅ) 

 

ᔮᓂ ᓂᖏᐅᖓᓐ 

(ᓇᓄᓕᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ 

ᐃᒃᓯᕙᐅᑕᖅ ᑲᑎᒪᔨᑕᐃᓐᓇᐃᑦ 

ᑲᑎᒪᔨᖏᓐᓄᑦ 

 

ᐄᓯᒃᑲᐃᔭ ᐅᓲᑖᐱᒃ 

(ᐸᖕᓂᖅᑑᖅ) 

 

ᐊᖓᔪᖅᑳᖅ ᑮᑦ ᐲᑕᓴᓐ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ 

ᑮᓇᐅᔭᓂᒃ ᐊᐅᓚᑦᑎᓂᕐᒧᑦ 

ᑲᑎᒪᔨᖏᓐᓄᑦ; ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ 

ᐋᓚᓐ ᕋᒻᐴᑦ 

(ᑕᓯᐅᔭᕐᔪᐊᖅ) 

 

ᐊᖓᔪᖅᑳᖅ ᕗᕆᑦ ᓯᐊᓪ 

 (ᕿᑭᖅᑖᓘᑉ ᓂᒋᐊ) 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ 

(ᐊᕐᕕᐊᑦ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕗᑦ ᓯᓚᑦᑐᖅᓴᕐᕕᖕᒥ 

 

ᓗᐃ ᑕᐹᕐᔪᒃ 

(ᐊᒥᑦᑐᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 
 

ᐊᖓᔪᖅᑳᖅ ᐲᑕ ᑕᑉᑑᓇ 

(ᖁᕐᓗᖅᑑᖅ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕗᒥ ᐃᓪᓗᓕᕆᔨᕐᔪᐊᒃᑯᓐᓂᒃ 

 

ᔩᓂ ᐅᒡᔪᒃ 

(ᓇᑦᑎᓕᒃ) 

  



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᐊᐃᑉᐱᖅ, ᔫᓂ 5, 2012 

ᒪᓕᒐᓕᐅᖅᑎᑦ ᐅᐸᒃᑐᑦ: 

ᓯᕗᓕᖅᑎ ᐄᕙ ᐋᕆᐊᒃ, ᐊᖓᔪᖅᑳᖅ ᔭᐃᒥᓯ 

ᐋᕆᐊᒃ, ᒨᓯᓯ ᐊᐅᐸᓗᒃᑐᖅ, ᑕᒑᖅ ᑰᓕ, 

ᐊᖓᔪᖅᑳᖅ ᒫᓂᑲ ᐃᐊᓪ, ᕌᓐ ᐃᐊᓕᐊᑦ, ᔫ ᐃᓄᒃ, 

ᐊᖓᔪᖅᑳᖅ ᓗᐊᓐ ᑯᓱᒐᖅ, ᔮᓐ ᓂᓐᖓᖅ, ᔮᓂ 

ᓂᖏᐅᖓᓐ, ᐄᓯᒃᑲᐃᔭ ᐅᓲᑖᐱᒃ, ᐊᖓᔪᖅᑳᖅ ᑮᑦ 

ᐲᑕᓴᓐ, ᐋᓚᓐ ᕋᒻᐴᑦ, ᐊᖓᔪᖅᑳᖅ ᕗᕆᑦ ᓯᐊᓪ, 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ, ᓗᐃ ᑕᐹᕐᔪᒃ, 

ᐊᖓᔪᖅᑳᖅ ᐲᑕ ᑕᑉᑑᓇ, ᐅᖃᖅᑎ ᕼᐊᓐᑐ ᑐᑐ, 

ᔩᓂ ᐅᒡᔪᒃ. 

 

>>ᑲᑎᒪᓯᒋᐊᖅᐳᑦ 13:30ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᕼᐊᓐᑐ ᑐᑐ)(ᑐᓵᔨᑎᒍᑦ): 

ᖁᔭᓐᓇᒦᒃ ᐃᖅᓱᒃᑎ. ᑕᐃᒪ ᑲᔪᓯᓚᐅᓐᖏᓂᑦᑎᓐᓂ 

ᒥᔅᑕ ᑰᓕ ᑐᒃᓯᐊᕐᓂᒃᑯᑦ ᒪᑐᐃᖅᓯᖁᓪᓗᒍ.  

 

>>ᑐᒃᓯᐊᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ. 

ᖁᔭᓐᓇᒦᒃ ᒪᓕᒐᓕᐅᖅᑎᑦ. ᑲᔪᓯᓚᐅᓐᖏᓂᑦᑎᓐᓂ 

ᑲᑎᒪᔾᔪᑎᔅᓴᓄᑦ. ᖁᕕᐊᓱᒃᑲᒪ ᒫᓐᓇ 

ᑐᓴᖅᑎᑦᑎᒍᓐᓇᕋᒪ ᐱᔪᓐᓇᐅᑎᒐ ᒪᓕᓪᓗᒍ. 

 

ᑖᒃᑯᐊ ᐃᓕᑕᕆᔭᐅᒋᐊᓕᑦ ᐅᖃᐅᔾᔨᒋᐊᖅᑎᑦ 

ᑲᑎᒪᔨᖏᑦ ᑖᒃᑯᐊ ᔮᓐᓄᐊᕆ 1, 2010. ᑖᒃᑯᐊ 

ᑐᕌᖅᑕᖏᑦ ᐃᓕᑕᖅᓯᔾᔪᑎᑦ ᐃᓕᑕᕆᒍᒪᓪᓗᒋᑦ 

ᐃᓄᐃᑦ ᑭᒃᑯᑦ ᐃᑲᔪᖅᓯᒪᓂᖏᓐᓂᒃ ᐃᓕᖅᑯᓯᒃᑯᑦ 

ᐃᓅᓯᕐᒧᑦ ᑮᓇᐅᔭᓕᐅᕈᑎᖃᕐᓂᖏᓐᓄᓪᓗ ᓄᓇᕗᒻᒥ.  

 

ᑖᒃᑯᐊ ᐃᓕᑕᖅᓯᔾᔪᑦ ᖁᑦᓯᓂᖅᐹᖑᔪᑦ ᓄᓇᕗᒻᒥ 

ᐊᒻᒪᓗ ᖁᑦᓯᓂᖅᐹᖑᓪᓗᑎᒃ ᐊᓯᖏᓐᓂᒃ  

ᐃᓕᑕᖅᓯᔾᔪᑕᐅᔪᓂᒃ ᒐᕙᒪᒃᑯᓐᓄᑦ 

ᓴᖅᑭᑕᐅᖃᑦᑕᖅᑐᓂᒃ. ᒪᓕᒐᓕᐅᕐᕕᖕᒥ 

ᐃᖅᑲᐅᒪᓂᐊᖅᑐᑦ ᓂᕈᐊᕋᒃᓴᕈᖅᑎᑦᑎᓚᐅᕐᒪᑕ 

ᑕᒫᓂ ᓄᓇᕗᒻᒥ. ᑕᒫᓂ ᐊᕐᕌᒍᒥ ᑖᒃᑯᐊ 

ᐅᖃᐅᔾᔨᒋᐊᖅᑎᑦ ᑲᑎᒪᔨᕋᓛᖏᑦ ᓂᕈᐊᖅᓯᓚᐅᕐᒪᑕ 

ᒪᕐᕉᓐᓂᒃ ᓄᓇᕗᒻᒥᐅᑖᓐᓂᒃ ᐃᑲᔪᖅᓯᒪᒻᒪᕆᑦᑑᓐᓂᒃ 

ᐃᓄᐃᑦ ᓴᓇᔾᔪᓯᖏᓐᓄᑦ ᐃᓕᖅᑯᐊᓄᓪᓗ ᐊᒻᒪᓗ 

ᓂᔾᔭᐅᓯᔭᓐᓂᕐᒧᑦ. 

 

ᖁᕕᐊᓱᒻᒪᕆᑉᐳᖓ ᐅᓪᓗᒥ ᑐᓴᖅᑎᑦᑎᒋᐊᑦᓴᖅ 

ᐊᐃᑦᑑᓯᐊᒥᒃ ᐃᓕᑕᖅᓯᔾᔪᑎᒥᒃ ᑐᓂᔭᐅᓂᐊᕐᒪᑕ 

ᑖᒃᑯᐊ ᒥᔅ ᕿᓐᓄᐊᔪᐊᖅ ᐋᓯᕙᒃ ᐊᒻᒪᓗ ᒥᔅᑕ ᓵᓕ 

ᐸᓂᒍᓂᐊᖅ.  

 

>>ᐸᑦᑕᑐᖅᑐᑦ 

 

ᕿᓐᓄᐊᔪᐊᖅ ᐋᓯᕙᒃ ᐊᒻᒪᓗ ᓵᓕ ᐸᓂᒍᓂᐊᖅ 

ᑖᒃᑯᐊ ᑭᒡᒐᖅᑐᐃᔨᐅᔫᒃ ᓄᓇᕗᒻᒧᑦ ᐊᒻᒪᓗ 

ᐃᓄᖁᑎᖏᓐᓄᑦ. ᒥᔅᑕ ᕿᓐᓄᐊᔪᐊᖅ ᐋᓯᕙᒃ ᑖᓐᓇ 

ᑭᓐᖓᕐᒥᐅᖅ ᖃᑦᓯᑲᓪᓚᐃᖅᑐᓂ 

ᐃᓕᑕᕆᔭᐅᔾᔪᑎᑖᖅᓯᒪᓕᖅᑐᖅ ᐃᓄᓰᓕᒫᒧᑦ 

ᓴᓇᓐᖑᐊᖅᑎᐅᖃᑦᑕᕐᓂᖓᓄᑦ. ᑖᓐᓇ ᑲᓇᑕᒥ 

ᐃᓕᑕᕆᔭᐅᕙᑦᑐᓄᑦ ᐃᓚᓕᐅᖅᑕᐅᓚᐅᓐᓂᕐᒥᔪᖅ 

1967-ᒥ, ᐊᒻᒪᓗ ᑲᓇᑕᒥ ᐱᖃᑎᒋᔭᐅᓂᕐᒧᑦ 1982-

ᒥ ᐃᓕᑕᕆᔭᐅᓚᐅᖅᓯᒪᒻᒥᔪᖅ.  

 

ᓵᓕ ᐸᓂᒍᓂᐊᖅ ᑖᓐᓇ ᐱᓐᖑᐊᖃᑦᑕᖅᓯᒪᔪᖅ 

ᑕᐃᒪᓐᖓᓂᑦ 1960-ᒥᓂᑦ. ᑭᕙᓪᓕᕐᒥ 

ᐃᓅᔪᕕᓂᐅᓪᓗᓂ ᒥᔅᑕ ᐸᓂᒍᓂᐊᖅ 

ᐃᓐᖏᖅᑎᐅᔪᖅ ᑎᑎᕋᖅᑎᐅᔪᖅ ᐱᓯᕐᓂᒃ 

ᑯᒃᑭᑕᐹᖅᑎᐅᓪᓗᓂ ᐊᒻᒪᓗ ᓈᓚᐅᓯᕆᔨᐅᓪᓗᓂ. 

ᐱᓐᖑᐊᕈᓘᔭᖃᑦᑕᕐᓂᑰᔪᖅ ᓄᓇᕐᔪᐊᒥ ᑲᓇᑕᒥᓗ.  

 

ᖁᕕᐊᓱᒻᒪᕆᑉᐳᖓ ᒪᓕᒐᓕᐅᕐᕕᖕᒧᑦ ᐅᖃᕆᐊᔅᓴᖅ 

ᑖᒃᑯᐊ ᖁᕕᐊᓲᑕᐅᓛᕐᒪᑎᒃ ᐅᑭᐊᔅᓵᖑᓕᖅᐸᑦ ᑕᒫᓂ 

ᐊᕐᕌᒍᒋᔭᑦᑎᓐᓂ. ᓂᕆᐅᑦᓯᐊᖅᑐᖓ 

ᒪᓕᒐᓕᐅᖅᑎᐅᖅᑎᑦ ᐃᓚᓕᐅᑎᑦᓯᐊᓛᕐᓂᖏᓐᓂᒃ 

ᐅᕙᓐᓂᒃ ᑲᒥᓯᓇᒥᓪᓗ 

ᖁᕕᐊᓇᖅᑐᒻᒪᕆᐅᓛᕐᓂᖓᓗ ᖃᐅᔨᒪᓪᓗᒍ. 

ᑲᑎᒪᔾᔪᑎᔅᓴᓄᑦ ᐅᑎᕐᓗᑕ. 

2. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐱᓕᕆᐊᖃᖅᑐᖅ 

ᐊᕐᓇᐃᑦ ᑲᑎᒪᔨᕐᔪᐊᖏᓐᓄᑦ, ᒥᔅ ᐃᐊᓪ.  

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 160 - 3(3): ᐊᕐᓇᐃᑦ 

ᖃᓄᖅᑑᖅᑐᐃᑦ (ᐃᐊᓪ) 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ ᐅᖃᖅᑎ. 

ᒫᓐᓇ ᐅᓐᓄᓴᒃᑰᑦᓯᐊᖅᐸᔅᓯ. 

 

ᓂᑯᕕᔾᔪᑎᒋᔭᕋ ᑖᓐᓇ ᐅᓪᓗᒥ ᐃᓕᔅᓯᓐᓄᑦ ᒥᓂᔅᑑᓂᕋ 

ᐊᕐᓇᓄᑦ ᐅᐱᒋᔪᒪᓪᓗᒍ ᑲᒥᓯᓇ ᓄᓇᕗᒻᒥ, ᐃᐊᑦᓇ 

ᐃᓚᐃᔭᔅ. ᒪᐃ 19ᖑᑎᓪᓗᒍ ᐅᑯᓂᖓ ᐃᓚᖃᖅᓱᓂ 

ᔩᓂ ᐃᖃᓗᒃ, ᔮᓂᑦ ᐳᕉᔅᑐ, ᐃᓕᓴᐱ ᕼᐃᑦᓛᕆ, ᔭᐃᒥ 

ᒪᑭᓇᔅ, ᑖᓐᓇ ᐆᓪᓴᓐ-ᕼᐊᑯᓐᓈᖅ. ᑖᒃᑯᐊ ᐱᓱᓚᐅᕐᒪᑕ 

ᐅᖓᓯᓐᓂᓕᒻᒥᒃ 224 Km ᑕᐃᑲᓐᖓᑦ ᐱᒋᐊᖅᓱᑎᑦ 

ᐅᒥᒻᒪᖅᑑᒥᑦ ᐃᖃᓗᒃᑑᑦᑎᐊᕐᒧᑦ.  

 

ᑖᓐᓇ ᐱᓱᓐᓂᕆᓚᐅᖅᑕᖓ ᑕᐃᔭᐅᓯᒪᔪᖅ ᐊᕐᓇᐃᑦ 

ᐱᒋᐊᖅᑎᑦᑎᔪᑦ ᐅᒥᒻᒪᖅᑑᒥᑦ ᐃᖃᓗᒃᑑᑦᑎᐊᕐᒧᑦ. ᑖᓐᓇ 

ᐱᓱᓐᓂᕆᓚᐅᖅᑕᖓ ᑕᐃᔭᐅᓯᒪᔪᖅ ᐊᕐᓇᐃᑦ 

ᐱᒋᐊᖅᑎᑦᑎᔪᑦ ᐊᒻᒪᓗ ᑐᒡᓕᖏᑦ ᓂᕆᐅᓐᓇᖅᖢᑎᒃ. 

ᑕᐃᒪ ᐃᓅᓯᑦᑎᐊᕙᒻᒥᒃ ᐱᔾᔪᑎᖃᓚᐅᕐᒪᑕ 

ᖃᐅᔨᑎᑦᓯᕚᓪᓕᕈᒪᓪᓗᑎᓪᓗ ᑕᒪᒃᑯᓂᖓ 

ᖃᓂᒪᑦᑕᐃᓕᒪᓂᕐᒥᒃ. ᑮᓇᐅᔭᓂᓪᓗ ᓄᐊᑦᑎᓚᐅᖅᓱᑎᒃ 

ᑖᒃᑯᓄᖓ ᐋᐴᑕ ᑳᓐᓱᒧᑦ ᑎᒥᖓᓐᓄᑦ. ᑕᒪᓐᓇ 

ᐱᔾᔪᑕᐅᓪᓗᓂ ᐃᕕᐊᓐᖏᒃᑯᑦ ᑳᓐᓱᑖᓐᓇᖃᑦᑕᖅᑐᑦ 

ᖃᐅᔨᓴᖅᑕᐅᓂᖅᓴᐅᖁᔭᐅᓪᓗᓂ. ᑖᒃᑯᐊ ᐃᑲᓃᑦᑐᑦ 

ᐃᑦᒪᓐᑕᒥ Cross Cancer ᑎᒥᖓᑦ 

ᓄᐊᑦᓯᒍᔾᔭᐅᓗᑎᒃ.  

 

(ᑐᓵᔨᑎᒍᑦ) ᐅᖃᖅᑎ, ᑕᒪᒃᑯᐊ ᐊᕐᓇᐃᑦ 

ᖃᓄᐃᓕᐅᕈᑎᓕᑦ ᐊᒻᒪᓗ ᓂᕆᐅᒍᑎᖃᖃᑦᑕᖅᑐᑦ 

ᑖᒃᑯᐊ ᐊᒃᓱᕈᓐᓂᕐᒥᒍᑦ ᑮᓇᐅᔭᓂᒃ 

ᐱᕈᖅᑎᑦᓯᔪᓐᓇᓚᐅᖅᑐᑦ $80,000-ᓂᒃ ᐃᕕᐊᓐᖏᒃᑯᑦ 

ᑳᓱᖃᑦᑐᓄᑦ ᖃᐅᔨᓴᕈᑕᐅᓂᐊᖅᑐᓂᒃ. 

 

ᑖᒃᑯᐊ ᐃᐊᑦᓇ, ᔭᐃᓂ, ᔮᓂᔅ, ᐃᓕᓴᐱ, ᔭᐃᒥ ᐊᒻᒪᓗ 

ᑖᓐᓇ ᓴᖅᑭᒍᓐᓇᓚᐅᖅᑕᖏᓐᓂᒃ 

ᐅᔾᔨᕈᓱᓕᖅᐹᓪᓕᑎᑦᑎᓪᓗᑎᒃ ᑕᒪᒃᑯᓂᖓ. 

ᑮᓈᐅᔭᓂᓪᓗ ᓄᐊᓴᐃᓪᓗᑎᒃ ᐃᕕᐊᓐᖏᕐᓄᑦ 

ᖃᐅᔨᓴᕈᑎᑦᓴᓂᒃ. 

 

ᑲᔪᓯᓚᐅᖅᑐᑦ ᑖᒃᑯᐊ ᑎᓕᐅᖅᖢᒋᑦ 

ᐃᑲᔪᖅᓱᖅᖢᒋᓪᓗ ᐊᕐᓇᐃᑦ ᓄᓇᕗᒻᒥ 

ᖃᓄᐃᓕᐅᕈᒪᑎᓪᓗᒋᑦ ᑕᒪᓐᓇ 

ᓯᕗᒧᐊᑦᓯᐊᒃᑲᓐᓂᖁᓪᓗᒍ ᓲᕐᓗ ᐊᕐᓇᐃᑦ  

ᖃᓄᐃᓕᐅᕆᐊᖅᑐᑦ ᐊᒻᒪᓗ ᓂᕆᐅᒐᔅᓴᖃᕐᓂᖅ. 

ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐃᐊᓪ. 2. 

ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐱᓕᕆᐊᖃᑦᑐᖅ 

ᐊᕙᑎᓕᕆᓂᕐᒧᑦ, ᒥᓂᔅᑕ ᐋᕆᐊᒃ. 

ᐊᐅᓚᑦᑎᓂᒃᑯᑦ ᖃᓄᖅᑑᕐᓂᖅ ᓴᓪᓖᑦ 

ᑐᒃᑐᖏᓐᓄᑦ (ᐋᕆᐊᒃ) 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᐅᖃᕆᐊᓚᐅᓐᖏᓂᓐᓂ 

ᓇᓪᓕᐅᑎᑦᓯᐊᕇᑲᐃᓐᓇᕈᒪᒻᒥᒐᒪ ᔨᒥ ᐋᕆᐊᖕᒧᑦ, 

ᐃᕐᖑᑕᕐᓄᑦ. ᑕᐃᓐᓇ ᑕᒫᓂ 

ᐃᖃᓗᖕᓃᒃᑲᓗᐊᖅᑎᓪᓗᖓ ᑲᖏᖅᑐᒑᐱᖕᒧᑦ 

ᐊᐃᔭᐅᔪᒪᓲᖑᒻᒪᑦ. ᓇᓪᓕᐅᑎᑦᓯᐊᖁᒋᕙᕋ 

ᐱᑦᑎᐊᖅᑕᐅᓗᓂᓗ ᐅᓪᓗᒥ. 

 

(ᑐᓵᔨᑎᒍᑦ) ᐅᖃᖅᑎ, ᖁᕕᐊᓱᑉᐳᖓ 

ᑐᓴᖅᑎᑦᑎᒋᐊᔅᓴᖅ ᑖᒃᑯᐊ 

ᖃᓄᐃᓕᐅᕈᑎᒋᓚᐅᖅᑕᖏᓐᓂᒃ 

ᐊᐅᓚᑦᑎᖃᑎᒌᓐᓂᕐᒧᑦ ᐃᑲᔪᖅᑎᒌᑦᑐᑦ ᑕᒪᒃᑯᐊ 

ᓴᐳᔾᔨᓯᒪᓂᕐᒧᑦ ᐱᔾᔪᑎᖃᑦᑐᑎᒃ ᓴᓪᓕᕐᒥ ᑐᒃᑐᐃᑦ 

ᐅᓄᕐᓂᖏᓐᓂᒃ. 

 

ᑕᒪᒃᑯᐊ ᖃᐅᔨᓴᕐᓂᒃᑯᑦ ᖃᐅᔨᔭᐅᓚᐅᖅᑐᑦ ᐊᒻᒪᓗ 

ᓄᓇᓕᓐᓂ ᖃᐅᔨᒪᔭᐅᔪᑦ ᐃᒪᓐᓇ ᖃᐅᔨᓯᒪᓕᕐᒪᑕ 

ᓄᖑᑉᐸᓕᐊᒻᒪᕆᓕᖅᑎᓪᓗᒋᑦ ᐊᒻᒪᓗ ᑖᒃᑯᐊ 

ᖃᓄᐃᖏᑦᑎᐊᕆᐊᖃᕐᓂᖏᑦ 

ᐱᐅᒍᓐᓃᐸᓪᓕᐊᓪᓗᑎᒃ ᑐᒃᑐᐃᑦ ᑖᕙᓃᑦᑐᑦ. ᔫᓐ 

2011-ᒥ ᖃᖓᑕᓲᒃᑯᑦ ᖃᐅᔨᓴᕐᓂᖃᓚᐅᕐᒪᑕ 

ᓈᓴᐃᓪᓗᑎᒃ 7,700-ᓂᒃ ᑐᒃᑐᓂᒃ ᒥᒃᓴᐅᓴᓚᐅᖅᑐᑦ 

ᑕᒫᓂ 30,000-ᖑᓚᐅᖅᑎᓪᓗᒋᑦ 1997-ᒥ. ᑕᒪᓐᓇ 

ᐅᓄᕈᓐᓃᐹᓪᓕᕈᑕᐅᔪᖅ 75 ᐳᓴᒥᒃ ᐅᖓᑖᓄᑦ 14 

ᐊᕐᕌᒍᑦ ᐊᑐᖅᑎᓪᓗᒋᑦ. 

 

ᑖᒃᑯᐊ ᓴᓪᓕᕐᒥ ᐊᖑᓇᓱᒃᑎᑦ ᑲᑐᔾᔨᖃᑎᒌᖏᑦ 

ᐅᖃᖅᓯᒪᔪᑦ ᑕᒪᒃᑯᐊ ᐊᖑᓇᓱᖃᑦᑕᓚᐅᖅᑐᑦ 2011-

12-ᒥ ᐅᖓᑖᓅᕈᔾᔨᓯᒪᒻᒪᑕ ᑕᒪᒃᑯᐊ ᑐᒃᑐᐃᑦ  



ᐊᐃᑉᐱᖅ, ᔫᓂ 5, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐋᖅᑭᐅᒪᒍᓐᓇᕐᓂᖏᑦ. ᑕᐃᒫᒃ ᑕᐃᒪᐃᒻᒪᑦ ᑖᒃᑯᐊ 

ᓄᓇᓕᑦ ᐊᖑᓇᓱᒃᑎᖏᑦ ᑐᒃᓯᕋᖅᓯᒪᔪᐃᑦ 

ᐋᖅᑭᒃᓯᖁᔨᓪᓗᑎᒃ ᐃᒪᓐᓇ ᐅᓄᕐᓂᖏᓐᓂᒃ 

ᐆᒪᔪᖅᑕᐅᒍᓐᓇᖅᑐᑦ ᐊᒻᒪᓗ ᑰᑕᖃᖏᑦᑐᐃᑦ 

ᐃᓱᓕᒃᑕᕐᕕᓕᐅᖁᓪᓗᒋᑦ. ᑖᒃᑯᐊ ᒪᓕᓪᓗᒋᑦ 

ᐃᑲᔪᖅᑎᒌᒍᑕᐅᔪᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᑯᓪᓗ 

ᑐᒃᓯᕋᐅᑦ ᑕᒪᓐᓇ ᓄᓇᕗᑦᒥ ᐆᒪᔪᓕᕆᔨᕐᔪᐊᑯᓐᓄᑦ 

ᐃᓱᒪᓕᐅᕈᑕᐅᖁᓯᒪᔭᕋ. ᐊᑐᓕᖁᔨᔪᑦ ᑕᒪᒃᑯᐊ 

ᐊᐅᓚᑦᓯᔾᔪᑎᑦ ᒫᓐᓇ ᐃᓱᒪᔅᓴᖅᓯᐅᕈᑕᐅᔪᑦ. ᐄ, 

ᑕᐃᒪᓕ ᒫᓐᓇᐅᔪᖅ ᑖᓐᓇ ᐱᓕᕆᕝᕕᕗᑦ ᑕᐃᒫᒃ 

ᐊᓯᐊᒍᑦ ᖃᖓᑕᔫᒃᑯᑦ ᕿᒥᕐᕈᑲᓐᓂᓂᐊᖅᑐᑦ ᔫᓐᓂ 

ᑖᒃᑯᐊ ᐅᓄᕐᓂᖏᑦ ᖃᓄᐃᑦᑑᓕᕐᒪᖔᑕ. ᑖᒃᑯᐊ 

ᑐᑭᓯᒋᐊᕈᑎᒃᓴᐃᑦ ᑐᓴᖅᑎᑦᑎᑦᓯᐊᓂᐊᖅᑐᐃᑦ 

ᐊᑐᓕᖁᔭᓕᐅᕐᓂᐊᖅᑎᓪᓗᒋᑦ ᐊᐅᓚᑦᓯᔾᔪᑎᒃᓴᓂᒃ. 

 

ᐅᖃᖅᑎ, ᐃᓕᓴᖅᓯᒍᒪᒐᒪ ᐃᑲᔪᖅᓱᕐᓂᖏᓐᓂᒃ 

ᑖᒃᑯᐊ ᓄᓇᓕᑦ ᐊᖑᓇᓱᒃᑎᖏᑦ ᑲᑐᔾᔨᖃᑎᒌᖏᑦ 

ᐊᒻᒪ ᓴᓪᓕᕐᒥᐅᑦ ᑕᒪᓐᓇ ᐱᒻᒪᕆᐅᑎᓪᓗᒍ. ᑕᐃᒪ 

ᒫᓐᓇᒫᖅ ᑕᒪᓐᓇ ᐱᐅᓯᕚᓪᓕᖁᓇᖅᑑᒐᓗᐊᖅ 

ᐅᓄᕐᓂᖏᑦ ᐊᒻᒪᓗ ᐋᓐᓂᐊᖃᕆᐊᖃᖏᓐᓂᖏᑕ 

ᑐᒃᑐᐃᑦ ᑕᐃᑲᓂ ᓴᓪᓕᕐᒥ. 

 

ᑕᐃᒪᐃᒃᑲᑦᑕ ᐊᒻᒪᓗ ᑲᔪᓯᓯᒪᓂᐊᖅᑐᒍᑦ 

ᐱᓕᕆᖃᑎᒌᓐᓇᕐᓗᒋᑦ ᑕᒪᒃᑯᐊ ᐊᐅᓚᑦᓯᖃᑎᒋᔭᕗᑦ 

ᐃᑲᔪᖅᑎᒋᔭᕗᑦ ᑕᒪᓐᓇ ᐋᖅᑭᐅᒪᑦᓯᐊᖁᓪᓗᒍ 

ᐆᒪᔪᖁᑎᕗᑦ ᓄᓇᕗᒻᒥᐅᑦ ᓂᕿᒋᖃᑦᑕᖅᑕᖏᑦ. 

ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᓯᓚᑦᑕᓴᕐᕕᖕᒧᑦ, 

ᒥᓂᔅᑕ ᓯᐅᑦᓴᒃ. 

ᐱᒃᑯᒍᓱᓐᓂᖅ ᓄᓇᕗᒥ ᓯᓚᑦᑐᓴᕐᕕᐅᑉ 

ᐃᓕᓴᐃᔨᖏᓐᓂᒃ ᑕᕐᕆᔭᓕᐊᓂᒃ 

ᓵᓚᒃᓴᕐᓂᖏᓐᓄᑦ (ᓯᐅᑦᓴᒃ) 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦ ᐅᖃᖅᑎ. ᐅᖃᖅᑎ, ᐊᒪᖅᑯᑦ ᓄᓈᑦ 

ᑕᕐᕆᔭᓕᐊᕆᓯᒪᔪᖅ ᑐᓐᖓᕕᐅᓪᓗᓂ ᐊᕐᕕᐊᓂ  

ᐃᓐᓇᕆᔭᐅᓚᐅᖅᓯᒪᔫᑉ ᐅᖃᓕᒫᒐᖓ ᒫᒃ 

ᑲᓗᐊᖑᖅᑉ. ᑕᒪᓐᓇ ᑕᕐᕆᔭᓕᐅᖅᑕᐅᓚᐅᖅᑐᖅ 

ᓗᐃᔅ ᕕᓕᐅᕆᑎᒧᑦ ᐊᒻᒪᓗ ᑐᑭᒧᐊᖅᑎᑕᐅᓪᓗᓂ 

ᓃᐅᓪ ᑯᕆᔅᑕᕗᕐ Inhabit Mediaᑯᑯᑦ. 

 

ᐅᖃᖅᑎ, ᑖᓐᓇ ᐊᒻᒪᖅᑯᑦ ᓄᓈᑦ ᑕᑯᑎᑦᓯᔪᖅ 

ᓯᕗᓪᓕᖅᐹᖓᓐᓂᒃ Inhabit Media-ᑯᑦ 

ᑕᕐᕆᔭᐅᓯᐊᖓᓐᓂᒃ ᑐᑯᑎᑦᓯᑦᓯᐊᖅᑐᓂᓗ 

ᓴᓇᓐᖑᐊᕈᓐᓇᕐᓂᕐᒥᓂᒃ ᐊᑐᐃᓐᓇᐅᒧᓂᒃ ᓄᓇᕗᒥ. 

 

ᐅᖃᖅᑎ, ᑖᓐᓇ ᓇᐃᓈᖅᓯᒪᔪᑦ ᑕᕐᕆᔭᒐᒃᓴᖅ 

ᓇᓪᓕᐅᓂᖅᓯᐅᕈᑕᐅᓚᐅᖅᑐᖅ ᐊᒥᐊᓕᑲᑦ ᐅᐊᓐᓈᓂ 

ᓴᖅᑭᑕᐅᒋᐊᓐᖓᖅᑐᓂᒃ ᑕᕐᕆᔭᒐᒃᓴᓂᒃ 

ᓴᓇᔭᐅᕙᑦᑐᓂᓪᓗ ᓇᓪᓕᐅᓂᖅᓯᐅᓂᖃᑐᖃᖅᑎᓪᓗᒍ 

ᐅᒃᑑᕝᕙᐅᓚᐅᖅᑐᒥ ᑐᕌᓐᑐᒥ. 

 

ᑐᕌᓐᑐᒥ ᑖᓐᓇ ᑕᕐᕆᔮᓕᐊᒥᓂᖅ 

ᓵᓚᑦᓴᖅᑎᑕᐅᓚᐅᖅᑐᖅ ᐱᐅᓛᖑᓂᕋᖅᑕᐅᓪᓗᓂ 

ᑕᑭᔫᑕᐅᖏᑦᑐᓂ ᑕᕐᕆᔭᓕᐊᖑᓯᒪᔪᓂᒃ ᑲᓇᑕᒥ 

ᐊᒻᒪᓗ Cynthia-Lickers Sage ᓵᓚᒃᓴᐅᓯᐊᒥᒃ 

ᓴᖅᑭᐸᓪᓕᐊᓕᑕᐃᓐᓇᖅᑐᓄᑦ, 

ᐱᐅᓂᖅᐹᖑᓂᕋᖅᑕᐅᓪᓗᓂᓗ ᓴᓇᐅᒐᐅᔪᓂ 

ᐊᔾᔨᓂᒃ ᐊᓪᓚᐃᑦ ᑕᑯᔅᓴᐅᑎᑦᑎᓂᖏᓐᓂ 

ᓵᓐᕗᕌᓐᓯᒃᑯᒥ. ᑖᒃᑯᐊ ᓇᐃᓈᖅᓯᒪᔪᑦ 

ᑕᕐᕆᔭᓕᐊᕆᔭᐅᑦᓯᐊᓯᒪᔪᓪᓗ. Rhode Island, 

USA-ᒥᓗ ᐃᓕᑕᕆᔭᐅᓚᐅᕆᓪᓗᓂ ᐊᒻᒪᓗ 

ᒥᐊᓕᒐᒃᑯᑦ ᑕᕐᕆᔭᓂᒃ ᑕᑯᔅᓴᐅᑎᑦᑎᓂᖏᑎᒍᑦ 

Austin, Texas-ᒥ. 

 

ᐅᖃᖅᑎ, ᑖᓐᓇ ᐊᒪᖅᑯᑦ ᓄᓈᑦ 

ᑕᑯᔅᓴᐅᑎᑕᐅᓯᒪᔪᖅ ᑲᓇᑕᓕᒫᒥ ᓄᓇᕐᔪᐊᒥᓗ 

ᑯᕙᒃᒥᓗ, ᐆᕼᐃᐅᒥ, ᑳᓕᕗᐊᓐᓂᐊᒥ, ᔫᑳᒥ, 

ᐊᓚᒃᑲᒥ, ᐊᓐᑎᐅᕆᐅᒥ, ᓯᑳᑦᓚᒥ, ᕕᓐᓛᓐᒥᓗ. 

ᑖᓐᓇ ᑕᕐᕆᔮᖅ ᑕᑯᔅᓴᐅᑎᑦᑎᔪᖅ ᐃᓄᐃᑦ 

ᐅᓂᒃᑳᖅᑐᐊᖏᓐᓂᒃ ᓇᒧᓕᒫᖅ ᓯᓚᕐᔪᐊᕐᒥ. 

 

ᐅᖃᖅᑎ, ᖁᕕᐊᓲᑎᒋᒍᒪᒐᒃᑯ ᑖᒃᑯᓇᓂ 

ᐃᓕᓴᐃᔨᒃᑯᓐᓂ ᐃᖅᑲᓇᐃᔭᖅᑐᖅ ᓗᐃᔅ ᕕᓕᐅᕆᑎ 

ᑖᒃᑯᐊ ᐃᓄᐃᑦ ᐅᖃᐅᓯᖏᓐᓂᒃ  

ᐃᓕᓐᓂᐊᑎᑦᑎᓪᓗᓂ ᐃᓕᖅᑯᓯᖏᓐᓂᓗ ᑕᒪᑐᒧᖓ 

ᐃᑲᔪᓚᐅᖅᑐᖅ. 

 

ᐅᖃᖅᑎ, ᑎᓕᐅᖅᐸᒃᑲ ᒪᓕᒐᓕᐅᖅᑎᐅᖃᑎᒃᑲ 

ᐊᒻᒪᓗ ᓄᓇᕗᒻᒥᐅᑦ ᑖᒃᑯᓂᖓ ᑕᑯᒐᓱᐊᖁᓪᓗᒋᑦ 

ᑕᕐᕆᔮᓂᒃ ᐃᑲᔪᖅᓱᐃᔪᑦ ᑕᒪᒃᑯᓂᖓ 

ᓴᓇᖑᐊᖅᑐᓕᕆᓂᕐᒧᑦ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦ ᒥᓂᔅᑕ ᓯᐅᑦᓴᒃ. 

ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᑉ ᐅᖃᐅᓯᖓ 163 - 3(3): ᓄᑖᑦ 

ᓄᓇᕗᒥ ᐃᓅᔪᒥᓂᖅᓯᐅᑎᑦ (ᐲᑕᓴᓐ) 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ) :ᖁᔭᓐᓇᒦᒃ 

ᐅᖃᖅᑎ. ᐅᖃᖅᑎ, ᐃᓚᓕᐅᓂᐊᖁᕙᒃᑲ 

ᒪᓕᒐᓕᐅᖅᑎᐅᖃᑎᒃᑲ ᐅᓐᓄᒃᓴᐅᔪᖅ ᑕᒫᓂ 

ᐃᓯᕆᐊᕐᕕᖕᒥ ᑖᒃᑯᐊ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᐃᓄᓕᕆᔨᒃᑯᓪᓗ ᐃᖅᑲᓇᐃᔭᖅᑎᖏᑦ 

ᓴᖅᑭᑦᑎᓂᐊᕋᑦᑕ ᓄᑖᓂᒃ ᓄᓇᕗᒥ 

ᐃᓅᔪᒥᓂᖅᓯᐅᑎᓂᒃ. 

 

ᐅᖃᖅᑎ, ᐊᑐᓕᖁᔨᓚᐅᖅᓯᒪᓂᖏᑦ ᒪᓕᑦᑐᒋᑦ 

ᑲᓇᑕᒥ ᓈᓴᐅᓯᕆᔨᒃᑯᑦ 

ᐊᑐᐃᓐᓇᐅᑎᒋᐊᖅᓯᒪᓕᖅᐸᕗᑦ ᓄᑖᑦᓯᐊᑦ 

ᐃᓅᔪᒥᓂᖅᓯᐅᑎᑦ. ᓄᑕᖅᑲᑦ ᐃᓅᔪᒥᓂᐅᒍᓂ 

ᓄᓇᕗᒻᒥ ᐱᔪᓐᓇᕋᔭᖅᑐᖅ ᑖᒃᑯᓂᖓ 

ᐃᓅᔪᒥᓂᖅᓯᐅᑎᓂᒃ. 

 

ᑖᒃᑯᐊ ᐃᓅᔪᒥᓂᖅᓯᐅᑎᑦ ᐊᑐᖅᑕᐅᑦᓴᐃᓐᓇᐸᑦᑐᑦ 

ᑲᓇᑕᒥ. ᑭᓯᐊᓂᑦᑕᐅᖅ ᓄᓇᕗᑦ ᐊᔾᔨᐅᖏᓐᓂᖓᓂᒃ 

ᑕᑯᒃᓴᐅᑎᑦᓯᒻᒥᔪᑦ ᓲᕐᓗ ᓇᓗᓇᐃᒃᑯᑕᑦᑎᓐᓂᒃ 

ᐃᓄᐃᓪᓗ ᐅᖃᐅᓯᖓᓐᓂᒃ ᐊᒻᒪᓗ ᓄᓇᕗᒻᒥᒃ. 

 

ᐅᖃᖅᑎ, ᑕᒪᒻᒥᓕᒫᖅ ᐃᓅᔪᒥᓂᖅᓯᐅᑎᑦ ᑲᓇᑕᒥ 

ᐊᓪᓚᕝᕕᐅᕙᓕᕐᒪᑕ ᑕᐃᒪᐃᑦᑐᓴᐃᓐᓇᕐᒥᒃ 

ᐸᐃᑉᐹᒃᓴᔭᐅᔭᕐᒥ ᐃᔾᔪᐊᖅᑕᐅᑦᑕᐃᓕᒍᑎᖃᖅᑐᒥᒃ 

ᓴᐳᑎᔭᐅᓯᒪᖁᓪᓗᒋᑦ ᑎᓪᓕᐸᑦᑐᓂᒃ 

ᓇᓗᓇᐃᒃᑯᑕᕆᔭᐅᔪᓂᒃ, ᐊᑐᕋᓱᑦᑐᓂᓪᓘᓐᓃᑦ 

ᐊᔾᔨᖓᓂᓪᓘᓐᓃᑦ ᐃᔾᔪᐊᕆᓇᓱᑉᐸᑦᑐᓂᒃ. 

ᐅᖃᖅᑎ, ᖁᔭᓐᓇᒦᕈᒪᒻᒥᔭᕋ ᐋᓐᓇ ᒪᕇ ᕼᐃᑦᓕ 

ᐊᐅᓚᑦᓯᔨᐅᔪᖅ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᓇᓪᓕᐅᒃᑯᒫᓕᕆᔨ ᑲᖏᖅᖠᓂᕐᒥ ᑕᒪᑐᒧᖓ 

ᐃᓗᖏᖅᑐᓚᐅᕐᓂᖓᓄᑦ ᐱᓕᕆᐊᖑᔪᒧᑦ. ᐅᖃᖅᑎ, 

ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

2. ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᑉ ᐅᖃᐅᓯᖓ 164 - 3(3): ᑭᒻᒥᕈᒻᒥ 

ᐅᔭᒥᓕᐅᕐᓂᕐᒧᑦ ᐃᓕᓐᓂᐊᕈᑎᒃ ᒪᐃ 9-ᒥᒃ 

ᔫᓂ 20-ᒧᑦ (ᑕᑉᑑᓇ) 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦ 

ᐅᖃᖅᑎ. ᐅᓐᓄᓴᒃᑯᑦ ᒪᓕᒐᓕᐅᖅᑎᑦ 

ᖁᕐᓗᖅᑐᒥᐅᓪᓗ. 

 

ᒫᓐᓇ ᐅᓪᓗᒥ ᐱᕕᖄᕐᔪᒍᒪᒐᒪ 

ᖁᕕᐊᓲᑎᖃᕈᒪᓪᓗᖓ ᑭᒻᒥᕈᕐᒥ ᑖᒃᑯᐊ 

ᐱᐅᓴᐅᑎᓂᒃ ᓱᓇᕈᓘᔭᕐᓂᒃ ᓴᓇᒋᐅᓚᐅᕐᖓᑕ 

ᐃᑲᔪᖅᑕᐅᓪᓗᑎᒃ ᐱᕙᓪᓕᐊᔪᓕᕆᔨᒃᑯ 

ᐃᖏᕐᕋᔪᓕᕆᔨᒃᑯᓐᓄᑦ ᐊᑐᐊᒐᖏᑎᒍᑦ 

ᐃᑲᔪᖅᑎᒌᓐᓂᐅᑉ. 

 

ᑕᒫᓂ ᐊᕐᕌᒍᒥ ᑭᒻᒥᕈᕐᒥᐅᑦ ᐱᕙᓪᓕᐊᔪᓕᕆᓂᕐᒧᑦ 

ᐸᕐᓇᐅᑎᖓ ᑖᒃᑯᐊ ᐱᕈᖅᐸᓪᓕᐊᑎᑦᑎᒍᒪᒻᒪᑕ 

ᓴᓇᖑᐊᕈᓘᔭᕐᓂᕐᒥᒃ ᓴᓇᓯᒪᔪᓂᓪᓗ 

ᐃᓕᓐᓂᐊᕈᑎᒃᓴᖃᖅᑎᑦᓯᓪᓗᑕᓗ. 

 

ᑕᒪᒃᑯᐊ ᐆᑦᑑᑎᑦᑎᐊᖑᒍᓐᓇᖅᑐᑦ ᓄᓇᓖᑦ 

ᓇᒻᒥᓂᖃᕈᓐᓇᕐᓂᖏᓐᓄᑦ ᓇᒻᒥᓂᕐᓗ 

ᒪᑭᒪᓇᓱᐊᕈᓐᓇᕐᓂᖏᓐᓄᑦ. ᑕᒪᒃᑯᐊ ᓴᓇᖑᐊᖅᑎᑦ 

ᓄᑖᓂᒃ ᑮᓇᐅᔭᓕᐅᕈᑎᖃᕈᓐᓇᓂᐊᕐᖓᑕ 

ᑕᑯᔅᓴᐅᑎᒃᑎᓗᑎᒃ ᐃᓕᖅᑯᓯᑦᑎᓐᓂᒃ. 

 

ᐅᖃᖅᑎ, ᓴᓇᖑᐊᒐᒃᓴᐃᑦ ᐅᔭᖅᑲᑦ, ᓇᔾᔪᐃᑦ, 

ᑑᒑᓪᓗ ᐊᑐᖅᑕᐅᖃᑦᑕᖅᑐᑦ ᑕᒪᒃᑯᓄᖓ 

ᐱᐅᓴᐅᑎᓄᑦ ᓴᓇᔭᑕᐅᓪᓗᑎᒃ. ᐊᒥᓱᑦ  

ᓇᓂᓯᒍᓐᓇᖃᑦᑕᖅᓯᒪᓕᖅᑐᑦ ᐅᔾᔨᐅᖏᑦᑐᓂᒃ 

ᐅᔭᖅᑲᓂᒃ ᐃᓚᐅᓯᒪᓂᕐᒥᒍᑦ ᐱᓕᕆᕝᕕᑦᑕ 

ᐃᓕᓐᓂᐊᕈᑎᒃᓴᕆᓕᖅᑕᖓᓂᒃ ᐅᔭᕋᕐᓂᐊᓂᕐᒥᒃ. 

 

ᑭᒻᒥᕉᑉ ᖃᓂᒋᔮᓂ, ᓇᓂᓯᒍᓐᓇᖅᐳᑎᑦ ᐊᐅᐸᖅᑐᓂᒃ 

ᐆᔭᐅᔭᕐᓂᒃ ᐅᔭᖅᑲᓂᒃ ᑕᒪᒃᑯᓂᖓ ᐱᐅᔫᑎᐊᓗᓐᓂᒃ 

ᐅᔭᖅᑲᓂ ᐊᔾᔨᒌᖏᑦᑐᓂᒃ ᐊᒻᒪᓗ ᓛᐱᔅ ᓛᔪᓕᒥᒃ 

ᕿᓪᓕᖅᑑᔪᒥᒃ ᐅᔭᕋᕐᒥᒃ ᐱᓐᓇᕆᔭᐅᓪᓗᓂ 

ᑕᖅᓴᖓᓄᑦ ᐱᑕᖃᐅᓗᐊᖏᓐᓂᖓᓪᓗ. ᑕᒪᒃᑯᐊ 

ᐊᑯᓐᓈᕿᔪᑦ ᐱᓐᓇᕆᔭᐅᔪᑦ ᑎᓯᔪᒃᓴᔭᑦ ᑕᒫᓐᖓᔭᐃᑦ 

ᐊᑐᖅᑕᐅᕙᑦᑐᑦ ᐊᒡᒐᐅᒻᒥᓕᐅᖅᑐᓄᑦ, ᐅᔭᒥᓐᓄᑦ, 

ᑲᑭᖅᑯᐊᕐᓄᑦ, ᓯᐅᒻᒥᐅᑎᓄᑦ, ᐃᓯᕆᐅᑎᓄᓪᓗ 

ᐊᒻᒪᓗ ᐊᓯᖏᓐᓄᑦ ᐊᔾᔨᐅᖏᑦᑐᓄᑦ 

ᓴᓇᔭᐅᕙᑦᑐᓄᑦ. 

 

ᓄᓇᖃᖅᑐᑦ ᓴᖅᑭᔮᖅᑎᑦᓯᑦᑎᐊᖅᑐᑦ 

ᐱᕕᐊᕆᔭᖃᖅᖢᑎᒃ, ᐃᓕᓐᓂᐊᖅᑎᓪᓗ 

ᑕᑯᔭᒃᓴᐅᑎᑦᓯᔪᓐᓇᓚᐅᖅᑐᑎᒃ ᓴᓇᔭᒥᓂᕐᒥᓂᒃ 

ᐃᓪᓕᓇᖅᑐᓂᒃ ᑎᓴᒻᒥᐅᑎᓪᓗᒍ ᐃᓕᓐᓂᐊᕐᕕᖕᒥ 

ᒪᐃ 31-ᒥ. 

 

ᐅᖃᖅᑎ, ᖁᔭᓕᖃᑎᒋᔪᒪᕙᒃᑲ 

ᒪᓕᒐᓕᐅᖅᑎᐅᖃᑎᒃᑲ ᐃᓚᐅᓚᐅᖅᑐᓂᒃ ᕿᒻᒥᕈᖕᒥ 

ᐃᓕᓐᓂᐊᕐᓂᖃᖅᑎᓪᓗᒋᑦ ᐃᓪᓕᓇᖅᑐᓂᒃ ᐅᔭᕋᕐᓂᒃ 

ᑲᔪᓯᑦᓯᐊᖁᖏᓐᓇᖁᓇᖅᑐᑎᓪᓗ. 

 

ᐅᖃᖅᑎ, ᑭᒻᒥᕈᒻᒧᑦ ᓂᐅᕐᕈᓯᒪᒍᕕᑦ 

ᐱᕕᖃᖁᓇᓛᖅᐳᑎᑦ ᓲᐳ ᓴᓇᓐᖑᐊᒐᖃᕐᕕᖓᓂ 

ᑕᑯᔪᓐᓇᓛᕋᕕᑦ ᓴᓇᓐᖑᐊᒐᒃᓯᐊᕚᓗᓐᓂᒃ 

ᐃᓪᓕᓇᖅᑐᓂᓪᓗ ᐅᔭᕋᕐᓂᒃ ᓴᓇᓐᖑᐊᖅᑎᓄᑦ 

ᓄᓇᖃᖅᑑᔪᓂᒃ ᓇᒻᒥᓂᕆᓂᐊᖅᑕᓯᓐᓂᓗ 

ᐊᖏᕐᕋᐅᔾᔨᔪᓐᓇᓛᕋᑦᑎ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑕᑉᑑᓇ. 

ᒥᓂᔅᑕᓄᑦ ᐅᖃᐅᓯᒃᓴᐃᑦ. ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕ ᐋᕆᐊᒃ. 

ᐃᖅᑲᓇᐃᔮᒃᓴᓄᑦ ᐱᕙᓪᓕᐊᔭᐃᔨᒃᑯᑦ - 

ᐱᒃᑲᐅᓂᕐᒧᑦ ᐱᓕᒻᒪᖅᓴᐃᓂᖅ (ᐋᕆᐊᒃ) 

 

ᐊᖓᔪᖅᑳᖅ ᐄᕙ ᐋᕆᐊᒃ: ᐅᓐᓄᓴᑦᑎᐊᕙᒃᑯᑦ. 

(ᑐᓵᔨᑎᒍᑦ) ᒫᓐᓇ ᐱᕕᖃᕈᒪᕗᖓ ᑐᓴᖅᑎᔪᒪᓪᓗᒋᑦ  

ᒪᓕᒐᓕᐅᖅᑎᐅᖃᑎᒃᑲ ᑲᔪᓯᓂᖃᑦᓯᐊᖅᑐᒥᒃ 

ᐃᖅᑲᓇᐃᔮᒧᑦ ᐱᓕᒻᒪᒃᓴᓂᕐᒧᑦ 

ᐱᒋᐊᖅᑕᐅᓕᓵᓚᐅᖅᑐᒥᒃ. ᖁᔭᓐᓇᒦᕈᒪᓪᓗᒋᓪᓗ 

ᓯᕗᓪᓕᖅᐹᖓᓐᓂᒃ ᐱᔭᕇᖅᓯᓚᐅᖅᑐᓂᒃ ᑕᒪᑐᒥᖓ 

ᐱᕕᐊᓐᓇᖅᑐᒻᒪᕆᐅᔪᒥᒃ. 

 

ᐃᓕᓐᓂᐊᖅᑐᓕᕆᔨᒃᑯᑦ ᐃᓚᒋᓪᓗᒋᑦ ᓄᓇᕗᑦ 

ᓯᓚᑦᑐᓴᕐᕕᒃᑯᑦ ᐊᒻᒪᓗ ᑲᓇᑕᒥ 

ᑮᓇᐅᔭᖃᖅᑎᑦᓯᕙᑦᑐᑦ ᐃᖅᑲᓇᐃᔮᒧᑦ 

ᐱᕙᓪᓕᐊᕆᓇᓱᓐᓂᕐᒧᑦ; ᐋᖅᑭᑦᓱᐃᓚᐅᕐᒪᑕ 

ᐃᖅᑲᓇᐃᔮᒧᑦ ᐱᕙᓪᓕᐊᕈᑎᖃᓐᓂᕐᒧᑦ 

ᐃᓕᑕᕆᔭᐅᔾᔪᑎᒥᒃ. 

 

ᐅᖃᖅᑎ, ᑖᓐᓇ ᐱᓕᕆᐊᖅ ᐊᑐᐃᓐᓇᐅᑎᑦᓯᓯᒪᔪᖅ 

ᐱᓕᕆᐊᒧᑦ ᐱᕙᓪᓕᐊᕆᑎᑦᓯᓂᕐᒧᑦ ᐊᔾᔨᓐᖏᑦᑐᓂ 

ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖏᓐᓂ ᓲᕐᓗ 

ᐃᖅᑲᓇᐃᔮᖃᖅᐸᓪᓕᐊᓂᕐᒧᑦ ᑲᒪᔨᐅᔪ)ᓂᒃ 

ᐊᐅᓚᑦᓯᔨᐅᔪᓂᓪᓗ. 

 

ᑕᕝᕙᓂ ᑕᖅᑭᒥ ᖁᕕᐊᓲᑎᖃᕐᓂᐊᖅᑐᒍᑦ 

ᑲᔪᓯᑦᑎᐊᕐᓂᕆᓚᐅᖅᑕᖏᓐᓂᒃ 

ᐱᔭᕇᖅᓯᖅᑳᓚᐅᖅᑐᐃᑦ ᑕᕝᕙᓂ. 

ᖁᔭᓐᓇᒦᖃᑎᒋᔪᒪᕙᑦᓯ ᖁᔭᓐᓇᒦᕐᓗᒋᑦ ᒥᔅ ᑖᓇ 

ᓵᐴᓐ ᐊᒻᒪᓗ ᒥᔅ ᐹᓖᓐ ᓵᐳᓐ ᑲᑭᖅᖠᓂᕐᒥᐅᑕᐅᔫᒃ 

ᐊᒻᒪᓗ ᒥᔅ ᕼᐃᓗ ᑕᑯᓐᓈᖅ ᖃᒪᓂᑦᑐᐊᕐᒥᐅᑕᐅᔪᖅ. 

ᑖᒃᑯᐊ ᓯᕗᓪᓕᖅᐹᑦᓯᐊᖑᓚᐅᖅᑐᑦ ᓄᓇᕗᒻᒥ 

ᐱᔭᕇᖅᓯᔪᓂᒃ ᑕᒪᑐᒪᓐᖓᑦ ᐱᓕᕆᐊᖑᓕᖅᑐᒥᒃ. 

ᐃᓗᖏᖅᑐᒋᐊᖃᒻᒪᕆᓚᐅᖅᑐᑦ 

ᐊᒃᓱᕈᕆᐊᖃᖅᐸᑦᑐᑎᓪᓗ ᑖᒃᑯᐊ ᐊᕐᕌᒍᓂ 

ᐱᖓᓱᓂᒃ ᐃᓕᓐᓂᐊᕆᐊᖃᖅᑕᓕᒫᒥᓐᓂᒃ 

ᐱᓕᕆᐊᕆᒋᐊᖃᖅᑕᒥᓐᓂᓪᓗ. ᐱᓕᕆᑦᓯᐊᖅᓯᒪᔪᑦ. 

 

ᐅᖃᖅᑎ, ᐊᑐᐃᓐᓇᖃᖅᑎᑦᓯᓂᖅ ᐃᖅᑲᓇᐃᔮᒧᑦ 

ᐱᕙᓪᓕᐊᑎᑦᓯᓂᕐᒥᒃ ᐃᖅᑲᓇᐃᔭᖅᑎᓗᑦᑖᓄᑦ 

ᐱᓕᕆᐊᖃᖅᐸᑦᑐᓂᒃ ᐃᖅᑲᓇᐃᔭᓕᒻᒪᒃᓴᐃᓂᕐᒥᒃ 

ᐱᕚᓪᓕᓂᐊᕐᒪᑕ ᐊᔪᖏᓐᓂᕆᔭᒥᓂᒃ 

ᑐᑭᒧᐊᖅᑎᑦᓯᑦᓯᐊᖃᑦᑕᖁᓪᓗᒋᑦ ᓄᓇᕗᒻᒥᐅᓂᒃ 

ᓇᕝᕚᕈᓐᓇᑦᓯᐊᖁᓪᓗᒋᑦ ᐃᓕᓴᐅᑎᐅᕙᑦᑐᓂᒃ 

ᐃᖅᑲᓇᐃᔮᒧᓪᓗ ᐱᕙᓪᓕᐊᓂᕐᒧᑦ. 

(ᑐᓵᔨᑎᒎᓐᖏᑦᑐᖅ) ᖁᔭᓐᓇᒦᒃ ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

 



ᐊᐃᑉᐱᖅ, ᔫᓂ 5, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

2. ᒥᓂᔅᑕᐃᑦ ᐅᖃᐅᓯᖏᑦ. 3. ᒪᓕᒐᓕᐅᖅᑎᑦ 

ᐅᖃᐅᓯᖏᑦ, ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, ᒥᔅᑕ 

ᕋᒻᐴᑦ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑎᑦ ᐅᖃᐅᓯᖏᑦ 

ᐱᒃᑯᒍᓱᓐᓂᖅ ᑭᐊᓕ ᕗᕇᓱ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, 

ᐅᓪᓗᒥ ᓇᖏᖅᓯᕗᖓ ᐃᓕᑕᖅᓯᔪᒪᓪᓗᖓ 

ᒪᒃᑯᒃᑐᒥᒃ ᓂᕈᐊᖅᑕᐅᕝᕕᒋᓯᒪᔭᓐᓃᓐᖔᖅᑐᒥᒃ 

ᐊᔾᔨᐅᑎᑦᓯᐊᓪᓚᕆᑦᑐᒥᒃ ᓇᓕᒧᑦᑕᒥᓄᑦ 

ᒪᒃᑯᒃᑑᔪᓄᓪᓗ ᓴᓂᑭᓗᐊᕐᒥ. 

 

ᐅᖃᖅᑎ, ᑭᐊᓕ ᕗᕋᐃᔪ ᐱᔭᕇᖅᓯᕋᑖᓚᐅᕐᒪᑦ 

ᐊᕐᕌᒍᑦ ᓯᕗᓪᓕᖅᐹᖓᓐᓂᒃ ᓄᓇᕗᑦ ᓯᕗᓂᒃᓴᕗᒻᒥ 

ᐋᑐᐊᒥ. ᓴᓂᑭᓗᐊᕐᒧᓪᓗ ᐊᐅᔭᒧᑦ 

ᐊᖏᕐᕋᖅᓯᒪᑲᐃᓐᓇᖅᑐᓂ. ᐅᖃᖅᑎ, ᑭᓕ 

ᐱᔭᕇᖅᓯᓚᐅᖅᓯᒪᔪᖅ ᐃᓅᔭᖅ ᐃᓕᓐᓂᐊᕐᕕᖓᓂ 

ᓴᓂᑭᓗᐊᕐᒥ ᐊᖏᖅᑕᐅᓪᓗᓂᓗ ᓄᓇᕗᑦ 

ᓯᕗᓂᒃᓴᕗᒻᒧᑦ. ᑐᑭᓯᐅᒪᕗᖓᓗ ᑭᓕ 

ᑲᔪᓯᒋᐊᒃᑲᓐᓂᕈᒪᓂᖓᓂᒃ ᐅᑭᐅᑉ ᑐᒡᓕᐊᓄᑦ 

ᓄᓇᕗᑦ ᓯᕗᓂᒃᓴᕗᒻᒥ ᐊᒻᒪᓗ ᑲᔪᓯᑦᓯᐊᖁᕙᕋ 

ᐃᓕᓐᓂᐊᖅᑕᒥᓂᒃ ᑲᔪᓰᓐᓇᕋᓱᓐᓂᖓᓂ. 

 

ᐅᖃᖅᑎ, ᑭᐊᓕᑦᑕᐅᖅ ᓂᔾᔭᐅᓯᔭᕈᓐᓇᑦᓯᐊᖅᑐᓂ 

ᑯᑭᑕᐹᓲᖑᔪᖅ ᓇᒻᒥᓂᕐᓗ ᐱᓯᖁᑎᒥᓂᒃ 

ᐃᓐᖏᓲᖑᓪᓗᓂ ᐃᓄᒃᑎᑐᑦ ᖃᓪᓗᓈᑎᑐᓪᓗ. ᒫᓐᓇ 

ᐊᐅᔭᐅᓂᐊᖅᑐᖅ ᑕᑯᓛᖅᑐᑦᓴᕆᕙᓯᐅᒃ 

ᐊᓕᐊᓇᐃᒃᑯᑦ ᓇᓪᓕᐅᓂᖅᓯᐅᕐᓂᖃᓕᖅᑲᑕ 

ᐅᕝᕙᓘᓐᓃᒃ ᕋᒃ ᐊᒻᒪ ᕉ ᓂᔾᔭᐅᓯᔭᕐᓂᐅᔪᒥ 

ᐃᒡᓗᓕᖕᒥ. 

 

ᐅᖃᖅᑎ, ᒪᓕᒐᓕᐅᖅᑎᐅᖃᑎᒃᑲ ᐃᓚᒋᔪᕙᕙᒃᑲ 

ᑖᓐᓇ ᑭᓕ ᑲᔪᓯᑦᓯᐊᖏᓐᓇᖅᐸᖁᓪᓗᒍ 

ᐱᓇᓱᐊᖅᑕᓕᒫᒥᓂᒃ ᓯᕗᓂᒃᓴᑎᓐᓂ. ᖁᔭᓐᓇᒦᒃ 

ᐅᖃᖅᑎ. 

 

>>ᐸᒃᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. 3. 

ᒪᓕᒐᓕᐅᖅᑎᑦ ᐅᖃᐅᓯᖏᑦ. ᒪᓕᒐᓕᐅᖅᑎ 

ᐃᖃᓗᐃᑦ ᐱᒐᓐᓇᖓᓄᑦ, ᒥᔅ ᐃᐊᓪ. 

ᐊᖅᓴᕐᓂᖅ ᐃᓕᓐᓂᐊᕕᖕᒥᒃ ᐃᓱᓕᒃᓯᔪᐃᑦ 

(ᐃᐊᓪ) 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ ᐅᖃᖅᑎ. 

ᐅᓐᓄᓴᒃᑰᑦᓯᐊᖅᑲᒃᑲᓗ ᐃᖃᓗᐃᑦ ᐱᖓᓐᓈᓃᑦᑐᑦ. 

 

ᒫᓐᓇ ᑕᐃᒃᑯᐊ ᐃᓕᓐᓂᐊᕌᓂᒃᐸᓪᓕᐊᔪᐃᑦ 

ᐊᖅᓴᕐᓃᑦ ᐃᓐᓂᐊᕐᕕᖓᓂ ᑕᕝᕙᓂ ᐃᖃᓗᖕᓂ ᔫᓐ 

20-ᖑᓕᖅᐸᑦ. 

 

ᐅᐱᒋᔪᒪᑦᓯᐊᓕᕆᕙᒃᑲ ᐊᒻᒪᓗᑦᑕᐅᖅ ᐊᐅᔭᖅ 

ᖁᕕᐊᓱᑦᓯᐊᕐᓂᐊᖅᑯᑦ. ᐃᓕᓐᓂᐊᕐᕕᒡᔪᐊᒧᓪᓗ 

ᐱᒋᐊᓕᖅᑲᑕ ᐅᑭᐊᒃᓵᖅ ᑲᔪᓯᑦᓯᐊᓛᕆᕗᐃᑦ. ᑖᒃᑯᐊ 

ᐃᓕᓐᓂᐊᕌᓂᒃᑐᐃᑦ 80-ᒪᑕ, ᐅᖃᖅᑎ, ᐊᑎᖏᑦ 

80-ᖏᓐᓄᑦ ᑕᕝᕗᖓ ᐸᐃᑉᐹᓄᑦ 

ᐅᖃᓕᒫᖅᑕᐅᔪᒥᓂᐅᓐᓂᕋᕈᒪᕙᒃᑲ. ᓇᑯᕐᒦᒃ 

ᐅᖃᖅᑎ. 

 

>>ᐸᒃᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐃᐊᓪ. ᑖᒃᑯᐊ 

ᐊᑎᖏᑦ ᑎᑎᕋᖅᑕᐅᓂᐊᖅᐳᑦ ᑲᑎᒪᒡᔪᑎᑦᑎᓐᓄᑦ. 

3. ᒪᓕᒐᓕᐅᖅᑎᑦ ᐅᖃᐅᓯᖏᑦ, ᓇᑦᑎᓕᒻᒥ 

ᒪᓕᒐᓕᐅᖅᑎᐅᔪᖅ, ᒥᔅ ᐅᒡᔪᒃ. 

ᐊᕐᓇᐃᑦ ᖃᓄᖅᑑᖅᑐᐃᑦ (ᐅᒡᔪᒃ) 

 

ᐅᒡᔪᒃ: ᖁᔭᓐᓇᖁᑎᑦ ᐅᖃᖅᑎᑦᑎᔨ. ᐄ, ᑕᐃᓐᓇ 

ᒥᓂᔅᑑᔪᖅ ᐊᕐᓇᓄᑦ ᑐᕌᖓᔪᓄᑦ ᐅᕙᑦᑎᐊᖅ 

ᐅᖃᕋᑖᕐᒪᑦ ᕿᑎᕐᒥᐅᑕᓂᒃ ᐊᕐᓇᓂᒃ ᐱᓱᒃᑐᓂᒃ 

ᐅᒥᖕᒻᒪᒃᑑᒥᑦ ᐃᖃᓗᑦᑑᑦᓯᐊᕐᒧᑦ. ᐄ, ᑕᐃᒃᑯᐊᑦᑕᐅᖅ 

ᐅᐱᕆᒻᒪᕆᑦᑕᒃᑲ ᐊᔪᒐᐃᒋᓪᓗᒋᒡᓗ 

ᐅᓇᒻᒥᒋᓐᖏᑦᓯᐊᖅᑕᒃᑲ ᐅᖓᓯᑦᑎᐊᓗᒻᒥᑦ ᐱᓱᒻᒪᑕ 

ᐃᕕᐊᓐᖏᕐᒥᑎᒍᑦ ᐋᓐᓂᐊᓕᑦ ᐱᔾᔪᑎᒋᒡᓗᒋᑦ. 

 

ᐃᒪᓐᓇ ᓂᕆᐅᖃᑉᑕᕋᑦᑕ ᑕᒪᒃᑯᓂᖓ 

ᐃᖢᐊᖅᓯᔭᐅᖁᔨᕝᓗᑕ ᑐᒃᓯᐅᔾᔨᖃᑦᑕᖅᖢᑕᓗ 

ᐃᑲᔫᑎᕚᓪᓕᒻᒪᑕ ᑖᑉᑯᐊ ᐱᓱᒃᖢᑎᒃ ᐊᑐᒻᒪᕆᑦᑕᑉᑲ. 

ᑕᐃᑲᓂᓄ ᑕᓗᔪᐊᓂ 

ᑕᒪᐅᓐᖓᐅᓐᓂᐊᓐᖑᓵᖅᑎᒡᓗᓂ ᑕᓪᓕᒥᒥ 

ᖃᔪᖅᑐᖅᑎᑦᑎᒡᓗᑎᒃ ᒧᖅᐸᐅᔭᕐᓂᒡᓗ 

ᓂᐅᕕᐊᒃᓴᖃᖅᖢᑎᒃ ᑖᑉᑯᐊ ᔭᐃᔅ ᐃᑦᑐᓗᒃ  

ᓄᓕᐊᖓᓪᓗ. ᑕᓇᔅ ᓚᐃᔪᓗ ᑯᕆᔅᑎᓪᓗ ᐊᓯᖏᓪᓗ 

ᐃᑲᔪᕋᓗᒃᑐᑦ. $2,000 ᐅᖓᑕᓂ ᑲᑎᑦᓯᒻᒪᑦ 

ᑮᓇᐅᔭᓂᒃ ᑖᑉᑯᓄᖓ ᑐᕌᖓᓂᐊᖅᑎᕝᓗᒋᑦ 

ᓂᕆᐅᒃᑲᑉᑕ ᐃᖢᐊᖅᓯᔭᐅᑯᕝᓗᒍ ᐃᕕᐊᓐᖏᕐᒥᒍᑦ 

ᐋᓐᓂᐊᖅᑖᖃᑉᑕᖅᑐᑦ. 

 

ᐃᑲᔫᑎᕚᓪᓕᓗᐊᕐᒪᑕ ᑕᓗᕐᔪᐊᒥᐅᑕᑦ 

ᖁᔭᒋᑦᑎᐊᖅᐸᒃᑲ ᑖᑉᓱᒪ ᒥᒃᓵᓄᑦ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐅᒡᔪᒃ. 3 

ᒪᓕᒐᓕᐅᖅᑎᑦ ᐅᖃᐅᓯᖏᑦ, ᐊᒥᑦᑕᒥ ᑖᓐᓇ 

ᒪᓕᒐᓕᐅᖅᑎ ᒥᔅᑕ ᑕᐹᕐᔪᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 268 - 3(3): 

ᐃᓄᑦ ᐅᖃᐅᓯᖓᓐᓄᑦ ᐃᓱᒫᓘᑎᑦ (ᑕᐹᕐᔪᒃ) 

 

ᑕᐹᔪᒃ: ᖁᔭᓐᓇᒦᒃ ᐅᖃᖅᑎᑦᑎᔨ, ᐊᒻᒪ 

ᐅᓐᓄᓴᒃᑰᖅᐸᒃᑲ ᓂᕈᐊᖅᑎᒋᓯᒪᔭᒃᑲ ᐃᒡᓗᓕᒻᒥᓗ 

ᓴᓂᕋᔭᕐᒥᓪᓗ. ᐃᓛᒃ ᐅᖃᕈᒪᑐᐃᓐᓇᖅᖢᖓ 

ᐊᓈᓇᑯᓗᒐ ᑎᑭᐅᔾᔭᐅᓂᕐᒪᑦ. ᐃᓚᒃᑲ ᑕᐃᒪ 

ᐅᖃᐅᑎᕙᒃᑲ ᑕᑯᔭᖅᑐᖅᓯᒪᖅᑲᐅᒐᒃᑯ ᐊᒻᒪ 

ᑕᑯᔭᖅᑐᑲᓐᓂᓂᐊᖅᑕᕋ ᓇᓗᓇᓐᖏᑦᑐᖅ. 

 

ᐅᖃᖅᑎᑦᑎᔨ, ᐅᓇᓕ ᓇᖏᖅᓯᔪᒪᔾᔪᑎᒋᔭᕋ ᑖᓐᓇ 

ᖁᔭᒋᔪᒪᒡᓗᒍ ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕ 

ᐅᖃᒡᓚᓚᐅᖅᑎᓪᓗᒍ ᐱᓇᓱᐊᕈᓯᖃᓚᐅᕐᒪᑕᐃᓪᓛᒃ 

ᐃᓕᓐᓂᐊᖅᑐᓕᕆᓂᕐᒧᑦ 2012 ᑕᒡᕙᓂ ᐊᐃᐳᓗ 

23-ᒥᑦ ᐊᐃᐳᓗ 27-ᒧᑦ. ᑕᒡᕙᓂ 

ᐅᖃᐅᓯᕆᓚᐅᖅᑕᕋ, ᐅᖃᖅᑎᑦᑎᔨ, ᑖᒃᓱᒪ ᒥᓂᔅᑐᔫᑉ 

ᓇᓗᓇᐃᖅᓯᓚᐅᕐᒪᑦ 

ᐃᒡᓗᓕᒻᒨᓐᖓᐅᖃᑎᒋᓚᐅᖅᓯᒪᒐᒃᑯ ᐊᒻᒪᓗ 15-ᓂᒃ 

ᐃᓐᓇᕐᓂᒃ ᐱᔪᓐᓇᐅᑎᑖᖅᑎᑦᑎᒡᓗᓂ ᐃᓐᓇᐃᑦ 

ᐃᓅᓯᓕᕆᔨᑦ ᑕᐃᒪᓐᓇ ᐅᖃᖅᓯᒪᔪᓂᒃ. 

 

ᐅᖃᖅᑎᑦᑎᔨ, ᑕᒪᓐᓇ ᐱᓇᓱᐊᕈᓯᕆᔭᑦᑕ ᓄᓐᖑᐊᓂ 

ᐃᒡᓗᓕᒻᒥ ᐃᓕᓐᓂᐊᕐᓂᖅ ᐃᓱᓕᑦᑎᓂᐊᓕᖅᑎᒡᓗᒍ 

ᐊᕐᕌᒍᒥ ᑕᒪᑐᒪᓂ, ᑖᒃᑯᐊ ᐅᓐᓂᖅᓯᐅᕐᕕᒋᔪᒪᕙᕋ 

ᐃᒡᓘᑉ ᐃᓗᐊ ᑖᓐᓇ ᒪᓕᒐᖅ  

ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ ᐃᖏᕐᕋᓯᑎᒡᓗᒍ 

ᑕᐃᒪᓐᓇᐃᑦᑐᒥᒃ ᓲᕐᓗ ᓴᖅᑮᖃᑦᑕᕆᐊᖃᕐᒪᑕ. 

 

ᐅᓇ ᐅᖃᐅᓯᕆᓚᐅᖅᑕᒪ ᑕᐃᒃᑯᓄᖓ ᐃᓐᓇᕐᓄᑦ 

ᓇᓗᓇᐃᕈᒪᒋᒡᓗᒍ ᐃᒡᓘᑉ ᐃᓗᐊᓂ 

ᐃᓕᓐᓂᐊᕆᐊᖅᐸᓚᐅᕋᑦᑕ ᓄᑕᕋᐅᒡᓗᑕ 

ᖃᓪᓗᓇᐅᔭᖅᑎᑕᐅᑦᑕᐃᓕᒪᑎᒡᓗᑕ. ᒫᓐᓇ ᓄᑖᒥᒃ 

ᓄᓇᕗᑦ ᓇᒻᒥᓂᖅ ᐊᐅᓚᒃᑎᕙᒡᓕᐊᓕᖅᑎᒡᓗᒍ 

ᒪᓕᒐᖃᕈᓐᓇᖅᓯᑎᒡᓗᒍᓗ ᓂᕆᐅᒋᔭᖃᑦᓯᐊᖅᐳᒍᑦ 

ᑕᒪᓐᓇ ᑭᖑᓂᑦᑎᓐᓂ ᐃᖏᕐᕋᑦᑎᐊᕐᓂᐊᖅᓴᖓᓂᒃ. 

 

ᑕᐃᒪᐃᒃᑲᓗᐊᖅᑎᒡᓗᒍ, ᐅᖃᖅᑎᑦᑎᔨ, ᓱᓕ 

ᐃᓱᒫᓘᑎᖃᒻᒪᕆᒃᐳᖓ ᓇᒻᒥᓂᖅ ᐊᒻᒪᓗ 

ᓂᕈᐊᖅᑎᒋᓯᒪᔭᒪ ᐃᓚᖏᑦ. ᐃᓄᐃᑦ ᐅᖃᐅᓯᖓ 

ᑕᒪᓐᓇ ᐊᐅᓚᔾᔭᖅᑕᐅᔭᕆᐊᖃᕐᓂᖓ 

ᑭᖑᕙᓯᓐᓂᖓᓐᓄᑦ ᑖᓐᓇ ᓴᖅᑭᓚᐅᖅᑕᕋ ᒥᓂᔅᑕ 

ᓴᖅᑭᓚᐅᖅᑕᖓᓐᓄᑦ. ᓵᑦᑎᓐᓄᐊᖅᐸᑕ ᑕᒪᑐᒥᖓ 

ᐅᖃᐅᓯᔅᓴᖃᒡᕕᒋᓛᕋᒃᑯ ᑭᓯᐊᓂ ᖁᔭᓐᓇᒦᕈᒪᔭᕋ 

ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ 

ᑐᓐᖓᓇᑦᑎᐊᓚᐅᒪᑦ ᐊᒻᒪᓗ ᐃᑲᔪᕐᒪᑦ. ᖁᔭᓐᓇᒦᒃ 

ᐅᖃᖅᑎᑦᓯᔨ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᐹᕐᔪᒃ. 3 

ᒪᓕᒐᓕᐅᖅᑎᑦ ᐅᖃᐅᓯᖏᑦ. ᑐᓄᓂᕐᒧᑦ 

ᒪᓕᒐᓕᐅᖅᑎ, ᒥᔅᑕ ᐃᓄᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 269 - 3(3): 

ᐃᖅᑲᓇᐃᔭᖅᑎᖃᕐᓂᖅ ᐊᒻᒪ ᒥᑦᑎᒪᑕᓕᒻᒥ 

ᐃᓕᓐᓂᐊᕈᑎᓕᐅᕐᕕᒃ (ᐃᓄᒃ) 

 

ᐃᓄ: ᖁᔭᓐᓇᒦᒃ ᐅᖃᖅᑎ. ᐅᓐᓄᓴᒃᑯᑦ 

ᒥᒃᑎᒪᑕᓕᒻᒥᐅᑦ ᓄᓇᕗᒻᒥᐅᖑᖃᑎᒃᑲᓗ. 

ᓄᓇᖅᑲᑎᒃᑲ ᐃᖅᑲᐅᒪᕙᔅᓯ ᐅᒡᓗᒥ ᐃᓱᒪᒋᕙᒃᓯᓗ 

ᐃᓚᓐᖓᖅᑎᒡᓗᑕ. 

 

ᐅᖃᖅᑎ, ᒫᓐᓇ ᓇᖏᖅᓯᔪᖓ 

ᐃᓱᒫᓗᒋᒡᓚᕆᒃᑕᓐᓂᒃ ᐅᖃᐅᓯᖃᕈᒪᒡᓗᖓ 

ᐃᖅᑲᓇᐃᔭᖅᑎᑭᔅᓴᓂᐊᕐᓂᕐᒥᒃ ᒥᒃᑎᒪᑕᓕᒻᒥ 

ᐃᓕᓐᓂᐊᕈᑎᒃᓴᓕᐅᕐᕕᖕᒥ ᐃᖅᑲᓇᐃᔭᕐᕕᖕᒥ. 

 

ᐅᖃᖅᑎ, ᓄᓇᕗᒻᒥᐅᑎᒍᑦ ᓂᕆᐅᒋᔭᖃᕋᑦᑕ 

ᐅᓪᓗᖅᑕᖃᓛᖅᑐᖅ ᓯᕗᓂᑦᑎᓐᓂ ᐃᓄᒃᑎᑐᑦ 

ᐅᖃᐅᓯᖅ ᐃᖅᑲᓇᐃᔭᕐᕕᖕᒥ ᐊᑐᖅᑕᐅᒻᒪᕆᓕᕐᓗᓂ  

ᒐᕙᒪᒃᑯᓐᓂ ᐊᒻᒪᓗ ᐱᓕᕆᕝᕕᐅᔪᓕᒫᓂ. ᑕᒪᓐᓇᓗ 

ᓂᕆᐅᒋᔭᕗᑦ ᒐᕙᒪᒋᔭᑦᑎᓐᓂ ᐅᑉᐱᕆᔭᐅᓪᓗᓂ 

ᒪᑯᑎᒎᓇ ᒪᓕᒐᖅᑎᒍᑦ ᐊᒻᒪᓗ 

ᒪᓕᒐᓕᐊᖑᓯᒪᔪᑎᒍᑦ. 

 

ᓲᕐᓗ ᒪᑯᐊ ᒪᓕᒐᐃᑦ ᐃᓄᐃᑦ ᐅᖃᐅᓯᖓᑕ 

ᐸᖅᑭᔭᑦᑕᐅᓂᖏᑦ ᐊᒻᒪᓗ 

ᐃᓕᓐᓂᐊᖅᑐᑎᓕᕆᓂᕐᒧᑦ ᒪᓕᒐᖅ 

ᑎᑎᕋᖅᓯᒪᑦᑎᐊᕐᒪᑕ ᐃᓄᑦᑎᑐᑦ ᐅᖃᐅᓯᖓ 

ᐃᓕᓐᓂᐊᖅᑕᐅᓂᐊᖅᑐᖅ, ᐊᑐᖅᑕᐅᓂᐊᖅᑐᖅ 

ᐅᖃᐅᓯᕆᔭᐅᖃᑦᑕᕐᓂᐊᖅᑐᖅ. 

 

ᐅᖃᖅᑎ, ᒥᑦᑎᒪᑕᓕᒻᒥ ᑕᒪᓐᓇ 

ᐃᓱᒫᓘᑎᒋᔾᔪᑎᒋᕙᕋ ᑕᒪᒃᑯᐊ ᐃᓱᒪᒋᔭᕗᑦ 

ᑲᔪᓯᔾᔮᖏᒻᒪᑕ ᒪᑯᐊ ᐱᓕᕆᔾᔪᑎᒃᓴᐃᑦ, 

ᐊᐅᓚᑦᑎᔾᔪᑎᒃᓴᐃᑦ, ᐃᓕᓐᓂᐊᖅᑎᑦᑎᓂᕐᒧᑦ 

ᐱᑕᖃᖏᑉᐸᑕ. ᑖᓐᓇ ᓂᕆᐅᒋᔭᕗᑦ 

ᑲᔪᓯᓚᐅᖅᓯᒪᔾᔮᖏᒻᒪᑦ ᑕᒪᒃᑯᐊᓗ ᒪᓕᒑᓘᒐᓗᐊᑦ 

ᐊᑐᐊᒐᐃᓪᓗ ᐊᑦᑑᑎᖃᖏᑦᑎᐊᓕᒑᒻᒪᑕ. 

 

ᐅᖃᖅᑎ, ᒥᑦᑎᒪᑕᓕᒻᒥ ᐃᓕᓐᓂᐊᕈᑎᒃᓴᓕᐅᕐᕕᒃ 

ᐊᕐᕌᒎᓐᓄᑦ ᒪᕐᕉᒃ ᐅᖓᑖᓄᓪᓗᑭᐊᖅ ᐊᑕᐅᓯᕐᒥᒃ 

ᐃᖅᑲᓇᐃᔭᖅᑎᖃᖅᓯᒪᓕᕐᒪᑦ. 

 

ᐅᖃᖅᑎ, ᐊᖏᖅᑕᐅᔪᒪᒐᓗᐊᕋᒪ ᐅᖃᐅᓯᔅᓴᒃᑲ 

ᐱᔭᕇᕈᓐᓇᕈᒪᓪᓗᒋᑦ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᑖᓐᓇ ᒪᓕᒐᓕᐅᖅᑎ ᐊᖏᖅᑕᐅᒍᒪᒻᒪᑦ 

ᑲᔪᓯᒍᒪᓪᓗᓂ. ᐋᒡᒑᖅᑕᐅᕙ? ᐋᒡᒑᖅᑕᐅᖏᓐᓇᕕᑦ 

ᐊᑏ ᑲᔪᓯᒋᑦ ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᒃ 

ᑲᑎᒪᔨᐅᖃᑎᒃᑲ. ᒪᕐᕉᒃ ᐃᖅᑲᓇᐃᔮᒃ ᑕᕝᕙᓂ 

ᒥᑦᑎᒪᑕᓕᒻᒥ ᐃᓕᓐᓂᐊᕈᑎᒃᓴᓕᐅᕐᕕᖕᒥ 

ᐊᑯᓂᒻᒪᕆᐊᓗᒃ ᐃᓐᓄᓚᐅᖅᓯᒪᔪᓐᓃᕐᒪᑎᒃ, 

ᑕᑯᔅᓴᐅᑎᑕᐅᓯᒪᓕᕐᒪᖔᑕᓘᓐᓃᑦ 

ᖃᐅᔨᒪᖏᑦᑎᐊᒻᒪᕆᑦᑐᖓ. ᑖᓐᓇᓗ  

ᐊᒥᐊᒃᑯᑐᐊᖑᓕᖅᑐᖅ ᐊᔅᓱᕈᖅᑐᒻᒪᕆᐊᓘᓪᓗᓂ 

ᑕᕝᕙᓂ ᐃᖅᑲᓇᐃᔭᕋᓱᖃᑦᑕᕐᒪᑦ 

ᐃᓄᑐᐊᑦᑎᐊᖑᓪᓗᓂ. 

 

ᐅᖃᖅᑎ, ᑕᐃᒪᐃᑦᑐᒥᒃ ᑕᑯᔭᕌᖓᒪ, 

ᐃᖅᑲᓇᐃᔮᒃᓴᐃᑦ ᐱᒻᒪᕆᐊᓘᑎᓪᓗᒋᑦ 

ᐃᓐᓄᑦᑕᐅᕙᓪᓕᐊᓐᖏᑎᓪᓗᒋᑦ. 

ᐊᐱᕆᓪᓚᕆᓕᖃᑦᑕᖅᑐᖓ ᒐᕙᒪᒋᔭᑦᑎᓐᓂᒃ 

ᐅᑉᐱᕈᓱᓪᓚᑦᑖᕋᓗᐊᕐᒪᖔᑕ ᐃᓄᐃᑦ ᐅᖃᐅᓯᖓᑕ 

ᐊᑐᖅᑕᐅᔭᕆᐊᖃᕐᓂᖓᓂᒃ, 

ᐱᕙᓪᓕᐊᔭᕆᐊᖃᕐᓂᖓᓂᒃ, ᐊᒻᒪᓗ 

ᐸᖅᑭᔭᖅᑕᐅᔭᕆᐊᖃᕐᓂᖓᓂᒃ. 

 

ᐅᖃᖅᑎ, ᑕᒪᒃᑯᐊ ᑕᐃᒪᐃᑦᑑᑎᓪᓗᒋᑦ ᑖᓐᓇ 

ᐃᖅᑲᓇᐃᔭᖅᑎᑐᐊᖑᓕᖅᑐᖅ ᐃᖅᑲᓇᐃᔮᖅᑖᕐᒥᑉᐸᑦ 

ᐊᓯᐊᓂᒃ ᑕᕝᕙᓂ ᒫᓐᓇ ᐃᖅᑲᓇᐃᔭᖅᑐᖅ, ᑖᓐᓇ 

ᐃᓄᖃᖏᑎᐊᒻᒪᕆᓕᒑᒻᒪᑦ. ᑖᓐᓇ 

ᐃᓱᒫᓘᑎᒋᓪᓚᕆᑦᑕᕋ. ᐱᓗᐊᖅᑐᒥᒃ, 

ᐃᑲᔪᖅᑎᖃᑦᑎᐊᓐᖏᓯᒪᑎᓪᓗᒍ ᐊᕐᕌᒎᓐᓂᒃ 

ᒪᕐᕉᓐᓂᒃ ᐊᓂᒎᖅᑑᓐᓂ ᐊᒻᒪᓗ ᐃᓱᒪᖃᖅᖢᖓ 

ᐃᓱᒫᓗᒃᖢᖓᓗ ᑖᒃᑯᐊ ᐃᓂᒃᓴᐃᑦ ᐃᒻᒪᖃ 

ᐃᓐᓄᑦᑕᐅᓚᐅᖅᓯᒪᔾᔮᖏᑦᑎᐊᒻᒪᕆᓕᖅᐳᖅᑲᐃ?  

 

ᐅᖃᖅᑎ, ᒥᑦᑎᒪᑕᓕᒻᒥ ᐃᓕᓐᓂᐊᕈᑎᔅᓴᓕᐅᕐᕕᒃ 

ᐃᓚᒋᔭᐅᒻᒪᑦ ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᕝᕕᐅᑉ 

ᐃᓗᐊᑕ ᑎᑎᕋᖅᓯᒪᓂᖏᓐᓂ. ᒫᑦᓯᖑᓚᐅᖅᑐᒥᓪᓗ 

ᐊᖏᓚᐅᖅᖢᑕ ᑖᒃᑯᐊ ᑕᕝᕙᓂ ᐃᓂᒋᔭᐅᔪᑦ 

ᐃᓚᒋᔭᐅᓂᐊᖅᑐᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖁᑎᖏᓐᓄᑦ ᑖᒃᑯᓄᖓ 

1,300ᖑᔪᓄᑦ. 

 

ᒐᕙᒪᒃᑯᑦ ᑖᑦᓱᒥᖓ ᐱᓪᓚᑦᑖᕋᓱᑉᐸᑕ ᐃᓄᐃᑦ 

ᐅᖃᐅᓯᖓᓐᓂᒃ ᐅᐱᒍᓱᑉᐸᑕ, ᑖᒃᑯᐊ 

ᐃᓂᖃᓐᖏᔾᔪᑎᖏᑦ ᑐᑭᖃᓐᖏᑦᑎᐊᖅᑐᖅ 

ᐃᓄᖃᖏᔾᔪᑎᖏᑦ ᑐᑭᖃᖏᑎᐊᖅᑐᖅ 

ᐃᓄᖃᖅᑎᑕᐅᓇᓱᔾᔮᖏᑉᐸᑕᓗ. ᐅᖃᖅᑎ, 

ᓈᒻᒪᓈᓕᖅᐸᑦ ᑕᒪᑐᒪ ᒥᔅᓵᓄᑦ 

ᐊᐱᖅᑐᑲᓐᓂᕐᓂᐊᕋᒪ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 3 

ᒪᓕᒐᓕᐅᖅᑎᑦ ᐅᖃᐅᓯᖏᑦ. ᖁᑦᑎᑦᑐᒥ 

ᒪᓕᒐᓕᐅᖅᑎ, ᒥᔅᑕ ᐃᐊᓕᐊᑦ. 

ᐊᔭᐅᕆᓂᖅ ᓄᓇᕗᒥᐅᓂᒃ 

ᐃᑲᔪᖅᑎᒃᓴᖅᓯᐅᖃᑦᑕᖁᓪᓗᒋᑦ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᓪᓗᒥ 

ᓂᑯᕕᑉᐳᖓ ᑎᓕᐅᕆᒃᑲᓐᓂᕈᒪᓪᓗᖓ 

ᓄᓇᕗᒻᒥᐅᓂᒃ ᐅᑉᐱᕆᔭᒥᓂᒃ ᓂᓪᓕᕈᓐᓇᖁᓪᓗᒋᑦ 

ᐃᑲᔪᖅᑕᐅᒍᒪᓗᑎᓪᓗ. 

 

ᐅᖃᖅᑎ, ᐊᒥᓲᒻᒪᑕ ᐱᓕᕆᐊᖑᔪᑦ ᐊᑐᐃᓐᓇᐅᒻᒪᑕ 

ᓄᓇᕗᒻᒥ ᑭᓯᐊᓂᓕ ᐅᕙᒍᑦ ᓂᑯᕕᖓᔭᕆᐊᖃᕋᑦᑕ 

ᐃᑲᔪᖅᑕᐅᒍᒪᓗᑕᓪᓘᓐᓃᑦ. 

 

ᐆᑦᑑᑎᒋᓗᒍ, ᐅᖃᖅᑎ, ᐊᖏᔪᐊᓘᒐᓗᐊᖅ ᑖᒃᑯᐊ 

ᐃᓕᓐᓂᐊᕐᓂᓕᕆᔨᐅᔪᑦ ᑕᒫᓂ ᓄᓇᑦᑎᓐᓂ 

ᐊᑭᖃᖏᒻᒪᑦ ᓱᕈᓯᕐᓄᑦ ᐅᕕᒃᑲᕐᓄᑦ, ᐃᓐᓇᓄᓪᓗ. 

 

ᐃᓱᒪᖅᓱᕐᖓᑕ ᐃᓕᓐᓂᐊᖅᑎᑦ ᐃᑲᔪᖅᑐᖅᑕᐅᒍᑎᒃ 

ᐃᓚᒋᔭᒥᓐᓄᑦ ᑕᒪᒃᑯᓄᖓ ᐃᓕᑉᐸᓪᓕᐊᒐᓱᐊᕐᓗᑎᒃ 

ᐊᔪᕈᓐᓃᕋᓱᓪᓗᑎᓪᓗ.  

 

ᐅᖃᖅᑎ, ᐃᒻᒥᓂᒃ ᒪᑭᒪᔪᓐᓇᕐᓂᖅ ᑖᓐᓇ 

ᐱᒻᒪᕆᐅᒻᒪᑦ ᐃᓕᖅᑯᓯᐅᔪᓂ, ᐃᒻᒥᓂᒃ ᑕᒪᒃᑯᐊ 

ᐱᓇᓱᒍᓐᓇᖅᓯᒋᐊᖃᒻᒪᑕ ᑲᒪᔪᓐᓇᕐᓗᑎᓪᓗ 

ᖃᓄᐃᓕᐅᕐᓂᕐᒥᓂᒃ. ᐅᕙᒍᑦ 

ᐃᑲᔪᖅᐹᓪᓕᖅᑐᐃᓐᓇᐅᒍᓐᓇᕐᒥᒐᑦᑕ ᑲᑎᓐᖓᓗᑕ. 

 

ᐅᖃᖅᑎ, ᑕᐃᒪᓕ ᐱᕙᓪᓕᐊᔭᕆᐊᖃᑉᐳᖅ 

ᐊᑲᐅᖏᓕᐅᕈᑎᒋᔭᒥᓂᒃ ᑲᒪᓗᑎᒃ. ᑖᓐᓇ 

ᓇᑦᑎᓕᖕᒥᐅᖅ ᐅᖃᖅᑲᐅᒥᒻᒪᑦ ᐆᑦᑑᑎᖃᑦᑐᓂ 

ᐅᖃᐅᓯᕆᔭᖓ ᐊᒃᓱᐊᓗᒃ ᐅᖃᑦᑎᐊᓚᐅᕐᖓᑦ  

ᑕᒪᒃᑯᐊ ᐱᕋᔭᑕᐅᖃᑦᑕᕆᐊᖃᕈᓐᓃᕐᖓᑕ 

ᐋᓐᓂᑎᖅᑕᐅᖃᑦᑕᖅᑑᔪᑦ. 

 

ᐅᖃᖅᑎ, ᐊᒥᓲᒻᒪᑕ ᐱᓕᕆᑦᑎᐊᑲᓐᓂᕆᐊᖃᑦᑐᒍᑦ 

ᑕᒪᒃᑯᐊ ᐊᑐᐃᓐᓇᕆᔭᕗᑦ ᐊᑕᓗᒋᑦ. ᐅᖃᖅᑎ, 

ᓄᓇᕗᒻᒥ ᑎᓕᐅᖅᐸᒃᑲ ᓂᑯᕕᖁᓪᓗᒋᑦ 

ᐃᑲᔪᖅᑕᐅᒐᓱᐊᕈᒪᓪᓗᑎᒃ ᐊᒻᒪ ᐱᔪᓐᓇᑦᓯᓂᐊᕐᖓᑕ 

ᐱᔪᒪᔭᒥᓂᒃ. 

 

ᒐᕙᒪᒃᑯᓪᓗ ᑎᓕᐅᖅᑲᒃᑲ ᑕᒪᒃᑯᐊ ᐱᓕᕆᐊᖑᔪᑦ 

ᐱᔨᑦᑎᖅᑎᐅᔪᑦ ᓴᖅᑭᔮᖅᑎᑕᐅᓗᑎᒃ 

ᐱᔭᕆᐊᑭᓪᓗᑎᓪᓗ ᐊᕐᕕᐊᕈᑎᖃᓗᐊᖅᑐᐊᓘᕙᒻᒪᑕ 

ᐱᔭᕐᓂᕋᑎᓪᓗ. ᑕᐃᒫᒃ ᐱᓇᓱᒃᑕᐅᖃᑦᑕᖏᒻᒪᑕ 

ᐃᓄᓐᓂᒃ ᑎᒥᐅᔪᓂᓪᓘᓐᓃᑦ. 

 

ᐅᑉᐱᕈᓱᒃᑲᒪᑦᑕᐅᖅ ᑕᐃᒫᒃ ᐃᑲᔪᕈᒪᖔᕈᑦᑕᓘᓐᓃᑦ 

ᐃᑲᔪᖅᑕᐅᔪᒪᔪᑦ ᓴᖅᑭᒍᓐᓇᓂᐊᕐᖓᑕ ᐊᒻᒪᓗ 

ᐊᕐᕕᐊᕈᑎᖃᖏᓂᖅᓴᐅᓪᓗᑎᒃ. ᐱᕕᒃᓴᖅᑕᖃᕐᖓᑦ 

ᐅᕙᒍᑦ ᐃᓱᒪᖅᓱᖅᑯᒍᑦ ᐊᑐᕈᒪᒍᑦᑎᒍ 

ᐊᑐᕈᒪᖏᒃᑯᑦᑎᒍ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒥᔅᑕ ᓂᓐᖓᖅ, ᒪᓕᒐᓕᐅᖅᑎ ᐊᑯᓪᓕᕐᒧᑦ. 

ᕿᓂᖅᑎᓕᕆᔾᔪᑎᑦ ᐊᒻᒪ ᐅᑭᐅᖅᑕᖅᑐᖅ 

ᑲᓇᑕᒦᓐᓂᖓ (ᓂᓐᖓᖅ) 

 

ᓂᓐᖓᖅ: ᖁᔭᓐᓇᒦᒃ ᐅᖃᖅᑎᑦᓯᔨ. ᐅᖃᖅᑎᑦᓯᔨ, 

ᑲᓇᑕᐅᑉ ᒐᕙᒪᒃᑯᖏᓐᓂᒃ ᓄᓇᕗᑦ ᐃᓗᐊ 

ᐅᑭᐅᖅᑕᖅᑐᖅ ᐃᓕᓴᕆᔭᐅᓯᒪᑦᑎᐊᖃᑦᑕᖅᑐᖅ 

ᑕᐃᓐᓇ ᓄᓇᖃᕐᓂᕋᕐᓂᖅ ᐃᓱᒪᒋᔭᐅᑉᓗᓂ. 

ᐅᑭᐅᖅᑕᖅᑐᒥ ᑕᒫᓂ 30-33,000-ᓂᒃ ᓄᓇᕗᑦ  

ᐃᓄᖃᖅᑰᒻᒪᑦ, ᓄᓇᕗᑦ ᐃᓗᐊ, ᑲᓇᑕᓗᒃᑖᒥ 34 

ᒥᓕᐊᓐ ᑕᒫᓃᖅᑰᑎᓪᓗᒍ. ᐃᓕᓴᕆᔭᐅᓯᒪᑦᑎᐊᖅᑐᖅ. 

 

ᓯᓚᑦᓯᐊᕙᐅᖃᑦᑕᓕᕌᖓᑦ ᐅᐱᓐᖓᕌᖓᓐ 

ᐅᓪᓗᖅᑐᓯᔭᕌᖓᓐ. ᑭᓯᐊᓂ ᐅᑭᐅᒃᑯᑦ 

ᐃᒃᑮᓇᖅᑎᓪᓗᒍ ᐅᓪᓗᑭᑎᓪᓗᒍ ᐊᒻᒪ 

ᐱᖅᓯᖃᑦᑕᑎᓪᓗᒍ ᑕᒫᓂ ᓄᓇᕗᑦ ᐃᓗᐊᓂ ᐃᓄᐃᑦ 

ᓄᓇᒥ ᐊᓯᕙᖅᓯᒪᔪᑦ ᐊᓯᐅᔭᕌᖓᑕ ᑕᒻᒪᕌᖓᑕ 

ᕿᓂᖅᑕᐅᔭᕆᐊᖃᓕᕌᖓᑕ ᓇᐅᒃ ᐃᒃᑯᐊ ᑲᓇᑕᐅᑉ 

ᒐᕙᒪᒃᑯᖏᑦ. ᐅᖃᖅᑎᑦᑎᔨ, ᐊᓯᐅᖃᑦᑕᖅᑐᑦ ᑕᒫᓂ 

ᐅᑭᐅᒃᑯᑦ, ᐱᑕᖃᕈᓐᓃᖅᑐᑦ, ᐊᖏᕐᕋᖏᑦᑐᑦ. 

 

ᓄᓇᓕᑦ ᐃᒻᒥᓂᒃ ᐃᑲᔪᕋᓱᒃᑐᑦ - ᑲᓇᑕᒃᑯ 

ᒐᕙᒪᒃᑯᓐᓂᑦ ᐃᑲᔪᖅᑕᐅᖏᑦᑐᑦ. ᓄᓇᕗᒃᑯᓘᓐᓃᑦ 

ᒐᕙᒪᒃᑯᖏᓐᓂᒃ ᐃᑲᔪᖅᑕᐅᖏᑦᑐᑦ. ᐃᒻᒥᓂᒃ 

ᐃᑲᔪᕋᓱᒃᖢᑎᒃ ᓄᓇᓕᑦ ᑮᓇᐅᔭᓕᐅᕋᓱᒃᖢᑎᒃ 

ᐊᖏᕐᕋᖏᑦᑐᖃᓕᕌᖓᑦ. ᐄ, ᓄᓇᕗᑦ ᒐᕙᒪᒃᑯᓐᓄᑦ 

ᐃᑲᔪᖅᑐᑦᑎᐊᖅᑕᕋ ᓴᓐᖏᓂᖅᑖᖅᐸᓪᓕᐊᓂᖅ, 

ᓇᒻᒥᓂᖅ ᐊᐅᓚᒃᑲᓐᓂᕈᒪᓂᖅ. ᑭᓯᐊᓂ ᐃᓄᒃ 

ᐱᑕᖃᖏᓕᕌᖓᑦ ᓄᓇᒥ ᐊᓯᐅᔪᖅ, ᓇᐅᒃ, ᐊᔪᖅᑐᑦ 

ᐃᑲᔪᕈᒪᖏᑦᑐᑦ ᓲᕐᓗ. ᒐᕙᒪᒃᑯᑦ ᒐᕙᒪᑐᖃᒃᑯᑦ 

ᐋᑐᕚᒥ ᓇᒻᒥᓂᖅ ᓄᓇᖃᓐᓂᕐᒥᒃ ᐱᔪᒪᔪᑦ. 

 

(ᑐᓵᔨᑎᒍᑦ) ᒪᓕᒐᓕᐅᖅᑎᓕᒫᑦᓯᐊᑦ ᐃᒫ 

ᑕᒪᒃᑯᓄᖓ ᐱᖃᕈᒪᓕᕋᐃᒻᒪᑕ ᑳᓇᑕᒥ ᑕᐃᒪᓕ 

ᓇᒦᑉᐸᒃᐸᑦ, ᐅᖃᖅᑎ? ᐅᖃᖅᑎ, ᐊᖏᖅᑕᐅᒍᒪᔪᖓ 

ᒪᓕᒐᓕᐅᖅᑎᓕᒫᓄᑦ ᐱᔭᕇᕈᒪᓪᓗᖓ. ᖁᔭᓐᓇᒦ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦ ᒥᔅᑕ ᓂᓐᖓᖅ. 

ᑖᓐᓇ ᐊᖏᖅᑕᐅᔪᒪᔪᖅ ᒪᓕᒐᓕᐅᖅᑎᓕᒫᓄᑦ 

ᐱᔭᕇᕈᒪᓪᓗᒍ. ᐋᒡᒑᖅᑐᖃᓐᖏᒻᒪᑦ ᑲᔪᓯᒋᑦ ᒥᔅᑕ 

ᓂᓐᖓᖅ. 

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦ ᐅᖃᖅᑎ, 

ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒃᑲ. 

(ᑐᓵᔨᑎᒎᕈᓐᓃᖅᑐᖅ) ᑰᒑᕐᔪᒻᒥ ᒪᒃᑯᑦᑐᑯᓗᒻᒥ 

ᑰᒑᕐᔪᒻᒥᑦ ᑕᓗᕐᔪᐊᓕᐊᕋᓱᒃᖢᓂ 

ᐊᖏᕐᕋᖐᓐᓇᖅᑐᖃᓚᐅᕐᒪᑦ ᓯᓚᒧᑦ ᐱᖅᑐᒧ.  

ᐅᓪᓗᒥ ᓱᓕ ᕿᓂᖅᑕᐅᔪᖅ ᓇᓂᔭᐅᓚᐅᖏᑦᑐᖅ 

ᓯᑭᑑᖓ ᓇᓂᔭᐅᔫᒐᓗᐊᖅ. 

 

ᑕᓗᕐᔪᐊᒥᐅᑦ ᖁᔭᓐᓇᒦᕈᒪᕙᒃᑲ ᐃᑲᔪᓚᐅᕐᒪᑕ 

ᑰᒑᕐᔪᖕᒥᐅᓂᒃ ᕿᓂᖅᑐᓂᒃ, ᐅᖅᓱᖅᑑᒥᐅᑦ 

ᖁᔭᓐᓇᒦᕈᒪᕙᒃᑲ ᕿᓂᖃᑕᐅᓚᐅᕐᒪᑕ. ᓇᐅᔮᕐᒥᐅᑦ 

ᖁᔭᓐᓇᒦᕈᒪᕙᒃᑲ ᕿᓂᖃᑕᐅᓚᐅᕐᒪᑕ. ᓄᓇᕗᑦ 

ᒐᕙᒪᒃᑯᓐᓄᑦ ᖁᔭᓐᓇᒦᕈᑎᔅᓴᖃᓗᐊᖏᓐᓇᒪ, 

ᒐᕙᒪᑐᖃᒃᑯᓐᓄᑦ ᐋᑐᕚ ᑲᓇᒥ 

ᖁᔭᓐᓇᒦᕈᑎᔅᓴᖃᓗᐊᖏᒃᖢᖓ ᑖᔅᓱᒧᖓ 

ᐃᑲᔪᖅᑕᐅᔪᒪᒐᓗᐊᖅᑐᑕ ᐊᔪᓚᐅᕋᑦᑕ. 

 

ᓄᓇᓕᓐᓂ ᑭᓯᐊᓂ ᑮᓇᐅᔭᓕᐅᕋᓱᑦᑐᑎᒃ 

ᕿᓂᕋᓱᖃᑦᑕᓚᐅᖅᑐᑦ. ᓄᓇᖃᕐᓂᕋᕐᓂᖅ 

ᐅᖃᐅᓯᐅᓕᖅᐸᑦ, ᐅᖃᖅᑎ, ᑕᒪᒃᑕᓗᑦᑖᖅ ᓄᓇᕗᒻᒥ 

ᑕᐅᑐᑦᑕᐅᕗᒍᑦ ᐃᓕᑕᕆᔭᐅᕗᒍᑦ. 

 

ᐊᓪᓛᑦ ᐊᑐᖅᑕᐅᕗᒍᑦ ᑕᒪᑐᒧᖓ. ᐊᒻᒪ ᐃᓄᐃᑦ 

ᑕᒫᓂ ᐊᑐᖅᑕᐅᖃᑦᑕᖅᓯᒪᒋᕗᑦ ᓯᕗᓂᑦᑎᓐᓂ 

ᓄᓇᖃᕐᓂᐅᑉ ᒥᒃᓵᓄᑦ. 

 

ᑭᓯᐊᓂ ᐃᓄᒃ ᑖᓐᓇ ᐃᑲᔪᖅᑕᐅᔭᕆᐊᖃᓕᖅᐸᑦ 

ᐃᓄᒃ ᐊᑕᐅᓯᖅ ᓄᓇᖃᕐᓂᒥᓪᓘᓐᓃᑦ 

ᐊᑭᑐᓂᖅᓴᐅᔭᕆᐊᖃᕋᓗᐊᕐᒪ. ᐃᓄᖁᑎᕗᑦ 

ᓄᓇᕗᒥᐅᑕᑯᓗᒃ ᐊᑕᐅᓯᑯᓘᒐᓗᐊᖅ 

ᐱᑕᖃᓐᖏᓕᖅᐳᖅ. ᐅᑭᐅᒃᑯᑦ ᓇᐅᒃ 

ᐃᑲᔪᖅᑕᐅᕕᔅᓴᖃᖏᑦᑎᐊᖅᑐᒍᑦ. 

 

ᑲᓇᑕ ᒐᕙᒪᒃᑯᖏᑦ ᑐᑭᓯᐊᔪᓐᓃᖅᑐᑦ ᐅᖓᓯᒃᓯᔪᑦ 

ᑐᓵᔪᓐᓃᖅᑐᑦ. ᖁᓕᒥᔫᖃᕈᓐᓃᖅᑐᖅ 

ᖁᓕᒥᒎᓕᒃᑯᓐᓂᒃ ᑖᕙᓂ ᖃᓪᓗᓈᓂ  

ᐊᑐᖅᐸᑦᑕᒥᓐᓂᒃ. ᑲᓇᑕᒥ ᓯᔾᔭᒥᐅᑕᓕᕆᔨᒃᑯᑦ 

ᐅᒥᐊᕐᔪᐊᖃᕈᓐᓃᖅᑐᑦ, ᓲᕐᓗ 

ᐃᑲᔪᖅᑕᐅᔪᒪᒐᓗᐊᖅᑐᑕ. ᐊᐱᖅᓱᕐᓇᖅᓯᑉᐸᑦ, 

ᐅᖃᖅᑎ, ᑖᓐᓇ ᓯᕗᓕᖅᑎ ᐊᐱᖅᓱᕐᓂᐊᖅᐸᕋ 

ᖃᓄᖅ ᓄᓇᕗᒃᑯ ᒐᕙᒪᒃᑯᖏᑦ ᐊᒻᒪ ᑲᓇᑕᒥ 

ᒐᕙᒪᒃᑯᑦ ᖃᓄᖅ ᐃᑲᔪᒃᑲᓐᓂᕈᓐᓇᕋᓗᐊᖅᐸᑦ 

ᑕᒪᑐᒧᖓ. ᖁᔭᓐᓇᒦ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᓂᓐᖓᖅ. 

3. ᒪᓕᒐᓕᐅᖅᑎᑦ ᐅᖃᐅᓯᖏᑦ. 4. ᑭᐅᔾᔪᑎᑦ 

ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. 5. 

ᐃᓕᓴᕆᔭᐅᓂᖏᑦ ᒪᓕᒐᓕᐅᕐᕕᓕᐊᖅᓯᒪᔪᑦ. 6. 

ᐅᖃᐅᓯᒃᑯᑦ ᐊᐱᖅᑯᑎᑦ. ᑭᒡᒐᑐᖅᑐᖅ ᐊᒥᑦᑕᒧᑦ, 

ᒥᔅᑕ ᑕᐹᕐᔪᒃ 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 376 - 3(3): ᓄᑖᑦ 

ᐃᓅᕕᒥᓂᖅᓯᐅᑎᑦ (ᑕᐹᕐᔪᒃ) 

 

ᑕᐹᕐᔪᒃ: ᖁᔭᓐᓇᒦᒃ ᐅᖃᖅᑎᑦᑎᔨ. 

ᓇᐃᓈᕐᓂᐊᖅᑐᖅ ᓇᓗᓇᖏᑦᑎᐊᖅᑐᖅ ᑖᒃᓱᒧᖓ 

ᒥᓂᔅᑕᐅᔪᒧᑦ ᐋᓐᓂᐊᖃᖅᑕᐃᓕᑎᑦᑎᔨᒃᑯᑦ 

ᒥᓂᔅᑕᖓᓐᓄᑦ. 

 

ᒥᓂᔅᑕ ᐊᖓᔪᖅᑳᖅ ᑮᑦ ᐲᑕᓴᓐ ᐅᐊᑦᑎᐊᖅ 

ᑐᓴᖅᑎᑦᑎᔪᐊᓐᓅᖅᑲᐅᒻᒪᑦ, ᐋᓯᑦ, ᓄᑖᒥᒎᖅ 

ᓴᖅᑭᕐᕕᐅᓂᐅᓴᓕᓵᕋᑦᑕ ᑕᒪᒃᑯᓂᖓ ᒐᕙᒪᒃᑯᑦ 

ᓇᓗᓇᐃᑯᑕᖁᑎᖏᓐᓂᒃ. ᐅᓇ ᐃᓅᓕᓵᖅᑐᓄᑦ 

ᑐᕌᖓᓪᓗᓂ. 

 

ᐅᓇ ᓇᓗᓇᐃᒃᑲᓐᓂᐊᓪᓚᓚᐅᕐᓕᐅᒃ, ᐅᖃᖅᑎᑦᑎᔨ, 

ᐃᒪᓐᓇ ᐅᖃᖅᓯᒪᖅᑲᐅᒻᒪᑦ ᓄᑕᕋᐃᑦ ᓄᑕᕋᖅ 

ᐃᓅᓐᓂᖅᐸᑦ ᓄᓇᕘᒥ ᑕᒪᒃᑯᓂᖓ ᐃᓅᓵᕈᑖᑕ 

ᓇᓗᓇᐃᒃᑯᑕᖓᓂᒃ ᐱᑖᖅᑎᑕᐅᔪᒫᖅᑐᒎᖅ. ᐅᓇ 

ᐊᐱᖅᑯᑎᒐ ᐅᖃᖅᑎᑦᑎᔨ, ᓄᓇᕗᒻᒥᐅᖏᑦᑕᓕ 

ᐃᓅᑉᐸᑦ ᐅᐊᓇᐸᐃᒥᓘᓐᓃᑦ, ᐋᑐᕚᒥᓘᓐᓃᑦ, 

ᒫᑐᕆᐊᒥᓘᓐᓃᑦ, ᔨᐊᓗᓇᐃᕝᒥᓘᓐᓃᑦ ᐃᓅᓇᔭᖅᐸᑦ 

ᑕᐃᒪᓕ ᒥᑦᑖᖑᓂᐊᖅᑐᑯᓘᓕᕆᕗᖅᑲᐃ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᐹᕐᔪᒃ. 

ᒥᓂᔅᑕ ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ 

ᐃᓄᓕᕆᔨᕐᑯᓄᓪᓗ, ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᖁᔭᓐᓇᒦᖅᑐᒍᓗ ᒥᔅᑕ ᑕᐹᕐᔪᒃ 

ᐊᐱᖅᑯᑎᑦᑎᐊᕚᓗᒃ. ᐄ, ᑖᓐᓇ 

ᐊᒃᓱᕈᐊᕇᓐᓇᕋᑦᑎᒍᐃᓛᒃ ᓄᓇᕗᒻᒥ ᓄᓇᑦᓯᐊᕐᒥᓗ. 

ᓄᓇᑦᓯᐊᑉ ᓄᓇᕗᓪᓘᓐᓃᑦ ᓯᓚᑖᓂ ᐃᓅᔪᒥᓃᑦ. ᐄ, 

ᖁᕕᐊᓇᐃᓐᓇᓲᖑᖏᑦᑑᒐᓗᐊᖅ. 

 

ᐊᓯᐊᓂᓕ ᓯᓚᑖᓂ ᐃᓅᓐᓂᕈᕕᑦ ᑕᐃᒃᑯᐊ 

ᑲᒪᔭᕆᐊᖃᓲᖑᒻᒪᑕ ᐃᓅᔾᔪᑎᓂᒃ ᓄᑖᓂᒃ 

ᐃᓅᔪᖅᓯᐅᑎᓂᒃ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᓯᕗᓪᓕᖅᐹᒥᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ. ᐅᓇ 

ᑐᑭᓯᑦᑎᐊᒃᑲᓐᓂᕈᒪᓪᓗᒍᐃᓛᒃ ᓄᓇᕗᑦ ᓯᓚᑖᓂ 

ᐃᓅᓐᓂᖅᐸᑦ. ᐃᓛᒃ ᑕᒪᒃᑯᐊ ᐊᒥᓱᑲᓪᓚᐃᓂᓛᒃ 

ᐋᓐᓂᐊᕐᕕᖕᒥ ᐃᓅᖃᑦᑕᓕᕐᒪᑕᐃᓛᒃ. 

 

ᓄᓇᕗᑦ ᓯᓚᑖᓂ ᐃᓅᓐᓂᖅᐸᑦ ᑕᐃᒪᓕ 

ᑐᒃᓯᕋᖅᑐᖃᕆᐊᖃᕋᔭᕐᒪᑦ ᓄᓇᕗᒻᒧᑦ ᓇᒧᑦ, 

ᑭᒃᑯᓐᓄᑦ, ᐋᓐᓂᐊᖃᑦᑕᐃᓕᑎᑦᑎᔨᒃᑯᓄᓪᓘᓐᓃᑦ? 

ᑭᓇ ᑕᒪᒃᑯᓂᖓ ᑲᒪᔭᕆᐊᖃᕋᔭᖅᐸ? 

 

ᐅᖃᖅᑎᑦᑎᔩ, ᐅᓇ ᐊᐱᖅᑯᑎᒋᓗᐊᖅᑕᕋ 

ᐊᒥᓱᑲᓪᓚᐃᑦ ᐊᑲᐃᓪᓕᐅᕈᑎᖃᖅᓯᒪᒻᒪᑕ ᑕᒪᒃᑯᐊ 

ᓄᓇᕗᑦ ᓯᓚᑖᓂ ᐃᓅᓐᓂᑰᑎᓪᓗᒋᑦ  

ᓴᓇᔪᓐᓇᐅᑎᑖᕈᓐᓇᖏᑦᑐᓘᓐᓃᑦ ᐅᕝᕙᓘᓐᓃᑦ 

ᐊᓯᖏᓐᓂᒃ ᓇᓗᓇᐃᒃᑯᑕᐅᔭᕆᐊᖃᖅᑐᓂᒃ. 

 

ᑖᓐᓇᖃᐃ ᑐᑭᓯᓇᖅᓯᑎᒃᑲᓐᓂᕈᓐᓇᖅᐸᐅᒃ ᖃᓄᕐᓕ 

ᑕᕝᕙ ᓄᓇᕗᑦ ᓯᓚᑖᓂ ᕿᑐᓐᖓᑖᖅᑐᖃᕐᓂᖅᐸᑦ 

ᓇᓗᓇᐃᒃᑯᑕᖅᑖᕆᐊᖃᕋᔭᖅᐸ? ᑖᒃᓱᒪᖃᐃ 

ᐊᓐᑎᐅᕆᐅ ᒐᕙᒪᒃᑯᖏᓐᓂᒃ ᐱᑎᑕᐅᓇᔭᖅᐸ 

ᐅᕝᕙᓘᓐᓃᑦ ᐱᑕᖃᖏᓪᓗᓂ ᑭᓯᐊᓂ 

ᐆᑦᑐᓚᐅᕐᓗᓂ. ᑖᓐᓇ ᓇᓗᓇᐃᒃᑲᓂᖅᐸᒍ 

ᐃᓱᒪᒐᓗᐊᖅᐳᖓ, ᐅᖃᖅᑎᑦᑎᔨ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᐹᕐᔪᒃ. 

ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᖃᐅᔨᒪᔭᒃᑯᓪᓕ ᑕᐃᒃᑯᓄᖓ 

ᐱᓇᓱᒋᐊᖃᕋᔭᖅᑐᑦ ᐃᓅᕕᒥᓂᖓᓂᒃ 

ᑖᒃᑯᐊᓗᖅᑲᐃ ᐃᓄᓕᕆᔨᑐᖃᒃᑯᑦ, ᐃᓛᒃ, 

ᐃᓄᓕᕆᔨᒃᑯᑦ ᐃᑲᔪᕈᓐᓇᖅᑐᑦ. 

 

ᐅᖃᓚᐅᕐᒥᒐᒪᓗ ᓄᓇᓕᓐᓂᓗ ᒐᕙᒪᒃᑯᓐᓄᑦ 

ᑕᐃᒃᑯᐊ ᑐᑦᑕᕐᕕᐅᔪᐃᑦ ᐃᑲᔪᕈᓐᓇᖅᑐᑎᒃ 

ᑕᒪᒃᑯᓂᖓ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᑐᒡᓕᐊᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ ᐅᖃᖅᑎᑦᑎᔨ, ᖁᔭᓐᓇᒦᒃ 

ᒥᓂᔅᑕ ᐲᑕᓴᓐ ᑖᓐᓇ ᑐᑭᓯᓇᖅᓯᑎᑦᑎᐊᕋᕕᐅᒃ. 

ᑕᒪᓐᓇᐃᓛᒃ ᐊᑲᐃᓪᓕᐅᕈᑕᐅᖃᑦᑕᖅᓯᒪᔪᑦ 

ᐊᒥᓲᒻᒪᑕ. 

 

ᐅᓇ ᑭᖑᓪᓕᖅᐹᕆᑲᓚᐅᕐᓚᒍ, ᐅᖃᖅᑎᑦᑎᔨ, 

ᐊᐱᖅᑯᑎᒋᓗᒍ. ᑕᒪᒃᑯᐊᓕ ᓲᕐᓗ ᑕᒫᓂ ᓄᓇᕗᒻᒥ 

ᐃᓅᔪᕕᓃᑦ ᖃᓪᓗᓈᓂ ᓄᓇᖃᕋᓗᐊᖅᖢᑎᒃ 

ᖃᓄᐃᓕᖓᒐᔭᖅᐸᓪᓕᑭᐊᖅ ᑕᐃᒪ. ᑖᒃᑯᐊᑦᑕᐅᖅ  

ᐊᑲᐃᓪᓕᐅᕈᑎᖃᕋᔭᖅᐸᓪᓗᑭᐊᖅ ᐅᕝᕙᓗᑭᐊᖅ 

ᑐᒃᓯᕋᕆᐊᖃᕋᔭᖅᐸᑦ ᐋᓐᑎᐅᕆᐅᒧᖅᑲᐃ 

ᓇᓗᓇᐃᒃᑯᑕᖅᑖᕈᒪᓗᑎᒃ ᑕᒪᒃᑯᓄᖓ? 

 

ᑖᓐᓇ ᑐᑭᓯᓇᖅᓯᑎᑦᑎᐊᑲᓐᓂᓚᐅᖅᐸᒍ, 

ᐅᖃᖅᑎᑦᑎᔩ, ᓈᒻᒪᔅᓯᑲᓚᐅᕐᓂᐊᖅᑐᖓ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᐹᕐᔪᒃ. 

ᒥᓂᔅᑕ ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ 

ᐃᓄᓕᕆᔨᒃᑯᓐᓄᑦ, ᑮᑦ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᑐᑭᓯᔭᒃᑯᑦ ᓄᓇᕗᑦᒥ ᐃᓅᓐᓂᕈᕕᑦ 

ᐋᐴᑕᒥ ᓄᓇᖃᓕᖅᑲᑕ ᓄᓇᕗᑦ ᒐᕙᒪᒃᑯᖏᓐᓄᑦ 

ᐱᓇᓱᒃᑲᔭᖅᑐᑦ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᐅᖃᐅᓯᒃᑯᑦ ᐊᐱᖅᑯᑎᑦ. ᑕᓯᐅᔭᕐᔪᐊᕐᒧᑦ 

ᒪᓕᒐᓕᐅᖅᑎ, ᒥᔅᑕ ᕋᒻᐴᑦ. 

 

ᐊᐱᖅᑯᑦ 377 - 3(3): ᖃᓄᐃᓕᖓᓂᖓ 

ᒐᕙᒪᒃᑯᑦ ᓄᓇᓕᓐᓂ ᐃᖅᑲᓇᐃᔮᖏᑦ 

(ᕋᒻᐴᑦ) 

ᕋᒻᐴᑦ (ᑐᓴᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦ. 

ᐊᐱᖅᑯᑎᒐ ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ. 

ᕕᕝᕗᐊᕆ 29, ᑕᒫᓂ ᒥᓂᔅᑕᐅᔪᖅ ᐊᐱᕆᓚᐅᕋᒃᑯ 

ᑐᓴᖅᑎᑕᐅᔪᒪᓪᓗᖓ ᖃᓄᐃᓕᖓᓕᕐᒪᖔᑕ 

ᑕᐃᒃᑯᐊ ᑐᑦᑕᕐᕕᐅᖃᑦᑕᓂᐊᖅᑐᑦ. 

 

ᐅᖃᓚᐅᖅᓯᒪᒻᒪᑦ ᑕᐃᒃᓱᒪᓂ ᑕᐃᒃᑯᐊᒎᖅ 

ᐸᓖᓯᒃᑯᓐᓄᑦ ᐱᕋᔭᓚᐅᖅᓯᒪᓐᖏᒃᑲᓗᐊᕐᒪᖔᑕ 

ᖃᐅᔨᓴᕐᓂᐊᓚᐅᕐᖓᑕ ᓴᓂᑭᓗᐊᕐᒥ. 

ᑖᓐᓇᓕᑭᐊᖓᐃ ᖃᓄᐃᓕᖓᓕᖅᑲ ᓴᓂᑭᓗᐊᕐᒥ 

ᐃᖅᑲᓇᐃᔮᖑᔪᖅ ᒐᕙᒪᒃᑯᓐᓄᑦ ᑐᑦᑕᕐᕕᒃ. 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᖑᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ.  



ᐊᐃᑉᐱᖅ, ᔫᓂ 5, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2662 

ᒥᓂᔅᑕ ᒐᕙᒪᓕᕆᔨᒃᑯᓐᓄᑦ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔨ. 

ᖁᔭᓐᓇᒦᖅᐸᕋᓗ ᑖᒃᓱᒥᖓ ᐊᐱᕆᒻᒪᑦ 

ᓂᕈᐊᖅᑕᐅᖃᑎᒋᓯᒪᔭᕋ ᑖᓐᓇ ᖁᕕᐊᓱᑉᐳᖓ 

ᐅᖃᕈᓐᓇᕋᒪ. ᑕᐃᓐᓇ ᐃᖅᑲᓇᐃᔭᖅᑎᐅᓂᐊᖅᑐᖅ 

ᐅᖃᐅᔾᔭᐅᓯᒪᓕᖅᑐᖅ ᖃᖓ 

ᐃᖅᑲᓇᐃᔭᓛᕆᐊᒃᓴᖓᓂᒃ ᔫᓂ 2012ᒥ 

ᐃᖅᑲᓇᐃᔭᕆᐊᕐᕕᒃᓴᓕᒃ, ᔫᓂ 11, 2012. 

ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑎᑦ. ᒥᔅᑕ 

ᕋᒻᐴᑦ ᑐᒡᓕᐊᓂ ᐊᐱᖅᑯᑎᒋᔭᐃᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔨ. 

ᖁᔭᓐᓇᒦᒃᑕᐅᖅ ᓯᕗᓕᖅᑎᐅᔪᖅ ᑭᐅᒻᒪᑦ. 

ᐊᓕᐊᓇᐃᑯᓗᒃ ᐃᓐᓄᑦᑕᐅᓂᐊᓕᕐᒪᑦ 

ᐃᖅᑲᓇᐃᔮᒃᓴᖅ ᑖᓐᓇ.. ᒐᕙᒪᒃᑯᑦ ᖃᓄᖅ ᑕᐃᒃᑯᐊ 

ᐃᓘᓐᓇᑦᑎᐊᖏᑦ ᒐᕙᒪᒃᑯᑦ ᑐᖅᑲᖅᑕᕕᖏᓐᓂ 

ᐃᖅᑲᓇᐃᔮᒃᓴᑦ ᐃᓐᓄᑦᑕᐅᓂᐊᖅᐸ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. 

ᒐᕙᒪᓕᕆᔨᒃᑯᓐᓄᑦ ᒥᓂᔅᑕᐅᔪᖅ ᓯᕗᓕᖅᑎ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔨ. 

ᑕᒪᒃᑯᐊ ᐃᖅᑲᓇᐃᔮᑦ ᓴᖅᑭᖃᑦᑕᖅᑎᒡᓗᒋᑦ ᖃᓄᖅ 

ᐊᑯᓂᐅᓂᐊᕐᓂᖏᑦ ᓇᓗᓇᓲᖑᒻᒪᑕ. 

ᕿᓚᒻᒥᐅᓂᖅᓴᐅᓂᐊᕋᓱᒋᓚᐅᕋᓗᐊᕐᒥᒐᑦᑎᒍ 

ᐃᖅᑲᓇᐃᔮᒃᓴᑦ ᓴᖅᑭᑦᑕᕌᖓᑕ 

ᐃᖅᑲᓇᐃᔭᓕᕐᓂᐊᕐᓂᕆᔭᖏᑦ. 

 

ᑭᓯᐊᓂ ᑕᒪᒃᑯᐊ ᐱᕋᔭᒃᓯᒪᓐᖏᒃᑲᓗᐊᒪᖔᑕ 

ᑕᒪᒃᑯᐊ ᖃᐅᔨᓴᖅᑕᐅᔭᕆᐊᓕᑦ 

ᐊᑯᓂᐅᓚᕿᓕᖃᑦᑕᕐᒪᑦ ᑕᒪᒃᑯᓂᖓ ᐅᑕᖅᑭᒡᓗᑎᒃ. 

ᐊᒻᒪᓗ ᐃᓛᓐᓂ ᓴᖅᑭᓚᐅᕋᓗᐊᖅᖢᓂ 

ᐃᖅᑲᓇᐃᔮᒃᓴᖅ ᐱᔪᒪᔪᑦᑕᖃᓐᖏᑦᑕᕌᖓᑦ 

ᓴᖅᑭᒃᑲᓐᓂᕆᐊᖃᖅᐸᒃᖢᓂ, ᐊᔾᔨᒌᓐᖏᑦᑐᑦ 

ᐱᔾᔪᑕᐅᓲᖑᒻᒪᑕ. 

 

ᑭᓯᐊᓂ ᒫᓐᓇ ᐅᖃᕈᓐᓇᖅᐳᖓ, ᐅᖃᖅᑎᑦᑎᔩ, 

ᑖᒃᑯᐊ ᐅᑯᐊ ᓄᓇᓕᑦ ᑕᐃᒫᒃ ᒐᕙᒪᓕᕆᔨᒃᑯᓐᓄᑦ 

ᐃᖅᑲᓇᐃᔭᖅᑎᖃᓕᖅᑐᑦ ᑖᓐᓇ ᐊᖏᔪᖅᑳᖓ 

ᒥᒃᑎᒪᑕᓕᒻᒥ ᐊᒻᒪᓗᑦᑕᐃ ᒐᕙᒪᓕᕆᔨᐅᔪᖅ 

ᐃᒃᐱᐊᕐᔪᖕᒥ, ᓴᓂᕋᔭᖕᒥ, ᓇᐅᔮᓂ, ᓴᓪᓕᕐᒥ, 

ᐃᒡᓗᓕᒑᕐᔪᒃ, ᑰᒑᕐᔪᒃ, ᑕᓗᕐᔪᐊᑦ ᐊᒻᒪᓗ ᐅᕙᓂ  

ᕿᑭᖅᑕᔪᐊᖅ ᐸᖕᓂᖅᑑᖅ ᐊᒻᒪᓗ ᑖᒃᑯᐊ 

ᓴᓂᑭᓗᐊᖅ. ᑖᓐᓇᓕ ᓇᓗᓇᐃᕋᑖᖅᖢᓂ ᖃᖓ 

ᐱᒋᐊᕐᓂᐊᒪᖔᖅ. 

 

ᑖᒃᑯᐊ ᐃᖅᑲᓇᐃᔮᒥᒃ ᕿᑭᖅᑕᕐᔪᐊᖅ ᐊᒻᒪᓗ 

ᐸᖕᓂᖅᑑᖅ ᐊᕙᒋᔭᐅᓯᒪᓕᖅᑐᐃᑦ. ᐊᒻᒪ ᑖᒃᑯᐊ ᓱᓕ 

ᐱᔭᕇᖅᓯᒪᓐᖏᐊᔪᒃᑐᑦ (ᑐᓵᔨᑎᒍᑦ) 

ᐃᖅᑲᓇᐃᖅᑕᐅᕙᓪᓕᐊᓕᖅᑐᑦ ᐊᐅᓱᐃᑦᑕᒥᐅᒡᓗ 

ᖃᐅᓱᐃᑦᑕᒥᐅᒡᓗ, ᑭᒻᒥᕈᕐᒥᐅᓪᓗ, ᑭᓐᖓᐃᓪᓗ, 

ᐃᒡᓗᓕᒡᓗ, ᐊᕐᕕᐊᓪᓗ, ᑎᑭᕋᔪᐊᕐᓗ, ᐅᖅᓱᖅᑑᕐᓗ. 

 

(ᑐᓵᔨᑎᒎᕈᓐᓃᖅᑐᖅ) ᐃᓛᒃ, ᐊᔅᓱᕉᑎᒌᓐᓇᖅᑕᕗᑦ 

ᐃᓐᓄᖁᔭᐃᓐᓇᕆᒐᑦᑎᒍ ᓄᓇᓕᓕᒫᑦ ᑕᒪᒃᑯᓂᖓ 

ᒐᕙᒪᓕᕆᔨᐅᔪᓂᒃ ᐱᒻᒪᕆᓐᓂᒃ 

ᑐᓴᐅᒪᖃᑦᑕᐅᑎᓂᕐᒧᓪᓗ ᐃᑲᔪᕐᓂᕐᒧᓪᓗ ᓄᓇᓕᓐᓂᒃ 

ᒐᕙᒪᐃᑦ ᒥᒃᓵᓄᑦ. ᐱᒻᒪᕆᐅᒻᒪᑕ ᑕᐃᒫᒃ 

ᐊᒃᓱᕉᑎᒌᓐᓇᖅᐸᕗᑦ, ᑲᔪᓯᒃᑎᐊᕋᓗᐊᕐᒪᖔᑕ 

ᑕᒪᓐᓇ ᐃᖅᑲᓇᐃᔮᑦ ᐃᓐᓄᐸᓪᓕᐊᓂᖓ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑎ. ᒥᔅᑕ 

ᕋᒻᐴᑦ. ᑐᒡᓕᐊᓂ ᐊᐱᖅᑯᑎᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᖁᔭᓐᓇᒦᑦᑕᐅᖅ ᑖᓐᓇ ᓯᕗᓕᖅᑎᐅᔪᖅ 

ᑐᓴᖅᑎᑦᑎᒻᒪᑦ. ᐊᕐᕌᒍᒋᔭᒃᑎᓐᓂ ᑕᐃᒃᑯᐊ 

ᑐᖅᑲᖅᑕᕕᐅᔪᑦ ᐃᖃᓗᖕᓄᑦ ᐃᓕᓐᓂᐊᕆᐊᓚᐅᕐᒪᑕ 

ᑲᑎᒪᔭᖅᑐᖅᖢᑎᒃ. ᒥᓂᔅᑕ ᓇᓗᓇᐃᖅᓯᔪᓐᓇᖅᐸ 

ᐃᓕᓐᓂᐊᖅᑎᑕᐅᒃᑲᓐᓂᕆᐊᖃᕐᓂᐊᕐᒪᖔᑕ 2012 

ᐊᕐᕌᒍᐊᓂ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. 

ᐊᐅᓚᑦᑎᔨᒃᑯᓐᓄᑦ ᒥᓂᔅᑕᐅᔪᖅ ᓯᕗᓕᖅᑎ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᐃᓕᓐᓂᐊᑎᑦᑎᓂᖅ ᑕᒪᒃᑯᐊ 

ᐱᒻᒪᕆᐊᓘᒻᒪᑕ ᐃᓕᓴᖅᑎᑕᐅᓂᖏᑦ 

ᑐᖅᑲᖅᑕᕐᕕᖕᒥᑦ ᐃᖅᑲᓇᐃᔭᖅᑐᑦ, 

ᐃᖅᑲᓇᐃᔭᖅᑎᑖᕆᔭᐅᕙᓪᓕᐊᑎᒡᓗᒋᑦ ᒐᕙᒪᒃᑯᓐᓄᑦ 

ᑐᖅᑲᖅᑕᕐᕕᒋᔭᐅᔪᑦ ᑕᒪᒃᑯᐊ 

ᐃᓕᓐᓂᐊᖅᑎᑕᐅᖃᑦᑕᓂᐊᖅᑐᑦ. ᐊᒻᒪᓗᑦᑕᐅ 

ᐃᓘᓐᓇᖏᑦ ᑕᒪᒃᑯᐊ ᑐᖅᑲᖅᑕᕐᕕᖕᒥ 

ᐃᖅᑲᓇᐃᔭᖅᑐᑦ ᐃᓕᓐᓂᐊᖅᑎᑕᐃᓐᓈᓗᒋᔪᒪᒐᑦᑎᒍ 

ᐃᖅᑲᓇᐃᔮᖅᑖᖅᐸᒡᓕᐊᑎᒡᓗᒋᑦ ᒐᕙᒪᒃᑯᓐᓄᑦ.  



ᐊᐃᑉᐱᖅ, ᔫᓂ 5, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᓄᕐᓕᒃᑭᐊᖅ ᐋᖅᑭᓐᓂᐊᕐᒪᖔᑦ? 

ᐃᒪᐃᓐᓇᓕᖓᓂᐊᖅᑐᑦ ᑕᐃᒃᑯᐊ ᐃᖅᑲᓇᐃᔮᒃᓴᑦ 

ᓴᖅᑭᑕᐅᑉᐸᑕ ᐅᒡᓗᖏᑦ ᐋᖅᑭᒃᑕᐅᓛᖅᑐᑦ 

ᐃᓕᓐᓂᐊᕈᑎᒃᓴᖏᑕ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑎ. 

ᐱᖓᔪᖓᑦ ᑭᖑᓪᓕᖅᐹᒥᒃ ᐊᐱᖅᑯᑎᒋᔭᐃᑦ, ᒥᔅᑕ 

ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᒥᓂᔅᑕᐅᔪᖅ ᓇᓗᓇᐃᖅᓯᔪᓐᓇᖅᐸ 

ᓯᕗᓪᓕᐅᑎᓯᒪᔭᖏᑦ ᐱᓕᕆᒡᕕᖓᓂ 

ᓴᖅᑭᖅᑕᐅᓯᒪᔪᑦ ᒐᕙᒪᒃᑯᓐᓄᑦ ᑐᖅᑲᖅᑕᕐᕕᐅᔪᑦ 

ᑕᐃᒃᑯᐊ ᐃᖅᑲᓇᐃᔭᓕᖅᑐᑦ ᒫᓐᓇ?. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. 

ᒥᓂᔅᑕ ᐊᐅᓚᑦᑎᔨᒃᑯᓐᓄᑦ, ᓯᕗᓕᖅᑎ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎ. 

ᓯᕗᓪᓕᐅᔾᔭᐅᓯᒪᔪᑦ ᑕᐃᒃᑯᐊ ᑐᖅᑲᑦᑕᕐᕕᒻᒧᑦ ᒫᓐᓇ 

ᐃᓂᓪᓚᑎᑦᑎᐊᖁᓪᓗᒋᑦ ᐊᒡᓚᕕᓐᓄᑦ ᓄᑖᓄᑦ, 

ᐃᖅᑲᐅᒪᓂᐊᕋᔅᓯ, ᑖᒃᑯᐊ ᐃᖅᑲᓇᐃᔮᔅᓴᐃᑦ 

ᓄᑖᖑᒻᒪᑕ. ᓄᓇᓕᑦᑎᓐᓂ 

ᐃᖅᑲᓇᐃᔭᖅᑕᐅᓂᐊᖅᑐᑦ ᐊᒻᒪᓗᑦᑕᐅᖅ ᐊᒡᓚᕕᖏᑦ 

ᓄᑖᖑᒋᓪᓗᑎᑦ, ᖃᕋᓴᐅᔭᖏᓪᓗ ᓄᑖᖑᓪᓗᑎᑦ 

ᑭᓱᓕᒫᖏᑦ ᓄᑖᖑᒻᒪᑕ. ᑕᐃᒃᑯᐊ ᒐᕙᒪᒃᑯᓐᓄᑦ 

ᑐᖅᑲᑕᕐᕕᐅᔪᑦ ᒫᓐᓇ ᐃᖅᑲᓇᐃᔭᖅᑎᒋᔭᐅᓕᖅᑐᑦ 

ᐃᓂᓪᓚᑎᖅᐸᓪᓕᐊᔪᑦ ᐃᓕᓐᓂᐊᖅᐸᓪᓕᐊᔪᑦ ᖃᓄᖅ 

ᖃᕋᓴᐅᔭᐃᑦ ᐊᑐᖅᑕᐅᓲᖑᒻᒪᖔᑕ.  

 

ᐊᒻᒪᓗᑦᑕᐅᖅ, ᓯᕗᓪᓕᐅᔾᔭᐅᓯᒪᔪᖅ ᐅᓇ 

ᓄᓇᓕᑦᑎᓐᓄᑦ ᐊᑦᑐᐊᖃᑎᒌᖁᓪᓗᒋᑦ ᑕᐃᒪᓐᓇ 

ᐅᖃᖃᑎᒌᓐᓂᖓᑦ ᖃᓂᒌᓐᓂᖅᓴᐅᖁᓪᓗᒍ 

ᐊᒻᒪᓗᑦᑕᐅᖅ ᒐᕙᒪᒃᑯᓐᓄᑦ ᑐᖅᑲᑕᕐᕕᑦ 

ᓴᖅᑭᑕᐅᕙᓪᓕᐊᓂᖏᑦ ᒪᓕᒃᖢᒋᑦ ᓄᓇᕗᓕᒫᒥ. 

ᐊᒻᒪᓗᑦᑕᐅᖅ ᐃᓚᖓᑦ ᓯᕗᓪᓕᐅᔾᔭᐅᓯᒪᔪᖅ 

ᒐᕙᒪᒃᑯᓐᓄᑦ ᑐᖅᑲᑕᕐᕕᒃ ᐃᓕᓐᓂᐊᖅᑎᑕᐅᖁᓪᓗᒋᑦ 

ᐃᖅᑲᓇᐃᔮᔅᓴᒥᓐᓂᒃ ᐱᓕᕆᔪᓐᓇᕐᓂᐊᕐᒪᑕ, 

ᐱᓕᕆᐊᔅᓴᕆᔭᖏᑦ ᒪᓕᓪᓗᒋᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑎ 

ᐋᕆᐊᒃ. ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ 

ᖃᒪᓂᑦᑐᐊᒧᑦ, ᒥᔅᑕ ᐊᐅᐸᓗᒃᑐᖅ. 

 

ᐊᐱᖅᑯᑦ 378 - 3(3): ᐊᕙᑎᓕᕆᓂᕐᒧᑦ 

ᓴᐳᒻᒥᔾᔪᑕᐅᔪᑦ ᐅᓂᒃᑳᕈᑕᐅᔪᓪᓗ 

(ᐊᐅᐸᓗᒃᑐᖅ) 

ᐊᐅᐸᓗᒃᑐᖅ: ᒪ’ᓇᐅᔪᑎᑦ ᐅᖃᖅᑎᑦᑎᔩ. ᑖᑯᐊ 

ᐊᐱᖅᑯᑎᒋᓚᐅᖅᑕᒃᑲ ᑖᒃᑯᓄᖓ ᑐᕌᖓᔪᑦ 

ᐊᕙᑎᓕᕆᓂᕐᒧᑦ ᐊᖏᔪᖅᑳᖅ ᔭᐃᒻᔅ ᐋᕆᐊᒃ. 

ᐅᖃᖅᑎᑦᑎᔩ, ᐅᓪᓗᒥ ᐊᐱᕆᒍᐊᖅᐳᖓ ᐊᑕᐅᓯᕐᒥᒃ 

ᐊᐱᖅᑯᓯᕆᓚᐅᖅᓯᒪᔭᑦᑎᒻᓂ ᑕᒫᓂ ᒪᓕᒐᓕᐅᕐᕕᐅᑉ 

ᐃᓗᐊᓂ ᐅᑦᑑᐱᕆ 28-ᖑᑎᓪᓗᒍ 

ᖃᒪᓂᑦᑐᐊᒦᓐᖔᖅᑐᓂᒃ. ᑖᒃᑯᐊ ᑐᕌᖓᔪᑦ ᑖᒃᑯᓄᖓ 

ᐊᕙᑎᒥᒃ ᓴᐳᔾᔨᒋᐊᖃᖅᑎᓄᑦ. ᓇᓗᓇᐃᖅᓯᓚᐅᖅᓯᒪᒐᒪ 

ᑖᒃᑯᐊ ᓄᓇᕗᑦ ᒐᕙᒪᖁᑎᖓᑦ ᐊᒻᒪᓗ ᓄᓇᑦᑎᐊᑉ 

ᒐᕙᒪᖁᑎᖓᑦ, ᓇᓗᓇᐃᖅᓯᖅᑕᐅᓪᓗᐊᕐᒪᑦ ᑖᒃᑯᐊ 

ᓄᓇᕗᒻᒥᐅᑕᓂᒃ ᐊᒻᒪᓗ ᓄᓇᕗᒻᒥᐅᑕᐃᑦ 

ᓇᓗᓇᐃᖅᓯᖅᑕᓪᓘᑐᐊᕐᒪᑕ ᑖᒃᑯᓂᖓ ᐅᖅᓱᐊᓗᓐᓄᑦ 

ᒥᔅᓵᓄᑦ ᑯᕕᑦᑕᖅᑐᓄᑦ ᓯᕙᓂᖅᑕᖅᑑᓪᓗᐊᖅᑐᑎᑦ 

ᐃᑲᕐᕋᓄᑦ 24-ᓄᑦ ᐅᖃᓗᕝᕕᒃᓴᐅᔪᒧᑦ 

ᐅᖃᐅᓯᖃᖅᑐᖃᕆᐊᖃᖅᐸᑦ. 

 

ᑕᒪᖓᓐᖓᐅᓚᐅᖅᑎᓪᓗᒍ ᒥᓂᔅᑕ ᐅᖃᓚᐅᖅᓯᒪᔪᖅ 

ᒪᓕᒐᓕᐅᕐᕕᐅᑉ ᐃᓗᐊᓂ ᑕᐃᑦᓱᒪᓂ 

ᖃᐅᔨᒪᓚᐅᓐᒪᓐᖒᖅ ᖃᒪᓂᑦᑐᐊᕐᒥ ᐃᓗᐊᓂ ᑖᒃᑯᐊ 

ᐅᖅᓱᐃᓪᓗ ᐅᖅᓱᐊᓗᓪᓗ 

ᐅᓗᕆᐊᓇᖅᑐᖃᐅᔭᐅᓚᐅᖅᓯᒪᒻᒪᑦ 

ᑕᐃᒪᓐᖓᐅᓚᐅᖅᑎᓪᓗᒍ. 

 

ᐅᖃᖅᑎᑦᑎᔩ, ᐊᐱᕆᒍᐊᓗᐊᖅᑐᖓ ᒥᓂᔅᑕᒧᑦ 

ᑖᑉᓱᒥᖓᑦ ᒪᓕᒐᓕᐅᕐᕕᐅᑉ ᐃᓗᐊᓃᓚᐅᖅᑎᓪᓗᑕ 

ᐋᖅᑭᑎᑦᑎᔫᓪᓗᐊᕐᒪᖔᕐᒪ ᒪᓕᒐᓕᐅᕐᕕᐅᑉ ᐃᓗᐊᓂ 

ᐅᑭᐊᒃᓵᖑᓕᖅᐸ. ᑖᒃᑯᐊ ᓄᓇᕗᑦ ᐃᓗᐊᓂ 

ᖃᑉᓯᐅᒻᒪᖔᑕ ᖃᓄᐃᓕᐅᓚᐅᕐᒪᖔᑕ ᑖᒃᑯᓂᖓ 

ᐅᖅᓱᐊᓗᒃ, ᐅᖅᓱᐃᑦ ᐅᓗᕆᐊᓇᖅᑐᑦ ᑯᕕᓚᐅᖅᓯᒪᔪᑦ 

ᑖᒃᑯᐊ ᑖᒃᑯᓂᖓ ᓄᓇᕗᑦ ᐃᓗᐊᓂ? ᑖᒃᑯᐊ ᒪᕉᒃ 

ᐅᑭᐅᖑᓕᖅᑐᓂ ᖄᖏᖅᓯᒪᔪᓂᒃ, ᑖᒃᑯᓂᖓ 

ᐋᖅᑭᑦᑎᔫᓪᓗᐊᕐᒪᖔᑦ ᐊᐱᕆᒍᐊᓗᐊᖅᐸᕋ? 

ᒪ’ᓇᐅᔪᑎᑦ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᐊᐅᐸᓗᒃᑐᖅ. ᐊᕙᑎᓕᕆᓂᕐᒧᑦ ᒥᓂᔅᑕᒋᔭᐅᔪᖅ. 

ᒥᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᖁᔭᓐᓇᒦᑦᑕᐅᖅ ᑖᓐᓇ ᒥᔅᑕ 

ᐊᐅᐸᓗᒃᑐᖅ ᐊᐱᖅᓱᒻᒪᑦ ᑕᒪᑐᒥᖓ 

ᐱᕕᔾᔪᐊᕆᔭᑦᑎᓐᓂᒃ. ᑖᒃᑯᐊ ᐊᕙᑎᓕᕆᔨᒃᑯᑦ  



ᐊᐃᑉᐱᖅ, ᔫᓂ 5, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᐅᔨᓴᖃᑦᑕᖅᑐᑦ ᑕᒪᒃᑯᓂᖓ ᐅᓗᕆᐊᓇᖅᑐᓂᒃ 

ᑯᕕᔪᖃᓐᓂᕐᒪᖔᑦ ᑕᒪᐅᖓᓘᓐᓃᑦ 

ᓄᓇᒨᖅᓯᔪᖃᓂᕐᒪᖔᑦ. ᐊᕐᕌᒍᑕᒫᑦ ᑕᒫᓂ 150-

ᓃᑦᑐᓂᒃ ᖃᐅᔨᓴᖃᑦᑕᖅᑐᑦ 

ᐊᑦᑕᓇᖅᑐᖃᖅᓯᒪᒻᒪᖔᑦ. ᑕᕝᕙ, ᐄ, ᐅᓂᒃᑳᓕᐊᑦ 

ᐊᑐᐃᓐᓇᕈᖅᓯᒪᓕᖅᐸᑕ ᖃᖓᑐᐃᓐᓇᖅ ᑲᑎᒪᓂᕐᒥ 

ᓴᖅᑭᖅᑐᓐᓇᖅᓯᑐᐊᕈᒃᑭᑦ ᓴᖅᑭᒃᑲᔭᖅᐸᒃᑲ ᑕᕝᕙᓂ 

ᑲᑎᒪᕕᖕᒥ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᐃᓚᒋᐊᕈᑎᑦ ᐊᐱᖅᑯᑎᓐᓄᑦ. ᒥᔅᑕ ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐊᕐᕌᒍᒋᔭᑦᑎᓐᓂ ᒐᕙᒪᒃᑯᑦ ᑭᐅᓚᐅᕐᒪᑕ 

ᑎᑎᖅᑲᑎᒍᑦ ᐊᐱᖅᑯᑎᒋᔭᕐᓄᑦ ᐊᑐᓕᖅᑎᑕᐅᓂᖓ 

ᓄᓇᕗᒻᒥ ᐊᕙᑎᓕᕆᓂᕐᒧᑦ ᓴᐳᒻᒥᖅᑎᕈᑎᑦ 

ᒪᓕᒐᕐᔪᐊᖓᑦ. ᑭᒡᒍᓯᕆᔭᐅᓚᐅᖅᑐᖅ 

ᐊᐱᖅᑯᑎᒋᔭᕐᓄᑦ ᑕᐃᒃᑯᐊ 

ᐃᖅᑲᖅᑐᓐᒐᒃᓴᓐᖑᖅᑎᑦᑎᓚᐅᖅᓯᒪᖏᒻᒪᑕᒎᖅ 

ᒪᓕᒐᕐᔪᐊᑎᒍᑦ ᐃᐳᕈ 1999-ᒥᑦ ᐅᑦᑐᐱᕆ 31, 

2011-ᒧᑦ. 

 

ᒥᓂᔅᑕ ᑐᓴᖅᑎᑦᑎᔪᓐᓇᖅᐸ ᒪᓕᒐᓕᐅᕐᕕᖕᒥ 

ᐱᓕᕆᕕᖓᑦ ᑖᒃᑯᐊ ᖃᐅᔨᓴᐃᖃᑦᑕᖅᓯᒪᒻᒪᖔᑕ 

ᒪᓕᒐᕐᔪᐊᖅ ᐊᑐᖅᖢᒍ ᐊᕐᕌᒍᑦ ᒪᕐᕉᒃ 

ᐊᓂᒍᖅᓯᒪᓕᖅᑑᒃ ᐃᓗᐊᓂ? 150-ᖅᑲᐅᒻᒪᑦ 

ᐊᐱᕆᔪᒪᒻᒥᔭᕋ. 

ᐃᖅᑲᖅᑐᒐᒃᓴᓐᖑᖅᑎᑦᑎᔪᖃᓚᐅᖅᓯᒪᖏᒻᒪᖔᑦ ᓱᓕ 

150-ᓂᒃ ᖃᐅᔨᓴᐃᓚᐅᖅᑎᓪᓗᒋᑦ ᐊᕐᕌᒍᑦ ᒪᕐᕉᒃ 

ᐊᓂᒍᖅᑎᓪᓗᒋᑦ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᐊᐅᐸᓗᒃᑐᖅ. ᒥᓂᔅᑕ ᑲᒪᔪᖅ ᐊᕙᑎᓕᕆᓂᕐᒧᑦ ᒥᔅᑕ 

ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᖃᐅᔨᓴᖃᑦᑕᖅᑐᓂᓛᒃ ᑕᒫᓃᑦᑐᓂᒃ 

ᐊᒻᒪᑦᑕᐅᖅ ᒫᓐᓇᒧᑦ ᑎᑭᑦᑐᒍ ᐊᑭᓕᒐᔅᓴᒻᒪᕆᒻᒥᒃ 

ᐃᖅᑲᖅᑐᖅᑕᐅᔾᔪᑎᒃᓴᒥᓪᓘᓐᓃᑦ ᐱᑕᖃᖅᓯᒪᖏᑦᑐᑦ 

ᖃᐅᔨᓴᖅᑕᐅᔪᖃᖅᑑᒐᓗᐊᖅ. 

ᖃᐅᔨᓴᖅᑕᐅᕙᓪᓕᐊᔪᑦ ᐊᖏᓛᖑᓯᒪᔪᖅ ᑕᐃᒪ 

ᒫᓐᓇᒧᑦ ᑎᑭᑦᑐᒍ ᓄᓇᓕᓐᓃᑦᑐᖅ ᑕᐃᓐᓇ 

ᑐᓴᐅᒪᔭᕗᑦ ᖃᒪᓂᑦᑐᐊᒦᑦᑐᖅ ᐊᒻᒪᑦᑕᐅᖅ 

ᐊᓯᖏᓐᓂ ᖃᐅᔨᓴᖅᑕᐅᔪᖃᒃᑲᓐᓂᕋᓗᐊᕆᓪᓗᓂ 

ᑕᒫᓂ ᓄᓇᕘᒥ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐋᕆᐊᒃ. 

ᐃᓚᒋᐊᕈᑎᑦ ᑐᓪᓕᐊᓂ, ᒥᔅᑕ ᐊᐅᐸᓗᒃᑐᖅ. 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐅᖃᑎ, ᒪᒥᐊᓇᖅ, ᒥᓂᔅᑕ ᓴᖅᑭᖅᑎᔪᓐᓇᓛᖅᐸ 

ᐊᕐᕌᒍᑕᒫᖅᓯᐅᑎᒥᒃ ᐅᓂᒃᑳᒥᒃ ᒪᓕᒐᓕᐅᕐᕕᖕᒥ 

ᓇᓗᓇᐃᖅᓯᓯᒪᔪᑦ ᐱᓕᕆᕝᕕᖓᓐᓂ 

ᑲᒪᒋᔭᐅᖃᑦᑕᓚᐅᖅᑐᓂᒃ ᐊᕙᑎᐅᑉ 

ᓴᐳᒻᒥᐅᓴᖅᑕᐅᓯᒪᓂᖓᑕ ᒪᓕᒐᕐᔪᐊᖏᑎᒍᑦ? 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦ ᒥᔅᑕ ᐊᐅᐸᓗᒃᑐᖅ. 

ᒥᓂᔅᑕ ᑲᒪᔪᖅ ᐊᕙᑎᓕᕆᔨᒃᑯᓐᓄᑦ ᒥᔅᑕ ᐋᕆᐊᒃ. 

 

ᐋᕆᐊᒃ ᖁᔭᓐᓇᒦᒃ ᐅᖃᖅᑎᑦᑎᔨ. ᐅᖃᖅᑎᑦᑎᔩ, 

ᐱᑕᖃᖅᐸᑦ ᑖᒃᑯᐊ ᐱᑕᖃᓕᖅᑲᑕ ᑕᕝᕙᖓ 

ᓯᕗᓕᖅᑎᓂᒃ ᐊᖏᖅᑕᐅᓯᒪᓕᖅᐸᑕ ᑕᕝᕗᖓ 

ᓴᖅᑭᑐᓐᓇᕋᔭᕐᒥᔪᑦ ᑕᐃᒪᐃᑦᑐᑦ ᐅᓂᒃᑳᖑᔪᑦ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦ ᒥᓂᔅᑕ ᐋᕆᐊᒃ. 

ᐅᖃᐅᓯᒃᑯᑦ ᐊᐱᖅᑯᑎᑦ, ᓇᑦᑎᓕᒻᒥᑦ ᒪᓕᒐᓕᐅᖅᑎ. 

ᒥᔅ ᐅᒡᔪᒃ. 

ᐃᓕᓐᓂᐊᖅᑎᓄᑐ ᑐᓴᕈᑎᓕᕆᔾᔪᑎᒧᑦ 

(ᐅᒡᔪᒃ) 

ᐅᒡᔪᒃ: ᖁᔭᓇᖅᑯᑎᑦ ᐅᖃᖅᑎᑦᑎᔩ. (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ ᐊᐱᕆᒍᒪᔪᖓ 

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ 

ᕕᕝᕗᐊᕆᐅᑎᓪᓗᒍ ᒥᓂᔅᑕᖓᑦ 

ᐃᓕᓐᓂᐊᖅᑐᓕᕆᔨᒃᑯᑦ ᐅᖃᓚᐅᕐᒪᑦ ᓄᑖᒎᖅ 

ᐃᓕᓐᓂᐊᖅᑎᓄᑦ ᑐᓴᒐᒃᓴᖁᑎᖏᑦ ᐊᐅᓚᓂᕆᔭᖏᑦ 

ᐆᑦᑐᕋᖅᑕᐅᓂᐊᕐᒪᑕ 9 ᐃᓕᓐᓂᐊᕐᕕᓐᓂ ᓄᓇᕗᑦ 

ᐃᓗᐊᓂ ᐊᑐᖅᑕᐅᓕᓛᕐᓗᑎᒃ ᐅᑭᐊᒃᓵᖓᓂ 2012. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᑐᓴᖅᑎᑦᑎᓗᓂ 

ᖃᓄᖅ ᑕᐃᓐᓇ ᐆᑦᑐᕋᐅᑕᐅᓚᐅᖅᑐᑦ 

ᐃᓕᓐᓂᐊᖅᑐᑦ ᑐᓴᒐᒃᓴᖁᑎᖏᓐᓄᑦ ᑲᒪᓂᐅᔪᖅ 

ᐊᐅᓚᓂᖃᖅᑎᒋᓯᒪᒻᒪᖔᖅ ᐅᓪᓗᒥᒧᑦ ᐊᒻᒪᓗ 

ᓯᕗᒧᐊᑦᑎᐊᖅᓯᒪᒻᒪᖔᖅ ᖃᓄᐃᑦᑐᓂᓪᓗ 

ᐊᖅᑯᓲᓴᐅᑎᖃᖅᐸᑦ ᑖᒃᑯᓂᖓ 

ᐆᑦᑐᕋᐅᑎᖃᖅᑎᓪᓗᒋᑦ ᖃᐅᔨᓴᐃᓂᕐᒧᑦ? 

ᖁᔭᓐᓇᒦᒃ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐅᒡᔪᒃ. ᒥᓂᔅᑕ 

ᑲᒪᔪᖅ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᒥᓂᔅᑕ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᖅᐹᓗᒃ 

ᑖᒃᓱᒥᖓ ᐊᐱᕆᒻᒪᑕ. ᑖᒃᑯᐊ ᐊᐅᓚᑦᑎᐊᖅᑐᑦ ᒪᕐᕉᒃ 

ᖃᐅᔨᓴᖅᑕᐅᓂᕆᔭᐅᓚᐅᖅᑑᒃ ᑖᒃᓱᒨᓇ. ᑭᓯᐊᓂ 

ᒫᓐᓇ ᓯᕗᓂᑦᑎᓃᑦᑐᖃᖏᑦᑐᖅ ᐊᑲᐅᖏᓕᐅᕈᑎᓂᒃ 

ᖃᓄᐃᑦᑑᒻᒪᖔᑕ ᐱᑕᖃᖅᐸᑦ 

ᐊᑲᐅᖏᓕᐅᕈᑎᒋᔭᖏᓐᓂᒃ. ᑖᓐᓇ 

ᓇᓗᓇᐃᕐᕕᒋᓛᕆᕙᕋ ᐱᑐᐊᕈᒃᑭᑦ ᑕᐃᒃᑯᐊ 

ᖃᐅᔨᒋᐊᕈᑎᑦ ᐊᑲᐅᓐᖏᓕᐅᕈᑎᒋᔭᖏᓐᓂᒃ. 

ᖁᔭᓐᓇᒦᒃ ᐅᖅᑲᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᐃᓚᒋᐊᕈᑎᑦ ᓯᕗᓪᓕᖅᐹᖅ ᒥᔅ ᐅᒡᔪᒃ. 

 

ᐅᒡᔪᒃ: ᖁᔭᓇᖅᐳᑎᑦ ᐅᖃᖅᑎᑦᑎᔩ. 

ᖁᓕᐅᓐᖏᓪᓗᐊᕋᓗᐊᕐᒪᑕ ᑖᒃᑯᐊ ᐆᑦᑐᖅᑕᐅᓂᐊᑦ 

ᒪᕐᕉᖅᑰᒻᒪᑦ ᑐᑭᓯᑦᑎᐊᖅᑯᖓ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐅᒡᔪᒃ. 

ᒥᓂᔅᑕᖓ ᐃᓕᓐᓂᐊᕐᓂᓕᕆᔨᒃᑯᑦ ᒥᔅ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦ ᐅᖃᖅᑎᑦᑎᔩ. 

ᑐᑭᓯᑦᑎᐊᖅᑐᖅ, ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓇᒦᒃ ᒥᔅ ᐋᕆᐊᒃ. 

ᑐᓪᓕᐊᓂ ᐃᓚᒋᐊᕈᑎᑦ ᒥᔅ ᐅᒡᔪᒃ. 

 

ᐅᒡᔪᒃ: ᒥᓂᔅᑕ ᓇᓗᓇᐃᖅᓯᔪᓐᓇᖅᐱᑦ 

ᐃᓕᓐᓂᐊᖅᑎᑦ ᑐᓴᒐᒃᓴᖁᑎᖏᑦ ᐃᖏᕐᕋᓂᖓ 

ᐊᑐᖅᑕᐅᓂᐊᕐᒪᑦ ᓄᓇᕗᒻᒥ ᐃᓘᓐᓇᖏᓐᓂ 

ᐃᓕᓐᓂᐊᕐᕕᓐᓂ ᐅᑭᐊᔅᓵᖓᓐᓂ 2012. ᖁᔭᓐᓇᒦ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐅᒡᔪᒃ. 

ᒥᓂᔅᑕᖓ ᐃᓕᓐᓂᐊᖅᑐᓕᕆᔨᒃᑯᑦ ᒥᔅ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎᑦᑎᔨ. ᑖᓐᓇ ᑲᑎᒪᔨᐅᖃᑕᐅᔪᖅ 

ᖃᐅᔨᒃᑲᓐᓂᐊᖅᐸᕋ ᖃᖓᒃᑯᑦ ᖃᐅᔨᒍᒪ 

ᐊᑐᐃᓐᓇᕈᖅᐸᑕ ᑕᐃᒃᑯᐊ ᑐᓴᕋᔅᓴᐃᑦ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᐱᖓᔪᖓ ᑭᖑᓪᓕᖅᐹᒥ ᐊᐱᖅᑯᑎᑦ ᒥᔅ ᐅᒡᔪᒃ 

 

ᐅᒡᔪᒃ ᖁᔭᓇᖅᑯᑎᑦ ᐅᖃᖅᑎᑦᑎᔨ. (ᑐᓵᔨᑎᒍᑦ) 

ᐊᖏᖃᑎᖃᖅᓯᒪᒐᑦᑕ 

ᑮᓇᐅᔭᖃᖅᑎᑕᐅᓂᐊᖅᑎᓪᓗᒋ 9-ᖑᔪᑦ 

ᐆᑦᑕᕋᐅᑕᐅᓗᑎᒃ ᖃᐅᔨᓴᖅᑕᐅᓂᐊᖅᑐᑦ. ᒪᕐᕉᒎᖅ 

ᓯᕗᒧᐊᑦᑎᐊᕐᒪᑎᒃ, ᑖᒃᑯᐊ 7ᖑᔪᑦ ᖃᖓᒃᑯᑦ 

ᓯᕗᒧᐊᑦᑎᑕᐅᓂᐊᖅᐸᑦ ᑭᓱᒧᑦ ᐊᒃᑯᐊ 

ᐊᒃᓱᕉᓴᓐᓇᖅᑐᖃᕐᒪᑕ ᐊᑐᖅᑕᐅᖁᓪᓗᒋᑦ 

ᐊᖏᖅᓯᓚᐅᕋᓗᐊᖅᑎᓪᓗᑕ 9-ᓄᑦ? ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐅᒡᔪᒃᔭ 

ᒥᓂᔅᑕᖓᑦ ᐃᓕᓐᓂᐊᕐᓂᓕᕆᔨᒃᑯᑦ ᒥᔅ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔨ. 

ᑖᓐᓇ ᒪᕐᕉᒃ ᑕᒻᒪᖏᓐᓂᕋᖅᑲᐅᔭᕋ ᑕᒻᒪᕐᓂᕈᒃᑯ 

ᖃᐅᔨᒋᐊᑦᑎᐊᑲᓐᓂᓚᐅᕐᓗᒍ ᐅᑎᕐᕕᒋᓂᐊᖅᐸᕋ 

ᑖᒃᓱᒧᖓ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑐ ᐋᕆᐊᒃ. 

ᐅᖃᐅᓯᒃᑯᑦ ᐊᐱᖅᑯᑎᑦ. ᐸᖕᓂᖅᑑᒧᑦ ᒪᓕᒐᓕᐅᖅᑎ 

ᒥᔅᑕ ᐅᓲᑖᐱᒃ. 

ᐊᓐᓂᑭᑦᑐᕐᕕᒻᒧᑦ ᐸᖕᓂᖅᑑᒥ (ᐅᓲᑖᐱᒃ) 

 

ᐅᓲᑖᐱᒃ: ᖁᔭᓐᓇᒦᒃ ᐅᖃᖅᑎᑦᑎᔨ. 

ᐊᐱᖅᑯᓯᕆᓂᐊᖅᑕᕋ ᑖᓐᓇ ᒥᓂᔅᑕᒧᑦ 

ᑐᕌᖅᑎᓂᐊᖅᑕᕋ ᓄᓇᓕᓐᓂᒃ ᒐᕙᒪᒃᑯᓂᒃ 

ᐱᔨᑦᑎᖅᑎᑯᓐᓄᑦ ᒥᓂᔅᑕᐅᔪᒧᑦ. ᐅᖃᖅᑎᑦᑎᔩ, 

ᑖᓐᓇ ᒥᓂᔅᑕ ᓱᖅᑯᐃᓱᒻᒪᑦ ᑕᕝᕙᓂ ᐃᒡᓗᒥ 

ᐅᖃᐅᓯᖃᓚᐅᖅᓯᒪᒻᒥᒐᒪ ᑖᒃᑯᐊ ᐸᖕᓂᑦᑑᒥ 

ᐃᓅᓱᒃᑐᑯᓗᐃᑦ ᐱᓐᖑᐊᕐᕕᒋᒍᓐᓇᖃᑦᑕᖅᑕᖓᑦ 

ᕼᐋᑭᓐᓇᐅᓕᕋᐃᒻᒪᑦ ᐅᑭᐅᒃᑯᑦ ᐅᑭᐊᒃᓵᒥᒃ. 

ᐅᑭᐅᑐᖃᕐᒥ ᑭᓯᐊᓂ ᐱᒋᐊᕈᓐᓇᐸᒻᒪᑦ. ᑖᓐᓇ 

ᓱᖅᑯᐃᒋᒻᒪᒍ ᐊᒻᒪᓗ ᑕᒪᓐᓇ ᐊᐱᖅᑯᓯᕆᓂᐊᖅᑕᕋ 

ᑖᒃᓱᒧᖓ ᑐᕌᖓᒻᒪᑦ. 

ᐱᐅᓯᑎᑦᑎᒋᐊᕐᓂᕐᒧᑦ ᑕᕝᕙᓐᓂ ᓄᓇᑦᑕ 

ᕼᐋᑭᕝᕕᖓᑕ ᐃᓗᐊᓂ ᓯᑯᓐᖑᐊᒥᒃ 

ᐊᐱᖅᑯᓯᖃᓚᐅᖅᓯᒪᒐᒪ. 

ᑖᓐᓇ ᒥᓂᔅᑕ ᓱᖅᑯᐃᓱᒃᑯᓂ ᑖᒃᑯᐊ 

ᐱᓕᕆᕕᒋᔭᖏᑦ 2012-13 ᐊᑭᑐᔫᑎᓄᑦ ᑮᓇᐅᔭᓂᒃ 

ᐋᖅᑭᒋᐊᖅᓯᔪᖃᑦᑎᓪᓗᒍ ᑖᒃᑯᐊ ᐱᓐᖑᐊᕐᕕᐅᔪᐃᑦ 

ᓄᓇᓕᓐᓂ ᐋᕐᕕᐊᑦ ᐊᒻᒪ ᓴᓪᓗᐃᑦ. ᑖᓐᓇᖃᐃ 

ᒥᓂᔅᑕ ᐅᖃᐅᔾᔨᒍᓐᓇᖅᑲ ᑕᒪᓐᓇ 

ᐱᓕᕆᐊᖑᓯᒪᒻᒪᖔᑦ? ᒫᓐᓇ 

ᖃᐅᔨᓴᖅᑕᐅᕙᓪᓕᐊᓯᒪᒻᒪᖔᑦ ᐸᖕᓂᖅᑑᑉ ᓯᑯᖓ 

ᐱᐅᓯᑎᑕᐅᒋᐊᕈᓐᓇᕋᔭᕆᐊᔅᓴᖓᓂᒃ ᓯᕗᓂᒃᑎᓐᓂ. 

ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐅᓲᑖᐱᒃ. 

ᒥᓂᔅᑕ ᐱᓕᕆᐊᖃᑦᑐᖅ ᓄᓇᓕᓐᓂᒃ ᐊᒻᒪᓗ 

ᒐᕙᒪᒃᑯᓐᓂᒃ ᐱᔨᑦᑎᖅᑎᑯᓐᓄᑦ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐅᖃᖅᑎᑦᑎᔨ, ᖁᔭᓐᓇᒦᓪᓗ ᑖᑉᓱᒥᖓ ᐊᐱᕆᒐᕕᑦ. 

ᑕᒪᓐᓇᐃᓛᒃ ᓯᐊᕐᕆᔮᕐᕕᐅᕙᑦᑐᑦ, ᕼᐋᑭᕝᕕᐅᕙᑦᑐᑦ 

ᒥᒃᓵᓄᑦ ᐱᓕᕆᐊᖃᖅᓯᒪᓕᕋᑉᑕ ᖃᑦᓯᓂᑭᐊᖅ 

ᑕᓪᓕᒪᓂᐅᖅᑰᖅᑐᖅ ᑕᐃᒪᓐᓇ 

ᓯᑯᓐᖑᐊᒻᒪᕆᐅᖏᑦᑑᒐᓗᐊᖅ ᑭᓯᐊᓂ 

ᓯᑯᓕᓚᐅᖅᖢᒍ ᒪᓂᕋᖅ ᐊᒻᒪ ᖁᐊᖅᓵᓕᔾᔪᑎᒥᒃ 

ᐃᓕᐅᖅᑲᐃᕕᒋᓯᒪᓪᓗᒍ ᑖᑉᓱᒪ ᓯᑰᑉ ᐊᑖᒍᑦ. 

ᑕᐃᒪᓐᓇᐃᑦᑐᓂᒃ ᐃᓕᐅᖅᑲᐃᓯᒪᓕᖅᑐᒍᑦ ᑕᒪᓐᓇᓗ 

ᑲᔪᓯᒍᒪᔭᕗᑦ ᑕᕝᕙᓂ ᐅᑭᐅᓂ ᖃᐃᔪᓂ. 

 

ᑭᓯᐊᓂ ᑕᕝᕙᓂ ᐊᐅᔭᐅᖅᑲᐅᔪᖅ ᑮᓇᐅᔭᕐᓂᒃ 

ᐊᑐᕋᔅᓴᓂᒃ ᐱᑕᖃᖏᓐᓂᖓᓄᑦ ᑕᒪᓐᓇ 

ᑲᔪᓯᔪᓐᓇᓚᐅᖏᓇᑦᑎᒍ. ᐅᑭᐅᖅ ᐅᖃᖃᑎᒋᒐᒃᑭᓐ 

ᑕᕝᕙᓂ ᑲᑎᒪᕝᕕᐅᑉ ᐃᓗᐊᓂ ᐅᖃᐅᑎᓚᐅᕋᒃᑭᓐ 

ᐸᖕᓂᖅᑑᖅ ᑐᐊᕕᓐᓇᖅᑐᓃᖃᑕᐅᒻᒪᑦ ᑕᐃᒃᑯᐊ, 

ᐃᓛᒃ ᑐᐊᕕᓐᓇᖅᑐᓂᐅᖏᑦᑑᒐᓗᐊᖅ ᑭᓯᐊᓂ 

ᐱᔫᒥᓱᑦᑐᓂ ᖁᓪᓕᖅᐹᖑᖃᑕᐅᒻᒪᑦ. ᑕᒪᓐᓇ 

ᐊᓯᔾᔨᖅᓯᒪᖏᑦᑐᖅ ᑕᐃᒪᓐᖓᓂᒃ 

ᐅᖃᖃᑎᒌᓚᐅᖅᑎᓪᓗᑕ ᑕᕝᕙᓂ ᑲᑎᒪᕝᕕᐅᑉ 

ᐃᓗᐊᓂ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᓯᕗᓪᓕᖅᐹᒥᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᐅᓲᑖᐱᒃ. 

 

ᐅᓲᑖᐱᒃ: ᖁᔭᓐᓇᒦᒃ ᐅᖃᖅᑎᑦᑎᔨ. ᖁᔭᓐᓇᒦᒃ 

ᑖᒃᓱᒥᖓ ᑭᐅᒻᒪᖓ. (ᑐᓵᔨᑎᒍᑦ): ᑖᓐᓇ ᒥᓂᔅᑕ 

ᐅᖃᕈᓐᓇᖅᑲ ᐃᓱᒪᔅᓴᖅᓯᐅᕈᑎᖃᕈᓐᓇᕐᒪᖔᕐᒥᓂᒃ 

ᑮᓇᐅᔭᖅᑑᑎᔅᓴᓂᒃ ᐊᕐᕌᒎᓂᐊᖅᑐᖅ ᐱᖁᑎᕐᔪᐊᓄᑦ 

ᐱᐅᓯᕚᓪᓕᕈᑎᔅᓴᖏᓐᓂᒃ ᐸ`ᖕᓂᖅᑑᑉ 

ᕼᐋᑭᕝᕕᖓᓄᑦ, ᐱᓐᖑᐊᕐᕕᖓᓄᑦ? ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐅᓲᑖᐱᒃ. 

ᒥᓂᔅᑕ ᓄᓇᓕᓐᓂᒃ ᐊᒻᒪᓗ ᒐᕙᒪᒃᑯᓂᓪᓗ 

ᐱᔨᑦᑎᖅᑎᒃᑯᓐᓄᑦ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᐅᖃᖅᑲᐅᒐᒪᑐᑦ, 

ᐅᖃᓚᐅᕋᒪᑐᓪᓗ ᑕᒪᓐᓇᐃᓛᒃ ᑮᓇᐅᔭᓃᒐᓱᒃᖢᒍ 

ᑮᓇᐅᔭᖅᓯᐅᕈᑎᕝᓗᒍᓗ ᐱᓕᕆᐊᕆᒐᑉᑎᒍ ᒫᓐᓇ 

ᐊᒻᒪ ᑖᒃᑯᐊ ᖃᓄᖅ ᑮᓇᐅᔭᕐᓂᓐᓂᐊᕐᒪᖔᑉᑎᒍ 

ᒫᓐᓇ ᕿᒥᕐᕈᒐᑦᑎᒍ ᖃᐅᔨᒪᓂᐊᖅᐳᑎᑦ. ᐄ, 

ᐸᖕᓂᖅᑑᖅ ᑕᕝᕙᓂ ᑮᓇᐅᔭᓃᖃᑕᐅᔪᒥᓇᖅᑐᓂ 

ᐲᖅᑕᐅᓯᒪᓐᖏᑦᑐᖅ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᑐᒡᓕᐊᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᐅᓲᑖᐱᒃ. 

 

ᐅᓲᑖᐱᒃ: ᖁᔭᓐᓇᒦᒃ ᐅᖃᖅᑎ, ᖁᔭᓐᓇᒦᓪᓗ 

ᑭᐅᒐᕕᓐᖓ ᒥᓂᔅᑕ. (ᑐᓵᔨᑎᒍᑦ) 

ᐱᓇᓱᐊᕈᓯᐅᓚᐅᖅᑐᒥ ᒪᓕᒐᓕᐅᕐᕕᒃ 

ᐊᖏᕈᑎᖃᓚᐅᕐᒪᑕ ᓄᑦᑎᕆᓂᐊᖅᑎᓪᓗᒋᑦ 

ᐱᓕᕆᐊᕐᖏᓐᓂᒃ ᐱᓐᖑᐊᖅᑐᓕᕆᓂᕐᒧᑦ, 

ᐃᖃᐃᓕᓴᕐᓂᕐᒧᓪᓗ ᐅᑎᖅᑎᑕᐅᓪᓗᓂ ᓄᓇᓕᑦ 

ᒐᕙᒪᓕᕆᔨᖏᓐᓄᑦ, ᒐᕙᒪᒃᑯᓄᓪᓗ ᐱᔨᑦᑎᖅᑎᓄᑦ. 

ᓇᓗᓐᖏᓚᖓ ᑕᒪᓐᓇ ᐃᑲᔫᑎᓂᐊᖅᑐᖅ ᑖᒃᑯᐊ 

ᐱᓕᕆᕝᕕᖏᑕ ᐱᖁᑎᕐᔪᐊᓄᑦ ᐸᕐᓇᐅᑎᖏᓐᓄᑦ 

ᐊᒻᒪᓗ ᐱᓐᖑᐊᖅᑐᓕᕆᓂᕐᒧᑦ 

ᐱᖁᑎᕐᔪᐊᖑᒋᐊᖃᑦᑐᓂᒃ. 

 

ᒥᓂᔅᑕ ᐅᖃᕈᓐᓇᖅᑳ ᖃᑦᓯᐅᕙᑦ ᓄᓇᓕᓐᓂ 

ᐱᓐᖑᐊᕐᕕᑦ ᓯᑯᓐᖑᐊᖃᒻᒪᖔᑕ ᐊᓯᖏᓐᓂᓘᓐᓃᑦ 

ᓯᑯᖃᕈᑕᐅᔪᓂ ᐊᑕᒪᖔᑕ? 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐅᓲᑖᐱᒃ. 

ᒥᓂᔅᑕ ᓄᓇᓕᓐᓂᒃ ᐊᒻᒪᓗ ᒐᕙᒪᒃᑯᓂᓪᓗ 

ᐱᔨᑦᑎᖅᑎᑯᓐᓄᑦ, ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ ᐅᖃᖅᑎ. 

ᑖᓐᓇ ᖃᐅᔨᒪᓐᖏᓐᓇᒃᑯᑦ ᒥᓂᔅᑑᕝᕕᒋᓐᖏᓇᒃᑯ. 

ᓱᓕ ᑲᒪᓂᖅ ᑖᒃᑯᓂᖓ ᓯᐊᕐᕆᔮᕐᕕᓐᓂᓪᓗ 

ᑭᐱᖑᐃᔭᕐᕕᐅᕙᑦᑐᓂᓪᓗ ᐃᖃᐃᓕᓴᕐᕕᓐᓂᓪᓗ 

ᐊᖏᓵᓚᐅᕋᑉᑎᒍ ᑮᓇᐅᔭᐅᑉ ᓅᑕᐅᓂᐊ. 

ᑐᑭᓯᐅᒪᔪᖓ ᔪᓚᐃ 1 ᑕᒪᓐᓇ ᑎᒍᓂᐊᕋᒃᑯ 

ᑕᐃᓐᓇ ᐅᓪᓗᖅ ᑎᑭᓚᐅᖅᑎᓐᓇᒍ ᖃᐅᔨᑐᐊᕈᒪ 

ᖃᐅᔨᑎᓐᓂᐊᖅᐸᒋᑦ. ᖁᔭᓐᓇᒦᒃ ᐅᖃᖅᑎᑦᑎᔨ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᑖᓐᓇ ᑭᖑᓪᓕᖅᐹᖅ ᐃᓚᒋᐊᕈᑎᑦ ᒥᔅᑕ ᐅᓲᑖᐱᒃ 

 

ᐅᓵᑖᐱᒃ: ᖁᔭᓐᓇᒦᒃ ᐅᖃᖅᑎᑦᑎᔨ. 

ᔪᓚᐃᕈᒋᐊᓕᕐᓕᑐᖅ ᐅᖃᖅᑎᑦᑎᔨ, (ᑐᓵᔨᑎᒍᑦ): 

ᖁᕕᐊᓱᒻᒪᕆᓚᐅᕋ ᑖᒃᑯᐊ ᐱᖃᓐᓇᕆᔭᕗᑦ 

ᓴᓂᓕᕆᔭᕗᓪᓗ ᒥᑦᑎᒪᑕᓕᒻᒥᐅᑦ ᒪᑐᐃᖅᓯᓚᐅᕐᖓᑕ 

ᓄᑖᒥᒃ ᕼᐋᑭᕐᕕᖕᒥᒃ ᑕᒫᓂ ᒫᔅᓯᐅᑎᓪᓗᒍ. 

 

ᐃᓚᖏᑦ ᑮᓇᐅᔭᐃᑦ ᑖᒃᑯᐊ 

ᒐᕙᒪᑐᖃᒃᑯᓃᓐᖔᓚᐅᖅᑐᑦ. ᒥᓂᔅᑕ 

ᑐᑭᓯᒋᐊᖅᑎᑦᑎᔪᓐᓇᖅᑲ ᖃᓄᐃᓕᖓᓕᕐᒪᖔᑕ 

ᐱᓕᕆᕕᖏᑦ ᑖᒃᑯᐊ ᑮᓇᐅᔭᓂᒃ 

ᐱᒃᑲᓐᓂᕋᓱᐊᕐᓂᐊᓚᐅᕐᓂᖓ ᓄᑖᓄᑦ 

ᐱᖑᐊᕐᕕᓕᕆᓂᕐᒧᑦ ᓄᓇᕗᒥ? ᖁᔭᓐᓇᒦ 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐅᓲᑖᐱᒃ. 

ᒥᓂᔅᑕ ᓄᓇᓕᑦ ᒐᕙᒪᒃᑯᓄᓪᓗ ᐱᔨᑦᑎᐅᑎᓄᑦ 

ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ. 

ᖁᕕᐊᓱᓚᐅᖅᐳᖓᑦᑕᐅᖅ ᒥᑦᑎᒪᑕᓕᒻᒥᐅᑦ 

ᓯᐊᕐᕆᔮᕐᕕᑦᑖᕈᓐᓇᖅᓯᓚᐅᕐᒪᑕ. ᐅᒡᒍᐊᖅᐳᖓ ᓱᓕ 

ᐅᓪᓗᒥᒧᑦ ᑎᑭᑦᑐᒍ ᑕᐃᑲᓃᖃᑕᐅᔪᓐᓇᓚᐅᖏᓐᓇᒪ, 

ᐃᒻᒪᖃ ᐅᑭᐊᒃᓵᖅ ᐅᒃᑯᐃᕆᐊᕐᒥᑉᐸᑦ ᑕᐃᑯᖓ 

ᓯᐊᕐᕆᔮᕋᓱᖃᑕᐅᔪᓂ ᐃᓚᐅᓇᓱᒍᒫᖅᐳᖓ. 

 

ᑕᒪᓐᓇᐃᓛᒃ ᑮᓇᐅᔭᓃᒐᓱᓐᓂᖅ ᑮᓇᐅᔭᖅᓯᐅᓂᕐᓗ 

ᑲᓇᑕᐅᑉ ᒐᕙᒪᒃᑯᖏᓐᓂᒃ ᐊᒥᓱᓂᒃ 

ᐱᔭᕆᐊᖃᖅᑎᓪᓗᑕ ᕿᒥᕐᕈᖃᑎᒌᑉᐳᒍᑦ 

ᐅᕙᒍᑐᐃᓐᓇᐅᖏᑦᑐᖅ. ᑭᓯᐊᓂ ᑕᒪᒃᑯᐊ 

ᐊᕕᑦᑐᖅᓯᒪᔪᓃᖃᑎᒋᔭᕗᑦ ᑳᓇᑕᒥ 

ᕿᒥᕐᕈᖃᑎᒌᑉᐳᒍᑦ ᓱᓕ ᖃᓄᖅ ᑕᒪᓐᓇ 

ᑮᓇᐅᔭᓃᖅᑕᐅᒃᑲᓐᓂᕈᓐᓇᕐᒪᖔᑕ 

ᐃᖃᐃᓕᓴᕐᕕᖃᕐᓂᑦ ᓯᐊᕐᕆᔮᕐᕕᑦ ᑭᐱᖑᐃᔭᕈᑎᓪᓗ. 

 

ᑕᒪᒃᑯᐊ ᐅᖃᖃᑎᒌᑉᐳᒍᑦ ᓱᓕ ᐅᓪᓗᒥᒧᑦ ᑎᑭᑦᑐᒍ. 

ᐊᓪᓛᑦ, ᐃᒃᐸᔅᓵᓂ ᐅᖃᓘᑎᒃᑯ 

ᑲᑎᖃᑎᒋᓚᐅᖅᐸᕗᑦ ᑲᓇᑕᐅᑉ ᒐᕙᒪᒃᑯᖏᓐᓂ 

ᒥᓂᔅᑕᐅᔪᖅ ᑕᒪᑐᒪ ᒥᒃᓵᓄᑦ 

ᑐᓴᕈᒥᓇᖅᑐᖅᑕᖃᓕᖅᐸᑦ 

ᑐᓴᖅᑎᑦᑎᑦᑕᐃᓕᓂᐊᓐᖏᓚᖓ ᑲᑎᒪᔨᐅᖃᑎᓐᓂᒃ. 

ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᑲᑎᒪᔾᔪᑎᒃᓴᓂ 6, ᖁᑦᑎᑦᑐᒧᑦ ᒪᓕᒐᓕᐅᖅᑎ ᒥᔅᑕ 

ᐃᐊᓕᐊᑦ. 

 

ᐊᐱᖅᑯᑦ 381 - 3(3): ᐊᔭᐅᕆᓂᖅ 

ᓄᓇᕗᒥᐅᓂᒃ ᐃᑲᔪᖅᑕᐅᔪᒪᖃᑦᑕᖁᓪᓗᒋᑦ 

(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐊᐱᖅᑯᑎᒐ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ. ᑕᐃᒪ 

ᐅᖃᐅᓯᖃᖅᑲᐅᒐᒪ ᑖᒃᑯᐊ 

ᐃᑲᔪᖅᓱᖅᑕᐅᒍᒪᒋᐊᖃᕐᖓᑕ ᐃᑲᔪᕈᑎᒃᓴᐃᑦ 

ᑕᒪᒃᑯᐊ ᒪᓂᒪᑎᓪᓗᒋᑦ. 

 

ᑕᐃᒫᒃᓴᐃᓐᓇᖅ ᐅᔾᔨᕈᓱᒻᒥᒐᒪ ᒐᕙᒪᒃᑯᑦ 

ᐱᓕᕆᑦᑎᐊᓚᐅᕐᒪᑕ ᑐᓴᐅᒪᑎᑦᑎᓪᓗᑎᒃ ᑭᓱᒻᒪᖔᑕ 

ᐃᑲᔫᑕᐅᒍᓐᓇᖅᑐᑦ ᐱᔨᑦᓯᐅᑕᐅᔪᑦ. 

 

ᐊᐃᐳᕈᖑᑎᓪᓗᒍ ᒥᓂᔅᑕ ᒐᕙᒪᑐᖃᒃᑯᓂᓪᓗ 

ᒥᓂᔅᑕᐅᖃᑎᖏᑦ ᓄᑖᓂ ᑮᓇᐅᔭᓂᒃ 

ᑐᓂᓯᔾᔪᑎᒃᓴᓂᒃ ᐋᖅᑮᓚᐅᕐᒪᑕ ᑖᒃᑯᐊ 

ᐃᑲᔪᖅᑕᐅᒋᐊᖃᕐᓂᖏᑦ ᐃᓄᐃᑦ. 

 

ᐊᒻᒪᓗ ᐱᕕᔅᓴᖃᕆᐊᖃᕐᓂᖏᑦ ᒪᓂᒪᔪᓂ. ᒥᓂᔅᑕ 

ᓇᓗᓇᐃᔭᐃᔪᓐᓇᖅᑲ ᖃᓄᖅ ᑐᓂᐅᖅᑲᐃᓂᖅ 

ᑮᓇᐅᔭᓂᒃ ᐊᔾᔨᒋᔪᓐᓃᕐᒪᖔᒍ? ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᖁᔭᓐᓇᒦᕈᒪᒋᕙᕋ ᑖᓐᓇ ᐊᐱᕆᔪᖅ ᒥᔅᑕ 

ᐊᐃᓕᐊᑦ. ᐄ, ᑕᐃᒃᑯᐊ ᑐᓴᕈᒥᓇᒻᒪᕆᓚᐅᖅᑐᑦ 

ᐊᑯᓂᐊᓗ ᐱᓕᕆᐊᕆᓚᐅᕋᑦᑎᒍ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓪᓗ ᐃᓄᓕᕆᔨᒃᑯᓪᓗ  



ᐊᐃᑉᐱᖅ, ᔫᓂ 5, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2668 

ᐃᖃᓗᑦᑑᑎᐊᒥ. ᑕᐃᓐᓇ ᐱᒋᐊᓚᐅᖅᑰᖅᑐᖅ 

ᑕᐃᓐᓇ ᐊᕐᓇᖅ ᐃᖃᓗᑦᑑᑎᐊᕐᒥᐅᖅ ᑐᒃᓯᕋᕋᔪᒻᒪᑦ 

ᑖᒃᑯᓄᖓ ᑮᓇᐅᔭᓂᒃ ᐃᓅᓯᖃᑦᓯᐊᓂᕐᒧᑦ. 

 

ᒪᐃᔭᐅᓚᐅᖅᓯᒪᒐᒪ ᐃᖅᑲᐅᒪᓪᓗᖓ 18-

ᖑᓚᐅᖅᓯᒪᒻᒪᑕ ᑖᒃᑯᐊ ᑮᓇᐅᔭᓄᑦ ᑐᒃᓯᕋᖅᑐᑦ 

ᐊᔾᔨᒌᓐᖏᑦᑐᓂᒃ. ᑖᒃᑯᐊ 18ᖑᕆᐊᖃᓚᐅᕐᒪᑕ 

ᑮᓇᐅᔭᒃᑯᕕᖃᕆᐊᓕᑦ ᐊᑐᓂ. ᐅᓂᒃᑳᓪᓗ 18 ᐊᑐᓂ 

ᑕᒪᒃᑯᐊ ᐊᑯᓂᐊᓗᒃ 

ᐱᓕᕆᐊᕆᔭᐅᒋᐊᖃᖃᑦᑕᓚᐅᕐᒪᑕ. 

 

ᑕᐃᓐᓇᓕ ᓄᑖᖅ ᐊᑕᓂᐊᖅᑕᕗᑦ 

ᐊᑐᕋᔭᖅᑕᕗᖏᓛᒃ ᓄᓇᕗᑦ ᒐᕙᒪᒃᑯᖏᑦ 

ᐃᓄᓕᕆᔨᒃᑯᓪᓗ ᐱᓕᕆᖃᑎᖃᕋᔭᖅᑐᑦ 

ᓄᓇᕗᒻᒥᐅᓂᒃ ᑖᒃᑯᓄᖓ ᑐᕌᖓᓂᐊᕐᓗᑎᒃ 

ᑕᓪᓕᒪᓄᓪᓗ ᐊᕐᕌᒍᓄᑦ. ᑖᒃᑯᐊ 

ᐊᑎᓕᐅᕈᑎᒋᓯᒪᓕᕋᑦᑎᒍ ᐊᖏᖃᑎᒌᕈᑎᑦ. ᑕᐃᒪ 

ᑐᒃᓯᕋᐅᑎᓂᒃ ᑐᓂᐅᖅᑲᐃᕙᓪᓕᐊᓕᕈᓐᓇᕐᓂᐊᖅᑐᑦ. 

ᐊᑕᐅᓯᕐᒥᒃ ᐅᓂᒃᑳᖅᓯᒪᖃᑦᑕᕆᐊᖃᕐᓂᖏᑦ ᑕᒪᓐᓇ 

ᖃᓄᐃᓐᖏᑦᓯᐊᖅᑐᖅ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᐃᓚᒋᐊᕈᑎᒃ ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓕᓴᖅᓯᒐᒪ 

ᒐᕙᒪᒃᑯᑦ ᓄᑖᒥᑦ ᑖᒃᑯᐊ ᑲᒪᖃᑦᑕᕐᓂᐊᓕᕐᓂᖏᑦ 

ᐅᖁᒪᐃᓐᓂᕐᓂᐊᕐᓂᕐᒧᑦ ᑮᓇᐅᔭᖁᑎᒋᔭᐅᔪᓂᒃ 

ᓄᓇᓕᓐᓂ ᓄᓇᓕᖃᑦᓯᐊᕐᓂᕐᒧᑦ. ᒥᓂᔅᑕ 

ᑐᓴᖅᑎᑦᓯᒋᐊᕈᓐᓇᖅᑲ ᖃᑦᓯᐅᒻᒪᖔᑕ ᓄᓇᕗᒻᒥ 

ᓄᓇᓕᑦ ᑖᒃᑯᓂᖓ ᐋᖅᑭᑦᑎᓯᒪᔪᑦ 

ᖃᓄᐃᓐᖏᑦᑎᐊᕐᓂᕐᒧᑦ ᑲᑐᔾᔨᖃᑎᒌᓂᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᐋᓐᓂᐊᖃᕐᓇᖏᑦᑐᓕᕆᕐᓂᕐᒧᑦ ᐃᓄᓕᕆᓂᕐᒧᓪᓗ 

ᒥᓂᔅᑕ, ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ. 

ᒥᔅᑕ ᐃᐊᓕᐊᑦ ᐊᐱᖅᓲᑎᖃᒪᑦ ᒥᓂᔅᑕᐅᓪᓗᖓ  

ᖃᐅᔨᒪᔮᓗᒋᒋᐊᖃᖅᑑᔮᕋᒃᑭᑦ ᑕᒪᒃᑯᐊ 

ᖃᓄᐃᓕᖓᓂᑯᓗᖏᑦ. ᑖᓐᓇ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᓄᓇᓕᓕᒫᓂᒃ 

ᐱᓕᕆᖃᑎᖃᖃᑦᑕᖅᑐᑦ ᐊᖏᖃᑎᒌᕈᑏᓪᓗ ᑖᒃᑯᐊ 

ᓄᓇᓕᓐᓂ ᕼᐋᒻᓚᒃᑯᑎᒍᑦ ᐊᓯᖏᑎᒍᒡᓘᓐᓃᑦ. 

ᑖᒃᑯᐊ ᐊᖏᖃᑎᒌᕋᓱᐊᖃᑎᖃᕈᓐᓇᖅᑐᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᒃ ᐃᓄᓕᕆᔨᒃᑯᓂᓪᓗ 

ᑮᓇᐅᔭᖃᖅᑎᑦᓯᒍᑕᐅᓂᐊᖅᑐᓂᒃ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᑖᓐᓇ ᑐᒡᓕᐊᓂ ᐃᓚᒋᐊᕈᑎᒃ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ. ᐊᒻᒪᑦᑕᐅ 

ᑖᑦᓱᒧᖓ ᓯᕗᓪᓕᕐᒧᑦ ᐊᐱᖅᑯᑎᒋᖅᑲᐅᔭᓐᓄᑦ 

ᒥᓂᔅᑕ ᐅᖃᕋᑖᕐᖓᑦ ᐃᒪᓐᓇ 

ᐱᔭᕆᐊᑭᓐᓂᖅᓴᐅᓚᖓᒻᒪᑦ ᑖᓐᓇ ᐊᑐᕋᓱᐊᕐᓗᒍᑦ 

ᓄᓇᓕᓐᓂ ᑲᑐᔾᔨᖃᑎᒌᓄᑦ, ᓲᓗ ᑐᒃᓯᕋᐅᑎᓂᒃ 

ᐅᖃᖅᑲᐅᒻᒥᒻᒪᑦ ᑖᒃᑯᐊ ᑮᓇᐅᔭᐃᑦ 

ᐱᔭᐅᒍᓐᓇᕐᓂᖏᓐᓂᒃ. ᑕᐃᒫᖅᑲᐃ ᐊᔾᔨᐸᓗᖏᑦ 

ᓄᓇᓕᑦ ᒐᕙᒪᓕᕆᔨᖏᑎᑐᑦ ᑖᒃᑯᐊ 

ᑮᓇᐅᔭᖅᑖᖃᑦᑕᕐᒪᑕ. ᓲᕐᓗ ᓄᓇᓕᓐᓂ 

ᐱᖁᑎᕐᔪᐊᖃᕈᑕᐅᓂᐊᖅᑐᓂᒃ. 

 

ᑖᒃᑯᐊᓗ ᓄᓇᓕᓪᓗ ᐸᕐᓇᐅᑎᖃᕆᐊᖃᖅᓱᑎᒃ. ᐄ, 

ᑖᒃᑯᐊ ᑐᓴᐅᒪᑎᑕᐅᑦᓯᐊᕆᐊᖃᕐᓂᐊᖅᑐᑦ ᓄᓇᓕᑦ 

ᑖᒃᑯᓂᖓ ᐸᓇᐅᑎᓂᒃ. ᑕᐃᒫᐸᓗᒃ, ᐅᖃᖅᑎ, ᑖᓐᓇ 

ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐅᖃᖅᑲᐅᒻᒪᑦ 

ᑖᒃᑯᐊ ᓄᓇᓕᖃᑦᓯᐊᕐᓂᕐᒧᑦ ᐃᑲᔫᑕᐅᔪᑦ ᑖᒃᑯᐊ 

ᑕᒪᕐᒦᒃ ᑲᑐᔾᔨᖃᑎᒌᖃᓕᖅᑲᑦ ᓄᓇᓕᖃᑦᓯᐊᓂᕐᒧᑦ 

ᐱᓕᕆᐊᖑᔪᓂᒃ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ ᒥᓂᔅᑕ ᐲᑕᓴᓐ. 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᐄ ᑕᐃᒫᑦᓴᐃᓐᓇ ᐊᐱᖅᓱᓕᕐᖓᑦ ᒥᔅᑕ 

ᐃᐊᓕᐊᑦ. ᖃᐅᑕᒫᓐᓅᖓᔪᓂᒃ ᐃᓚᐅᖃᑦᑕᓐᖏᓐᓇᒪ 

ᐱᓕᕆᕕᒋᔭᒪ. ᑖᒃᑯᐊ ᐱᓕᕆᕕᕗᑦ 

ᐊᐅᓚᑦᓯᖃᑦᑕᒪᑕ ᑕᒪᒃᑯᓂᖓ ᑐᑭᓯᒋᐊᕈᑎᒃᓴᓂᒃ. 

 

ᑖᓐᓇ ᒪᓕᒐᓕᐅᖅᑎ ᐅᖃᐅᑎᒍᓐᓇᖅᑕᕋ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᐱᓕᕆᖃᑎᖃᖅᑐᐃᓐᓇᐃᑦ ᓄᓇᓕᓕᒫᓂᒃ 

ᐊᖏᖃᑎᒌᕋᓱᐊᒍᑎᓂᒃ ᓄᓇᓕᖃᑦᓯᐊᕐᓂᕐᒨᖓᔪᓂᒃ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᑖᓐᓇ ᑭᖑᓪᓕᖅᐹᒥᒃ 

ᐃᓚᒋᐊᕈᑎᑦ. ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐊᒻᒪᑦᑕᐅ ᒪᒥᐊᓇᐅᒐᓗᐊᖅ ᖁᕕᐊᓱᒍᓐᓃᖅᑎᓕᕋᒃᑯ 

ᒥᓂᔅᑕ. ᒥᓂᔅᑕᐅᒻᒪᑦ ᑖᓐᓇ ᐱᓕᕆᕕᐅᔪᒧᑦ 

ᖃᐅᔨᒪᒋᐊᖃᕋᓗᐊᕐᖓᑦ ᑕᒪᒃᑯᓂᖓ 

ᖃᓄᐃᓕᖓᓂᖏᓐᓂᒃ ᐱᓕᕆᒡᕕᖏᑕᐃᓛᒃ 

ᖃᓄᐃᔾᔪᓯᖏᓐᓂᒃ. 

 

ᑖᒃᑯᓇᓂ ᑮᓇᐅᔭᖅᑑᑎᒃᓴᓂ ᐱᓕᕆᐊᒃᓴᖓᑕ 

ᐊᑖᒍᑦ ᑖᓐᓇ ᒪᓕᒐᓕᐅᕐᕕᒃ ᒫᔾᔨᐅᑎᒡᓗᒍ 

ᐅᖃᓚᐅᖅᓯᒪᒻᒪᑦ. ᑖᒃᑯᐊ ᓄᑖᑦ ᐃᑲᔫᑕᐅᓂᐊᖅᑐᑦ 

ᐅᓪᓛᕈᒻᒥᑕᒃᓴᐃᑦ ᐅᓪᓗᕈᕐᒥᑕᒃᓴᐃᓪᓗ. ᐄ, ᑖᓐᓇ 

ᐊᖏᖃᑎᒋᒐᒃᑯ ᐃᓱᒪᑦᓯᐊᓂᖅᓴᐅᓂᕐᒪᑦ ᑖᒃᑯᐊ 

ᕿᒥᕐᕈᓯᒪᒐᓗᐊᕋᒃᑭᑦ ᑮᓇᐅᔭᓂᒃ ᕿᓂᕋᓱᐊᖅᓱᖓ 

ᐅᓪᓛᕈᒻᒥᑕᒃᓴᓂᒃ ᐅᓪᓗᕈᕐᒥᑕᒃᓴᓂᒡᓗ 

ᓄᓇᓕᑦᑎᓐᓄᑦ. 

 

ᑕᒡᕙᓂ ᐅᖃᐅᓯᐅᒐᓗᐊᕐᒪᑦ ᐃᓚᒋᓐᖏᒻᒪᒎ 

ᒐᕙᒪᓕᒪᒨᖓᔪᑦ. ᑖᒃᑯᐊᓕ ᑮᓇᐅᔭᐃᑦ ᓇᒦᒻᒪᑕ  

ᐅᓪᓛᕈᒻᒥᑕᖃᑦᑕᕈᑕᐅᓂᐊᖅᑐᑦ 

ᐅᓪᓗᕈᒻᒥᑕᖃᑦᑕᕈᑕᐅᒡᓗᑎᒡᓗ? ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᒥᔅᑕ ᐃᐊᓕᐊᑦ. ᖁᔭᓐᓇᒦᒋᐊᒃᓴᖅ ᓇᓗᒐᓗᐊᖅᑐᖓ 

ᖁᔭᓐᓇᒦᑐᐃᓐᓇᕐᓂᐊᖅᑲᕋ. 

 

>>ᐃᓪᓚᖅᑐᑦ 

 

ᐅᖃᖅᑎ, ᐄ, ᑖᒃᑯᐊ ᓄᓇᓕᑦ ᐱᕕᒃᓴᖃᑦᑐᑦ 

ᑖᒃᑯᓄᖓ ᐊᑐᕈᓐᓇᖅᖢᑎᒃ ᓄᓇᓕᖃᑦᑎᐊᓂᕐᒧᑦ 

ᐃᑲᔫᑕᐅᔪᓂᒃ ᑮᓇᐅᔭᑎᒍᑦ. 

 

ᑕᐃᒫᒃ ᑎᓕᐅᖅᐸᒃᑲ ᓄᓇᓕᓕᒫᑦ 

ᐅᖃᕐᕕᖃᖁᓪᓗᒋᑦ ᐱᓕᕆᕕᑦᑎᓐᓂᒃ 

ᐃᓘᓐᓇᑲᓴᐅᓕᖅᑑᒐᓗᐊᑦ ᑖᒃᑯᐊ 

ᐊᖏᖃᑎᒌᕋᓱᐊᖃᑎᒌᒍᓐᓇᖅᑕᕗᑦ ᑖᒃᑯᓄᖓ 

ᑮᓇᐅᔭᖃᕈᑕᐅᓂᐊᖅᑎᓪᓗᒋᑦ. 

 

ᑖᒃᑯᐊ 34 ᐱᐊᓂᒃᓯᒪᓕᖅᑐᑦ ᑕᒪᑐᒥᖓ ᐊᕐᕌᒍᓄᑦ 

ᑕᓪᓕᒪᓄᑦ ᐊᑐᖅᑕᐅᓂᐊᖅᑐᓄᑦ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᐊᐱᖅᑯᑎᑦ ᐅᖃᐅᓯᒃᑯᑦ. ᓇᓄᓕᖕᒧᑦ ᒪᓕᒐᓕᐅᖅᑎ, 

ᒥᔅᑕ ᓂᖏᐅᖓᓐ. 

 

ᐊᐱᖅᑯᑦ 382 - 3(3): ᓴᓪᓕᓂ ᑐᒃᑐᓂᒃ 

ᓈᓴᐃᓂᖅ (ᓂᖏᐅᖓᓐ) 

 

ᓂᖏᐅᖓᓐ: ᐅᖃᖅᑎᑦᑎᔩ, ᐊᐱᖅᑯᑎᒋᔪᒪᔭᕋ 

ᑐᕌᖅᑎᒍᒪᓪᓗᒍ ᒥᓂᔅᑕᐅᕕᖃᑦᑐᒧᑦ 

ᐊᕙᑎᓕᕆᓂᕐᒧᑦ. ᑖᓐᓇ ᒥᓂᔅᑕᐅᓂᓂ ᐊᑐᖅᖢᒍ  

ᐅᖃᐅᓯᕆᖅᑲᐅᔮᑕ ᐃᓗᓕᖁᑖᓂ 

ᑐᑭᓯᒋᐊᑦᓯᐊᑲᓐᓂᕈᒪᒐᒪ ᑖᓐᓇ ᖃᖓᑕᓲᒃᑯᑦ, 

ᑎᒻᒥᓲᒃᑯᓂᓛᒃ ᓈᓴᐃᓂᐅᒐᔭᖅᑐᖅ ᓴᓪᓕᕐᒥ ᑕᕝᕙᓂ 

ᑕᖅᑭᕆᓕᖅᑕᑎᓐᓂ ᐅᖃᐅᓯᕆᖃᑕᐅᖅᑲᐅᒻᒪᒍ. 

ᑕᒪᐅᓐᖓᕆᐊᓚᐅᖅᑳᓐᓇᖓ ᐊᖑᓇᓱᒃᑐᓕᕆᔨᒃᑯᑦ 

ᐊᖓᔪᖅᑳᖓᓐᓂᒃ ᐅᖃᖃᑎᖃᓚᐅᕋᒪ ᓄᓇᒃᑯᑦᑕᐅᖅ 

ᓇᐃᓴᐃᓂᖅᑕᖃᕋᔭᕆᐊᖓᓂᒃ 

ᑐᑭᓯᑎᑕᐅᒐᓱᒋᓚᐅᕋᓗᐊᖅᑳᒃᖢᖓ ᑕᒪᓐᓇ 

ᖃᖓᑕᓲᒃᑯᐃᓐᓇᖅ ᖃᐅᔨᓴᕐᓂᖅᑕᖃᕐᓂᐊᕐᒪᖔᑦ? 

ᑐᑭᓯᔪᒪᓪᓗᖓ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 

ᒥᓂᔅᑕ ᐊᕙᑎᒥᐅᑕᓕᕆᓂᕐᒧᑦ, ᒥᓂᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᒫᓐᓇ ᐅᖃᖅᓯᒪᔪᖓ ᑕᕝᕘᓇ 

ᖃᖓᑕᓲᒃᑯᐃᓐᓇᖅ ᖃᐅᔨᓴᕆᐊᔅᓴᖅ ᒫᓐᓇ ᑕᖅᑭᒥ 

ᑕᒫᓂ ᐱᒋᐊᕋᑖᕐᓂᖓᓂᒃ ᑕᐃᑲᓂ ᕿᑭᖅᑕᖓᓂ 

ᓴᓪᓕᖅ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᓯᕗᓪᓕᖅᐹᒥᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ 

ᓂᖏᐅᖓᓐ. 

 

ᓂᖏᐅᖓᓐ: ᖁᔭᓐᓇᒦᒃ ᐅᖃᖅᑎᑦᑎᔨ. 

ᐊᐱᕆᔪᒪᓕᕆᓪᓗᒍ ᒥᓂᔅᑕ ᑕᐃᓐᓇᐃᓛᒃ 

ᐊᖑᓇᓱᒃᑐᓕᕆᔨᒃᑯᑦ ᐃᒃᓯᕙᐅᑕᖓᑦ 

ᑐᑭᓯᐅᒪᓚᐅᕋᓗᐊᖅᑑᔮᕐᒪᑦ 

ᐊᑭᑭᓐᓂᖅᓴᐅᖃᑦᑕᓲᖑᓂᖓ 

ᖃᐅᔨᔭᐅᓯᒪᓕᕋᓗᐊᕐᒪᑦ ᓄᓇᒃᑯᑦ ᓯᑭᑑᖅᖢᑎᒃ 

ᓈᓴᐃᖃᑦᑕᕌᖓᑕ ᓴᓪᓕᕐᒥ ᑐᒃᑐᓂᒃ. ᑎᒻᒥᓲᒃᑰᓂᕐᒥᒃ, 

ᖃᖓᑕᓲᒃᑰᓂᕐᒥᒃ 

ᐊᑭᑭᓐᓂᖅᓴᐅᕕᔾᔪᐊᖃᑦᑕᖅᓯᒪᓂᑰᓪᓗᓂᓗ ᐊᒻᒪ 

ᓈᓴᐅᑎᖏᑦ ᖃᐅᔨᔭᐅᔪᐃᑦ 

ᐊᔾᔨᒌᐸᓗᒃᑎᐊᓲᖑᓪᓗᑎᒃ. 

 

ᑕᒪᓐᓇ ᐃᓱᒪᒋᔭᐅᒃᑲᓐᓂᕋᔭᕐᒪᖔᑦ 

ᐊᐱᖅᓲᑎᒋᔪᒪᓕᕆᓪᓗᒍ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 

ᒥᓂᔅᑕ ᐊᕙᑎᓕᕆᔨᒃᑯᓐᓄᑦ, ᒥᓂᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᐄ, ᑕᒪᓐᓇ 

ᐃᓱᒪᒋᒋᐊᒃᑲᓐᓂᕈᓐᓇᖅᑕᕗᑦ ᑕᐃᒫᒃ 

ᐱᓕᕆᐊᖑᔪᓐᓇᕐᒪᖔᑦ. ᑕᒪᓐᓇ ᐊᑕᓂᐊᕐᒥᒍᑦᑎᒍ 

ᑐᓴᖅᑎᑦᑐᒫᖅᐸᕋ ᑖᓐᓇ ᒪᓕᒐᓕᐅᖅᑎᐅᖃᑎᒐ 

ᐊᒻᒪᓗᒃᑕᐅᖅ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᓴᓪᓕᕐᒥ. 

ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᐊᐱᖅᑯᑎᑦ ᐅᖃᐅᓯᒃᑯᑦ. ᑐᓄᓂᕐᒥ ᒪᓕᒐᓕᐅᖅᑎ, 

ᒥᔅᑕ ᐃᓄᒃ. 

 

ᐊᐱᖅᑯᑦ 383 - 3(3): ᐃᖅᑲᓇᐃᔭᖅᑎᖃᕐᓂᖅ 

ᒥᑦᑎᒪᑕᓕᒻᒥ ᐃᓕᓐᓂᐊᕈᑎᓕᐅᕐᕕᖕᒥ 

(ᐃᓄᒃ) 

ᐃᓄᒃ: ᖁᔭᓐᓇᒦᒃ ᐅᖃᖅᑎ. ᐊᐱᖅᓱᕈᒪᔪᖓ 

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ. ᐅᖃᖅᑎ, 

ᐅᓪᓗᒥ ᒪᓕᒐᓕᐅᖅᑎᑦ ᐅᖃᐅᓯᒃᓴᖏᓐᓄᑦ 

ᐱᕕᖃᑦᑎᓪᓗᑕ ᐅᖃᓪᓚᖅᑲᐅᒐᒪ ᑖᒃᑯᓂᖓ 

ᐃᖅᑲᓇᐃᔮᒃᓴᐅᔪᓂᒃ ᐃᓕᓐᓂᐊᕈᑎᔅᓴᓕᐅᕐᕕᖕᒥ 

ᒥᑦᑎᒪᑕᓕᖕᒥ ᐊᒻᒪᓗ ᑖᒃᑯᐊ ᐊᑯᓂᐊᓗᒃ 

ᐃᓐᓄᒃᑕᐅᓯᒪᖏᓐᓂᕆᓕᖅᑕᖏᓐᓂᒃ.  

 

ᒥᓂᔅᑕᒧᑦ ᐅᖃᐅᔾᔭᐅᔪᒪᒐᒪ ᖃᓄᖅ ᑖᒃᑯᐊ 

ᒐᕙᒪᒃᑯᑦ ᐊᖏᖅᓯᒪᓂᖓᑦ ᐃᓄᐃᑦ ᐅᖃᐅᓯᖓᑦ 

ᐊᑐᖅᑕᐅᖁᓪᓗᒍ ᑲᔪᓯᕙᓪᓕᐊᑦᑎᐊᕐᓂᐊᕐᒪᖔᑦ 

ᑖᒃᑯᐊᓗ ᒐᕙᒪᒋᔭᕗᑦ ᑕᒪᒃᑯᓂᖓ 

ᑲᔪᓯᕙᓪᓕᐊᑦᑎᐊᕈᑕᐅᔪᓐᓇᓂᐊᖅᑐᓂᒃ 

ᓱᖁᑎᔅᓴᖅᑰᔨᓐᖏᑦᑎᐊᖅᖢᑎᒃ ᐃᓄᐃᑦ ᐅᖃᐅᓯᖓ 

ᐱᓪᓗᒍ ᐊᑐᖅᑕᐅᔭᕆᐊᖃᓐᓂᖓ, 

ᐃᓕᓐᓂᐊᖅᑕᐅᔭᕆᐊᖃᓐᓂᖓᓗ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ, ᒥᓂᔅᑕ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎ. 

ᓄᓇᕗᒻᒥᐅᑦ ᓱᓕᔪᖅᓴᓗᐊᕐᓂᑯᒧᑦ ᑕᒪᓐᓇ ᒪᓕᒐᐅᑉ 

ᐃᓗᐊᓃᑦᑐᖅ ᐃᓕᓐᓂᐊᕇᖅᑐᑦ ᓲᕐᓗ ᑕᐅᕙᓂ 

2019 ᒪᕐᕉᓐᓂᒃ ᐅᖃᐅᓯᖃᕆᐊᖃᓛᖅᑐᑦ 

ᐃᓄᒃᑎᑐᓪᓗ ᖃᓪᓗᓈᑎᑐᑦ. 

ᐊᒻᒪ ᐊᐃᑦᑖᖑᒐᓗᐊᖅ ᑕᑯᓐᓂᖏᒻᒪᖅᑲᐃ ᑖᓐᓇ 

ᓂᕈᐊᖅᑕᐅᖃᑎᒋᓯᒪᔭᕋ ᑭᖑᓪᓕᖅᐹᒥ ᑲᑎᒪᑎᓪᓗᑕ 

ᐅᑭᐅᖅ ᑕᐃᒃᑯᐊ ᑕᑯᔅᓴᐅᑎᓚᐅᖅᑕᒃᑲ ᑖᕙᓂ 

ᐊᓃᕐᕕᖕᒥ ᒫᓂ ᓂᕈᑐᓂᐅᔪᒥ. ᐅᓄᖅᑐᒻᒪᕆᐊᓗᐃᑦ 

ᐃᓄᒃᑎᑐᑦ ᓴᓇᔭᐅᓯᒪᓕᖅᑐᑦ ᐃᓕᓐᓂᐊᕈᑎᒃᓴᐃᑦ 

ᑕᐃᒪᐃᑦᑕᕆᐊᖃᕋᑦᑕ ᐃᓕᓐᓂᐊᑎᑦᑎᓂᐊᖅᑎᓪᓗᑕ. 

 

ᐃᓕᓐᓂᐊᕈᑎᒃᓴᓂᒃ ᑕᑯᔅᓴᕈᖅᑎᑦᑎᓪᓗᑕ ᑕᐃᒫᒃ 

ᖃᐅᔨᒪᔭᐅᑦᑎᐊᓂᐊᕐᒪᑦ ᑐᓴᐅᒪᔭᐅᑐᐃᓐᓇᖏᓪᓗᓂ 

ᑕᑯᔭᐅᓪᓚᑦᑖᖅᑎᐊᕐᓂᐊᕐᒪᑕ. ᑕᐃᒃᑯᐊ ᐃᓄᒃᑎᑐᑦ 

ᐃᓕᓐᓂᐊᕈᑎᑦ ᑕᑯᒃᓴᐅᑎᓐᓇᓱᓚᐅᖅᑕᒃᑲ 

ᑕᑯᖅᑰᕐᓂᖏᒻᒪᒋᑦ ᑕᑯᔪᒪᑐᐊᕈᓂᒋᑦ 

ᑕᑯᑎᑦᑐᓇᑦᑎᐊᕐᒥᔭᕋ ᐃᑲᔪᕈᒪᒐᒃᑯ ᑐᑭᓯᐅᒪᓂᖓ 

ᑕᒪᑐᒥᖓ ᐃᓄᐃᑦ ᐅᖃᐅᓯᖏᓐᓂᒃ 

ᐃᓕᓐᓂᐊᖅᑕᐅᔭᕆᐊᖃᕐᓂᖏᓐᓂᒃ ᐊᔾᔨᒌᓐᖏᑦᑐᓂᒃ. 

ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᓯᕗᓕᖅᐹᖅ ᐊᐱᖅᑯᑎᑦ ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐅᖃᖅᑎᑦᑎᔨ ᖁᔭᓐᓇᒦᓪᓗ ᒪᑖᒻ 

ᒥᓂᔅᑕ. ᐅᖃᖅᑎ, ᓄᓇᕗᒻᒥᐅᑦ ᓱᓕᔪᖅᓴᓗᐊᕐᓂᑯᒧᑦ 

ᐊᓕᐊᓇᐃᑦ ᒐᕙᒪᕗᓪᓗᑦᑕᐅᖅ ᓱᓕᔪᖅᓴᕐᓗᑎᒃ. 

 

ᑖᒃᑯᐊ ᐃᖅᑲᓇᐃᔮᒃᓴᐃᑦ ᒥᑦᑎᒪᑕᓕᒻᒦᑦᑐᑦ 

ᐊᑯᓂᐊᓘᒃ ᐃᓐᓄᒃᑕᐅᓯᒪᔪᓐᓃᕐᒪᑕ 

ᐱᒻᒪᕆᐊᓘᓪᓗᑎᓪᓗ. ᒥᓂᔅᑕ ᖃᓄᐃᒻᒪ 

ᐃᓐᓄᓚᐅᖅᓯᒪᖏᓚᑦ ᑖᒃᑯᐊ ᐃᓂᒃᓴᐃᑦ 

ᐃᓂᐅᕙᒌᖅᑐᑦ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕ ᒥᔅ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔨ. 

ᐃᓄᒃᑎᑐᑦ ᐃᓕᓐᓂᐊᕐᓂᖅ ᒐᕙᒪᒃᑯᓐᓂ 

ᐱᒻᒪᕆᐅᑎᑕᐅᓗᐊᒧᑦ ᑖᒃᑯᐊ 

ᐃᓕᓐᓂᐊᖅᑐᓕᕆᓂᕐᒧᑦ ᓴᓇᕝᕕᑦ ᑖᒃᑯᓇᓂ 

ᐃᖃᓗᖕᓂ ᐱᑕᖃᑦᑕᖅᐳᖅ, ᖁᓪᓗᖅᑐᒥ,  

ᑲᖏᖅᖠᓂᕐᒥ, ᐊᕐᕕᐊᓂ, ᐊᒻᒪ ᒥᑦᑎᒪᑕᓕᒻᒥ 

ᐊᒻᒪᓗᑦᑕᐅᖅ, ᑖᒃᑯᐊ ᒪᕐᕉᓪᓗᑎᒃ ᐃᓃᒃ 

ᐃᖃᓇᐃᔭᖅᑐᓄᑦ ᒥᑦᑎᒪᑕᓕᒥ. 

 

ᑭᓯᐊᓂ ᑕᐃᓐᓇ ᐊᐃᑉᐸᖓ ᒫᓐᓇ 

ᐃᓂᖃᖏᓚᐅᑲᑦᑐᖅ ᐊᐃᑉᐸᖓ ᐃᓐᓄᒃᓯᒪᔪᖅ. 

ᑖᒃᑯᐊ ᖃᓪᓗᓈᑎᑐᑦ ᐅᖃᕈᒃᑯᑦ Curriculum in 

School Services Division ᑖᒃᑯᐊ 

ᐊᓯᖏᓐᓂᑦᑕᐅᖅ ᐃᓕᓐᓂᐊᕈᑎᒃᓴᓂᒃ 

ᓴᓇᔨᐅᖃᑦᑕᖅᑐᑦ ᐊᒻᒪᓗ ᐃᓕᓐᓂᐊᕐᕕᐅᑉ 

ᐃᓗᐊᓃᑦᑐᓂᒃ ᑲᒪᔨᐅᖃᑦᑕᖅᑐᑦ 

ᐃᓕᓐᓂᐊᕈᑎᒃᓴᓕᐅᖅᑐᑎᒃ. ᐊᓯᖏᓐᓂᑦᑕᐅᖅ 

ᑕᕝᕙᓂ ᐸᖕᓂᖅᑑᒥ, ᐊᕐᕕᐊᓂ, ᐃᖃᓗᖕᓂ, 

ᖁᓪᓗᖅᑐᒥ ᑲᖏᖅᖠᓂᕐᒥᓗ ᐱᓕᕆᕝᕕᐅᔪᑦ 

ᑕᒪᒃᑯᓂᖓ ᐃᓕᓐᓂᐊᕈᑎᒃᓴᓂᒃ ᐱᓕᕆᔨᐅᔪᓂᒃ. 

 

ᒥᑦᑎᒪᑕᓕᒻᒥᑑᖏᑦᑐᖅ ᓄᓇᐃᑦ ᐊᓯᖏᓐᓂᓗ. 

ᑕᐃᓐᓇ ᒥᑦᑎᒪᑕᓕᒻᒥ ᐊᐃᑉᐸᖓ ᐃᖅᑲᓇᐃᔭᕐᕕᔅᓴᖅ 

ᐅᑭᐊᒃᓵᖅ ᓴᖅᑭᕐᓂᐊᖅᑐᖅ ᐊᓯᐊᓂᒃ ᓄᑖᖑᓗᓂ 

ᑐᓴᐅᒪᖃᑦᑕᐅᑎᓕᕆᓂᕐᒧᑦ ᐊᑐᐊᖅᑎᐅᓗᓂ ᑖᓐᓇ 

ᓴᖅᑭᓛᖅᑐᖅ ᑭᒃᑯᓕᒫᓄᑦ ᐱᔪᒪᔾᔪᑎᒃᓴᐅᓪᓗᓂ 

ᐅᑭᐊᔅᓵᖅ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᑐᖏᓕᖓ ᐊᐱᖅᑯᑦ, ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐅᖃᖅᑎᑦᑎᔨ. ᐅᖃᖅᑎᑦᑎᔩ, 

ᒥᑦᑎᒪᑕᓕᒻᒥ ᐃᓕᓐᓂᐊᕈᑎᒃᓴᓕᐅᕐᕕᒃ ᒪᕐᕉᓐᓂᒃ 

ᐃᖅᑲᓇᐃᔭᖅᑏᓐᓂᒃ ᐊᑯᓂᐊᓗᒃ 

ᐃᓄᖃᓐᖏᓈᖅᓯᓯᒪᒻᒪᑕ ᐃᓄᖃᓐᖏᑎᑕᐅᓯᒪᒻᒪᑎᒃ 

ᐊᒻᒪᓗ ᑖᓐᓇ ᐊᒥᐊᒃᑯᑑᓕᖅᑐᖅ ᐊᓯᐊᓂᒃ 

ᐃᖅᑲᓇᐃᔮᖅᑖᖅᐸᑦ ᑐᑭᓯᖅᑰᔨᑦᑎᐊᖅᐳᖓ 

ᒪᑐᔭᐅᑦᑎᐊᒻᒪᕆᓐᓂᐊᓕᕐᒥᔪᖅ 

ᐃᓕᓐᓂᐊᕈᑎᒃᓴᓕᐅᕐᕕᒃ ᒥᑦᑎᒪᑕᓕᒻᒥ. ᒥᓂᔅᑕ 

ᐅᖃᐅᑎᓚᐅᕐᓛᖓᑐᖅ ᑖᓐᓇ 

ᐃᓕᓐᓂᐊᕈᑎᒃᓴᓕᐅᕐᕕᒃ ᒪᑐᐃᖓᐃᓐᓇᕐᓂᐊᖅᑐᖅ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕ, ᒥᔅ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔨ. 

ᑖᒃᑯᐊ ᐅᖃᒃᑲᓂᕐᓗᒍ ᐅᖃᕇᖅᑲᐅᒐᓗᐊᕋᒃᑯ ᑖᒃᑯᐊ 

ᐃᓂᐅᔫᒃ ᒪᕐᕉᒃ ᒥᑦᑎᒪᑕᓕᒃᒥ ᐊᐃᑉᐸᖓ 

ᐃᓄᖃᑦᑐᖅ, ᐊᐃᑉᐸᖓ ᐅᑭᐊᒃᓵᖅ ᒪᑐᐃᕐᓂᐊᖅᑐᖅ. 



ᐊᐃᑉᐱᖅ, ᔫᓂ 5, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪᓗ ᑐᑭᓯᖁᓪᓗᒍ ᓂᕈᐊᖅᑕᐅᖃᑎᒋᓯᒪᔭᕋ 

ᑕᑉᐱᑲᓂ ᒥᑦᑎᒪᑕᓕᒃᒥ ᑐᓄᓂᕐᒧᑦ ᑖᓐᓇ 

ᐃᓕᓐᓂᐊᕈᑎᒃᓴᓕᐅᕐᕕᐅᕙᓚᐅᖅᓯᒪᔫᒐᓗᐊᖅ 

Media and Inuktitut Resource Services-ᒥ 

ᐊᑎᖃᓕᕐᒪᑦ ᑕᑉᐱᑲᓂ. ᐃᓕᓐᓂᐊᖅᑐᓕᕆᓂᕐᒧᑦ, 

ᐃᓕᓐᓂᐊᕐᓂᓕᕆᓂᕐᒧᑦᑕᐅᖅ ᐃᖅᑲᓇᐃᔭᖅᑐᓂᒃ 

ᖃᓄᖅ ᓴᓇᕙᓪᓕᐊᔪᓂᒃ ᐃᓕᓐᓂᐊᕐᕈᑎᔅᓴᓂᒃ 

ᐱᓕᕆᓪᓗᑎᒃ. ᒪᕐᕉᔫᒃ ᑕᑉᐱᑲᓂ ᒥᑦᑎᒪᑕᓕᒃᒥ, 

ᐊᐃᑉᐹᖓ ᐅᑭᐊᒃᓵᖅ ᓴᖅᑭᓂᐊᖅᑐᖅ 

ᐃᖅᑲᓇᐃᔮᒃᓴᖅ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑎ 

ᐋᕆᐊᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ ᐊᐱᖅᑯᑎᒧᑦ, 

ᐃᓄᒃ ᐊᐱᖅᑯᑎ. 

 

ᐃᓄᒃ: ᖁᔭᓐᓇᒦᒃ ᐅᖃᖅᑎ. ᐅᓪᓗᒥ 

ᐅᖃᓪᓚᖅᑲᐅᒐᒪ ᒐᕙᒪᒃᑯᑦ ᐱᓪᓚᑦᑖᖅᐸᑕ 

ᐅᑉᐱᕈᓱᒃᐸᑕᓗ ᐅᖃᐅᓯᕆᓯᒪᔭᕐᒥᓂᒃ ᐃᓄᐃᑦ 

ᐅᖃᐅᓯᖓ ᐱᒻᒪᕆᐅᖁᓪᓗᒍ ᑖᒃᑯᐊ ᐃᖅᑲᓇᐃᔮᒃᓵᒃ 

ᒪᕐᕉᒃ ᒥᑦᑎᒪᑕᓕᒃᒥ 

ᐃᓄᖃᖏᑎᑕᐅᔭᕆᐊᖃᖏᒻᒪᑎᒃ ᐱᓪᓚᑦᑖᑉᐸᑦ 

ᒐᕙᒪᕗᑦ. ᑖᒃᑯᐊ ᐅᖃᐅᓯᓕᕆᕝᕕᖕᒥ 

ᐃᓕᓐᓂᐊᕐᕈᑎᔅᓴᓕᐅᖅᑐ ᐃᓄᒃᑎᑐᑦ ᒥᑦᑎᒪᑕᓕᒃᒥ 

ᑖᒃᑯᐊ ᖃᖓ ᑕᐃᒪᐃᓕᑦᑐᓕᕆᔨᐅᓂᐊᖅᑐᓄᑦ 

ᐃᓂᒃᑕᐅᓂᐊᖅᐸᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕ, ᒥᔅ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᒐᕙᒪᒃᑯᑦ 

ᓱᓕᔪᔅᓱᓪᓚᕆᑦᑐᑦ ᐃᓄᒃᑎᑐᑦ 

ᐃᓕᓐᐊᓂᖅᑎᑦᑎᔭᕆᐊᖃᓐᓂᕐᒥᓐᓂᒃ ᐊᒻᒪᓗ 

ᓴᖅᑭᑎᑦᑎᔭᕆᐊᖃᓐᓂᕐᒥᓐᓂᒃ. ᑕᐃᒪ ᐅᖃᖅᑲᐅᒐᒪ 

ᓄᓇᓖᑦ ᐊᓯᖏᓐᓂᑦᑕᐅᖅ ᐃᓕᓐᓂᐊᕐᕈᑎᔅᓴᓂᒃ 

ᐊᒃᓱᕉᑎᖃᒃᖢᑎᒃ ᓴᓇᕙᓪᓕᐊᔪᑦ. ᐊᕐᕕᐊᓂ ᑕᐃᑲᓂ 

ᓴᓇᕙᓪᓕᐊᔪᑦ, ᑲᖏᖅᖠᓂᕐᒥᓗ, ᖁᓪᓗᖅᑐᒥᓗ, 

ᐃᖃᓗᓐᓂᓗ ᐃᓕᓐᓂᐊᖅᑕᐅᔪᔅᓴᓕᕆᔨᐅᔪᑦ. 

 

ᒥᑦᑎᒪᑕᓕᒃᒥᑑᖏᑦᑐᖅ ᑕᐃᒪᓐᓇ ᐱᒻᒪᕆᐅᑎᒋᔭᕗᑦ 

ᓄᓇᓖᑦᑕᐅᖅ ᐊᓯᖏᓐᓄᑦ ᐃᓂᖃᑦᑎᑕᕗᑦ. 

ᐊᑕᐅᓯᑐᐊᒦᖏᒃᑯᑎᒃ ᑕᒪᒃᑯᐊ ᐱᔭᔅᓴᕆᔭᐅᔪᑦ 

ᐱᔭᕇᖅᑕᐅᕙᓪᓕᐊᓂᖅᓴᐅᓂᐊᕐᒪᑕ ᐊᒻᒪᑦᑕᐅᖅ 

ᑕᕝᕙᓂ ᐸᖕᓂᖅᑑᒥ, ᖁᓪᓗᖅᑐᒥᓗ ᐱᑕᖃᕆᓪᓗᓂ.  

ᑕᐃᒪᓐᓇ ᐃᓕᓐᓂᐊᕐᕈᑎᔅᓴᓕᕆᓂᕐᒧᑦ ᑐᕌᖓᔪᓂᒃ. 

ᒥᑦᑎᒪᑕᓕᒃᒥ ᐃᓃᒃ ᒪᕐᕉᒃ, ᐊᐃᑉᐸᖓ ᐃᓄᖃᑦᑐᖅ, 

ᐊᐃᑉᐸᖓ ᐃᓐᓄᓐᓂᐊᑐᐃᓐᓇᖅᑐᖅ ᐅᑭᐊᒃᓵᖅ. 

ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑎ 

ᐋᕆᐊᒃ. ᐅᖃᐅᓯᒃᑯᑦ ᐊᐱᖅᑯᑎᑦ. ᐊᑯᓪᓕᕐᒧᑦ 

ᒪᓕᒐᓕᐅᖅᑎ, ᒥᔅᑕ ᓂᓐᖓᖅ. 

 

ᐊᐱᖅᑯᑦ 384 - 3(3): ᕿᓂᖅᑎᓕᕆᔾᔪᑎᑦ ᐊᒻᒪ 

ᐅᑭᐅᖅᑕᖅᑐᖅ ᑲᓇᑕᒦᖃᑕᐅᓂᖓ 

(ᓂᓐᖓᖅ) 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐃᓕᑦᑎᒎᓪᓗᖓ ᐅᖃᖅᑎ, ᑖᓐᓇ 

ᐊᐱᖅᑯᑎᒋᓂᐊᖅᑕᕋ ᖁᑦᑎᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ ᒥᓂᔅᑕᖓᓐᓄᑦ. 

ᐅᑭᐅᖑᓚᐅᖅᑐᒥ ᒪᒃᑯᑦᑐᖅ ᐊᖑᑦ ᐴᓈᑦ ᑕᐃᓐᓇ 

ᑐᖁᓚᐅᕐᒪᑦ ᑰᕌᔪᑉ ᐊᒻᒪᓗ ᑕᓗᕐᔪᐊᑉ ᐊᑯᓐᓂᖓᓂᒃ 

ᑕᑯᔭᖅᑐᕋᓱᐊᒃᖢᓂ ᐃᓚᒥᓂᒃ. ᑰᒑᔾᔪᒻᒥᐅᑦ 

ᕼᐋᒻᓚᒃᑯᖏᑦ, ᑕᓗᕐᔪᐊᑯᓪᓗ ᐊᒻᒪᓗ ᓇᐅᔮᒥᐅᑦ 

ᓲᕐᓗ ᑮᓇᐅᔭᓂᒃ ᑲᑎᖅᓱᐃᓚᐅᕐᒪᑕ ᓄᓇᓕᕋᓛᑦ 

ᑕᐃᒪᓐᓇ ᑮᓇᐅᔭᓕᐅᕌᓗᓗᐊᖏᒃᑲᓗᐊᒃᖢᑎᒃ 

ᑕᐃᒪᓐᓇ ᑮᓇᐅᔭᓂᒃ ᓄᐊᑦᑎᖃᑦᑕᓲᖑᒻᒪᑕ. 

 

ᑖᓐᓇ ᒪᒃᑯᑦᑐᖅ ᐊᖑᑦ ᐃᒪᓐᓇ ᑐᖁᓚᐅᕐᒪᑦ ᓄᓇᒥ 

ᐃᓄᑑᓪᓗᓂ ᐃᒃᑮᓇᖅᑐᐊᓘᑎᓪᓗ ᐊᓯᐊᓯᒪᓪᓗᓂᓗ. 

ᑲᓇᑕᐅᑉ ᒐᕙᒪᒃᑯᖏᑦ ᐅᖃᐅᓯᒃᓴᖃᖃᑦᑕᕐᒪᑕ 

ᑕᐃᒪᓐᓇ ᐱᖃᓐᓂᕐᒥᓄᑦ ᐅᑭᐅᖅᑕᖅᑐᒥᐅᑕᐅᔪᓂᒃ. 

ᑭᓯᐊᓂ ᕿᓂᕐᓂᐊᓕᕌᖓᒥᒃ, 

ᕿᓂᕆᐊᖃᑦᑕᐅᔪᖃᓕᕌᖓᑦ ᑲᓇᑕᐅᑉ ᒐᕙᒪᒃᑯᖏᑦ 

ᓇᓃᖃᑦᑕᖅᐸᒃᑭᐊᖅ. ᑖᓐᓇ ᒪᒃᑯᑦᑐᖅ 

ᐊᓯᐅᓯᒪᑎᓪᓗᒍ ᐅᑭᐅᒃᑯᑦ ᑕᒫᓂ ᑖᒃᑯᐊ ᒐᕙᒪᒃᑯᑦ 

ᓄᓇᕗᒻᒥ ᐱᓕᕆᐊᖃᑉᐹᑦ ᑕᐃᒪᓐᓇ ᕿᓂᕐᓂᕐᒥᒃ 

ᐊᓯᐅᓯᒪᔪᓂᒃ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᓐᖓᖅ. 

ᒥᓂᔅᑕ ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ. 

 

ᓯᕗᓕᖅᑎ ᐄᕙ ᐋᕆᐊᒃ: ᐊᒻᒪᓗ ᖁᔭᓐᓇᒦᖅᐸᕋ 

ᑖᑦᓱᒥᖓ ᐊᐱᕆᔪᖅ. ᐃᑉᐱᒋᑦᑎᐊᖅᐸᒃᑲ ᑕᐃᒃᑯᐊ  

ᐊᓯᐅᔨᓯᒪᔪᑦ ᒫᓐᓇ. ᕿᑭᖅᑖᓗᒻᒥᑦᑕᐅ 

ᐊᒃᓱᕈᒻᒪᕆᒻᒪᑕ ᒫᓐᓇᐅᔪᖅ ᕿᓂᕋᓱᒃᑲᓂᖅᖢᑎᒃ 

ᐊᓯᐊᓯᒪᔪᒥᑦ ᐊᒻᒪᑦᑕᐅ ᕿᑭᖅᑖᓘᑉ ᐊᓯᐊᓂ 

ᑕᐃᒃᑯᐊ ᑕᐃᕋᑖᖅᑕᖏᑦ ᓂᕈᐊᖅᑕᐅᖃᑎᒋᓯᒪᔭᒪ 

ᐃᒃᐱᒋᑦᑎᐊᖅᐸᕗᑦ. 

 

ᑕᒪᓐᓇ ᐊᒃᑕᕐᓇᖅᑐᓕᕆᓂᕐᒧᑦ ᑲᒪᒋᔭᐅᖃᑦᑕᕐᒪᑦ 

ᓄᓇᓕᓐᓂᒃ ᒐᕙᒪᓕᕆᔨᒃᑯᓐᓄᑦ ᕿᓂᖅᑎᓂᒡᓗ 

ᐃᑲᔪᖅᐸᒃᖢᑎᒃ ᐃᓗᓕᖏᑦ ᖃᓄᐃᑦᑑᓪᓚᑦᑖᕐᒪᖔᑕ 

ᐅᖃᐅᓯᕆᔪᓐᓇᖏᓐᓇᒃᑭᑦ ᒥᓂᔅᑕᐅᑉ ᑖᒃᓱᒪᑉ 

ᖃᐅᔨᒪᒃᑎᐊᖅᑕᖏᑦ ᓄᓇᓕᕆᓂᕐᒧᑦ ᖃᓄᖅ 

ᒐᕙᒪᓕᕆᓂᕐᒧᑦ ᓄᓇᓕᓐᓂᒃ ᑕᐃᑲᓂ. 

 

ᑭᓯᐊᓂᑦᑕᐅ ᒐᕙᒪᒃᑯᓐᓄᑦ ᑲᓇᑕᐅᑉ 

ᒐᕙᒪᒃᑯᖏᓐᓄᑦ ᐅᖃᖃᑦᑕᖅᓯᒪᒋᕗᖓ 

ᐱᒻᒪᕆᐅᓂᖓ ᑕᒪᓐᓇ ᐊᑦᑕᕐᓇᖅᑐᓂᒃ 

ᑲᒪᒋᔭᐅᔭᕆᐊᖃᕐᓂᖓ ᐅᑭᐅᖅᑕᖅᑐᒥ. ᕿᓂᖅᑎᓂᒃ 

ᐅᑭᐅᖅᑕᖅᑐᒥ, ᑕᒪᓐᓇ ᐱᒻᒪᕆᐅᓂᖓ 

ᐅᖃᐅᓯᕆᖃᑦᑕᖅᓯᒪᔭᕋ ᖃᓂᓐᓂᖅᓴᒥᑦ ᑕᐃᒪᓐᖓᑦ 

ᐅᐸᒃᑕᐅᕝᕕᖃᕐᓗᑎᒃ ᐊᑲᐅᓂᖅᓴᐅᒻᒪᑦ. 

 

ᑕᐃᒫᒃ ᐅᑉᐱᕆᑦᑎᐊᖅᐸᕋ ᓂᕈᐊᖅᑕᐅᖃᑎᒋᓯᒪᔭᒪ 

ᐅᖃᐅᓯᕆᕋᑖᖅᑕᖓ ᑕᒪᓐᓇ ᐱᒻᒪᕆᐅᓂᖓ 

ᐅᖃᐅᑎᒋᔭᕆᐊᖃᖅᑕᕗᑦ. ᓄᓇᓕᓐᓂᒃ ᓄᓇᒃᑯᑦ 

ᑕᒪᒃᑯᐊ ᕿᓂᖅᑎᐅᖃᑦᑕᖅᑐᑦ ᑕᒡᕙᓂᓕ 

ᒐᕙᒪᒃᑯᓂᒃᑕᐅᖅ ᐊᐅᓚᑦᑎᔨᖃᖃᑦᑕᕐᒥᔪᑦ. 

ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑏ. 

ᐃᖅᑲᐃᑎᒋᐊᓗᓯ ᑖᒃᑯᐊ ᐃᓚᒋᐊᕈᑎᓯ 

ᓇᐃᓐᓈᕐᓗᒋᑦ ᐊᒥᓱᐊᓗᐃᑦ ᓱᓕ ᐃᓛᒃ ᐊᓯᑦᑎᑦᑕᐅ 

ᐅᖃᕈᒪᒻᒥᒻᒪᑕ ᐊᐱᖅᓱᕈᒪᒻᒥᒻᒪᑕ.  

 

ᓂᓐᖓᖅ (ᑐᓵᔨᑎᒍ): ᖁᔭᓐᓇᒦᒃ ᐅᖃᖅᑎ. 

ᐃᓚᒋᐊᕈᑎᒐ ᐊᐱᖅᑯᑎᓐᓄᑦ. 

ᐃᒪᐃᑦᑐᖃᕆᐊᖃᖅᑐᒍᑦ ᒫᓂ ᐅᑭᐅᓪᓚᕆᒃᑯᑦ 

ᖁᓛᒎᓕᖃᕆᐊᖃᕋᓗᐊᕋᑦᑕ ᑲᓇᑕᐅᑉ 

ᒐᕙᒪᒃᑯᖏᓐᓂ ᐅᓐᓄᒃᑯᑦ ᕿᓂᕈᑕᐅᔪᓐᓇᖅᑐᓂᒃ 

ᐊᒻᒪᓗ ᐃᒫᒃ ᐆᓇᖅᑐᓂᒃ ᑕᑯᔾᔪᑕᐅᔪᓐᓇᕐᓗᑎᒃ 

ᐱᑕᖃᕐᖓᑦ ᑕᐅᓇᓂ. 

ᒥᓂᔅᑕᐅᔪᖅ ᐅᖃᖃᑎᖃᕈᓐᓇᖅᑳ 

ᒥᓂᔅᑕᐅᖃᑎᒋᔭᖏᓐᓂ ᒐᕙᒪᑐᖃᒃᑯᓐᓂ 

ᑕᐃᒪᐃᑦᑐᒥᑦ ᐱᑕᖃᕈᓐᓇᕐᒪᖔᖅ ᑖᒃᑯᐊ 

ᒐᕙᒪᑐᖃᒃᑯᑦ ᐅᖃᐅᓯᖃᐃᓐᓇᑎᓪᓗᒋᑦ 

ᓇᒻᒥᓂᖃᕐᓂᕐᒧᑦ ᐅᑭᐅᖅᑕᖅᑐᒥ ᐃᓚᐅᖁᔨᓂᕐᒧᑦ 

ᑲᓇᑕᒧᑦ. ᕿᓂᕈᓐᓇᕆᐊᖃᕋᓗᐊᒥᒻᒪᑕ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᓐᖓᖅ. 

ᒥᓂᔅᑕ ᒐᕙᒪᐅᖃᑎᒌᑦᑐᓄᑦ ᓯᕗᓕᖅᑎ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᐄ, 

ᖁᔭᓐᓇᒦᒃ ᑲᔪᓯᓂᐊᖅᑯᖓᓗ ᑕᐃᓐᓇ ᒥᓂᔅᑕᐅᔪᖅ 

ᒐᕙᒪᑐᖃᒃᑯᓐᓂ ᑕᒪᔅᓱᒪ ᕿᓂᕐᓂᐅᑉ ᒥᔅᓵᓂᒃ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑏ. 

ᐅᖃᐅᓯᒃᑯᑦ ᐊᐱᖅᑯᑎᑦ. ᑲᖏᖅᖠᓂᐅᑉ ᓂᒋᐊᓄᑦ 

ᒥᔅᑕ ᑰᓕ. 

 

ᐊᐱᖅᑯᑦ 385 - 3(3): ᐃᓅᓕᖅᑐᖅᓯᐅᑎᑦ 

ᓄᓇᕗᒥᐅᓄᑦ ᐃᓅᓂᑯᓄᑦ ᓄᓇᕗᑦ ᓯᓚᑖᓂ 

(ᑰᓕ) 

ᑰᓕ: ᐊᐱᖅᑯᑎᒋᒃᑲᓐᓂᕈᒪᒡᓗᒍ 

ᒪᓕᒐᓕᐅᖅᑎᐅᖃᑎᒐ ᐊᒥᑦᑕᒥᐅᑦ 

ᐊᐱᖅᑯᑎᒋᖅᑲᐅᔭᖓᑦᑕ ᒥᒃᓵᓄᑦ ᐊᒻᒪᓗ ᑖᓐᓇ 

ᒥᓂᔅᑕ ᐋᓐᓂᐊᖅᑕᐃᓕᒪᔪᓕᕆᔨᒃᑯᓐᓄᑦ 

ᒥᓂᔅᑐᖑᔪᖅ ᐃᓄᓕᕆᔨᒃᑯᓄᒡᓗ ᐱᓪᓚᕆᒻᒥᑦ 

ᐅᖅᑲᐅᒻᒪᑦ ᑕᒪᒃᑯᐊ ᐃᓅᓵᖅᑐᑯᓗᐃᑦ 

ᐃᓅᔫᔅᓯᐅᑎᖃᖃᑦᑕᕆᐊᖃᕐᓂᖏᓐᓂ ᐊᒻᒪᓗ 

ᐅᖃᕈᒪᒡᓗᖓ ᐃᓅᖃᑦᑕᖏᓐᓇᑦᑕ ᐆᒪᔪᑎᖅᑐᑦ 

ᐃᓅᖃᑦᑕᖏᓐᓇᑦᑕ ᐃᓅᔪᔅᓯᐅᑎᖃᓐᖏᓪᓗᑕ ᑖᓐᓇ 

ᐱᓪᓚᕆᐊᓘᒻᒪᑦ. 

 

ᑭᓯᐊᓂ ᐊᒥᓱᓪᓚᕆᐊᓗᐃᑦ ᐃᓅᓐᖏᒃᑳᖓᒥ 

ᑭᕙᓪᓕᒥᑦ ᑖᕙᓂᓗ ᕿᑎᕐᒥᐅᓂᒃ ᐊᒥᓲᓂᖅᓴᐃ 

ᐃᓅᔪᖅᓯᐅᑎᑖᕈᓐᓇᖏᒻᒪᑕ ᐊᔪᓕᐅᖅᑲᐃᓐᓇᖅᑐᑦ 

ᓱᓕ. ᑖᓐᓇ ᐱᒡᔪᑎᒋᒡᓗᒍ ᒥᓂᔅᑕ ᐊᐱᕆᔪᒪᔭᕋ 

ᑕᐃᒃᑯᐊ ᑲᒪᒋᓂᖅᓴᕆᒋᐊᖃᖅᑰᕋᑦᑎᒍ ᖃᓄᐃᑦᑐᓂᒃ 

ᐊᖏᕈᑎᖃᕐᒪᖔᑦ ᑲᓇᑕᒥ ᐊᕕᑦᑐᖅᓯᒪᔪᓄᑦ  

ᑕᐃᒃᑯᐊ ᑭᓪᓕᓯᓂᐊᖃᑦᑕᕐᒪᑕ ᓄᓇᕗᒻᒥᐅᑦ ᐃᓅᔪᑦ 

ᒫᓂᑑᐸᒥ ᐊᒻᒪ ᑕᐅᕙᓂ ᐋᓪᐴᑕᒥ. ᐊᖏᕈᑎᖃᖅᐱᑦ 

ᑲᓇᑕᐅᑉ ᐊᕕᑦᑐᖅᓯᒪᓂᖏᓐᓄᑦ ᑕᒪᒃᑯᓄᖓ 

ᐃᓅᕕᒥᓂᖅᓯᐅᑎᓄᐊᖓᔪᓂᒃ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ 

ᒥᓂᔅᑐᑉ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ 

ᐃᓄᓕᕆᔨᒃᑯᓐᓄᑦ ᒥᓂᔅᑕ ᐲᑐᓴᓐ 

 

ᐊᖓᔪᖅᑳᖅ ᑮᑦ ᐲᑖᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᖁᔭᓐᓇᒦᖅᑐᒍᓗ ᑐᑭᓯᐅᒪᔭᒃᑯᑦ ᑕᐅᓇᓂ 

ᐃᓅᓐᓂᕈᕕᑦ ᖃᓪᓗᓈᑦ ᓄᓇᖓᓐᓂ ᑖᓐᓇ 

ᓄᑕᕋᐅᔪᖅ ᑎᑎᕋᖅᑕᐅᒻᒪᑦ ᑕᐃᑲᓂ 

ᐃᓅᕙᓪᓕᐊᔪᓂ ᑕᐃᒪᓗ ᐃᓅᔪᖅᓯᐅᒻᒥᑦ 

ᐱᔪᒪᓐᓂᕈᕕᑦ ᑕᕝᕙᓐᖓᑦ. ᑕᐃᒃᑯᐊ ᒐᕙᒪᒃᑯᖏᓐᓄᑦ 

ᐱᓇᓱᒍᓐᓇᖅᑐᖅ ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑐᓴᓐ 

ᓯᕗᓪᓕᐊᖅᐹᒥ ᐃᓚᒋᐊᕈᑦ ᒥᔅᑕ ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᑐᑭᓯᐊᑦᑎᐊᖅᑕᕋ 

ᐱᔭᕆᐊᑭᕝᕙᓗᑦᑐᐊᓘᒐᓗᐊᖅ ᓄᓇᕗᒻᒥᐅᓄᑦ 

ᑕᐃᒃᑯᐊ ᕿᑕᖓᑖᖅᑲᑕ ᖃᓪᓗᓈ ᓄᓇᖏᓐᓂ 

ᐊᖏᕐᕋᑕᖅᑯᖅ ᐅᓪᓗ ᒪᕐᕉᖅᑲᐃ ᐱᖓᓱᓪᓘᓐᓃᑦ 

ᐊᒻᒪᓗ ᐃᓅᔪᖅᓯᐅᑎᒥᑦ ᐱᓇᓱᓕᖅᑐᓂ ᑕᐅᓇᓂ 

ᒫᓂᑑᕙᒥᓘᓐᓃᑦ ᐱᔭᕆᐊᑭᖏᒻᒪᑦ. 

 

ᑕᒪᒃᑯᐊ ᐃᓄᐃᑦ ᖃᓪᓗᓇᐅᔭᕈᓐᓇᖏᑦᑐᓘᓐᓂᑦ, ᐄ, 

ᐱᐅᔫᒻᒪᑦ ᐃᓅᔪᖅᓯᐅᑎᖃᖅᑐᓂ ᐃᒫᒃ 

ᐊᖏᖃᑎᒌᒍᑎᒥᑦ ᐊᕕᑦᑐᖅᓯᒪᔪᓂ ᑲᓇᑕᒥ 

ᐱᑕᖃᖅᑲ ᑕᐃᒃᑯᐊ 

ᐱᔨᑦᑎᖅᑎᐊᖅᑕᐅᒐᓗᐊᕐᒥᒻᒪᖔᑕᑦᑕᐅᖅ 

ᓄᓇᕗᒻᒥᐅᑦ ᐃᓅᔪᒥᓃᑦ ᑕᐃᒃᑯᓇᓂ 

ᐊᕕᑦᑐᖅᓯᒪᔪᓂ ᐅᕝᕙᓘᓐᓃᑦ ᐃᒫᑐᐃᓐᓇᖃᐃ  

ᐱᓇᓱᓐᓂᐊᕐᓗᓂ ᐃᓅᔪᖅᓯᐅᑎᒥᒃ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦ ᒥᔅᑕ ᑰᓕ. ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ 

ᐃᓄᓕᕆᔨᒃᑯᓄᓪᓗᓂ ᒥᓂᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑖᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᐄ ᐊᐱᖅᑯᑎᑦᑎᑕᕚᓗᒻᒥᑦ ᐊᐱᕆᔪᖅ 

ᑖᒃᑯᐊᑦᑕᐅᖅ ᑭᒡᒍᑐᖅᑕᒃᑲ ᐃᑲᔪᖅᑕᐅᔪᒪᕙᒻᒥᒻᒪᑕ 

ᐃᓅᔪᖅᓯᐅᑎᖏᓐᓂᒃ ᐊᓪᓛᓘᓐᓃᑦ ᑕᒫᓂ 30-

ᖏᓐᓃᑦᑐᑦ 40-ᖏᓐᓃᑦᑐᑦ ᐱᓯᒪᓐᖏᑦᑐᑦ. 

 

ᑖᒃᑯᐊ ᐊᕕᑦᑐᖅᓯᒪᔪᑦ ᐊᕕᑦᑐᖅᓯᒪᔪᑦ 

ᓄᓇᑦᑎᐊᕐᓘᓐᓃᑦ ᔫᑳᓐᓘᓐᓃᑦ ᐅᖃᕐᕕᔅᓴᐅᔪᒥᑦ 

ᐱᑕᖃᖅᑐᖅ ᖃᕋᓴᐅᔭᒃᑯᓪᓗ ᐱᑕᖃᖅᑐᓂᒃ. ᐃᒫᒃ 

ᑐᑭᓯᒋᐊᒃᑲᓐᓂᕈᓐᓇᖅᑐᖅ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦᑕᐅᖅ ᑕᐃᒪᐃᑦᑐᒥᑦ 

ᐱᑕᖃᖅᑐᓴᐅᒻᒥᔪᑦ ᐱᔭᐅᒍᓐᓇᖅᑐᓂᒃ. 

 

ᐅᖃᖅᑲᐅᒐᒪᐃᓛᒃ ᐃᓚᖓ ᒪᓕᒐᓕᐅᖅᑎ 

ᐊᐱᕆᖅᑲᐅᒻᒪᑦ ᑖᒃᑯᐊ ᑐᑦᑕᕐᕕᐅᖃᑦᑕᓂᐊᖅᑐᑦ 

ᒐᕙᒪᓕᕆᔨᐅᔪᑦ ᓄᓇᓕᓐᓂ 

ᐃᑲᔪᖃᑦᑕᕈᓐᓇᕐᓂᐊᓕᕐᖓᑕ ᑕᒪᒃᑯᓄᖓ 

ᑐᑭᓯᒋᐊᕐᓂᕐᒧᑦ ᐃᓱᒪᔪᖓᓕ 

ᐃᑲᔪᖃᑦᑕᕈᓐᓇᕐᓂᐊᓕᕐᖓᑕ ᓄᓇᕗᑦ 

ᒐᕙᒪᒃᑯᖏᓐᓂᒃ ᑐᑭᓯᒋᐊᕐᓗᑎᒃ ᐊᒻᒪᓗ ᐊᓯᖏᓐᓂᒃ 

ᐊᕕᑦᑐᖅᓯᒪᔪᓂ. 

 

ᐅᖃᖅᑎ, ᑕᒪᒃᑯᐊ ᐊᖏᔪᖅᑳᕆᔭᐅᔪᑦ 

ᑎᑎᕋᖅᑕᐅᑎᑦᑎᒐᓗᐊᕐᒪᖔᑕ. ᐄ, 

ᑕᐃᑦᑐᒃᓴᐅᕙᑦᑑᒐᓗᐊᑦ ᐊᒻᒪᓗ 

ᐃᓐᓇᕈᖅᐸᓪᓕᐊᓕᖅᑎᓪᓗᒋᑦ 

ᐃᓅᔪᖅᓯᐅᑎᖃᕆᐊᖃᕐᖓᑕ ᐊᑦᑕᓇᖏᑦᑐᒦᑎᓪᓗᒋᑦ  

ᐱᒻᒪᕆᐅᒻᒪᑕ ᐊᑑᑎᖃᑦᑎᐊᕐᖓᑕᓗ 

ᔭᒐᑦᑕᐃᓕᒪᓇᓱᓪᓗᒋᑦ ᒪᑯᓄᖓ ᑲᓇᑕᐅᑉ 

ᓯᓚᑖᓅᕈᓐᓇᐅᑎᓂᒃ ᓯᓚᕐᔪᐅᑦ 

ᐊᐅᓪᓚᕆᐊᖃᕐᓂᖅᑲᑕ ᖃᖓᑕᓲᓄᓪᓗ ᐊᓪᓛᑦ 

ᐃᑭᓇᑐᐃᓐᓇᕋᓗᐊᖅᑐᓂ ᐊᑐᕆᐊᖃᓕᕐᖓᑕ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑐᓴᓐ 

ᐊᐃᑉᐸᖓᓂᒃ ᐃᓚᒋᐊᕈᑦ ᒥᔅᑕ ᑰᓕ 

 

ᑰᓕ (ᑐᓵᔨᑎᒍᑦ) ᖁᔭᓐᓇᒦᒃ ᐅᖃᖅᑎ. ᐄ, 

ᖁᕕᐊᒋᔭᕋ ᑐᑭᓯᑎᑦᑎᒋᐊᕐᖓᑦ. ᑖᒃᑯᐊ ᒐᕙᒪᒃᑯᑦ 

ᐃᒫᒃ ᐱᔨᑦᑎᖃᑦᑕᕆᐊᖃᕐᖓᑕ ᐃᓅᕙᓪᓕᐊᔪᓄᑦ 

ᐃᓅᒍᓐᓃᐸᓪᓕᐊᔪᓄᑦ ᒐᕙᒪᒃᑯᑦ ᑭᒡᒐᑕᖓᑕ 

ᑖᒃᑯᓂᖓ ᑖᒃᑯᐊᓗ ᓱᕈᓯᐅᔪᑦ ᐃᓛᒃ ᓄᑕᕋᐅᔪᑦ 

ᓇᓗᓇᐃᒃᑯᑕᖃᕆᐊᖃᓪᓚᕆᒻᒪᑕ. ᑕᐃᒪᓕ ᑖᒃᑯᐊ 

ᐃᓅᔪᖃᓐᓂᖅᑲᑦ ᓇᒥ ᐱᑎᑕᐅᒍᓐᓇᕆᐊᖃᓐᖓᑦ 

ᑭᓇᐅᓂᖓᓂᒃ ᓇᓗᓇᐃᖅᓯᔾᔪᑎᒥᒃ. 

 

ᓱᒻᒪᓪᓕ ᐊᖏᖃᑎᒌᒍᑎᖃᕈᒪᖏᓚᑦ 

ᐊᕕᑦᑐᖅᓯᒪᔪᓂᒃ 

ᐱᔨᑦᑎᑦᑎᐊᕈᓐᓇᓂᖅᓴᐅᖃᑦᑕᓂᐊᕐᖓᑕ ᓄᓇᕗᑦ 

ᓯᓚᑖᓂ ᐃᓅᔪᒥᓂᐅᑉᐸᑕ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ 

ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ 

ᐃᓄᓕᕆᔨᒃᑯᓄᓪᓗ, ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᐱᑦᑕᐃᓕᒪᖏᑦᑐᖓ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᑭᖑᓪᓕᖅᐹᒥᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᑰᓕ. 

 

ᑰᓕ (ᑐᓵᔨᑎᒍᑦ): ᐄ, ᖁᔭᓐᓇᒦᒃ. ᑕᐃᒪ 

ᐊᖏᖃᑎᖃᕋᓱᐊᕈᓐᓇᖅᑭᑦ ᑕᐃᒃᑯᓂᖓ  

ᐊᕕᑦᑐᖅᓯᒪᔪᓂᒃ ᑕᒪᒃᑯᐊ ᓄᓇᕗᒻᒥᐅᑦ 

ᐃᓅᔪᔅᓯᐅᑎᖃᑦᑎᐊᕆᐊᖃᕋᓗᐊᕐᖓᑕ 

ᐱᔭᕆᐊᑭᑦᑐᒥᒃ ᓄᓇᕗᑦ ᓯᓚᑖᓂ ᐃᓅᓐᓂᖅᐸᑕ 

ᐋᐴᑕᒥ, ᒫᓂᑑᕙ, ᐊᓐᑎᐅᕆᐅ. 

 

ᐊᒥᓱᑦ ᓄᓇᕗᒻᒥᐅᑦ ᖃᐅᔨᒪᖏᒻᒪᑕ ᓇᒧᑦ 

ᐱᓇᓱᒋᐊᔅᓴᖅ. ᒐᕙᒪᒃᑯᓪᓕ 

ᑲᒪᒋᔭᖃᓪᓗᐊᑕᕋᓗᐊᕐᖓᑕ 

ᓇᓗᓇᐃᖅᓯᒪᑦᑎᐊᖅᑐᒥᒃ ᐊᖏᖃᑎᒌᒍᑕᐅᔪᒥᒃ 

ᑖᒃᑯᐊ ᐊᒥᓱᑦ ᓄᓇᕗᒻᒥᐅᑦ ᐱᔭᕆᐊᖃᖃᑦᑕᕐᖓᑕ 

ᐃᓅᔪᔅᓯᐅᑎᓂᒃ ᓯᓚᑖᓃᓐᖔᖅᓯᒪᔪᓂᒃ 

ᐃᓅᔪᒥᓂᐅᑐᐊᖅᑲᑦ. ᑕᐃᒪᓕ ᕿᓚᓈᖅᑯᖓ ᒥᓂᔅᑕ 

ᐊᖏᕐᓂᐊᕐᓂᖓᓂᒃ ᐊᖏᖃᑎᒌᒍᑎᖃᓐᓂᐊᕐᓗᓂ 

ᐊᓯᖏᓐᓂᒃ ᒐᕙᒪᓂᒃ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ 

ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ 

ᐃᓄᓕᕆᔨᒃᑯᓄᓪᓗ, ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᐊᒻᒪᓗ ᑖᓐᓇ ᐃᓱᒫᓗᒍᑎᖃᑦᑎᐊᕐᖓᑦ, 

ᐅᖃᖅᑎ. ᑖᓐᓇ ᐊᐅᓚᑦᑎᐊᓂᖅᓴᐅᔮᓕᖅᑑᒐᓗᐊᖅ 

ᐱᐅᓯᒃᑲᓐᓂᕈᓐᓇᖅᑐᖅ ᑕᒪᒃᑯᐊᓗ 

ᐊᖏᔪᖅᑳᕆᔭᐅᔪᑦ ᖃᐅᔨᒪᓪᓗᑎᒃ 

ᑎᑎᕋᖅᑕᐅᑎᑦᑎᒋᐊᓕᑦ. ᒫᓐᓇᐅᔪᖅ ᑭᓯᐊᓂ 

ᐊᖏᕈᓐᓇᖏᑦᑐᖓ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᖃᐅᔨᓂᐊᖅᑯᓯ ᑖᒃᑯᐊ ᐊᐱᖅᓱᕐᓇᖅ ᐃᓱᓕᒻᒪᑦ. 

ᑕᐃᒪ ᑲᔪᓯᓗᑕ. 

 

7. ᑎᑎᖅᑲᑎᒍᑦ ᐊᐱᖅᑯᑎᑦ. 8. ᑭᐅᔾᔪᑎᑦ 

ᑎᑎᖅᑲᑎᒍᑦ ᐊᐱᖅᑯᑎᓄᑦ. 9. ᑭᐅᔾᔪᖄᑦ  

ᐅᖃᐅᓯᓐᖓᐅᑎᓄᑦ. 10. ᐊᑎᓕᐅᖅᓯᒪᔪᑦ 

ᑐᒃᓯᕋᐅᑎᑦ. 11. ᑭᐅᔾᔪᑎᑦ ᐊᑎᓕᐅᖅᓯᒪᔪᓄᑦ. 12. 

ᐅᓂᒃᑳᖏᑦ ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᑐᓪᓗ 

ᒪᓕᒐᒃᓴᓄᑦ ᐊᓯᖏᓐᓄᑦ. ᒥᔅᑕ ᓂᖏᐅᖓᓐ. 

 

ᑲᑎᒪᔾᔪᑎᒃᓴᖅ 12: ᐅᓂᒃᑳᓕᐊᖏᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᕿᒥᕐᕈᓇᓚᐅᖅᑎᓪᓗᒋᑦ ᒪᓕᒐᒃᓴᓂᒃ 

ᐊᓯᖏᓐᓂᓪᓗ 

 

ᑲᑎᒪᔨᕋᓛᑦ ᐅᓂᒃᑳᖓᑦ 021 - 3(3): ᒪᓕᒐᒃᓴᖅ 

30, ᐃᒡᓗᐃᑦ ᓴᓇᔭᐅᕙᓪᐊᓂᖓᓐᓄᑦ 

ᒪᓕᒐᖅ (ᓂᖏᐅᖓᓐ) 

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᒪᓕᒐᒃᓴᖅ 30, ᐃᒡᓗᐃᑦ ᓴᓇᔭᐅᕙᓪᓕᐊᓂᖓᓐᓄᑦ 

ᒪᓕᒐᖅ, ᕿᒥᕐᕈᔭᐅᓯᒪᓕᕐᖓᑦ ᒪᓕᒐᓕᕆᔨᓂᒃ 

ᐊᒻᒪᓗ ᑖᓐᓇ ᒪᓕᒐᔅᓴᖅ ᐋᖅᑭᒋᐊᖅᑕᐅᓯᒪᒻᒪᑦ 

ᑎᑎᕋᖅᑕᐅᓯᒪᓕᕐᓂᖓᓗ ᑲᑎᒪᑐᐃᓐᓇᑎᓪᓗᒋᑦ 

ᑲᒪᒋᔭᐅᒍᓐᓇᓕᕐᖓᑦ.  

 

ᐅᖃᖅᑎ, ᑭᒃᑯᓕᒫᓄᑦ ᐊᖏᖅᑕᐅᔪᒪᕗᖓ 

ᐊᑐᖅᑎᓐᖏᑲᐃᓐᓇᕐᓗᒍ 68(6) ᐊᒻᒪ ᒪᓕᒐᒃᓴᖅ 30 

ᑲᑎᒪᑐᐃᓐᓇᓂᕐᒧᑕᐅᑎᒋᓂᐊᕐᖓᑦ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 

ᑖᓐᓇ ᒪᓕᒐᓕᐅᖅᑎ ᐊᖏᖅᑕᐅᔪᒪᒻᒪᑦ 

ᐊᑐᓐᖏᑲᐃᓐᓇᕐᓗᒍ ᒪᓕᒐᖅ ᒪᓕᒐᒃᓴᖅ 30 

ᑲᑎᒪᑐᐃᓐᓇᓂᕐᒨᖅᑕᐅᑎᒋᓂᐊᕐᖓᑦ. 

ᐋᒡᒑᖅᑐᖃᖅᑳ? ᐱᑕᖃᖏᒻᒪᑦ. ᒪᓕᒐᒃᓴᖅ 30 

ᑲᑎᒪᑐᐃᓐᓇᑎᓪᓗᒋᑦ ᑲᒪᒋᔭᐅᒍᓐᓇᓕᖅᑯᖅ. 

 

12. ᑲᑎᒪᔨᕋᓛᑦ ᐅᓂᒃᑳᖏᑦ ᕿᒥᕐᕈᓂᖅ 

ᒪᓕᒐᒃᓴᓂᒃ ᐊᓯᖏᓐᓂᓪᓗ. ᒥᔅᑕ ᓂᖏᐅᖓᓐ. 

 

ᑲᑎᒪᔨᕋᓛᑦ ᐅᓂᒃᑳᖓᑦ 022 - 3(3): ᒪᓕᒐᒃᓴᖅ 

31, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᓂᐅᕕᖅᐸᒃᑐᓄᑦ ᓴᐳᒻᒥᒃᓯᓂᕐᒥᒃ ᒪᓕᒐᖅ 

(ᓂᖏᐅᖓᓐ) 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᑖᓐᓇ ᒪᓕᒐᒃᓴᖅ 31, ᓂᐅᕕᖃᑦᑕᖅᑐᓄᑦ 

ᓴᐳᑎᔭᐅᓂᖓ ᒪᓕᒐᖅ ᕿᒥᕐᕈᔭᐅᓯᒪᓕᕐᖓᑦ  

ᑲᑎᒪᔨᕋᓛᓄᑦ ᒪᓕᒐᓕᕆᓂᕐᒧᑦ 

ᑲᑎᒪᑐᐃᓐᓇᓂᕐᒧᓪᓗ ᐱᑐᐃᓐᓇᕆᐊᖃᓕᕐᖓ. 

 

ᐅᖃᖅᑎ, ᐊᖏᖅᑕᐅᔪᒪᕗᖓ ᒪᓕᒐᓕᐅᖅᑎᓕᒫᓄᑦ 

ᐊᑐᓐᖏᓪᓗᒍ 68(6) ᒪᓕᒐᒃᓴᖅ 31 

ᑲᑎᒪᑐᐃᓐᓇᖅᑐᓅᒃᑲᐅᑎᒋᓗᒍ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᖏᐅᖓᑦ. 

ᑖᓐᓇ ᐊᖏᖅᑕᐅᔪᒪᒻᒪᑦ ᒪᓕᒐᓕᐅᖅᑎᓕᒫᓄᑦ 

ᐊᑐᓐᖏᑲᐃᓐᓇᕐᓗᒍ ᒪᓕᒐᖅ 68(6) 

ᑲᑎᒪᑐᐃᓐᓇᖅᑐᓅᑲᐅᑎᒋᓂᐊᕐᖓᑦ. ᐋᒡᒑᖅᑐᖃᖅᑳ? 

ᐊᒡᒑᖅᑐᖃᓐᖏᒻᒪᑦ. ᑖᓐᓇ ᒪᓕᒐᒃᓴᖅ 31 

ᑲᑎᒪᑐᐃᓐᓇᖅᑎᓪᓗᒋᑦ ᑲᒪᒋᔭᐅᒍᓐᓇᖅᓯᕗᑦ. 

12. ᑲᑎᒪᔨᕋᓛᑦ ᐅᓂᒃᑳᖏᑦ 

ᕿᒥᕐᕈᓇᓚᐅᖅᑎᒡᓗᖏᑦ ᒪᓕᒐᒃᓴᓂᒃ ᐊᓯᖏᓐᓂᒡᓗ. 

13. ᓴᖅᑭᑎᑕᐅᓂᖏᑦ ᑎᑎᖅᑲᐃᑦ. ᒥᓂᔅᑕ 

ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ, ᓯᕗᓕᖅᑎ. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 199 - 3(3): 2011-ᒥ 

ᐊᕐᕌᒍᑕᒫᑦ ᐅᓂᒃᑳᖅ ᓄᓇᕗᒻᒥ 

ᑐᓐᖓᕕᒃᑯᓐᓄᑦ (ᐋᕆᐊᒃ) 

 

ᓯᕗᓕᖅᑎ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔨ. 

ᖁᕕᐊᓱᑉᐳᖓ ᓴᖅᑭᑦᑎᔪᓐᓇᕋᒪ 2011 

ᐊᕐᕌᒍᑕᒫᖅᓯᐅᑎᖏᑦ ᓄᓇᕗᑦ ᑐᓐᖓᕕᒃᑯᑦ. 

ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑎ, 

ᑎᑎᖅᑲᑦ ᓴᖅᑭᑦᑕᐅᓂᖓ ᒥᔅ ᐅᒡᔪᒃ. 

 

ᓴᖅᑭᑕᐅᔪᖅ ᑎᑎᖅᑲᒃ 200 - 3(3): ᐊᔾᔨᓕᐊᖅ 

ᐅᖅᓱᐊᓗᓕᕆᔾᔪᑎᓂᒃ ᑕᓗᕐᔪᐊᒥ (ᐅᒡᔪᒃ) 



ᐊᐃᑉᐱᖅ, ᔫᓂ 5, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᖅᑭᑕᐅᔪᖅ ᑎᑎᖅᑲᒃ 201 - 3(3): 

ᑎᑎᖅᑲᐅᓯᐊᑦ ᕿᑭᖅᑕᖅ ᐃᒡᓗᓕᕆᔨᒃᑯᓐᓂᒃ 

(ᐅᒡᔪᒃ) 

ᓴᖅᑭᑕᐅᔪᖅ ᑎᑎᖅᑲᒃ 202 - 3(3): ᔫᑳᓐ 

ᒐᕙᒪᒃᑯᑦ “ᐊᑦᑕᓇᖅᑕᐃᓕᑎᑕᐅᓯᒪᔪᓂᒃ 

ᓄᓇᓕᓐᓂ ᓴᓂᓕᕇᓂᓪᓗ ᒪᓕᒐᖓᑕ” 

ᐊᔾᔨᖓ (ᐅᒡᔪᒃ) 

 

ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᑯᐊ 

ᐊᑕᐅᑦᑎᒃᑯᐊᓗᒃ ᓴᖅᑭᑦᑐᒪᒐᓗᐊᕋᒃᑭᑦ. ᖁᔭᓐᓇᒦᒃ 

ᐅᖃᖅᑎ. ᒫᔾᔨ 6-ᖑᑎᒡᓗᒍ ᒪᓕᒐᓕᐅᖅᑎᑦ 

ᐅᖃᐅᓯᒃᓴᖏᓐᓂ ᐅᖃᓪᓚᓚᐅᕋᒪ 

ᐅᖅᓴᖅᓴᐃᖃᑦᑕᕐᓂᕐᒧᑦ ᒐᕙᒪᒃᑯᑦ 

ᑳᓐᑐᕌᔾᔪᑎᒋᕙᒃᑕᖏᓐᓂᒃ. 

 

ᑕᐃᔅᓱᒪᓂ ᐃᓱᒫᓘᑎᖃᓚᐅᖅᓯᒪᒐᒪ ᑕᐃᒃᑯᐊ 

ᓄᓇᓕᓐᓃᑦᑐᑦ ᐊᑐᖅᑐᖃᑦᑎᐊᖁᓪᓗᒋᑦ. 

ᓴᖅᑭᑦᑎᔪᒪᓪᓗᖓ ᐊᔾᔨᓐᖑᐊᖏᓐᓂ ᐅᖅᓱᐊᓗᓂᒃ 

ᐅᖅᓴᖅᓴᐃᖃᑦᑕᖅᑐᑦ ᑕᓗᕐᔪᐊᒥ 

ᐊᐱᖅᑯᑎᒃᓴᖃᕐᓂᐊᖅᑐᖓ ᑖᑦᓱᒥᖓ 

ᓯᕗᓂᒃᓴᑦᑎᓐᓂ ᑲᑎᒪᐅᑎᒋᓕᕈᑦᑎᒍ. 

 

ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᓴᖅᑭᑦᑎᔪᒪᔪᖓ 

ᐊᔾᔨᖏᓐᓂ ᑎᑎᖅᑲᑦ ᐱᕋᑖᓚᐅᖅᑕᑦᑎᓐᓂ ᕿᑭᖅᑕ 

ᐃᒡᓗᓕᕆᔨᒃᑯᖏᓐᓂ ᐅᖅᓱᖅᑑᒻᒥᐅᑦ, ᕿᑭᖅᑕ 

ᐃᒡᓗᓕᕆᔨᒃᑯᑦ ᑲᑎᒪᔨᖏᑦ ᐊᔭᐅᖅᑐᐃᔪᑦ ᓄᓇᕗᑦ 

ᒐᕙᒪᒃᑯᖏᓐᓄᑦ ᐃᒡᓗᓕᕆᔨᒃᑯᑦ ᐃᒡᓗᖁᑎᒃᓴᖏᓐᓂ 

ᐱᒃᑲᓐᓂᕈᒪᒡᓗᑎᒃ ᐅᖅᓱᖅᑑᒥ. ᐃᑲᔪᖅᑐᖅᑎᐊᖅᐸᒃᑲ 

ᕿᑭᖅᑕ ᐃᒡᓗᓕᕆᔨᒃᑯᑦ ᐃᒡᓗᒃᓴᒃᑲᓂᕐᓂᒃ 

ᐱᓇᓱᒃᑎᒡᓗᒋᑦ ᐅᖅᓱᖅᑑᒥᐅᓄᑦ ᐊᒻᒪ ᒐᕙᒪᒃᑯ 

ᓂᕆᐅᒋᑦᑎᐊᖅᐸᒃᑲ ᑭᐅᓛᕐᓂᐊᕐᓂᖏᓐᓂ 

ᑖᒃᑯᓂᖓ. 

 

ᐅᖃᖅᑎ, ᓴᖅᑭᑦᑎᔪᒪᔪᖓ ᐊᔾᔨᖏᓐᓂ ᔫᑳᓐᒥᐅᑦ 

ᒐᕙᒪᒃᑯᖏᑕ ᓄᓇᓖᑦ ᐊᑦᑕᕐᓇᖏᔾᔫᒥᓇᓱᖁᒡᓗᒋᑦ 

ᒪᓕᒐᕐᔪᐊᖏᑦ ᑖᓐᓇ ᒪᓕᒐᕐᔪᐊᖅ. ᐅᖃᐅᓯᖃᖅᑐᖅ 

ᖃᐅᔨᒪᒍᑎᒃ ᑕᒪᒃᑯᓂᖓ ᒪᓕᒐᕐᔪᐊᓂᒃ 

ᓯᖁᒥᑦᑎᓗᑎᒃ ᐱᓕᕆᐊᖃᓕᕐᓂᕈᑎᒃ ᓲᓗ  

ᓂᐅᕐᕈᑎᖃᕐᓗᑎᒃ ᐃᒥᐊᓗᓐᓂᒃ ᐋᖏᔮᓇᖅᑐᓂᒃ 

ᓂᐅᕐᕈᑎᖃᖃᑦᑕᕈᑎᒡᓗ ᐋᖏᔮᕐᓇᖅᑐᓂᒃ, 

ᐋᖏᔮᓇᖅᑐᓂᒡᓗ ᐊᑕᓂᕈᑎᒃ ᐊᒻᒪᓗ ᓄᓕᐊᓂᒃᑯᑦ 

ᑮᓇᐅᔾᔭᔅᓵᕈᑎᖃᕐᓂᕈᑎᒃ. 

 

ᓄᓇᕗᑦ ᒐᕙᒪᒃᑯᖏᓐᓄᑦ ᐅᖃᐅᔾᔨᔪᒪᔪᖓ 

ᐊᐱᖅᑯᑎᔅᓴᖃᖃᑦᑕᓂᐊᕋᒪ ᖃᐅᑉᐸᑦ ᒥᒃᓵᓄᑦ 

ᑖᒃᑯᓄᖓ ᑲᑎᒪᕐᔪᐊᓕᕈᑦᑕ 

ᐸᕐᓇᑦᑎᐊᖅᓯᒪᖁᓂᐊᖅᐸᒃᑲ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐅᒡᔪᒃ. 13 

ᑲᑎᒪᔾᔪᑎᒃᓴᑎᓐᓄᑦ ᓴᖅᑭᑎᑕᐅᓂᖏᑦ ᑎᑎᖅᑲᑦ. ᒥᔅ 

ᐃᐊᓪ. 

 

ᓴᖅᑭᑕᐅᔪᖅ ᑎᑎᖅᑲᒃ 203 - 3(3): 

ᒐᕙᒪᒃᑯᓐᓂ ᐃᖅᑲᓇᐃᔭᖅᑎᓄᑦ ᐊᕐᕌᒍᑕᒫᑦ 

ᐅᓂᒃᑳᖅ 2010-2011 ᐊᕐᕌᒍᖓᓂ (ᐃᐊᓪ) 

 

ᓴᖅᑭᑕᐅᔪᖅ ᑎᑎᖅᑲᒃ 204 - 3(3): 

ᓯᐊᒻᒪᖅᑎᕆᓂᕐᒧᑦ ᐸᕐᓇᐅᑎᒃ - 

ᐊᖏᖅᓯᒪᒋᐊᒃᑲᓐᓂᕐᓂᕗᑦ 

ᐱᔨᑦᑎᖅᐸᒃᑕᑎᓐᓂᒃ ᓄᓇᕗᒥᐅᓄᑦ (ᐃᐊᓪ) 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᓴᖅᑭᑦᑎᒪᔪᖓ ᒪᕐᕉᓐᓂᒃ ᑎᑎᖅᑳᓐᓂᒃ 

ᐅᖃᖅᑎᑦᑎᔩ ᖁᕕᐊᓱᑦᑐᖓ ᓴᖅᑭᑦᑎᔭᕆᐊᒃᓴᖅ 

ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᑉ 

ᐊᕐᕌᒍᑕᒫᖅᓯᐅᑎᖏᑦ ᐅᓂᒃᑳᖅᑐᐊ 10-11-ᒧᑦ 

ᑮᓇᐅᔭᓕᕆᓂᐅᑉ ᐊᕐᕌᒍᖓᓐᓄᑦ. ᐊᒻᒪᓗᑦᑕᐅ 

ᑐᒡᓕᐊᓂ ᑖᓐᓇ ᐅᖃᖅᑎᑦᑎᔩ ᓴᖅᑭᑦᑐᒪᔭᕋ. 

ᖁᕕᐊᓱᑦᑐᖓ ᓴᖅᑭᑦᑎᔭᕆᐊᒃᓴᖅ ᓯᐊᒪᖅᑎᕆᓂᕐᒧᑦ 

ᐊᐅᓚᔾᔭᐃᒋᐊᕈᑎᑦ ᐸᕐᓇᐅᑎᖏ 

ᓴᓐᖓᑎᑦᑎᒋᐊᕈᑎᒃ ᐊᖏᕈᑎᒋᓯᒪᔭᒃᑎᓐᓄ 

ᐱᔨᑦᓯᕐᓂᕐᒧᑦ ᓄᓇᕗᒻᒥᐅᓂᒃ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᐊᓪ. 

13. ᓴᖅᑭᑕᐅᓂᖏᑦ ᑎᑎᖅᑲᑦ. 14. ᖃᐅᔨᒃᑲᐃᔾᔪᑎᑦ 

ᐱᖁᔨᕗᖔᕈᑎᔅᓴᓄᑦ. ᒥᔅᑕ ᓂᖏᐅᖓᓐ. 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᒃ 

 

ᐱᒋᐊᖅᑎᑕᖅ 031 - 3(3): ᓄᖅᑲᖓᑯᑖᕐᓂᖅ - 

ᖃᐅᔨᒃᑲᐃᒍᑦ (ᓂᖏᐅᖓᓐ) 

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᖃᐅᔨᒃᑲᐃᕗᖓ ᕿᑎᖅᑰᒻᒥ ᔫᓐ 7, 2012-ᖑᑎᒡᓗᒍ 

ᐅᑯᓂᖓ ᐱᖁᔨᕗᖔᓛᕋᒪ: 

 

ᐱᖁᔨᕗᖓ ᐊᐃᑉᐱᖅᑕᐅᒡᓗᖓ 

ᒪᓕᒐᓕᐅᖅᑎᖓᓐᓄᑦ ᑲᖏᖅᖠᓂᐅᑉ ᓂᒋᐊᓄᑦ 

ᑎᑭᕋᔪᐊᒧᒡᓗ ᒪᓕᒡᓗᒍ ᒪᓕᒐᖅ ᓈᓴᐅᑎᖓ 3 

ᒪᓕᒐᓕᐅᕐᕕᑦ ᐃᓱᓕᑉᐸᑦ ᑲᑎᒪᕐᔪᐊᕐᓂᕐᒥᓂᒃ 

ᓄᖅᑲᖔᕐᓂᐊᕐᒪᑕ ᑎᑭᓐᓇᓱᐊᕐᓂᖓᓐᓂ ᐊᒃᑑᕝᕗ 

23, 2012. 

 

ᓈᒻᒪᒃᓯᑉᐸᑦ ᐃᓘᓐᓇᖏᓐᓄᑦ 

ᐊᖏᖅᑕᐅᔪᒪᓂᐊᖅᑐᖓ ᐅᒡᓗᒥ ᐱᖁᔨᕗᖔᕈᑎᒐ 

ᐱᓕᕆᔪᓐᓇᕐᓂᐊᕋᒃᑯ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 

14 ᖃᐅᔨᒃᑲᐃᓂᖅ ᐱᖁᔨᕗᖓᕈᑎᒃᓴᓂᒃ. 15 

ᖃᐅᔨᒃᑲᐃᔾᔪᑎ ᐱᖁᔨᕗᖔᕈᑎᒃᓴᓄᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ. 16 

ᐱᖁᔨᕗᖔᕈᑎᑦ. ᒥᔅᑕ ᓂᖏᐅᖓᓐ. 

 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐃᓘᓐᓇᖏᓐᓄᑦ ᐊᖏᖅᑕᐅᔪᒪᒐᓗᐊᖅᐳᖓ 

ᐱᖁᔨᕗᖔᕈᑎᒐ ᐅᓪᓗᒥ ᑲᒪᒋᔪᓐᓇᕐᓂᐊᕋᑦᑎᒍ. 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 

ᑲᑎᒪᔨᐅᖃᑕᐅᔪᖅ ᐃᓘᓐᓇᖏᓐᓄᑦ 

ᐊᖏᖅᑕᐅᔪᒪᔪᖅ ᐱᖁᔨᕗᖔᕈᑎᐊ ᑲᒪᒋᔪᒪᓪᓗᒍ 

ᐅᓪᓗᒥ. ᐋᒡᒑᖅᑐᖃᖅᐹ? ᐋᒡᒑᖅᑐᖃᖏᒻᒪᑦ ᐊᑏ, 

ᐱᒋᐊᓕᕆᑦ ᒥᔅᑕ ᓂᖏᐅᖓᓐ. 

 

ᐱᒋᐊᖅᑎᑕᖅ 031 - 3(3): ᓄᖅᑲᖓᑯᑖᕐᓂᖅ 

(ᓂᖏᐅᖓᓐ) 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᓅᑦᑎᒋᐊᖅᐳᖓ ᐊᐃᑉᐱᖅᑕᐅᓪᓗᖓ ᑲᖏᖅᖠᓂᐅᑉ 

ᓂᒋᐊᓄ ᑎᑭᕌᕐᔪᐊᒧᓪᓗ ᒪᓕᒐᓕᐅᖅᑎᒧᑦ, ᒪᓕᓪᓗᒍ  

ᒪᓕᒐᖅ 3, ᒪᓕᒐᓕᐅᕐᕕᒃ ᐃᓱᓕᒃᓯᒍᑎᑦ ᐅᐱᕐᖔᖅ 

ᑲᑎᒪᓂᕆᔭᕐᒥᓐᓂᒃ ᓄᖅᑲᖔᓂᐊᖅᑐᑦ 

ᑎᑭᓐᓇᓱᐊᕐᓂᖓᓂ ᐅᑦᑑᐱᕆ 23, 2012. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 

ᐱᖁᔨᕗᖔᕈᑎ ᓈᒻᒪᒻᒪᓐ. ᐱᖁᔨᕗᖔᕈᒻᒧᑦ. 

ᓂᕈᐊᕈᒪᓕᕐᒪᑕ. ᓈᒻᒪᓴᖅᑐᑦ ᐱᖁᔨᕗᖔᕈᒻᒥᑦ? 

ᓈᒻᒪᓴᖏᑦᑐᑦ? ᐱᖁᔨᕗᖔᕈᑦ ᑲᔪᓯᔪᖅ. 

 

17. ᑲᑎᒪᔾᔪᑎᒃᓴᑎᓐᓂ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᖅ 

18. ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᐃᓘᓐᓇᖏᓐᓄᑦ 

ᐊᖏᖅᑕᐅᔪᒪᑦᑕᕋᖢᐊᖅᐳᖓ. ᑲᑎᒪᔾᔪᑎᒃᓴᖅ 

ᑕᓪᓕᒪᖓᓐᓄᑦ ᐅᑎᕈᒪᓪᓗᖓ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑯᓱᒐᖅ. 

ᑲᑎᒪᔨᐅᖃᑕᐅᔪᖅ ᐃᓘᓐᓇᖏᓐᓄᑦ 

ᐊᖏᖅᑕᐅᔪᒪᒻᒪᑦ ᑲᑎᒪᔾᔪᑎᒃᓴᖅ ᑕᓪᓕᒪᖓᓐᓄᑦ 

ᐅᑎᕈᒪᓪᓗᓂ. ᐋᒡᒑᖅᑐᖃᖅᐹ? ᐱᑕᖃᖏᒻᒪᑦ, ᐊᑏ 

ᒥᔅᑕ ᑯᓱᒐᖅ. 

 

ᐅᑎᕐᓂᖅ ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᖕᒧᑦ 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᐃᓕᑕᕆᔪᒪᓪᓗᒍ 

ᓯᕗᓕᖅᑎᒋᔭᐅᔪᖅ ᐸᖕᓂᖅᑑᒧᑦ, ᓴᑭᐊᓯ 

ᓴᐅᓪᓗᐊᐱᒃ, ᑐᓐᖓᓱᒋᑦ ᖁᕕᐊᓇᕐᓗ ᑕᑯᒻᒥᒐᒃᑭᑦ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᓐᖓᓱᒋᑦ 

ᒪᓕᒐᓕᐅᕐᕕᒻᒧᑦ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ 

ᒪᓕᒐᓕᐅᕐᕕᒻᒧᑦ. ᑲᑎᒪᔾᔪᑎᒃᓴᖅ 19. 

ᑲᑎᒪᑐᐃᓐᓇᕆᐊᓕᕐᓂᖅ. ᑲᑎᒪᑐᐃᓐᓇᖅᑎᓪᓗᒋᑦ 

ᒪᓕᒐᒃᓴᓂᒃ ᑲᒪᓗᑎᑦ ᐊᓯᖏᓐᓂᓪᓗ ᒥᓂᔅᑕᐃᑦ 

ᐅᖃᐅᓯᒃᓴᖓ 155 3 (3), ᒪᓕᒐᒃᓴᖅ 30 

ᐊᒻᒪᓗᑦᑕᐅᖅ 31. ᒥᔅᑕ ᐃᓄᒃ 

ᐃᔅᓯᕙᐅᑕᕆᔭᐅᓂᐊᖅᑐᖅ  



ᐊᐃᑉᐱᖅ, ᔫᓂ 5, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᑐᐃᓐᓇᕆᐊᓚᐅᖏᓂᑦᑎᓐᓂ 20 ᒥᓂᑦ 

ᕿᑲᑲᐃᓐᓇᓂᐊᖅᑐᒍᑦ. ᐃᖅᓱᒃᑎ. 

 

>>ᓄᖅᑲᖓᑲᐃᓐᓇᖅᑐᑦ 15:22ᒥ ᑲᔪᓯᒃᑲᓂᖅᑐᑎᓪᓗ 

15:49ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᐃᓄᒃ): ᐅᓐᓄᓴᒃᑯᑦ. ᒫᓐᓇ 

ᑲᔪᓯᒋᐊᕈᓐᓇᖅᓯᒐᑦᑕ ᑲᑎᒪᔨᑐᐃᓐᓇᐅᓂᕐᒧᑦ 

ᑲᑎᒪᓗᑕ ᐱᒋᐊᖅᑎᑦᑎᔪᒪᓕᖅᐳᖓ. ᒫᓐᓇ 

ᑲᑎᒪᔨᑐᐃᓐᓇᐅᑎᓪᓗᑕ ᑲᑎᒪᓂᐊᖅᑐᒍᑦ ᐅᑯᓂᖓ 

ᐱᓕᕆᐊᒃᓴᖃᖅᑐᒍᑦ ᒪᓕᒐᒃᓴᖅ 30 ᐊᒻᒪᓗ 

ᒪᓕᒐᒃᓴᖅ 31 ᐊᒻᒪᓗ ᒥᓂᔅᑕᐅᔪᒧᑦ ᐅᖃᐅᓯᕕᓂᖅ 

155-3(3).ᑲᑎᒪᔩᑦ ᖃᓄᐃᑦᑐᒪᕕᓯ? ᒥᔅᑐ 

ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ: ᒪ’ᓇᐅᔪᑎᑦ ᐃᒃᓯᕙᐅᑖᖅ. ᐅᓪᓗᒥ 

ᑖᒃᑯᐊ ᑲᑎᒪᔨᐅᖃᑎᒃᑲ ᑖᒃᑯᓂᖓ ᕿᒥᕐᕈᐊᕈᒪᔪᑦ 

ᑖᑉᓱᒥᖓ ᒪᓕᒐᒃᓴᖅ 30, ᐱᐊᓂᒃᑯᑦᑎᒍ ᒪᓕᒐᒃᓴᖅ 

31 ᕿᒥᕐᕈᖅᑕᐅᓂᐊᖅ ᐊᒻᒪ ᑖᒃᑯᐊ ᐱᐊᓂᑉᐸᑎᒃ 

ᒪᓕᒐᓕᐅᕐᕕᐅᑉ ᐃᓗᐊᓂ ᐅᓂᑉᑳᖁᔨᔪᒍᑦ ᑕᑉᓱᒥᖓ. 

ᒪ’ᓇᐅᔪᑎᑦ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᐊᐅᐸᓗᒃᑐᖅ. 

ᐊᖏᖃᑎᒌᑉᐱᑕ ᑖᓐᓇ ᒪᓕᒐᒃᓴᖅ 30 

ᐱᓕᕆᐊᕆᖅᑳᕈᒪᓪᓗᑎᒍ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 30 - ᐃᒡᓗᐃᑦ ᓴᓇᔭᐅᕙᓪᐊᓂᖓᓐᓄᑦ 

ᒪᓕᒐᖅ - ᑲᑎᒪᔨᕋᓛᓂᒃ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐᖑᔪᖅ 

ᒐᕙᒪᓕᕆᔨᒃᑯᓐᓄᑦ, ᒥᓂᔅᑐ ᑯᓱᒐᖅ, 

ᐱᒋᐊᖅᑎᑦᑎᔾᔪᑎᓂᒃ ᐅᓂᒃᑳᒃᓴᖃᖅᐲᑦ? 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐃᒃᓯᕙᐅᑖᖅ. ᐄ, ᐅᓂᒃᑳᒃᓴᖃᖅᑐᖓ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᑯᓱᒐᖅ. 

ᑲᔪᓯᒋᐊᕆᑦ, ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒃᓯᕙᐅᑕᖅ, 

ᐃᒡᓗᖁᑎᒋᔭᐅᔪᑦ ᒪᓕᒐᖏᓐᓄᑦ ᒪᓕᒐᖅ 

ᐊᑐᕈᓐᓇᖅᑎᑦᑎᕗᖅ ᑲᓇᑕᓕᒫᒥ ᐃᒡᓗᖁᑎᒋᔭᐅᔪᑦ 

ᒪᓕᒐᖏᓐᓂᒃ ᑲᓇᑕᒥ ᓄᑖᓄᑦ ᐃᒡᓗᓕᐅᖅᑕᐅᔪᒃᓴᓄᑦ 

ᓄᓇᕘᑉ ᐊᕕᒃᑐᖅᓯᒪᓂᖏᓐᓂ.  

 

ᒫᓐᓇᐅᔪᖅ, ᓄᓇᕗᑦ ᒐᕙᒪᖓ ᐊᐅᓚᑦᑎᔾᔪᑎᑦ 

ᐊᑐᐊᒐᕆᓂᐊᖅᑕᖓᓂᒃ ᐋᖅᑭᒃᓯᒪᔪᖃᙱᓚᑦ 

ᐊᑐᖅᑎᑦᑎᑦᑎᐊᕈᓐᓇᖅᑐᒥᒃ ᒪᓕᒋᐊᓕᖕᓂᒃ ᑲᓇᑕᓕᒫᒥ 

ᐃᒡᓗᖁᑎᒋᔭᐅᔪᑦ ᒪᓕᒐᖏᓐᓂᒃ ᑲᓇᑕᒥ (NBC). 

ᐃᓚᖏᑦ ᓇᓗᓇᐃᖅᑕᐅᓯᒪᔪᑦ ᐱᓕᕆᐊᖑᔪᓐᓇᖅᑐᑦ 

NBC-ᒥ ᓲᕐᓗ ᐃᑯᒪᒧᑦ ᐊᑦᑕᕐᓇᖅᑐᒃᑰᖅᑕᐃᓕᒪᓂᖅ, 

ᐊᒻᒪ ᐅᐊᔭᒨᖅᑐᓄᑦ ᐊᑦᑕᕐᓇᖅᑐᒃᑰᖅᑕᐃᓕᒪᓂᖅ 

ᓴᙱᓂᖃᕋᓗᐊᖅᑎᓪᓗᒋᑦ ᓄᓇᕗᒻᒥ, 

ᐊᑐᕆᐊᖃᖅᑎᑕᐅᓪᓗᑎᒡᓗ ᓄᓇᕗᑦ ᒐᕙᒪᖓᓂ. 

ᓄᑖᖅ ᐃᒡᓗᖁᑎᒋᔭᐅᔪᑦ ᒪᓕᒐᖏᓐᓄᑦ ᐱᖁᔭᖅ 

ᐊᒃᑐᐊᓂᓕᖕᓂᒃ ᒪᓕᒐᖃᖅᖢᑎᒃ ᓴᖅᑭᑎᑦᑎᓂᐊᖅᐳᖅ 

ᐊᐅᓚᑦᑎᔾᔪᑎᑦ ᐊᑐᐊᒐᖏᓐᓂᒃ 

ᑐᑭᒧᐊᒍᑕᐅᖃᑦᑕᕐᓂᐊᖅᑐᒥᒃ ᐊᖏᕈᑎᖓᓄᑦ 

ᖃᐅᔨᓴᖅᑕᐅᓂᖓᓄᓪᓗ ᓄᑖᑦ ᐃᒡᓗᓕᐅᖅᑕᐅᔪᑦ, 

ᓄᑖᙳᕆᐊᖅᑕᐅᔪᑦ ᐊᓯᔾᔨᖅᑕᐅᔪᓪᓗ 

ᐃᓂᒋᔭᐅᓂᐊᖅᑐᑦ ᐃᒡᓗᕐᔪᐊᑦ.  

 

ᑖᓐᓇ ᒪᓕᒐᖅ ᐃᑲᔫᑕᐅᓂᐊᖅᐳᖅ ᓴᖅᑭᑕᐅᓂᖓᑕ 

ᐃᒡᓗᖁᑎᒋᔭᐅᔪᑦ ᐃᖅᑲᓇᐃᔭᖅᑎᖏᑕ ᑎᑎᕋᕐᕕᖓᓂ 

ᐱᔾᔪᑎᖃᓪᓗᐊᑕᕐᓂᐊᖅᑐᒥᒃ ᐊᑐᖅᑕᐅᓂᖓᓂ 

ᑲᓇᑕᓕᒫᒥ ᐃᒡᓗᖁᑎᒋᔭᐅᔪᑦ ᒪᓕᒐᖓᓂ ᓄᑖᓂᒃ 

ᐃᒡᓗᓕᐅᖅᑕᐅᔪᓂ. 

 

ᑭᖑᓂᐊᒍᑦ ᐋᖅᑭᒋᐊᖅᑕᐅᔪᑦ ᐃᑭᑎᑦᑎᑦᑕᐃᓕᒪᓂᕐᒧᑦ 

ᐱᖁᔭᖅ ᑐᑭᓯᓇᖅᓯᑎᑦᑎᒃᑲᓐᓂᕐᓂᐊᖅᐳᖅ 

ᐱᔾᔪᑕᐅᓪᓗᐊᑕᖅᑐᒥᒃ ᖃᑦᑎᕆᔨᑦ ᐊᖓᔪᖅᑳᒻᒪᕆᖓᑕ 

ᑎᑎᕋᕐᕕᖓᓂ ᐊᑐᖅᑕᐅᖏᓐᓇᖅᑐᒥ ᑲᓇᑕᓕᒫᒥ 

ᐃᑯᒪᐅᑉ ᒪᓕᒐᖓᓂ.  

 

ᖁᔭᒋᔪᒪᒐᒃᑭ ᐃᒃᓯᕙᐅᑕᖅ ᐱᓕᕆᔨᐅᖃᑎᒃᑲᓗ 

ᓇᓗᓇᐃᖅᓯᔪᓐᓇᖅᑎᑕᐅᒐᒪ ᑐᒃᓯᕋᐅᑕᐅᓯᒪᔪᒥᑦ 

ᐱᖁᔭᒃᓴᓕᐊᖑᖁᔭᐅᓪᓗᓂ ᑲᑎᒪᕝᕕᖕᒥ. 

ᖁᕕᐊᒋᑦᑎᐊᓵᖅᐸᕋ ᐅᖃᖃᑎᒋᔪᓐᓇᓵᕋᒃᑭᑦ ᐊᔭᐅᖅᑎᑦ 

ᑲᑎᒪᔨᕋᓛᑦ ᐅᓪᓗᒥ ᐊᓕᐊᓇᐃᒍᓱᒃᐳᖓᓗ 

ᑭᐅᔪᓐᓇᕐᓂᐊᓕᕋᒪ ᖃᓄᑐᐃᓐᓇᑦᑎᐊᖅ 

ᐊᐱᖅᑯᑎᒃᓴᖃᕐᓂᕈᔅᓯ ᒫᓐᓇᐅᔪᖅ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᑯᓱᒐᖅ. 

ᐊᐱᖅᓱᖅᑕᐅᕕᒻᒧᐊᖃᑎᖃᕈᒪᕖᑦ? ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᐄ, ᐃᒃᓯᕙᐅᑖᖅ. 

ᖁᔭᓐᓇᒦᒃ. 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒪᔩᑦ, ᐊᖏᖅᐱᓯ 

ᑖᓐᓇ ᐊᐱᖅᓱᖅᑕᐅᕕᒻᒥᐅᑕᖃᕈᓐᓇᖁᓪᓗᒍ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᖅᑎ, ᐃᑲᔪᖅᑎᖏᑦ 

ᐃᓯᖅᑎᑲᐃᓐᓇᓚᐅᒃᑭᑦ. 

 

ᖁᔭᓐᓇᒦᒃ ᐃᖅᓱᖅᑎ. ᒥᓂᔅᑐ ᑯᓱᒐᖅ, 

ᐅᕙᓃᑦᑐᑎᒍᑦ ᖃᐅᔨᒪᑦᑎᐊᕐᓂᐊᕋᑦᑕ ᐊᒻᒪᓗ 

ᑎᑎᕋᖅᓯᒪᓂᐊᕐᒪᑦ ᐅᖃᐅᑎᓚᐅᖅᑎᒍᑦ ᑖᒃᑯᐊ 

ᐊᐱᖅᓱᖅᑕᐅᕕᒻᒦᖃᒋᔭᑎᑦ ᑭᒃᑰᒻᒪᖔᑕ. ᒥᓂᔅᑐ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐃᒃᓯᕙᐅᑖᖅ. ᓴᐅᒥᑦᑎᓐᓃᑦᑐᖅ ᑳᑦᓖᓐ ᓚᐅᔅᒪᓐ, 

ᑐᓪᓕᕋ, ᐊᒻᒪ ᑕᓕᖅᐱᖅᖠᓐᓃᑦᑐᖅ ᑐᓐᖓᓱᖁᕙᕋ 

ᒋᐅᐃ ᐅᐊᖕ, (ᑐᓵᔨᑎᒍᑦ) ᐸᕐᓇᐃᔨ ᐊᒻᒪ 

ᐃᒡᓗᕐᔪᐊᓕᕆᔨ ᒐᕙᒪᓕᕆᔨᒃᑯᓐᓂ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᑯᓱᒐᖅ. 

ᒪᒥᐊᓇᐅᒐᓗᐊᖅ ᒫᓐᓇ 

ᐋᖅᑭᒃᓯᐊᓐᖏᑦᑐᖅᓯᒪᔪᖃᕐᒪᑦ ᑎᑎᖅᑲᓂᑦ 

ᐱᓯᒪᔭᕆᐊᖃᖅᑕᓕᒫᕗᑦ ᐱᓯᒪᓐᖏᓇᑦᑎᒍᒎᖅ, 

ᐃᓚᖏᓐᓂᒡᒎᖅ ᐱᓯᒪᔭᐅᓐᖏᒻᒪᑕ 

ᐃᔅᓯᕙᐅᑕᐅᓪᓗᖓ 10-ᒥᓇᒥᒃ 

ᓄᖅᑲᖓᓚᐅᑲᑦᑎᓐᓂᐊᕋᒪ. ᖁᔭᓐᓇᒦᒃ. 

 

>>ᓄᖅᑲᑲᐃᓐᓇᖅᑐᑦ 15:54ᒥ ᑲᔪᓯᓪᓗᑎᓪᓗ 

16:02ᒥ 

 

ᐃᒃᓯᕙᐅᑕᖅ: ᒫᓐᓇ ᑲᔪᓯᒋᐊᕈᓐᓇᖅᓯᒐᑦᑕ. 

ᖁᔭᓐᓇᒦᒃ ᐅᑕᖅᑭᑦᑎᐊᕈᓐᓇᕋᑖᕋᔅᓯ 

ᑎᑎᕋᑦᑎᐊᖅᓯᒪᖏᑦᑐᓂᒃ ᐱᓯᒪᑦᑎᖁᔨᓐᖏᒧᑦ 

ᑕᐃᒪᓐᓇ ᓄᖅᑲᖓᓚᐅᑲᒋᐊᖃᕋᑦᑖᕋᑦᑕ. 

ᐱᓯᒪᔪᐃᓐᓇᐅᔪᓐᓇᓕᕋᔅᓯ ᐱᓯᒪᔭᕆᐊᖃᖅᑕᔅᓯᓐᓂᒃ.  

ᑕᐃᒃᑯᐊ ᐊᐱᖅᓱᖅᑕᐅᕕᒻᒦᑦᑐᑦ ᑭᒃᑰᒻᒪᖔᑕ 

ᖃᐅᔨᒪᓕᕋᑦᑎᒍ. ᒪᑐᐃᖅᓯᔾᔪᑎᒥᓂᓪᓗ 

ᐅᖃᓪᓚᒌᖅᑲᐅᒻᒪᑦ ᒥᓂᔅᑕ ᑯᓱᒐᖅ. ᑲᑎᒪᔨᕋᓛᓄᑦ 

ᐃᒃᓯᕙᐅᑕᐅᔪᖅ ᐅᖃᐅᓯᔅᓴᖃᕐᒪᖔᑦ 

ᐅᓂᒃᑳᔅᓴᖃᕐᒪᖔᑦ ᐊᐱᕆᔪᒪᔪᖓ, ᒥᔅᑕ 

ᓂᖏᐅᖓᓐ.  

 

ᓂᖏᐅᖓᓐ: ᖁᔭᓐᓇᒦᒃ ᐃᒃᓯᕙᐅᑕᖅ. 

ᐅᖃᐅᓯᔅᓴᖃᖅᑐᖓ. (ᑐᓵᔨᑎᒍᑦ) ᖁᔭᓐᓇᒦᒃ 

ᐃᒃᓯᕙᐅᑕᖅ. ᑖᓐᓇ ᑖᒃᑯᓂᖓ ᐅᖃᐅᓯᖃᕆᐊᔅᓴᖅ 

ᖁᕕᐊᓱᒃᑐᖓ ᑖᒃᑯᐊ ᐅᖃᐅᓯᕆᓂᐊᓕᖅᑎᓪᓗᑎᒍ 

ᑲᑎᒪᔾᔪᑎᒋᓪᓗᑎᒍ ᒪᓕᒐᒃᓴᖅ 30, ᐃᒡᓗᐃᑦ 

ᒪᓕᒐᖏᑕ ᒪᓕᒐᖅ.  

 

ᑲᑎᒪᔨᕋᓛᑦ ᐃᓕᓴᖅᓯᔪᑦ ᑖᔅᓱᒪ ᐱᔾᔪᑎᖓᓂᒃ 

ᒪᓕᒐᒃᓴᐅᑉ ᓴᖅᑭᑦᑎᓂᐊᕐᒪᑕ ᒪᓕᒐᓂᒃ ᓄᓇᕗᑦ 

ᒐᕙᒪᒃᑯᖏᑦ ᐊᑐᕈᓐᓇᖅᓯᓂᐊᕐᒪᑕ ᑲᓇᑕᓕᒫᒥ 

ᐃᒡᓗᐃᑦ ᒪᓕᒐᖏᓐᓂ ᐊᑐᖅᑕᐅᕙᑦᑐᓂᒃ 

ᐊᓯᖏᓐᓂᓪᓗ ᒪᓕᒐᖏᓐᓂᒃ ᐋᖅᑭᓯᔾᔪᑕᐅᓂᐊᖅᑐᖅ 

ᐊᔾᔨᒌᓕᖅᑎᑕᐅᓯᒪᔪᓂᒃ ᒪᓕᒐᖏᓐᓂ 

ᐃᒡᓗᓕᐅᖅᑎᓄᑦ ᓄᓇᕗᒻᒥ.  

 

ᑲᑎᒪᔨᕋᓛᑦ ᐅᔾᔨᕈᓱᑦᑐᑦ ᓄᑖᖅ ᑖᓐᓇ ᒪᓕᒐᒃᓴᐅᔪᖅ 

ᐊᑐᓕᖅᑎᑕᐅᓛᕐᖓᑦ ᐅᓪᓗᖏᓐᓂ ᐋᖅᑭᑦᑕᐅᓗᓂ 

ᑎᓕᓯᔾᔪᑎᖓᓄᑦ ᑲᒥᓯᓇᐅᑉ ᐊᑐᓕᖁᔭᓕᐊᖓ 

ᐊᑐᖅᑕᐅᓗᑎᒃ. ᒥᓂᔅᑕᐃᑦ ᑲᑎᒪᔨᖏᑦ ᑕᐃᒪᐃᑦᑐᑦ 

ᑎᓕᓯᔾᔪᑎᑦ ᑎᑎᕋᖅᑕᐅᖃᑦᑕᖅᑐᑦ ᓄᓇᕗᒻᒥ 

ᒪᓕᒐᐃᑦ ᑎᑎᕋᖅᑕᐅᒪᕕᖓᓐᓂ. ᑲᑎᒪᔨᕋᓛᓪᓗ 

ᑎᓕᐅᕆᔪᑦ ᒥᓂᔅᑕᒥᒃ ᑐᓴᐅᒪᑎᑦᑎᑦᑎᐊᖃᑦᑕᓂᕐᒧᑦ 

ᐸᕐᓇᐅᑎᖃᖁᓪᓗᒍ ᐊᒃᑐᖅᑕᐅᓯᒪᔪᓂᒃ ᒐᕙᒪᒃᑯᑦ 

ᑖᒃᑯᐊ ᒪᓕᒐᒃᓴᖅ ᐊᑐᓕᖅᑎᑕᐅᑉᐸᑦ 

ᑎᒃᑯᐊᖅᓯᓗᑎᓪᓗ ᓄᓇᕗᒻᒥ ᐃᒡᓗᓄᑦ 

ᐅᖃᐅᔾᔨᒋᐊᖅᑎᑦ ᑲᑎᒪᔨᕋᓛᖏᓐᓄᑦ ᐊᒻᒪᓗᑦᑕᐅᖅ 

ᒪᓕᒐᕋᓛᓕᐅᕐᓗᑎᑦ ᒪᓕᒐᕐᔪᐊᖅ ᐊᑐᕐᓗᒍ.  

 

ᑲᑎᒪᔨᕋᓛᑦ ᑎᓕᐅᕆᕗᑦ ᒥᓂᔅᑕᒥᒃ 

ᓴᖅᑭᑦᑎᖃᑦᑕᖁᓪᓗᒍ ᐊᕐᕌᒍᑕᒫᑦ ᒪᓕᒐᓕᐅᕐᕕᖕᒥ 

ᐊᑐᖅᑕᐅᓂᖓᓂᒃ ᓄᑖᖅ ᒪᓕᒐᖅ. ᑖᒃᑯᐊ 

ᑐᓴᒐᒃᓴᐅᔪᑦ ᐃᑲᔪᕐᓂᖃᕐᓂᐊᖅᑐᑦ ᓄᓇᕗᒻᒥᐅᓂᒃ 

ᐃᓚᒋᔭᐅᔪᓂᒃ ᑖᒃᑯᓄᖓ 

ᓯᕗᒧᐊᑦᑎᑦᑎᕙᓪᓕᐊᑎᓪᓗᒋᑦ ᒪᓕᒐᒃᓴᒥᒃ  

ᐱᓗᐊᖅᑐᒥᒃ ᐱᓕᕆᐊᖃᖅᑎᓪᓗᒋᑦ 

ᐃᓱᒪᓕᐅᖃᑦᑕᑎᓪᓗᒋᓪᓗ ᓄᓇᕗᒻᒥ 

ᐃᒡᓗᓕᐅᕐᓂᕐᒧᑦ ᐅᖃᐅᔾᔨᒋᐊᖅᑎᑦ ᑲᑎᒪᔨᕋᓛᖏᑦ 

ᓴᖅᑭᑕᐅᓗᑎᒃ ᐅᖃᓕᒫᕐᕕᒃ 23-ᒥ. ᑲᑎᒪᔨᐅᔪᑦ 

ᖃᐅᔨᒪᕗᑦ ᐱᒻᒪᕆᐅᓂᖓᓂᒃ ᐅᖃᐅᔾᔨᒋᐊᖅᑎᑦ 

ᑲᑎᒪᔨᖏᑦ ᐱᓪᓗᒋᑦ ᐃᓱᒪᓕᐅᕈᓐᓇᕐᒪᑕ 

ᐊᖏᖃᑎᒌᒍᓐᓇᐃᓕᔪᖃᖅᑎᓪᓗᒍ 

ᐊᑐᓕᖁᔭᓕᐅᖃᑦᑕᖅᖢᑎᓪᓗ 

ᐋᖅᑭᒋᐊᖅᑕᐅᖁᓪᓗᒋᑦ ᒪᓕᒐᐃᑦ 

ᐅᖃᐅᔾᔨᖃᑦᑕᖅᖢᑎᓪᓗ ᒥᓂᔅᑕᒥᒃ ᐃᒡᓗᐃᑦ 

ᒪᓕᒐᖏᓐᓂᒃ. 

 

ᑕᐃᒪᓕ ᓈᓴᐅᑎᖏᑎᒍᑦ ᐃᓱᒪᔅᓴᖅᓯᐅᕈᑎᒋᑦᑐᑎᒍ 

ᒪᓕᒐᒃᓴᖅ 30 ᐋᖅᑭᒋᐊᕈᖃᓕᐅᓚᐅᖅᑐᖅ. 

ᐋᖅᑭᒋᐊᕈᑎᓕᐅᓚᐅᖅᑐᑦ ᑖᒃᑯᐊᓗ ᐋᖅᑭᒋᐊᕈᑎᑦ 

ᑐᒃᓯᕋᐅᑕᐅᓚᐅᖅᑐᑦ ᒥᓂᔅᑕᒧᑦ. 

 

ᑕᕝᕙ ᐃᒃᓯᕙᐅᑕᖅ, ᐃᓱᓕᑉᐳᑦ ᐅᖃᐅᓯᔅᓴᒃᑲ. 

ᑲᑎᒪᔨᕋᓛᑦ ᐊᑐᓕᖁᔭᓕᐅᖅᑐᑦ ᒪᓕᒐᒃᓴᖅ 30 

ᐊᓂᒍᖅᑎᑕᐅᖁᓪᓗᒍ ᐋᖅᑭᒋᐊᖅᓯᒪᓕᖅᑎᓪᓗᒍ. 

ᖁᔭᓐᓇᒦᒃ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 

ᑕᐃᒃᑯᓄᖓ ᒥᓂᔅᑑᓪᓗ 

ᒪᑐᐃᖅᓯᔾᔪᑎᒋᖅᑲᐅᔭᖏᓐᓄᑦ ᐅᖃᐅᓯᑐᐃᓐᓇᕐᓂᒃ 

ᒫᓐᓇ ᐅᖃᐅᓯᒃᓴᖃᖅᑐᖃᖅᐸ? ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐊᐱᖅᑯᑎᔅᓴᖃᕋᒪ ᐊᑐᓕᖅᑎᑕᐅᓂᕆᔭᖓᓄᑦ 

ᑖᔅᓱᒧᖓ ᒪᓕᒐᔅᓴᐅᑉ. ᐱᓐᖑᖅᑎᑕᐅᑉᐸᑦ ᒫᓐᓇ 

ᐊᑖᒍᑦ ᐱᖅᑯᓯᕆᔭᐅᖃᑦᑕᖅᑐᑦ ᐃᒡᓗᓕᐅᓂᕐᒧᑦ 

ᒪᓕᒐᖓ ᐊᑐᖅᑕᐅᓪᓗᑎᒃ. ᒥᓂᔅᑕ 

ᓇᓗᓇᐃᖅᓯᓚᐅᕐᓕ ᑭᓇᒃᑯᑦ ᐃᒡᓗᓕᐅᖅᑕᐅᔪᓂᒃ 

ᖃᐅᔨᓴᐃᔨᐅᖃᑦᑕᕐᒪᑕ? ᖁᔭᓐᓇᒦᒃ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᐃᐊᓕᐊᑦ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐃᒃᓯᕙᐅᑕᖅ. ᒫᓐᓇ ᕿᒥᕐᕈᔭᐅᖃᑦᑕᖅᑐᑦ ᑕᒪᒃᑯᐊ  

ᓴᕕᒐᐅᔭᓕᕆᔨᒧᑦ ᐃᑯᐊᓪᓚᑦᑐᓕᕆᔨᒧᑦ ᐊᒻᒪ 

ᑕᒪᒃᑯᓄᖓ ᐅᖁᖅᓴᐅᑎᓕᕆᔨᓄᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᑯᓱᒐᖅ. ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐊᒻᒪᓗᑦᑕᐅᖅ ᑖᒃᑯᐊ ᐃᖅᑲᓇᐃᔮᔅᓴᐃᑦ 

ᐱᔾᔪᑎᒋᓪᓗᒋᑦ, ᒥᓂᔅᑕ ᓇᓗᓇᐃᖅᓯᔪᓐᓇᖅᐹ 

ᐃᓐᓄᑦᑕᐅᒡᒐᕐᒪᑕ ᐃᓐᓄᒋᐊᔅᓴᖅ 

ᐱᔭᕐᓂᖏᑦᑐᕈᓘᒻᒪᑕ ᑕᐃᒃᑯᐊ. ᐊᑯᓂᐋᓗᒃ 

ᐃᓐᓄᑦᑕᐅᓯᒪᖃᑦᑕᖏᒻᒪᑕ ᖃᐅᔨᓴᖅᑎᔅᓴᐃᑦ. 

ᒫᓐᓇᐅᔪᖅ ᖃᓄᐃᓕᖓᓕᒫᑦ ᖃᓄᖅ 

ᐱᓕᕆᔭᐅᖃᑦᑕᕐᒪᖔᑕ ᖃᐅᔨᓴᕆᐊᖃᖅᑎᓪᓗᒋᑦ 

ᖃᓄᕐᓗ ᐱᔭᕐᓂᖏᑎᒋᒻᒪᖔᖅ 

ᖃᐅᔨᓴᖅᑎᑖᕋᓱᒃᖢᓂ? ᖁᔭᓐᓇᒦᒃ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᑦ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. 

ᐊᔾᔨᑐᐃᓐᓇᕆᓪᓗᓂᐅᑦᑕᐅᖅ ᐱᓕᕆᔨᐅᔪᑦ 

ᓴᓇᔨᐅᔪᓄᑦ ᐊᑐᖅᑕᐅᖃᑦᑕᖅᑐᑦ 

ᐊᒃᓱᕈᕐᓇᖅᑐᐋᓘᖃᑦᑕᖅᑐᖅ ᐃᓄᔅᓰᓇᓱᒃᖢᓂ 

ᖃᐅᔨᓴᖅᑎᐅᒐᔭᒃᑐᓂᒃ ᓄᖅᑲᑎᑦᑕᐃᓕᒪᓪᓗᒋᓪᓗ.  

ᐃᓛᓐᓂᑯᓪᓘᓐᓃᑦ ᐊᕐᕌᒍᒥ ᐊᒥᒐᖅᓯᖃᑦᑕᖅᑐᒍᑦ 

ᖃᐅᔨᓴᖅᑎᔅᓴᓂᒃ. ᑭᐅᓗᑎᑦ, ᐄ, 

ᐊᒃᓱᕈᕐᓇᖅᓯᖃᑦᑕᖅᑐᖅ ᐃᓛᓐᓂᒃᑯᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑯᓱᒐᖅ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐊᓂᒍᖅᑎᑕᐅᓚᐅᖅᑎᓪᓗᒍ ᒪᓕᒐᒃᓴᖅ ᑖᓐᓇ 

ᐅᓄᖅᓯᒋᐊᕐᓂᐊᖅᐸᑦ ᐃᖅᑲᓇᐃᔭᖅᑎᑦ? ᖃᓄᕐᓕ 

ᑲᒪᒋᔭᐅᓂᐊᖅᐸᑦ ᐊᓂᒍᖅᑎᑕᐅᓚᐅᖅᑎᓪᓗᒍ ᑖᓐᓇ 

ᒪᓕᒐᒃᓴᖅ ᖃᐅᔨᓴᐃᖃᑦᑕᓂᕐᒧᑦ 

ᐃᒡᓗᓕᐅᖅᑕᐅᕙᓪᓕᐊᔪᓂᒃ ᐊᖑᒻᒪᑎᓕᓐᓂᐊᕐᒪᑕ 

ᐃᒡᓗᐃᑦ ᒪᓕᒐᖏᓐᓂ ᒪᓕᒐᖏᑕ ᒪᓕᒐᕐᔪᐊᖏᓐᓂ? 

ᐊᐱᖅᑯᑎᔅᓴᖅᑕᖃᖃᑦᑕᕐᒪᑦ ᓄᓇᓕᓐᓂ ᓄᓇᓕᑦ 

ᐃᒡᓗᓕᐅᖅᑕᐅᕙᓪᓕᐊᔪᓂᒃ 

ᖃᐅᔨᓴᖅᑎᑖᖅᐸᓪᓕᐊᖁᓪᓗᒋᑦ 

ᐃᖅᑲᓇᐃᔭᖅᑎᑖᓂᐊᕐᒪᖔᔅᓯᓗ? ᑖᒃᑯᓇᓐᖓᑦ  

ᓴᖅᑭᓯᒪᒻᒪᖔᑦ ᐅᖃᐅᑕᐅᓯᒪᑎᓪᓗᒋᑦ? ᖁᔭᓐᓇᒦᒃ 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᓱᓕ ᐋᖅᑭᑦᑕᐅᔭᕆᐊᓕᒃ 

ᑖᓐᓇ., ᓂᕆᐅᒃᑐᑦ ᐊᒃᓱᕉᓴᕐᓇᓂᖅᓴᐅᖁᓇᒍ 

ᑭᓯᐊᓂ ᐱᐅᓂᖅᓴᐅᔪᖅ ᑕᐃᒃᑯᐊ 

ᐱᔪᓐᓇᖅᑎᑦᑎᖃᑦᑕᖅᑐᑦ ᐊᐅᓚᓂᐅᔪᑦ 

ᐱᔪᓐᓇᑎᑦᑎᖃᑦᑕᓂᕐᒧᑦ ᐃᖏᕐᕋᓂᐅᔪᖅ 

ᐊᑐᖅᑕᐅᓕᖔᕐᓂᐊᕐᒪᑦ. ᑕᐃᒪᓐᓇᐃᓕᖓᑎᓪᓗᒍ 

ᖃᐅᔨᔪᓐᓇᓂᐊᖅᑐᒍᑦ ᐃᒡᓗᓕᐅᖅᑕᐅᔪᖅ ᑖᓐᓇ 

ᑭᓱᑯᑦᑎᐊᓃᓕᕐᒪᖔᑦ. ᒫᓐᓇ 

ᖃᐅᔨᒪᖃᑦᑕᖏᑦᑎᐊᕋᑦᑕ. 

 

ᒫᓐᓇ ᐃᒡᓗᓕᐅᖅᑐᖃᖅᐸᑦ ᖃᐅᔨᖃᑦᑕᕋᑦᑕ 

ᐃᒃᐸᔅᓴᖓᓂ ᑕᐃᓐᓇ ᖃᐅᔨᓴᖅᑕᐅᔭᕆᐊᓕᒃ 

ᐅᖄᓚᕕᐅᓗᑎᒃ ᓲᕐᓗ ᐅᐊᔭᓕᕆᔨᒥᒃ 

ᖃᐅᔨᓴᐃᖁᔨᓪᓗᑎᒃ. ᑖᓐᓇ ᒪᓕᒐᒃᓴᖅ 

ᐊᓂᒍᖅᑎᑕᐅᖅᐸᑦ, ᐃᒃᓯᕙᐅᑕᖅ, 

ᖃᐅᔨᒪᓕᕐᓂᐊᖅᑐᒍᑦ ᐃᒡᓗᓕᐅᕐᓂᕐᒧᑦ ᐸᕐᓇᕐᒪᑕ 

ᐊᒻᒪᓗᑦᑕᐅᖅ ᓴᓇᕙᓪᓕᐊᒻᒪᑕ ᑕᐃᒪᓐᓇ 

ᖃᐅᔨᒃᑲᐃᖃᑦᑕᓂᐊᖅᑐᑦ ᑖᒃᑯᐊ  

ᐱᓕᕆᐊᖃᖅᑎᓪᓗᒋᑦ ᐃᒡᓗᓕᐅᖅᑎᓪᓗᒋᑦ 

ᖃᐅᔨᓴᖅᑎᖃᑦᑎᐊᖃᑦᑕᓂᐊᕐᒪᑕ. 

 

ᑖᓐᓇ ᐃᑲᔪᖅᓯᔪᓐᓇᓂᐊᖅᐸᓪᓚᐃᔪᖅ 

ᐸᕐᓇᐅᑎᓕᐅᖅᑎᓪᓗᑕ. ᐊᑐᐃᓐᓇᐅᑉᐸᑕ 

ᐊᑐᐃᓐᓇᐅᖏᑉᐸᑕᓘᓐᓃᑦ ᖃᐅᔨᒪᒋᐊᕐᓗᑕ. 

ᖁᔭᓐᓇᒦᒃ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑯᓱᒐᖅ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ 

ᐊᒻᒪᓗ ᖁᔭᓐᓇᒦᒃ ᑭᐅᒐᕕᑦ. ᐄ, ᑖᓐᓇ ᐃᑲᔫᑎᔪᖅ 

ᑖᓐᓇ. ᑖᒃᑯᐊ ᕼᐋᒻᓚᒃᑯᑦ ᐱᓕᕆᐊᔅᓴᖃᒻᒪᑕ 

ᐊᒥᓱᕈᓗᓐᓂᒃ ᐃᖅᑲᓇᐃᔭᖅᑎᑭᔅᓴᓕᖃᑦᑕᖅᖢᑎᓪᓗ. 

ᑖᒃᑯᐊᓕ ᐱᔾᔪᑎᒋᓪᓗᒋᑦ ᐱᓕᕆᐊᕐᖏᑦ ᑲᒪᒋᔭᖏᑦ 

ᕼᐋᒻᓚᒃᑯᑦ ᐊᑐᓂ ᑖᓐᓇ ᐊᖏᖅᑕᐅᑉᐸᑦ 

ᐅᓄᖅᓯᒋᐊᕈᑕᐅᔾᔮᖏᑦᑑᒐᓗᐊᖅ ᑖᒃᑯᐊ  

ᐱᓕᕆᐊᕆᔭᖏᓐᓄᑦ ᕼᐋᒻᓚᒃᑯᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᐄ, ᑖᒃᑯᐊ ᐱᓕᕆᐊᔅᓴᓂᒃ 

ᓴᖅᑭᑎᑦᑎᔪᔅᓴᐅᖏᑦᑑᒐᓗᐊᑦ ᑖᒃᑯᓄᖓ ᐅᖓᑖᓄᑦ 

ᐱᓕᕆᐊᕆᖃᑦᑕᖅᑕᖏᑕ. 

 

ᐃᒃᓯᕙᐅᑕᖅ: ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ 

ᐊᒻᒪᓗ ᑭᐅᒐᕕᑦ. ᖃᐅᔨᒪᒐᒪ ᑕᒪᓐᓇ 

ᐃᓱᒫᓘᑎᒋᔭᐅᖃᑦᑕᓚᐅᕐᒪᑦ ᐊᐱᖅᓱᓕᕋᒪ 

ᓄᓇᓕᓐᓂ ᕼᐋᒻᓚᒃᑯᓂᓪᓘᓐᓃᑦ. ᑕᒪᑐᒥᖓ 

ᐃᓱᒫᓘᑎᖃᓚᐅᕐᖓᑦ ᐃᒪᓐᓇ ᐱᓕᕆᐊᔅᓴᑲᓐᓂᕐᓂᒃ 

ᑐᓂᔭᐅᒍᒪᒐᑎᒃ. ᐃᒪᓐᓇ ᐱᓕᕆᒐᓱᒃᑲᓗᐊᕐᖓᑕ 

ᐊᔪᓐᖏᓐᓂᓕᒫᒥᒍᑦ ᑭᓯᐊᓂ 

ᐱᓕᕆᐊᔅᓴᖃᕋᔪᑦᑐᒻᒪᕆᐅᒻᒪᑕ. 

 

ᑖᓐᓇ ᑭᖑᓪᓕᖅ ᐊᐱᖅᑯᑎᒐ ᓄᓇᕗᑦ ᒐᕙᒪᖏᑦ 

ᑖᒃᑯᐊ ᓇᒻᒥᓂᖅ ᐃᖅᑲᓇᐃᔭᖅᑎᑖᒃᑲᓂᕐᓂᐊᖅᑲᑦ 

ᐅᕝᕙᓘᓐᓃᑦ ᑮᓇᐅᔭᓂᒃ ᓴᓂᕐᕙᐃᔪᖃᖅᓯᒪᕙ 

ᐃᖅᑲᓇᐃᔭᖅᑎᑲᓐᓂᕐᒧᑦ ᐊᑐᕋᔭᖅᑐᒥᒃ 

ᐅᓄᖅᓯᒋᐊᖅᐹᑦ? ᐃᓛᒃ ᐅᓄᖅᓯᒋᐊᕆᐊᖃᖅᐸ 

ᐊᐅᓚᔾᔪᑕᐅᔪᖅ ᑖᓐᓇ ᐱᔾᔪᑎᒋᓪᓗᒍ ᒪᓕᒐᔅᓴᖅ? 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᓂᕆᐅᖏᑦᑐᒍᑦ. 

ᒫᓐᓇᐅᔪᕐᓕ ᑕᐃᒪᐃᓕᓚᐅᕐᓗᖓ ᑭᓯᐊᓂ 

ᖃᐅᔨᒍᓐᓇᖏᓐᓇᑦᑕ ᒫᓐᓇᑲᐅᑎᒋᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑯᓱᒐᖅ. ᒥᔅᑕ 

ᐃᐊᓕᐊᑦ. 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ 

ᐊᒻᒪᑦᑕᐅᖅ ᖁᔭᓐᓇᒦᒃ ᑭᐅᒐᕕᑦ. ᑖᓐᓇ 

ᑭᖑᓪᓕᖅᐹᒥ ᖃᓄᑭᐊᖅ ᐅᑕᖅᑭᖁᕕᓐᖔ 

ᓂᑭᑦᑕᓕᕈᑦᑎᒍ ᑖᒃᑯᐊ ᑎᑎᕋᖅᓯᒪᔪᑦ ᑖᒃᑯᐊ 

ᐅᖃᐅᑎᒋᐊᕐᓂᕐᒧᑦ ᑲᑎᒪᔨᕋᓛᑦ 13-ᓂᒃ 

ᑲᑎᒪᔨᖃᓐᓂᐊᕐᓂᖏᑦ. ᐅᓪᓗᖅ 

ᑲᑎᒪᔨᐅᔾᔪᓯᐊᖅᑖᖃᑦᑕᓂᐊᖅᑲᑦ ᑖᒃᑯᐊ. ᑖᒃᑯᐊ 

ᐅᑕᖅᑭᔪᓐᓇᖅᑕᕋᓗᐊᖏᑦ ᕿᒥᕐᕈᓕᕈᑦᑎᒍᑦ ᑖᓐᓇ 

ᒪᓕᒐᔅᓴᖅ ᐅᑕᖅᑭᒋᐊᖃᕈᒪ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᐃᐊᓕᐊᑦ. ᐅᖃᐅᑎᕙᒋᑦ ᑕᐃᒪ 23ᖃᐃ ᑎᑭᒃᑯᑦᑎᒍ 

ᓈᒻᒪᓂᖅᓴᐅᓚᖓᔪᖅ. ᒥᔅᑕ ᓂᖏᐅᖓᓐ. 

 

ᓂᖏᐅᖓᓐ: ᖁᔭᓐᓇᒦᒃ ᐃᒃᓯᕙᐅᑕᖅ. ᑖᓐᓇ ᒥᔅᑕ 

ᐃᓄᒃ ᐅᕝᓛᖅ ᑖᓐᓇ ᐱᓕᕆᐊᕆᑎᓪᓗᑎᒍ 

ᐊᐱᖅᑯᑎᒋᖃᑕᐅᖅᑲᐅᔮ ᓄᓇᕗᒻᒦᓛᒃ 

ᐃᒡᓗᕐᔪᐊᓕᐅᕐᓂᒧᓪᓗ ᐊᒥᓱᕈᓘᔭᐅᓕᓚᐅᕐᓂᖓ 

ᐱᔾᔪᑎᒋᓪᓗᒋᑦ. 

 

ᑳᑦᑐᓛᖃᖅᑑᔪᑦ 

ᐅᑕᖅᑭᖃᑦᑕᐅᑎᖃᑎᒌᒋᐊᖃᖃᑦᑕᓚᐅᕐᒪᑕ ᐊᒻᒪ 

ᐅᑕᖅᑭᑯᑖᓕᒑᖃᑦᑕᖅᖢᑎᓪᓗ ᑕᒪᓐᓇ ᑖᓐᓇ 

ᐱᖁᔭᔅᓴᖏᓛᒃ ᑲᔪᓯᑎᑕᐅᒐᔭᖅᐸᑦ 

ᑭᓪᓕᖃᑦᑎᐊᓂᖅᓴᐅᔪᒥᓪᓗ ᐃᓂᓪᓚᒃᑕᐅᓯᒪᓕᖅᐸᑦᔭ 

 

ᓂᕆᐅᓇᕈᓐᓇᖅᐸ ᑕᒪᒃᑯᐊ ᐊᖅᑯᓵᖃᑦᑕᖅᑲᐅᔭᕗᑦ 

ᐱᔭᕆᐊᑭᓐᓂᖅᓴᐅᓕᕋᔭᕆᐊᖏᓐᓂᒃ ᑕᒪᓐᓇ 

ᑲᔪᓯᓂᖃᓕᖅᐸᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓂᖏᐅᖓᓐ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐃᒃᓯᕙᐅᑕᖅ. ᑖᓐᓇ ᒥᔅᑕ ᓂᖏᐅᖓᓐ 

ᐊᐱᖅᑯᑎᑦᑎᐊᕙᒃ, ᐃᓛᒃ  

ᐊᐱᖅᑯᑎᑦᑎᐊᕙᒻᒪᕆᐊᓗᒃ. ᐅᑭᐅᓂᒃ 

ᐊᑐᓚᐅᖅᑕᑎᓐᓂ ᐃᒡᓗᕐᔪᐊᓂᒃ ᐊᒥᓱᒻᒪᕆᓐᓂᒃ 

ᐊᑕᐅᑦᑎᒃᑯᑦ ᓇᑉᐸᐃᓚᐅᖅᓯᒪᒐᑦᑕ, ᐃᓛᒃ 

ᓇᑉᐸᐃᔪᖅᑕᖃᕌᖓᑦ ᐊᑕᐅᑦᑎᑯᓪᓛᓪᓗᒃ 

ᐃᓂᖅᐸᓪᓕᐊᓕᖃᑦᑕᕐᒪᑕ. 

 

ᑕᐃᑉᓱᒪᓂᓕ ᐃᓛᒃ ᐅᓇ ᒪᓕᒐᓐᖑᓚᐅᖅᑎᓐᓇᒍ 

ᑭᓇᒥᐊᖅ ᐃᒡᓗᕐᔪᐊᒥᒃ ᓇᑉᐸᐃᒋᐊᒥᐊᕈᓐᓇᕐᒪᑦ 

ᓄᓇᓕᒻᒥ ᐊᖏᖅᑕᐅᓯᒪᒥᐊᕈᓂ ᐃᒡᓗᕐᔪᐊᒧᑦ. 

ᒫᓐᓇᓕ ᓇᓗᓇᐃᖅᓯᒪᔭᕆᐊᖃᓕᕋᔭᖅᑎᓪᓗᒋᑦ 

ᐃᒡᓗᕐᔪᐊᒥᒃ ᓇᑉᐸᐃᔪᒪᓂᕐᒥᒃ ᒐᕙᒪᒃᑯᑦ 

ᑐᓴᖅᐸᒌᕋᔭᕐᒪᑕ. 

 

ᐃᒃᑯᐊ ᐆᑦᑑᑎᒋᓗᒍ ᓴᓪᓕᕐᒥ ᐱᖓᓱᓂᒡᒎᖅ 

ᐃᓪᓗᕐᔪᐊᓂᒃ ᓴᓇᔪᖃᕐᓂᐊᕐᒪᑦ ᐅᑭᐊᒃᓵᖅ. 

ᐆᑦᑑᑎᑐᐃᓐᓇᖅ. ᖃᐅᔨᒪᓕᕋᑦᑕᓕ 

ᓇᑉᐸᐃᔪᖃᕐᓂᐊᕐᓂᖓᓂᒃ ᑖᓐᓇ 

ᐃᓱᒪᓕᐅᖅᓯᒪᓕᕈᓐᓇᕐᓂᐊᕋᑦᑕ. ᑕᐃᒪ ᐅᓇ ᑕᖅᑭᖅ 

ᓇᓪᓕᖅᐸᑦ ᐃᑭᑦᑕᖅᑐᓕᕆᔨᒥᒃ 

ᕿᒥᕐᕈᔭᐅᔭᕆᐊᖃᓐᓂᐊᖅᖢᓂ ᐊᒻᒪᑦᑕᐅᖅ ᐃᑲᓂ  

ᑲᖏᖅᖠᓂᕐᒥ ᓇᑉᐸᐃᔪᑦᑕᐅᖅ ᑕᐃᒪ 

ᐱᔭᕆᐊᖃᓐᓂᐊᕐᒪᑕ. 

 

ᐸᕐᓇᒍᓐᓇᓂᖅᓴᐅᓂᐊᓕᕋᑉᑎᒍᓪᓕ 

ᖃᐅᔨᒪᑎᑕᐅᕙᒌᓐᓂᐊᕋᑉᑕ ᐃᒡᓗᕐᔪᐊᓂᒃ 

ᓇᑉᐸᐃᔪᖅᑕᖃᑉᐸᓪᓕᐊᓂᕆᔭᖓᓂᒃ. 

ᑕᐃᒪᓐᓇᐃᑦᑐᖃᓐᖏᑎᓪᓗᒍ ᐅᓇ 

ᒪᓕᒐᓐᖑᓚᐅᖅᑎᓐᓇᒍ ᓇᓂᒥᐊᖅ ᑭᑐᒥᐊᖅ 

ᓇᑉᐸᐃᖃᑦᑕᑎᓪᓗᒋᑦ ᖃᐅᔨᒪᔭᐅᒐᑎᓪᓗ 

ᐅᖃᓗᕝᕕᐅᓕᓵᖃᑦᑕᓚᐅᕋᑦᑕ ᖃᐅᔨᓴᖅᑕᐅᔪᒪᔪᓂᒃ 

ᐃᓛᓐᓂ ᐊᑕᐅᑦᑎᒃᑰᓛᓗᓕᖅᐸᒃᖢᑎᒃ. 

 

ᐊᔪᕐᓇᖅᓯᖃᑦᑕᕐᒪᑦ ᑕᒪᕐᒥᓗᑦᑖᕐᓗ ᐃᒃᐸᔅᓴᖅ 

ᖃᐅᔨᓴᖅᑕᐅᖁᔨᓚᐅᖅᑐᓗᑦᑖᖑᓲᖑᓪᓗᑎᒃ. 

ᑕᐃᒪᓐᓇᓕ ᐅᓇ ᒪᓕᒐᖅ ᐊᑐᓕᖅᑕᐅᓇᔭᖅᐸᑦ 

ᑎᑎᕋᕐᕕᑉᐳᑦ ᖃᐅᔨᓂᖅᓴᐅᓵᓕᓂᐅᔭᕐᒪᑦ 

ᓴᕕᒐᐅᔭᓕᕆᔨᑦ ᐅᕗᖓᕆᐊᖃᕐᓂᐊᓂᕆᔭᖏᓐᓂᒃ 

ᓴᕕᒐᐅᔭᓕᕆᔨᑭᔅᓴᕐᓂᐊᕈᑦᑕ ᑕᖅᑳᖓᑦ ᓯᓚᑖᓂᑦ  

ᖃᐅᔨᓴᖅᑎᐅᔪᓂᒃ ᓴᕕᒐᐅᔭᕐᓂᒃ 

ᐱᕙᒌᕈᓐᓇᕐᓂᖅᓴᐅᓇᔭᕋᑦᑕ. 

 

ᑕᐃᒪᓐᓇ ᑕᐅᑐᑦᑐᒍ ᐱᔭᕆᐊᑭᓐᓂᖅᓴᖅ ᐃᓛ 

ᐃᓱᐊᕐᓂᖅᓴᐅᔪᒥᒋᔭᕗᑦ 

ᓈᔾᔪᑎᒃᓴᖅᑕᖃᓐᖏᓱᖓᖅᐳᖅ. ᖁᔭᓐᓇᒦᒃ 

ᐃᒃᓯᕙᐅᑕᖅ ᑐᑭᓯᓇᕐᓂᕈᒪ 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐᕐ ᑯᓱᒐᖅ. ᒥᔅᑐᕐ 

ᓂᖏᐅᖓᓐ. 

 

ᓂᖏᐅᖓᓐ: ᖁᔭᓐᓇᒦᒃ ᐃᒃᓯᕙᐅᑕᖅ ᐊᒻᒪ 

ᖁᔭᓐᓇᒦᒃ ᑖᒃᑯᐊ ᑭᐅᔾᔪᑎᒋᔭᖏᑦ ᒥᓂᔅᑕᐅᑉ. 

ᐊᒻᒪᑦᑕᐅᖅ, ᐊᐱᖅᑯᑕᐅᖅᑲᐅᒻᒥᔪᖅ ᐅᓪᓛᓴ ᑖᓐᓇ 

ᒪᓕᒐᒃᓴᐃᑦ ᐃᓂᖅᑕᐅᕙᓪᓕᐊᓕᕌᖓᑕ ᖃᑯᒍ 

ᐱᒋᐊᓪᓚᑦᑖᓛᕐᓂᖏᓐᓂᒃ ᓄᓇᕗᒻᒥᐅᑕᐅᔪᐃᑦ 

ᑐᑭᓯᐅᒪᖃᑦᑕᐅᑎᖃᑎᒌᒃᑲᓐᓂᖁᓪᓗᒋᑦ 

ᑕᐅᑐᖅᑰᖅᑎᒍᓐᓇᖅᐱᑎᒍᖅᑲᐃ ᖃᓄᖅ 

ᓯᕕᑐᑎᒋᔫᔪᓐᓇᓛᕿᒻᒪᖔᑦ ᑖᓐᓇ 

ᑲᔪᓯᑎᑕᐅᒐᔭᖅᐸᑦ ᒪᓕᒐᒃᓴᖅ 30. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐᕐ ᓂᖏᐅᖓᓐ. 

ᒥᓂᔅᑐᕐ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐃᒃᓯᕙᐅᑕᖅ. ᑖᓐᓇᑦᑕᐅᖅ ᐊᐱᖅᑯᑎᑦᑎᐊᕙᒃ ᒥᔅᑕ 

ᓂᖏᐅᖓᓐ. ᑖᓐᓇ ᑕᕝᕙᓂ ᐊᖏᖅᑕᐅᓚᐅᖅᑎᓪᓗᒍ 

ᑲᑎᒪᕝᕕᐅᑉ ᐃᓗᐊᓂ ᐊᖏᖅᑕᐅᔪᐃᓐᓇᐅᔪᓐᓇᖅᐸᑦ 

ᑕᐃᒃᑯᐊ ᑖᒃᓱᒪ ᐃᓗᐊᓃᑦᑐᑦ ᒪᓕᒐᐃᑦᑕᐅᖅ 

ᐃᖏᕐᕋᓯᕙᓪᓕᐊᔭᕆᐊᖃᕐᓂᐊᒥᒻᒪᑕ 

ᐃᖅᑲᖅᑐᐃᕕᓕᕆᔨᒃᑯᑦ ᐊᓯᖏᑎᒍᓪᓗ ᑕᒪᒃᑯᐊ 

ᐊᐅᓪᓛᓕᕐᓂᖏᑦ ᑲᑎᒪᔨᖃᑕᕆᐊᖃᕐᓂᐊᖅᑐᑎᓪᓗ, 

ᒪᑯᐊᖑᒻᒪᑕ. ᑕᒪᒃᑯᐊ 

ᐊᐅᓪᓛᓕᑦᑎᐊᕈᓐᓇᕋᓱᒋᔭᕗᓪᓕ ᐊᕐᕌᒍ ᑖᓐᓇ 

ᑕᖅᑭᖅ ᐊᑐᓕᕐᒥᑉᐸᑦ ᑕᖅᑭᑦ 12ᖑᓂᕆᔭᕗᑦ 

ᑕᒪᓐᓇ ᒪᓕᑦᑕᐅᓕᕐᓂᕆᔭᖓ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐᕐ ᑯᓱᒐᖅ. ᒥᔅᑐᕐ 

ᓂᖏᐅᖓᓐ. 

 

ᓂᖏᐅᖓ: ᖁᔭᓐᓇᒦᒃ ᐃᒃᓯᕙᐅᑕᖅ. 

ᐊᐱᖅᑯᑕᐅᖏᑦᑐᖅ ᓇᓗᓇᐃᖅᓯᒋᐊᑐᐃᓐᓇᖅᑐᖓ, 

Clause 23ᒨᕈᑦᑕᑦᑕᐅᖅ ᐊᐱᖅᑯᑎᔅᓴᖃᕐᓂᐊᕐᒥᒐᒪ. 

ᑕᐃᒫᖅᑐᖓ ᒫᓐᓇ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐᕐ ᓂᖏᐅᖓᓐ. 

ᑖᒃᓱᒧᖓ ᒪᑉᐱᖅᓯᔾᔪᑎᓄᑦ ᐅᓂᒃᑳᓄᑦ ᐊᐱᖅᑯᑎᒃᓴᑦ 

ᐅᖃᐅᓯᒃᓴᑦ. ᒥᔅᑐᕐ ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ: ᖁᔭᓐᓇᒦᒃ ᐃᒃᓯᕙᐅᑕᖅ. ᑖᓐᓇ 

ᐊᐱᖅᑯᑎᒐ ᖁᑦᑎᑦᑐᒧ ᓇᓗᓇᐃᕆᐊᕋᑖᖅᑕᖓ 

ᐅᖃᐅᓯᑐᐃᓐᓇᖅᑕᐅᖅ ᑖᒃᑯᐊ ᓄᓇᓕᖕᓂ 

ᐃᒡᓗᓕᕆᔨᐅᔪᑦ ᒐᕙᒪᐅᔪᓪᓗ ᐱᔨᔅᓯᕋᐅᑎᓪᓗ 

ᒪᓕᒋᐊᖃᕐᒪᑕ ᒪᓕᒐᕐᓂᒃ ᐅᐊᔭᓕᕆᓂᕐᒨᖓᔪᓂᓪᓗ. 

ᑖᓐᓇ ᒪᓕᒐᒃᓴᖅ 30 ᑖᒃᑯᓂᖓ ᑲᓇᑕᒥ 

ᒪᓕᒋᐊᓕᓐᓂᒃ ᒪᓕᓕᕋᔭᕋᑦᑕ 

ᓇᓗᓇᐃᖅᓯᒍᒪᑐᐃᓐᓇᖅᑐᖓ. 

 

ᑖᒃᑯᐊ ᐊᔾᔨᒌᓐᖏᑦᑐᑦ ᐃᒪᓐᓇ ᐱᑕᖃᖅᑎᑦᑎᔪᑦ 

ᐱᔨᑦᓯᐅᑕᐅᒋᐊᖃᖅᑐᓂᒃ. ᐄ, ᑕᒪᓐᓇ ᐱᒻᒪᕆᐅᒻᒪ 

ᓄᓇᕗᒻᒥᐅᑦ ᐊᑐᕆᐊᖃᕐᓂᖏᑦ ᐃᒪᓐᓇ 

ᖃᐅᔨᒪᑦᑎᐊᖅᑐᓂᒃ. ᐄ, ᑖᓐᓇ 

ᐅᖃᕈᒪᑐᐃᓐᓇᖅᑲᐅᒐᒪ ᑖᓐᓇ ᖁᕕᐊᒋᒐᒃᑯ 

ᒪᓕᒐᒃᓴᖅ ᐊᒻᒪᓗ ᒪᓕᑦᑎᐊᓕᖁᓪᓗᑕ ᑖᒃᑯᓂᖓ 

ᑲᓇᑕᒥ ᒪᓕᒐᕐᓂᒃ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐᕐ ᐊᐅᐸᓗᒃᑐᖅ. 

ᐅᖃᐅᓯᔅᓴᑐᐃᓐᓇᐃᑦ ᑖᒃᓱᒧᖓ, ᒥᔅᑐᕐ ᑕᒑᖅ ᑰᓕ. 

ᑰᓕ: ᖁᔭᓐᓇᒦᒃ ᐃᒃᓯᕙᐅᑕᖅ. ᑖᒃᑯᐊ 

ᓂᓪᓕᐅᑎᒋᒍᒪᔭᒃᑲ ᐃᓚᖏᑦ. ᓯᕗᓪᓕᖅᐹᒥᒃ 

ᖁᔭᓐᓇ:ᒦᒃ ᐊᒻᒪᓗ ᓇᓗᓇᐃᕆᒋᐊᒃᑲᓐᓂᕋᔅᓯ 

ᐃᒃᓯᕙᐅᑕᖅ. 

 

ᐆᒥᖓᓕ ᐃᓱᒫᓗᒋᔭᖃᓪᓚᒃᑲᒪ ᑕᐃᒃᑯᐊ 

ᐱᓕᕆᐊᒃᓴᑦ ᐊᒥᓱᓐᖑᖅᐹᓪᓕᖅᑑᔮᖅᑐᑎᒃ 

ᐱᓗᐊᖅᑐᒥᒃ ᑖᒃᑯᐊ ᑲᑎᒪᔨᕋᓛᖅᑕᖃᕐᓂᐊᓕᖅᑐᓂ 

ᐊᒻᒪᓗ ᐃᓛᒃᑰᖓᔪᒥᒃ 

ᐊᓪᓚᕝᕕᖃᕆᐊᖃᕐᓂᐊᖅᑑᔮᖅᑐᑎᒃ ᑖᒃᑯᐊ 

ᐅᖃᐅᓯᕆᔭᑎᑦ ᒪᓕᑦᑐᒋᑦ ᒪᓕᒐᒃᓴᓕᕆᔨᐅᑉ 

ᐊᓪᓚᕝᕕᖓᓄᑦ. 

 

ᖃᓄᐃᒻᒪᑦ ᑕᐃᒃᑯᐊ ᐊᐱᖅᑯᑎᒋᒍᒪᓗᐊᖅᑕᒃᑲ 

ᐃᓛᒃᑯ ᖃᓄᖅ ᐊᓪᓚᕝᕕᖃᕆᐊᖃᕐᒪᖔᑕ 

ᐊᒥᒐᐱᒃᓯᓐᓇᖃᑦᑕᑎᓪᓗᒋᑦ ᐊᓪᓚᕝᕕᖃᕐᓂᖅ 

ᐊᔪᖅᑐᖅ. ᑕᐃᒫᒃ ᐃᓛᒃᑰᖓᓪᓚᑦᑖᕆᐊᖃᖅᐸᑦ 

ᑖᒃᑯᐊ ᐊᓪᓚᕝᕕᒋᓂᐊᖅᑕᖏᑦ ᖃᓄᕐᓗ 

ᐊᔾᔨᒌᖏᑎᒋᓂᐊᕐᒪᒍ ᐱᓕᕆᐊᕆᔭᖏᑦ. 

 

ᑖᓐᓇ ᒪᓕᒐᓐᖑᓚᐅᖅᑎᓐᓇᒍ ᑕᒪᒃᑯᐊ 

ᐃᓂᓪᓚᖓᐅᑎᑦ ᒪᓕᑦᑕᕗᑦ, ᐅᐊᔭᓕᕆᓂᕐᒧᑦ, 

ᓱᓪᓗᓕᕆᓂᕐᓗ, ᐆᓇᖅᑐᖃᐅᑎᒐᓚᐃᑦ ᒪᓕᒐᖏᑦ 

ᖃᓄᐃᓗᐊᖅᑑᔮᖏᑎᐊᒻᒪᕆᒻᒪᑕ. ᐱᔾᔪᑎᒋᓪᓗᒍ,  

ᖃᐅᔨᓴᖅᑕᐅᕌᓂᓪᓗ ᐊᔪᖃᑦᑕᖅᖢᑎᒃ. ᑖᒃᑯᐊ 

ᐱᔭᕆᐊᖃᓪᓚᑖᖅᑐᐊᓘᒻᒪᖔᑕ ᑖᓐᓇ 

ᐊᐱᖅᑯᑎᒋᔭᕋ ᓯᕗᓪᓕᖅᐹᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ. ᒥᔅᑕ ᑰᓕ, 

ᑐᑭᓯᑦᓯᐊᖏᒃᑯᒃᑭᑦ ᐊᐱᕆᒃᑲᓂᕐᓂᐊᐸᒻᒪ. 

ᑐᑭᓯᐅᒪᔭᒃᑯᓪᓕ ᐊᐱᖅᑯᑎᒋᔭᕕᑦ ᒥᔅᓵᓄᑦ ᓄᑖᒥᒃ 

ᑎᑎᕋᕐᕕᓕᐅᖅᑕᐅᔪᖃᔾᔮᖏᑦᑐᖅ. ᑖᒃᑯᐊ 

ᑲᑎᒪᔨᐅᔪᑦ ᑲᑎᖃᑦᑕᓂᐊᖅᑐᑦ ᖃᑯᑎᒃᑯᑦ 

ᑲᑎᒪᒋᐊᖃᓕᕌᖓᒥ. ᑖᑉᑯᐊ ᐱᔾᔪᑎᒋᓪᓗᒋᑦ ᑕᕝᕙᓂ 

ᐊᖏᖅᑕᐅᓂᐊᖅᑐᑦ ᒥᒃᓵᓄᑦ. ᑖᒃᑯᐊ 

ᐅᖃᐅᔾᔨᒋᐊᖅᑎᐅᓂᐊᕐᒪᑕ ᑲᑎᔭᕆᐊᖃᓕᕌᖓᒥᒃ 

ᑲᑎᖃᑦᑕᓂᐊᖅᖢᑎᒃ. ᓄᑖᒥᒃ  

ᑎᑎᕋᕐᕕᒃᑖᕐᔪᖃᔾᔮᖏᑦᑐᖅ ᑖᓐᓇ ᒪᓕᒐᓐᖑᖅᐸᑦ. 

ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑯᓱᒐᖅ. ᒥᔅᑕ 

ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪ 

ᒪᑐᐃᖅᓯᔾᔪᑎᒋᖅᑲᐅᔭᕐᓂᒃ ᐅᖃᖅᑲᐅᒐᕕᑦ ᑖᒃᑯᐊ 

ᓴᖅᑭᑦᓯᓂᐊᕐᒪᑦ ᐃᒡᓗᒃᓴᒥᒃ. ᑭᓱᒥᒃᑭᐊᖅ 

ᓴᖅᑭᑦᓯᓂᐊᕋᔅᓯ, ᑖᓐᓇ ᐊᐱᖅᑯᑎᒋᔭᕋ. ᓱᒻᒪᑦ 

ᓴᖅᑭᑦᑎᒋᐊᖃᓂᐊᖅᐱᓯ? ᑕᐃᒃᑯᐊ 

ᐊᖏᔪᖅᑲᐅᑎᒐᓚᐃᑦ ᑲᒪᒋᔭᖃᖅᑐᑦ ᑖᒃᑯᓂᖓ 

ᐃᒡᓗᐃᑦ ᐱᖁᔨᔭᖏᓐᓂᒃ ᒪᓕᒐᖏᓐᓂᒃ? 

ᐊᐅᓚᑦᑎᐊᖅᑑᔮᕐᖓᑦ 

ᖃᐅᔨᓴᖅᑎᑭᒃᓴᕋᓗᐊᖅᑎᓪᓗᖓ. 

 

ᑕᐃᒪ ᐃᒪᓐᓇ ᐱᐅᓂᖅᓴᐅᒐᔭᖅᑰᖅᑐᖅ ᑖᓐᓇ 

ᐊᓯᔾᔨᐅᑕᐅᓗᐊᖅᑐᑑᔮᕐᒪᑦ 

ᐅᖃᐅᔾᔨᒋᐊᖅᑎᖃᓐᓂᕐᒧᑦ ᑲᑎᒪᔨᕋᓛᖃᕐᓂᐊᕐᖓᑕ 

ᑖᒃᑯᐊ ᑲᒪᔨᐅᓗᑎᒃ. 

 

ᑕᐃᒪᓕ ᐊᐱᖅᑯᑎᒐ, ᓱᓇᒃᑲᓂᕐᓂᒃ 

ᐱᓕᕆᐊᖃᒃᑲᓂᕐᓂᐊᕐᒪᑕ ᑖᓐᓇ 

ᐱᑕᖃᖅᑎᑦᑎᓂᐊᖅᑳ ᐃᒡᓗᐃᑦ 

ᒪᓕᒐᖃᕆᐊᖃᕐᓂᖏᓐᓄᑦ ᓴᓇᔭᐅᔪᑦ ᒪᓕᒐᖓᓂᒃ? 

ᐊᒻᒪᓗ ᑕᒪᒃᑯᐊ ᐅᖅᑰᓴᐅᑎᓂᒃ ᑲᒪᔨᑦ ᑕᐃᒫᒃ 

ᐅᖃᐅᓯᐅᖅᑲᐅᒻᒪᑕ ᑕᐃᒪ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᐄ, ᑖᓐᓇ ᐃᒻᒪᖃ 

ᑎᑎᕋᖅᓯᒪᖅᑲᐅᓂᕆᔭᖓᓂᒃ ᐅᕙᓂ ᐃᒡᓗᓂᒃ 

ᖃᐅᔨᓴᖅᑎᑦ ᐊᓪᓚᕝᕕᖓᑕ ᐱᓕᕆᔨᖏᓐᓄᑦ 

ᑐᕌᖓᓗᐊᖅᑐᖅ. ᑖᒃᑯᓂᖓ 

ᐱᓕᕆᐊᖃᓪᓗᐊᑕᓐᓂᐊᖅᑐᑦ ᑖᒃᑯᐊᓗ ᐱᓕᕆᔨᑦ 

ᑕᕝᕙᓃᑦᑐᑦ ᑕᒪᑐᒥᖓ 

ᑐᕌᒐᖃᕐᓂᖅᓴᐅᓕᕐᓂᐊᖅᖢᑎᐅᒻᒪᑦ ᑕᒪᓐᓇ. 

 

ᑖᒃᑯᐊ ᒪᓕᒐᐃᑦ ᐃᓗᐊᓃᑦᑐᑦ ᒥᒃᓵᓄᑦ 

ᐱᓕᕆᔨᐅᓂᐊᖅᑐᓂᒃ ᐅᖃᐅᓯᖃᓗᐊᑕᖅᐳᑦ. ᐃᒻᒪᖃ 

ᐊᐱᕆᔪᓐᓇᕈᒃᑯ ᐃᓕᒃᑰᕐᓗᖓ. ᐃᔅᓯᕐᕙᐅᑕᖅ, ᒥᔅ  

ᓛᔅᒪᓐ ᐅᖃᒃᑲᓐᓂᐊᕐᔪᒍᓐᓇᖅᐸ ᑕᒪᑐᒧᖓ. 

ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑯᓱᒐᖅ. ᒥᔅ 

ᓚᐅᔅᒪᓐ. 

 

ᓚᐅᔅᒪᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᑕᐃᒪ ᒪᕐᕉᓂᐊᕐᒪᑕ ᑖᒃᑯᐊ ᑲᑎᒪᔨᕋᓛᖑᓂᐊᖅᑐᑦ. 

ᑖᒃᑯᐊ ᒥᓂᔅᑕ ᐅᖃᐅᓯᕆᖅᑲᐅᔭᖏᑦ ᑖᒃᑯᐊ 

ᑲᑎᒪᔨᕋᓛᖑᓂᐊᖅᑐᑦ ᑕᐃᒪᓐᓇ 

ᐱᓕᕆᖃᑦᑕᓂᐊᖅᑐᑦ ᐅᖃᐅᔾᔪᐃᑐᐃᓐᓇᖃᑦᑕᕐᓗᑎᒃ 

ᐊᓯᔾᔨᖅᑕᐅᒋᐊᖁᔭᐅᔪᓂᒃ ᓄᓇᕗᒻᒥ ᒪᓕᒐᐅᔪᓂᒃ. 

ᐱᓗᐊᖅᑐᒥ ᓄᓇᕗᒻᒥ ᑕᒪᒃᑯᓂᖓ ᐱᔾᔪᑎᖃᖅᑐᓂᒃ 

ᐃᒡᓗᕐᔪᐊᓕᐅᓂᕐᒧᑦ ᒪᓕᑦᑕᐅᒋᐊᖃᖅᑐᓂᒃ. 

 

ᑖᒃᑯᐊ ᖃᐅᔨᓴᖅᑎᐅᒐᔭᖅᑐᑦ. ᓲᕐᓗ, 

ᐅᖅᑰᓴᐅᑎᒐᓚᓐᓂᒃ ᖃᑦᑎᕆᓂᕐᒧᓪᓗ 

ᖃᐅᔨᓴᖅᑎᖃᕋᑦᑕ. ᑖᒃᑯᐊᓕ ᐃᒡᓗᕐᔪᐊᓕᐅᓂᕐᒧᑦ 

ᖃᐅᔨᓴᖅᑎᐅᔪᑦ ᑖᒃᑯᐊ ᓄᓇᓕᓐᓂ 

ᒐᕙᒪᓕᕆᔨᒃᑯᓐᓃᒪᑕ. ᐅᓪᓗᒥᐅᓕᖅᑐᖅ ᑖᒃᑯᐊ 

ᒐᕙᒪᒃᑯᑦ ᐊᓪᓚᕝᕕᖏᑦ ᓲᕐᓗ ᕼᐋᒻᓚᒃᑯᑦ 

ᐊᒡᓚᕝᕕᖏᑦ ᐊᑐᖅᑕᐅᖃᑦᑕᕋᔭᖅᑐᑦ. 

 

ᑕᒪᒃᑯᐊ ᐅᖁᖅᓴᐅᑎᑦ ᓲᕐᓗ ᐳᓪᓚᐅᔭᖃᖅᑐᓪᓗ 

ᐱᔾᔪᑎᒋᓪᓗᒋᑦ ᐅᖁᖅᓴᐅᑎᑦ ᐃᒪᓐᓇ ᓲᕐᓗ 

ᐊᐱᖃᑦᑕᖏᒃᑲᓗᐊᕐᒪᖔᑦ ᐊᒻᒪᓗ 

ᐊᐱᖃᑦᑕᕐᓂᖏᒃᑲᓗᐊᕐᒪᖔᑕ ᑕᒪᒃᑯᐊ 

ᐃᒡᓗᕐᔪᐊᒃᓴᐃᑦ. 

 

ᑕᐃᒪ ᓂᕆᐅᑉᐳᒍᑦ ᓯᕗᓂᔅᓴᐅᓂᐊᖅᑐᒥ 

ᐱᕈᖅᐸᓪᓕᐊᓕᕈᑦᑕ ᓄᓇᕗᒻᒥ 

ᖃᓄᐃᓕᐅᖅᐸᓪᓕᐊᓕᖅᐸᑕᓗ ᑕᐃᒪᓐᓇ 

ᓴᓇᕙᓪᓕᐊᓂᐊᕐᒪᑕ. ᑕᐃᒪ ᖃᓄᑎᒋᑦ 

ᐱᓕᕆᒋᐊᖃᓂᐊᕐᒪᖔᑕ ᑕᒪᒃᑯᐊ 

ᖃᐅᔨᓴᖅᑎᐅᒐᔭᖅᑐᑦ ᑕᐃᒪᓐᓇ 

ᐱᕙᓪᓕᐊᑎᑕᐅᓂᐊᖅᐳᑦ. ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᓚᐅᔅᒪᓐ. ᒥᔅᑕ ᑰᓕ, 

ᓱᓕ?  

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑕᐃᒪ 

ᓇᓗᓇᐃᕐᕕᐅᒍᒪᖅᑲᐅᔪᖓ ᑖᒃᑯᐊ ᐅᖃᐅᓯᕆᔭᓯ 

ᑕᕝᕙᓂ ᑭᖑᓪᓕᖅᐹᒥᒃ ᐅᖃᖅᓯᒪᖅᑲᐅᒻᒪᑦ 

ᐊᑕᐅᓯᐅᖅᑲᐅᒻᒪᑦ ᑖᓐᓇ ᒪᒃᐱᒐᖅ ᑕᕝᕙᓂ 

ᕿᑎᐊᓂ. ᑖᒃᑯᐊ ᐋᖅᑭᑦᑕᐅᓂᐊᖅᑐᑦ a), ᑖᒃᑯᐊ 

ᓴᓇᔨᑦ ᑎᑎᕋᕐᕕᖓᓂ ᑭᒃᑯᑦ ᑕᐃᑲᓃᒐᔭᕐᒪᖔᑕ. 

 

ᐊᒻᒪᓗᑦᑕᐅᖅ ᑖᒃᑯᐊ ᐊᓯᔾᔨᖅᑕᐅᓯᒪᔫᔮᖅᑐᑦ. 

ᑐᑭᓯᑦᑎᐊᖏᓐᓇᒃᑭᑦ ᐋᖅᑭᒋᐊᕈᑕᐅᖁᔭᐅᔪᑦ 

ᐱᔾᔪᑎᒋᓪᓗᒍ ᒫᓐᓇᐅᔪᖅ ᐊᓯᔾᔨᕈᑕᐅᓂᐊᕐᒪᑦ 

ᒪᓕᒐᒧᑦ. ᑖᓐᓇ ᖃᐅᔨᓴᖅᑎ 

ᐱᓕᕆᐊᖃᖃᑦᑕᓂᐊᕐᒪᑦ ᓲᕐᓗ 

ᓴᕕᒐᐅᔭᓕᕆᓂᕐᒥᓪᓗ ᓴᕕᒐᐅᔭᓂᒃ 

ᖃᐅᔨᓴᕐᓂᒧᓪᓘᓐᓃᑦ ᐃᒡᓗᕐᔪᐊᓂᒃ ᓱᓪᓗᓕᓐᓂᒃ 

ᖃᐅᔨᓴᖅᑎ ᑖᓐᓇ ᓇᓪᓕᐊᑐᐃᓐᓇᕐᓄᑦ 

ᐱᔪᓐᓇᕐᓂᖃᔾᔮᖅᑐᔅᓴᐅᖏᑦᑐᖅ. ᑕᐃᒪ 

ᖃᐅᔨᓴᖃᑎᖃᖃᑦᑕᕆᐊᖃᕐᓂᐊᖅᑐᖅ 

ᐊᖏᔪᖅᑳᕆᔭᐅᔪᖃᕐᓂᐊᕆᓪᓗᓂᑦᑕᐅᖅ 

ᖃᐅᔨᓴᖅᑎᐅᒐᔭᖅᑐᒥᒃ ᒥᓂᔅᑕᒧᖅᑲᐃ 

ᑐᑦᑕᕐᕕᖃᕐᓗᓂ. 

 

ᑭᒃᑯᒃᑲᓐᓂᕐᓂᒃ ᖃᐅᔨᓴᖅᑎᖃᕐᓂᐊᖅᐱᓯ? 

ᑕᐃᒪᓐᓇᐃᑦᑑᔮᕐᒪᑦ ᒫᓐᓇ ᑎᑎᕋᖅᓯᒪᓂᖓ 

ᒪᓕᓪᓗᒍ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐃᒃᓯᕙᐅᑕᖅ. ᑐᑭᓯᑦᓯᐊᓐᖏᑳᓪᓚᒃᖢᖓ 

ᖃᓄᐃᓕᒻᒪᖔᖅᐱᑦ. ᖁᔭᓐᓇᒦᒃ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑯᓱᒐᖅ. ᒥᔅᑕ 

ᑰᓕ, ᐊᑏᓗ? 

 

ᑰᓕ (ᑐᓵᔨᑎᒍᑦ): ᐄ, ᑕᐃᒪ ᑲᑎᒪᔨᕋᓛᑦ 

ᑲᑎᒪᔨᑎᓪᓗᒋᑦ ᑕᐃᒪ ᐊᓯᔾᔩᒍᒪᖅᑲᐅᒻᒪᑦ ᑖᓐᓇ 

32(2) ᑖᓐᓇ ᖃᐅᔨᓴᖅᑎ ᐃᓱᒪᑉᐸᑦ ᑕᒪᓐᓇ 

ᓴᓇᔭᐅᓯᒪᓂᖓ ᐸᕐᓇᑦᑕᐅᓯᒪᔫᑉ, ᑖᓐᓇ  

ᖃᐅᔨᓴᖅᑎᐅᔪᖅ ᓇᒻᒥᓂᖃᖅᑐᒥᒃ ᐃᒡᓗᒥᒃ 

ᑎᒃᑯᐊᖅᓯᒐᔭᖅᑐᖅ ᐃᒪᓐᓇ 

ᐱᔪᓐᓇᐅᑎᑖᕆᐊᖃᕐᒪᖔᑦ. 

 

ᐊᒻᒪᓗ ᑕᐃᒪᓐᓇ ᑐᑭᓯᓯᒪᔫᔮᕋᓗᐊᕋᒪ ᖃᐅᔨᒪᒻᒪᑕ 

ᑖᒃᑯᐊ ᐱᔪᓐᓇᐅᑎᖃᕆᐊᖃᕐᓂᖏᓐᓄᑦ. ᑕᐃᒪ 

ᖃᐅᔨᒪᓕᖅᑎᑕᐅᒋᕗᒍᑦ ᖃᐅᔨᒪᔫᔮᓐᖏᑦᑐᓂᒃ 

ᐱᓕᕆᔨᖃᕐᓂᐊᖅᑑᔮᕋᑦᑕ ᑖᒃᑯᓂᖓ 

ᐱᓕᕆᖃᑎᖃᕐᓂᐊᕐᓗᑎᓪᓗ 

ᑎᒃᑯᐊᖅᑕᐅᓂᐊᖅᑑᔮᖅᖢᓂᓗ ᑖᓐᓇ. 

ᐅᐃᒪᔮᕈᑎᒋᔭᐅᔫᔮᓕᕐᒪᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ 

ᓇᓗᓇᐃᕆᐊᒃᑲᓐᓂᕋᕕᑦ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐃᒃᓯᕙᐅᑕᖅ. ᒥᔅ ᓚᐅᔅᒪᓐ ᑖᓐᓇ ᐱᔭᕆᑐᓂᖏᓐᓂᒃ 

ᑐᑭᓯᐅᒪᑦᓯᐊᓂᖅᓴᐅᖅᑰᕐᒪᒍ ᑭᐅᑎᑦᑐᓐᓇᕈᓐᓂ, 

ᐃᒃᓯᕙᐅᑕᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑯᓱᒐᖅ. ᒥᔅ 

ᓚᐅᔅᒪᓐ. 

 

ᓚᐅᔅᒪᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᑖᓐᓇ ᐱᖁᔨᕗᖔᕈᑕᐅᖅᑲᐅᔪᖅ 

ᒪᓕᒋᐊᑐᐃᓐᓇᖅᑐᖅ ᖃᓄᖅ 

ᐅᓗᕆᐊᓇᖅᑕᐃᓕᒪᒋᐊᕋᔭᕐᓂᖓᓄᑦ ᑕᒪᒃᑯᐊ 

ᐅᖁᖅᓴᐅᑎᐅᒐᔭᖅᑐᑦ ᖃᓄᐃᑦᑑᒐᔭᕐᒪᖔᑦ. 

ᒪᓕᒐᕐᓂᒃ ᐱᒍᒪᓚᐅᕋᑦᑕ 

ᐱᔪᓐᓇᐅᑎᑖᖅᑎᑦᑎᓂᐊᖏᑦᑑᒐᓗᐊᑦ 

ᐅᖁᖅᓴᐅᑎᓂᒃ ᐃᓕᐅᖅᑲᐃᓂᕐᒧᑦ 

ᐱᔪᓐᓇᐅᑎᑖᕐᓂᐊᓂᕐᒧᑦ. ᑭᓯᐊᓂ ᑖᓐᓇ 

ᒪᓕᒐᓃᑦᑐᖅ 

ᓇᓗᓇᐃᖅᓯᒪᑦᑎᐊᑲᓐᓂᕈᒪᑐᐃᓐᓇᖅᑲᐅᔭᕗᑦ. 

ᖁᔭᓐᓇᒦᒃ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓚᐅᔅᒪᓐ. ᒥᔅᑕ ᑰᓕ.  

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪᖃᐃ 

ᑎᒃᑯᐊᖅᓯᒋᐊᖃᕋᔅᓯ ᐊᖓᔪᖅᑳᕆᔭᐅᔪᒥᒃ 

ᖃᐅᔨᓴᖅᑎᓄᑦ? ᑕᐃᒪᓐᓇ ᒫᓐᓇᐅᔪᖅ ᑖᒃᑯᐊ 

ᒪᓕᒐᐃᑦ ᒪᓕᒐᐃᑦ ᒪᓕᓪᓗᒋᑦ ᓲᕐᓗ 

ᑎᒃᑯᐊᖅᑕᐅᒋᐊᖃᖅᑑᔮᓐᖏᒻᒪᑦ 

ᐱᑕᖃᖅᐸᒌᖅᑐᓴᐅᒻᒪᑦ ᖃᐅᔨᓴᖅᑎᐅᒐᔭᖅᑐᒥᒃ. 

ᑕᐃᒪᓐᓇ ᐊᔪᕐᓇᕋᔭᓐᖏᓚᖅᑲᐃ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᓱᓕᑲᓐᓂᖅ, ᐃᒃᓯᕙᐅᑕᖅ, ᓛᔅᒪᓐ ᑖᓐᓇ 

ᑭᐅᒃᑲᓐᓂᕈᓐᓇᖅᑕᖓ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᓚᐅᔅᒪᓐ.  

 

ᓚᐅᔅᒪᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᑕᐃᒪ ᒪᓕᒐᖅ ᑖᓐᓇ ᐱᑕᖃᕆᐊᖃᕐᒪᑦ ᐊᒻᒪᓗ 

ᒪᓕᒃᑕᐅᖁᔭᐅᔪᑦ ᓲᕐᓗ ᒪᓕᑦᓯᐊᖅᑕᐅᕈᓐᓇᖁᓪᓗᒋᑦ. 

ᐃᓚᐃᓐᓇᖏᓐᓂᓪᓕ ᒫᓐᓇᐅᔪᖅ ᖃᐅᔨᓴᖅᑎᖃᕐᒪᑕ 

ᐃᒪᓐᓇ ᖃᓄᖅ ᓇᑉᐸᖅᑎᑕᐅᓯᒪᓂᖓᓄᑦ 

ᖃᐅᔨᓴᖅᑎᑦ ᐱᔾᔪᑎᒋᓪᓗᒋᑦ ᒪᓕᒐᕐᓗ 

ᐱᔾᔪᑎᒋᓪᓗᒍ. 

 

ᑕᐃᒪ ᐱᑕᖃᓐᓂᐊᓕᖅᑐᖅ ᑕᒪᒃᑯᐊ 

ᖃᐅᔨᓴᖃᑦᑕᖅᑐᑦ ᑎᑎᕋᐅᔭᖅᓯᒪᔪᓂᒃ ᐃᒡᓗᕐᔪᐊᖅ 

ᖃᓄᖅ ᐋᖅᑭᓱᖅᑕᐅᓯᒪᓂᖓᓄᑦ, 

ᓴᓇᔭᐅᓯᒪᓂᖓᓄᓪᓗ 

ᐱᔪᓐᓇᐅᑎᑖᖃᑦᑕᑎᑦᓯᔨᐅᒐᔭᖅᑐᑦ ᖃᐅᔨᓴᕐᓗᑎᓪᓗ 

ᖃᐅᔨᒃᑲᐃᖃᑦᑕᕐᓗᑎᓪᓗ ᐃᒻᒥᒃᑰᓕᖓᓂᖏᓐᓂᒃ 

ᑕᒪᒃᑯᐊ ᐱᔪᓐᓇᐅᑎᒋᔭᐅᒐᔭᖅᑐᑦ ᐃᒡᓗᕐᔪᐊᓂᒃ 

ᑖᒃᑯᐊ ᐊᔾᔨᒌᖏᑦᑐᓂᒃ. ᖁᔭᓐᓇᒦᒃ ᐃᒃᓯᕙᐅᑕᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓚᐅᔅᒪᓐ. ᒫᓐᓇ 

ᐊᑎᖁᑎᖃᕈᓐᓃᒃᖢᖓ ᑖᒃᓱᒧᖓ ᐱᒋᐊᕈᑎᒧᑦ 

ᐅᓂᒃᑳᒧᑦ ᐅᖃᐅᓯᒃᓴᑐᐃᓐᓇᕐᓂᒃ. 

ᑲᔪᓯᒋᐊᕈᓐᓇᓕᕋᑦᑕ ᑖᓐᓇ ᑲᔪᓯᒋᐊᕐᓂᐊᕋᑦᑕ 

ᐃᒻᒥᒃᑯᑦ ᑎᑎᕋᖅᓯᒪᓂᖏᑦ ᐱᓕᕆᐊᕐᕆᓗᑎᒍ 

ᑕᑯᓇᓪᓗᑎᒍᓗ ᒪᓕᒐᒃᓴᖅ 30. ᑖᓐᓇ 

ᖃᑯᖅᑕᓃᑦᑐᖅ ᒪᑉᐱᖅᑐᒐᖁᑎᑦᓯᓐᓂ. 

ᑲᔪᓯᒋᐊᕈᓐᓇᓕᖅᑰᕋᑦᑕ. ᖃᓪᓗᓈᑎᑑᖓᔪᓂᒃ 

ᐱᓯᒪᑦᑎᒐᒪ ᐅᑯᐊ ᐱᒋᐊᕈᑎᖏᑦ ᖃᓪᓗᓈᑎᑐᑦ 

ᐅᖃᓕᒫᕐᒥᐊᕐᓂᐊᕋᒃᑭᑦ. 

 

(ᑐᓵᔨᑎᒍᑦ) ᒪᓕᒐᔅᓴᖅ 30, ᑖᒃᑯᐊ ᐃᓪᓗᕐᔪᐊᓂᒃ 

ᓴᓇᔭᐅᕙᓪᓕᐊᓂᖏᓐᓄᑦ. ᑲᔪᓯᒋᐊᓕᕐᓗᑕ 

ᑎᑎᕋᖅᓯᒪᓂᖓ 1. ᓈᒻᒪᒋᕕᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 2. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 3. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 4. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 5. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 6. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 7. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 8. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 9. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 10. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 11. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 12. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 13. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 14. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 15. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 16. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 17. ᐊᖏᖅᐱᓯᐅᒃ? 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 18. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 19. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 20,. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 21. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 22. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 23. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᒥᔅᑕ ᓂᖏᐅᖓᓐ. 

 

ᓂᖏᐅᖓᓐ: ᖁᔭᓐᓇᒦᒃ ᐃᒃᓯᕙᐅᑕᖅ. ᐅᓇ 

ᑐᑭᓯᒋᐊᑦᑎᐊᑲᓐᓂᕈᒪᑐᐃᓐᓇᖅᖢᒍ ᒥᓂᔅᑐ 

ᑯᓱᒐᕐᒧᑦ. ᑖᓐᓇᐃᓛᒃ ᐅᖃᐅᔾᔨᒋᐊᖅᑎᑦ 

ᑲᑎᒪᓕᕋᓛᖏᑦ ᐃᓂᓪᓚᒃᑕᐅᕙᓪᓕᐊᒐᔭᕐᓂᖓᓂᒃ 

ᐅᖃᐅᓯᖃᖅᓯᒪᒻᒪᑦ ᑎᑎᕋᖅᓯᒪᔪᖅ 23-ᒥ. 

ᒥᑦᓴᐅᓯᒋᐊᕈᑎᒥᖅᑲᐃ ᓇᓗᓇᐃᕐᕕᒋᔪᓐᓇᖅᐱᑎᒍᑦ 

ᑖᓐᓇ ᒪᓕᒐᔅᓴᖅ ᑲᔪᓯᑉᐸᑦ ᑭᖑᓂᐊᒍᑦ ᖃᓄᖅ 

ᓯᕕᑐᑎᒋᔪᒥᒃ ᑖᓐᓇ ᓴᖅᑭᑎᑕᐅᒋᐊᓕᕋᔭᕐᒪᖔᑦ 

ᐅᖃᐅᔾᔨᒋᐊᖅᑎᑦ ᑲᑎᒪᔨᕋᓛᖏᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓂᖏᐅᖓᓐ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐃᒃᓯᕙᐅᑕᖅ. ᑕᒪᓐᓇ ᑖᑉᓇ ᐊᖏᖅᑕᐅᓯᒪᓕᖅᐸᑦ 

ᑕᒪᒃᑯᐊ ᑖᒃᓱᒪ ᐃᖏᕐᕋᓯᔾᔪᑎᒋᔭᕆᐊᖃᑦᑕᖏᑦ 

ᐃᖏᕐᕋᑦᓯᐊᕈᓐᓇᖅᐸᑕ ᐅᑭᐊᒃᓵᖅ, 

ᐅᑭᐊᒃᓴᑲᓪᓚᖏᓛᖅ ᐅᑭᐅᖅ ᑖᒃᑯᐊ 

ᕿᓂᖅᑕᐅᕙᓪᓕᐊᓕᕈᒥᓇᖅᐳᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ, ᑐᑭᓯᓇᕐᓂᖅᐸᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑯᓱᒐᖅ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐄ, 

ᑖᓐᓇ ᐊᐱᖅᑯᑎᒋᔭᕋ ᐱᔾᔪᑎᖃᑦᑐᖅ ᐅᕙᓂ 

ᑎᑎᕋᖅᓯᒪᒻᒪᑕ ᑖᒃᑯᐊ ᐅᖃᐅᔾᔪᐃᓂᕐᒧᑦ 

ᑲᑎᒪᔨᕋᓛᖑᒐᔭᖅᑐᑦ 13-ᖑᓇᔭᕐᒪᑕ. ᑖᒃᑯᐊ 

ᑲᑎᒪᔨᐅᔾᔪᓯᐊᖃᑦᑕᕋᔭᕐᓂᖏᓐᓄᓪᓗ 

ᐅᖃᐅᓯᕆᔭᐅᓯᒪᓪᓗᓂ. ᑕᐃᒪᓐᓇ 

ᐅᑎᕐᕕᐅᖃᑦᑕᕋᔭᕐᒪᑕ ᑮᓇᐅᔭᓂᒃ 

ᑲᒪᒋᔭᐅᓂᐊᖅᑑᔮᕐᒪᑕ ᐅᖄᓚᐅᑎᒃᑯᑦ ᑲᑎᒪᒌᕌᖓᑕ. 

 

ᖃᑦᑎᒐᓚᓐᓂᑭᐊᖅ ᑮᓇᐅᔭᓂᒃ ᑖᒃᑯᐊ 

ᐱᓕᕆᕝᕕᐅᔪᑦ ᐊᑐᕐᓂᐊᖅᐸᑦ ᑕᐃᒪᓐᓇ 

ᑲᑎᒪᑎᑦᑎᓕᕌᖓᑕ ᑖᒃᑯᓂᖓ ᐅᖃᐅᔾᔪᐃᓂᕐᒧᑦ 

ᑲᑎᒪᔨᕌᓛᓂᒃ? ᖁᔭᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᑕᐃᒪᓐᓇ ᑕᒪᓐᓇ 

ᐱᔾᔪᑎᒋᓪᓗᒍ ᑖᒃᑯᐊ ᐊᐱᖅᑯᑎᒋᔭᑎᑦ 

ᐅᖃᕈᓐᓇᖏᑦᑐᒍᑦ ᖃᑦᓯᓂᒃ ᑮᓇᐅᔭᓂᒃ 

ᐊᑐᕆᐊᖃᕋᔭᕐᒪᖔᑦᑕ ᑭᓯᐊᓂ ᑕᒪᒃᑯᐊ 

ᐱᓕᕆᐊᕆᕙᓪᓕᐊᔭᕗᑦ ᐊᒻᒪᓗ ᐋᖅᑭᓐᓂᐊᖅᑕᕗᑦ 

ᑕᒪᓐᓇ ᐱᕙᓪᓕᐊᓂᖓᓂᒃ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑯᓱᒐᖅ. ᒥᔅᑕ 

ᐃᐊᓕᐊᑦ. 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐊᒻᒪᓗᒃᑲᓐᓂᖅ, ᑖᓐᓇ ᐊᐱᖅᑯᑎᒋᔭᕋ 

ᐱᔾᔪᑎᖃᖅᑐᖅ ᑐᑭᓯᑦᑎᐊᕈᒪᓪᓗᒍ ᑖᓐᓇ ᒪᓕᒐᖅ 

ᓴᖅᑭᑎᑦᑎᓂᐊᕐᒪᑦ ᑖᒃᑯᓂᖓ ᒪᓕᒐᒃᓴᐅᒐᔭᖅᑐᓂᒃ 

ᐃᒡᓗᕐᔪᐊᓕᐅᖃᑦᑕᖅᑐᓄᑦ. ᐃᓗᐊᓂ, ᓲᕐᓗ, 

ᐃᒡᓗᕐᔪᐊᓕᐅᖅᑕᐅᔫᑉ ᐅᖃᐅᓯᕆᓚᐅᖅᓯᒪᒐᑦᑎᒍᓗ 

ᑲᑎᒪᔨᕋᓛᖑᓪᓗᑕ. 

 

ᑲᓇᑕᒥ ᑖᓐᓇ ᒪᓕᒐᒃᓴᐃᑦ ᐃᒡᓗᕐᔪᐊᓕᐅᕐᓂᕐᒧᑦ 

ᒪᓕᒐᒃᓴᖃᐅᕐᒪᑕ ᑎᑎᕋᖅᓯᒪᒻᒪᑕ 

ᖃᓄᐃᓕᐅᕆᐊᖃᕈᑎᒋᔭᐅᔪᑦ ᑕᕝᕙᓂ ᓄᑖᒥ 

ᒪᓕᒐᐅᓂᐊᓕᖅᑐᒥᒃ ᐊᔾᔨᒋᓐᖏᑕᖏᓐᓂᒃ 

ᐋᖅᑭᔅᓱᐃᒋᐊᖃᕐᓂᐊᑐᒃᓴᐅᒐᑦᑕ 

ᐃᑯᐊᓪᓚᑦᑕᐃᓕᒪᑎᑦᑎᒋᐊᖃᕐᓂᕐᒧᑦ ᑕᒪᒃᑯᓂᖓ 

ᓇᓪᓕᐅᒃᑯᒫᖃᕐᓂᒧᓪᓗ ᑕᐃᒪᓐᓇᐃᓕᐅᖃᑦᑕᓂᐊᖅᐸ 

ᑖᒃᑯᐊ ᑲᑎᒪᔨᕋᓚᑦ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐃᒃᓯᕙᐅᑕᖅ. ᐄ, ᑖᒃᑯᐊ ᓱᓕᑦᑎᐊᖅᑐᖅ ᑕᐃᒪᓐᓇ 

ᐊᐱᖅᑯᑎᒋᔭᖓ ᑖᒃᑯᐊ ᑲᑎᒪᔨᕋᓛᑦ ᑖᒃᑯᓂᖓ  

ᑕᒪᒃᑯᐊ ᓲᕐᓗ ᐊᐱᖃᑦᑕᖅᑐᑦ ᐃᒡᓗᕐᔪᐊᑦ ᓯᓚᑖᓂ 

ᑕᐃᒫᕈᓘᔭᖅ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᑲᔪᓯᓗᑕ ᑎᑎᕋᖅᓯᒪᓂᖓ 23. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ ᑎᑎᕋᖅᓯᒪᓂᖓ 24. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 25. ᐊᖏᖅᐱᓯᐅ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 26. ᐊᖏᖅᐱᓯᐅ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 27. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 28. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᐳᒍᑦ.  

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 29. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᖃᖅᓯᒪᓂᖓ 30. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 31. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 32. ᒥᔅᑕ ᑰᓕ. 

 

ᑰᓕ: ᖁᔭᓐᓇᒦᒃ ᐃᒃᓯᕙᐅᑕᖅ. ᑕᐃᒪ 

ᓇᓗᓇᐃᖅᓯᕕᐅᒍᒪᔪᖓ ᒥᓂᔅᑕ ᐃᒻᒪᖃ 

ᐆᑦᑑᑎᖃᕈᓐᓇᕋᔭᕐᒪᖔᑦ ᖃᓄᖅ 

ᐃᓕᖅᑯᓯᕆᔭᐅᓂᐊᖅᑐᖅ ᐃᖏᕐᕋᓂᐊᕐᒪᖔᑦ. ᒫᓐᓇ 

ᑖᓐᓇ ᐅᖃᐅᓯᖅᑕᕆᔭᖓ ᑎᑎᕋᖅᑕᐅᓯᒪᔫᑉ 

ᐅᐃᒪᔮᕐᓇᕐᒪᑦ. ᑖᓐᓇ ᖃᐅᔨᓴᖅᑎᐅᔫᔮᕐᒪᑦ ᓲᕐᓗ 

ᐊᐅᓚᑦᑎᔨᐅᓪᓗᓂᓗ 

ᐱᔪᓐᓇᐅᑎᑖᖅᑎᑦᑎᓂᐊᕐᓗᓂᓘᓐᓃᑦ. 

 

ᐅᕙᓐᓄᓪᓕ ᑕᒪᓐᓇ ᑳᓐᑐᕌᒃᑎᑦ ᑖᒃᑯᐊ 

ᐸᕐᓇᒍᑎᖃᓲᖑᒻᒪᑕ ᑎᑎᕋᐅᔭᖅᓯᒪᓪᓗᑎᒃ ᖃᓄᖅ  

ᓴᓇᔭᐅᒋᐊᖃᕐᓂᖓᓄᑦ 

ᐱᔪᓐᓇᐅᑎᖃᕆᐊᖃᕐᓂᖏᓐᓄᓪᓗ ᖃᓄᐃᑦᑐᓂᒃ 

ᒪᓕᒐᕐᓂᒃ ᒪᓕᓐᓂᐊᕐᓗᑎᒃ. 

ᖃᐅᔨᓴᖅᑕᐅᒋᐊᖃᕐᓂᐊᖅᑐᓂᓪᓗ ᑖᓐᓇ 

ᖃᐅᔨᓴᖅᑎᐅᓂᐊᖅᑐᖅ ᓯᕗᓪᓕᖅᐹᒥᒃ, ᓲᕐᓗ 

ᐸᕐᓇᐅᑎᖃᓚᐅᓐᖏᓐᓂᕐᒥᓂᒃ. 

 

ᑖᒃᑯᐊᓕ ᖃᐅᔨᓴᖅᑎᐅᔪᑦ ᑭᓯᐊᓂ 

ᐱᐊᓂᑦᑕᐅᕙᓪᓕᐊᓕᕌᖓᑦ ᑕᒪᒃᑯᐊ 

ᐃᑭᐊᒻᒥᑕᕆᒐᓚᑦᑕᖏᑦ ᑲᒪᓲᖑᒻᒪᑕ. ᑖᒃᑯᐊ 

ᓇᒻᒥᓂᖃᖅᑐᓪᓕ ᐅᕙᓐᓄᑦ 

ᐱᔪᓐᓇᐅᑎᑖᕆᐊᖃᓲᖑᒻᒪᑕ ᐊᔾᔨᒌᖏᑦᑐᓂᒃ 

ᓄᓇᓕᐸᐅᔭᐅᔪᓄᑦ. ᓄᓇᓕᓐᓂ ᒐᕙᒪᒃᑯᓂᓪᓘᓐᓃᑦ. 

 

ᑖᒃᑯᐊ ᑎᑎᕋᖅᓯᒪᓂᖏᑦ ᓇᓗᓇᕐᖓᑕ ᑖᓐᓇ 

ᖃᐅᔨᓴᖅᑎ ᐃᓱᒪᒍᓂ ᐃᓱᒪᒋᒍᓂᐅᒃ 

ᑭᓯᐊᓂᐅᓕᕐᒥᔪᖅ ᖃᐅᔨᓴᖏᓪᓗᒍ. ᓱᒻᒪᓄᑯᐊ ᐃᒫᒃ 

ᓲᕐᓗ ᑲᖐᓱᒃᑑᔮᑐᐃᓐᓇᖅᑐᑎᒃ ᑕᐃᒪ 

ᐅᖃᖃᑎᖃᕆᐊᖃᕋᔭᕆᓪᓗᓂ ᐃᒡᓗᒥᒃ ᐊᖏᔪᖅᑳᒥᒃ 

ᐃᓪᓗᐊᓄᖔᖅ ᑭᐳᔅᓯᒪᔫᔮᕐᖓᑎᒃ. 

 

ᑖᓐᓇ ᑎᑎᕋᑲᒻᒪᔅᓯᒪᑲᒻᒪᑐᒻᒪᕆᐅᒻᒪᑦ ᐅᖃᐅᓯᖏᑦ 

ᐊᒻᒪᓗ ᐅᖃᕈᓐᓇᖅᑐᖓ ᓇᓗᓕᕈᑕᐅᔪᓐᓇᒻᒪᕆᒻᒪᑦ. 

ᓲᕐᓗ, ᓱᒻᒪᓄᓇ ᒫᓐᓇ ᐊᑐᖅᑕᐅᕙᑦᑐᖅ ᐊᒻᒪᓗ, 

ᑖᖓ ᑕᑯᒍᕕᐅᒃ, ᕿᐱᓗᒍᓐᓇᖅᑐᖅ 

ᐱᔪᓐᓇᕐᓂᕋᐃᔭᐃᔾᔪᑎᒥᑦ ᑕᐃᓐᓇ ᖃᐅᔨᓴᖅᑎᐅᔪᖅ 

ᑕᕝᕗᖓ ᖃᐅᔨᓴᖅᑕᒥᓂᕐᒥᓄᑦ ᐃᒫᒃ ᐃᓱᒪᒋᔭᖓᓂᒃ. 

 

ᑖᓐᓇ ᓇᓗᓕᕈᑎᒋᑦᑎᐊᕋᒃᑯᐃᓛᒃ. ᐄ, 

ᒐᕙᒪᓕᕆᔨᐅᓗᓂᖅᑲᐃ ᐱᐅᔪᕐᔪᐊᒻᒪᕆᐊᓘᒐᓗᐊᖅ 

ᐅᖃᐅᓯᕐᓂᒃ ᑐᓴᓕᒪᓇᓐᖏᑦᑐᓂᒃ ᐊᑐᖅᐸᑦᑐᓄᑦ, 

ᑭᓯᐊᓂ ᐱᐅᒋᔭᐅᓗᐊᕋᔭᖅᐸᓪᓚᐃᖏᒻᒪᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ. 

ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ. ᒥᔅᑕ ᐅᐊᖕ ᓇᓗᓇᐃᖅᓯᑎᒋᐊᕐᓂᐊᕋᒃᑯ 

ᑕᔅᓱᒥᖓ ᒥᔅᑕ ᑰᓕᒧᑦ ᐊᖅᑯᑎᒋᓗᑎᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐅᐊᖕ. 

 

ᐅᐊᖕ (ᑐᓵᔨᑎᖑᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑖᓐᓇ 

ᐋᖅᑭᒋᐊᕈᑕᐅᔪᖅ ᐅᖅᑰᓴᐅᑎᓄᑦ ᒪᓕᒐᕐᓄᑦ 

ᑕᐃᒃᑯᓄᖓ ᑖᓐᓇ ᐅᖃᖅᓯᒪᓂᖓ ᖃᐅᔨᓴᖅᑎ 

ᑕᐃᒃᑯᓄᖓ ᐅᖅᑰᓴᐅᑎᓕᕆᓂᒧᑦ ᒪᓕᒐᕐᒥᒃ. 

ᒫᓐᓇᓕ ᐃᒪᐃᓕᖓᒻᒪᑦ ᐱᓇᓱᒋᐊᖃᕋᔭᕐᒥᒻᒪᑦ 

ᐱᔪᓐᓇᐅᑎᒥᒃ ᐋᖅᑭᔅᓯᓂᕐᒧᑦ ᐅᖅᑰᓴᐅᑎᒥᒃ. 

ᑖᓐᓇᓕ ᐃᑉᐱᒋᔭᐅᓪᓗᐊᕆᐊᖃᖅᑐᖅ ᑖᓐᓇ 

ᖃᐅᔨᓴᖅᑎᐅᔪᖅ ᐃᓱᒪᖃᕈᓂ 

ᓴᓇᔭᐅᒋᐊᖃᕋᔭᕐᒪᖔᖅ ᒪᓕᓪᓗᒍ ᐃᒡᓗᓕᐅᓂᕐᒧᑦ 

ᒪᓕᒐᖅ. ᒪᓕᒐᓕᕆᔨ ᑖᓐᓇ ᖃᐅᔨᓴᖅᑎ 

ᐅᖅᑰᓴᐅᑎᓄᑦ ᐅᖃᐅᔾᔨᒍᓐᓇᖅᑐᖅ ᑖᔅᓱᒧᖓ 

ᑕᐃᒃᑯᐊ ᐱᑎᑦᑎᔭᕆᐊᖃᕐᒪᖔᑕ ᐱᔪᓐᓇᐅᑎᒥᒃ. 

 

ᐃᓚᖓᒍᑦ ᑕᕝᕗᖓ ᓄᑖᖑᔪᒥᒃ ᐃᓕᓯᓐᓂᐊᕈᓂ 

ᐅᖅᑰᓴᐅᒻᒥᓪᓘᓐᓃᑦ ᐃᒪᖃᐅᑎᒥᓪᓘᓐᓃᑦ 

ᐆᓇᖅᑐᖃᐅᑎᒥᒃ ᐊᓯᔾᔨᕆᐊᖃᖅᑲᑦ ᐃᓪᓘᑉ 

ᐋᖅᑭᒪᓂᖓᓄᑦ. ᑖᓐᓇ ᐋᖅᑭᒋᐊᓕᒃ ᐱᔾᔪᑎᒋᓪᓗᒍ  

ᖃᐅᔨᓴᖅᑕᐅᒋᐊᖃᕋᔭᕐᒥᒻᒪᑦ ᑖᓐᓇ ᑕᕝᕗᖓ 

ᐃᓕᔭᐅᓚᐅᖅᑎᓐᓇᒍ. 

 

ᐅᖃᐅᓯᖃᖅᑐᒍᑦ ᐊᓯᔾᔨᕆᐊᖃᕋᔭᖅᑲ ᐃᓗᐊ ᑖᓐᓇ 

ᐃᒪᖃᐅᑎᓄᑦ ᐅᖅᑰᓴᐅᑎᓄᑦ ᖃᐅᔨᓴᖅᑎ 

ᓴᓇᔪᖃᕆᐊᖃᕐᓂᖅᐸᑦ ᑖᓐᓇ ᐃᓪᓘᑉ  



ᐊᐃᑉᐱᖅ, ᔫᓂ 5, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2692 

ᓴᓇᔭᐅᓂᖓᓄᑦ ᐊᑖᓃᓪᓗᓂ 

ᐱᔪᓐᓇᐅᑎᖃᕆᐊᖃᕐᓂᐊᒪᖔᑕ. 

 

ᑕᐃᒪᓕ ᑲᓇᑕᒥ ᒪᓕᒋᐊᖃᕋᔭᕆᕗᑦ 

ᐃᒡᓗᓕᐅᖅᑎᓄᑦ ᒪᓕᑦᑕᐅᒋᐊᓕᓐᓂᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐅᐊᖕ. ᒥᔅᑕ ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ ᐃᒻᒥᓂᒃ 

ᓴᓇᔪᓪᓕ ᐃᒻᒥᓂᒃ ᐅᖃᐅᔾᔨᔪᓐᓇᕐᖓᑕ 

ᐊᖏᔪᖅᑲᐅᑎᓂᒃ ᒐᕙᒪᒃᑯᓐᓂ ᐊᓪᓚᕕᖏᓐᓂ. 

ᓱᒻᒪᓄᑯᐊ, ᖃᐅᔨᓴᖅᑎᒥᒃ ᐱᑕᖃᕆᐊᖃᕆᕙ 

ᑕᐃᔅᓱᒥᖓ ᓴᓇᔨᐅᔪᒥᒃ ᐃᒫᒃ 

ᐱᔪᓐᓇᐅᑎᖃᕆᐊᖃᕐᒪᖔᑕ. 

 

ᑕᑯᓕᕐᒥᓗᒍ ᐋᖅᑭᒋᐊᕈᑕᐅᔪᒥᒃ 34(2)-ᒥ 

ᑕᐃᒪᐃᒻᒥᒻᒪᑦ ᑖᓐᓇ ᐃᒡᓗ, ᐃᓛᒃ ᐃᒡᓘᓂᖓ 

ᓴᓇᔭᐅᒃᑲᓂᕐᓂᖓᓂᓘᓐᓃᑦ ᐃᒡᓗᓕᐅᖅᑎᓄᑦ 

ᑎᒃᑯᐊᖅᑕᐅᓯᒪᔪᓄᑦ. ᑖᓐᓇ ᒪᓕᓪᓗᒍ 

ᐅᐸᒍᑎᓐᖏᖔᕐᓗᑎᒃ ᖃᐅᔨᓴᖅᑎᒃᑰᕆᐊᖃᕋᔭᖅᑐᑦ 

ᑖᓐᓇ ᐱᖃᕆᐊᖃᕐᒪᖔᖅ ᐱᔪᓐᓇᐅᑎᒥᒃ, 

ᓱᒻᒪᓖᓐᓇ? 

 

ᑕᐃᓐᓇ ᓴᓇᔨᐅᔪᖅ ᐃᒫᒃ ᑲᑦᑐᖏᕐᓗᓂ 

ᖃᐅᔨᓴᖅᑎᒨᖅᑕᐅᑎᒋᓗᓂ ᐅᕝᕙᓘᓐᓃᑦ ᒐᕙᒪᒃᑯᑦ 

ᐊᖅᑯᑎᒋᔭᕆᐊᖃᕐᖓᒍ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᑕᐃᒃᑯᐊ ᑳᓐᑐᕌᑕᐅᓯᒪᔪᑦ 

ᐅᑯᓂᖓᓗ ᒪᓕᑦᑐᑎᒃ ᐃᖅᑲᓇᐃᔭᕆᐊᖃᖅᐸᑦᑐᑦ 

ᑐᑭᓯᔭᔅᓴᑦᑎᐊᕙᐅᔫᒐᓗᐊᓪᓕ ᑕᐃᒃᑯᓄᖓ. 

ᑭᓯᐊᓂᓕ ᐃᒪᐃᓕᐅᕋᓱᑦᑐᖅ ᑕᐃᒪᐃᓕᐅᕐᖓᑦ 

ᑎᑎᕋᖅᓯᒪᒻᒪᑕ ᑕᐃᒫᒃ. ᑐᑭᓯᕙᓪᓚᐃᔭᕋ 

ᑐᑭᓯᑦᑎᐊᖅᑑᔮᖅᑐᒍᓗ. ᐃᒡᓗᒐ ᓴᓇᒋᐊᕈᒪᒍᒃᑯ 

ᐅᖅᓱᖃᐅᑎᒥᒃ ᐆᓇᖅᑐᖃᐅᑎᒥᒃ ᐃᓕᓯᒍᒪᒍᒪ 

ᐊᖏᓂᖅᓴᐅᔪᒥᒃ ᐃᓕᓯᒍᒪᓐᓂᕈᒪ ᖃᐅᔨᓴᖅᑎᐅᔪᖅ 

ᖃᐅᔨᓴᕆᐊᖃᕋᔭᖅᑐᖅ. ᑕᐃᓐᓇ ᐃᓕᒍᒪᔭᕋ 

ᓈᒻᒪᒃᑲᓗᐊᕐᒪᖔᖅ. 

 

ᐄ, ᐱᐅᔪᐊᓘᖅᑲᐃ, ᐅᕝᕙᖃᐃ ᓇᑎᕋᖃᐃ 

ᓴᓐᖐᓗᐊᕋᔭᖅᑐᖅ ᐃᓕᓯᕕᒋᓂᐊᖅᑐᖅ ᐃᒫᒃ 

ᐃᒥᑐᐃᓐᓇᕋᔭᖅᑐᖅᑲᐃ. 

 

ᑭᓯᐊᓂᓕ ᑕᐃᓐᓇ ᐃᒡᓗᒧᑦ ᖃᐅᔨᓴᖅᑎᐅᔪᖅ 

ᑕᕝᕗᓐᖓᕆᐊᖃᕋᔭᕐᖓᑦ ᑖᓐᓇ ᐃᒡᓗ  

ᐃᓕᓴᕕᐅᒍᓐᓇᑦᑎᐊᕋᓗᐊᕐᒪᖔᖅ ᑖᔅᓱᒧᖓ. ᑖᓐᓇ 

ᓇᑎᖓ ᐃᓕᓯᕕᔅᓴᐅᒐᔭᕋᓗᐊᕐᒪᖔᖅ 

ᓱᕋᓐᓂᐅᓴᒐᔭᖏᒃᑲᓗᐊᕐᒪᖔᖅ. 

ᑐᑭᓯᓇᖅᓯᕚᓪᓕᖅᑯᖅᑲᐃ. ᖁᔭᓐᓇᒦᒃ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑯᓱᒐᖅ. ᒥᔅᑕ 

ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪ 

ᐱᔪᓐᓇᐅᑎᖃᕆᐊᖃᖅᑲᑕ 

ᑕᕝᕙᑦᑕᐅᑎᒌᒋᐊᖃᕋᓗᐊᕐᖓᑦ ᑕᕝᕙᓂ ᒪᓕᒐᐅᔪᓂ. 

ᐃᒫᒃ ᐋᖅᑭᒋᐊᕆᐊᖃᕐᓂᐊᓂᖅᑲᑦ  

ᐅᐊᔭᖏᓐᓂᓘᓐᓃᑦ ᑕᕝᕙᓃᖁᔭᐅᔭᕆᐊᖃᕋᓗᐊᕐᖓᑦ 

ᑕᕝᕙᓃᓪᓗᓂ ᒪᓕᑦᑕᐅᒋᐊᓕᓐᓂᒃ ᑖᓐᓇ 

ᖃᐅᔨᓴᖅᑎᐅᔪᖅ. ᑖᓐᓇ ᐱᔭᕆᐊᑐᓗᐊᕐᓂᐊᖏᒻᒪᑦ. 

 

ᑖᓐᓇᓘᓐᓃᑦ ᖃᐅᔨᓴᖅᑎᒻᒪᕆᓐᓄᑦ 

ᐊᖏᔪᖅᑳᕆᔭᐅᔪᖅ ᐅᐸᑦᑕᐅᔭᕆᐊᖃᕋᔭᕐᒪᖔᑦ. 

ᑕᐃᓐᓇᓕ ᓴᓇᓂᐅᓴᔪᖅ ᐱᓕᕆᕕᐅᔪᒧᑦ 

ᑕᕝᕙᓐᖔᖃᑦᑕᕋᔭᕐᖑᐊᕋᓗᐊᕐᖓᑦ. ᐃᒫᒃ ᒐᕙᒪᒃᑯᑦ 

ᐋᖅᑭᓯᒪᑦᑎᐊᕆᐊᖃᕐᓂᖅ ᒪᓕᒋᐊᓕᐊᓗᖏᓐᓄᑦ 

ᑕᐃᒪᓕᖓᔫᔮᑐᐃᓐᓇᕐᖓᑦ, ᐊᖏᖅᑕᐅᓯᒪᓗᑎᒃ 

ᓇᕿᑕᐅᓪᓗᑎᓪᓗ.  

 

ᑖᒃᑯᐊ ᐱᔪᓐᓇᐅᑎᐅᓱᒋᒐᒃᑭᓪᓕ ᑕᐃᒪᓕ ᐅᓇ 

ᓇᓗᓕᕈᑕᐅᑐᐃᓐᓇᖏᒻᒫᑦ ᑳᓐᑐᕌᑕᐅᓯᒪᔪᖅ ᐃᒫᒃ 

ᐱᔭᕆᐊᑐᓗᐊᖅᑐᒃᑰᑎᑦᑎᒍᒪᓲᖑᓐᖏᒻᒪᑕ 

ᑕᐃᒪᐃᓲᖑᒻᒪᑦ ᐃᖃᓗᒃᑑᑎᐊᕐᒥ 

ᒪᓕᒐᓕᐅᖅᑎᐅᔪᖅ. ᓇᓗᓇᐃᖅᓯᕕᐅᒍᓐᓇᖅᑯᖔ 

ᑖᓐᓇ ᑐᑭᓯᔭᐅᒻᒪᖔᖅ ᐅᖃᕋᓱᑦᑕᕋ, 

ᐃᓱᒪᒋᑐᐃᓐᓇᖅᑕᕋ? 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᑖᒃᑯᐊ ᒪᓕᒐᓕᕆᔨᓄᑦ 

ᕿᒥᕐᕈᔭᐅᖃᑦᑕᖅᓯᒪᔪᑦ. ᑖᓐᓇ 

ᐊᑐᖅᑕᐅᓛᖅᑐᒋᐊᖃᕋᔭᖅᑐᓴᐅᓐᖏᒃᑲᓗᐊᖅᑯᖅ. 

ᑭᓯᐊᓂ ᐊᑐᖅᑕᐅᔭᕆᐊᖃᕐᓂᖅᑲᑦ ᖃᐅᔨᒪᔪᖓ 

ᐃᒡᓗᓕᐅᖅᑎᑦ ᐃᒪᐃᑦᑐᖃᑳᓪᓚᓂᖅᑲᑦ 

ᐊᓪᓗᐃᔪᖃᕐᓂᖃᓪᓘᓐᓃᑦ. 

 

ᐃᒫᒃ ᑕᒪᒃᑯᐊ ᒪᓕᑦᑕᐅᒋᐊᓕᑦ ᒪᓕᑦᑕᐅᓗᑎᑦ 

ᒪᓕᒐᕐᒧᑦ ᐃᒡᓗᓕᐅᕐᓂᕐᒧᑦ. 

ᑕᐃᒪᐃᑦᑕᕆᐊᖃᕐᓂᖅᑲᑦ ᐱᑕᖃᖁᔭᕗᑦ  

ᐊᑐᖅᑕᐅᔭᕆᐊᖃᓐᖏᑐᐃᓐᓇᕆᐊᖃᕋᔭᕐᒥᔪᑦ ᑭᓯᐊᓂ 

ᐊᑐᖅᑕᐅᔭᕆᐊᖃᕐᓂᖅᑲᑦ ᑕᕝᕙᓃᒋᐊᖃᕐᖓᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑯᓱᒐᖅ. ᒥᔅᑕ 

ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐃᒡᓗᓕᐅᓂᕐᒧᖅᑲᐃ ᖃᐅᔨᓴᖅᑎᑦ, 

ᖃᐅᔨᓴᖅᑎᓘᓐᓃᑦ ᐃᒫᒃ ᓇᓗᓇᓐᖏᒻᒪᑦ ᑕᐃᓐᓇ 

ᐃᓕᓯᖁᔭᐅᖏᒻᒪᑦ ᐃᓚᖓᓂᒃ. 

 

ᐱᔪᓐᓇᐅᑎᑖᕆᐊᖃᕋᔭᖅᑐᖅ ᐊᓯᐊᒍᓪᓕ 

ᓇᓗᓇᓐᖏᑦᑕᐅᑎᒋᔭᕆᐊᖃᓐᖓᓪᓕ. ᐃᒫᒃ 

ᐱᔪᓐᓇᐅᑎᒥᒃ ᐱᓚᐅᖅᑎᓐᓇᒋᑦ ᑕᒪᒃᑯᐊ 

ᐊᓯᔾᔨᕆᐊᓕᑦ ᓇᓗᓇᐃᖅᓯᒪᑦᑕᐅᑎᒋᓗᑎᒃ. 

 

ᖃᐅᔨᓴᖅᑎᐅᓪᓕ ᐃᓱᒪᖅᓲᑎᒋᒐᔭᓐᖑᐊᖏᒻᒪᒍ. 

ᑕᐃᒫᒃ ᒐᕙᒪᒃᑯᓐᓄᑦ ᐱᔭᕆᐊᑦᑐᕈᑕᐅᓱᒋᕙᕋ. 

ᒪᑯᓂᖓ ᐅᐊᔭᓕᐅᕈᓐᓇᕐᖓᑕ 

ᐱᔪᓐᓇᐅᑎᖃᖏᒃᑲᓗᐊᕐᓗᑎᒃ. ᑭᓯᐊᓂ ᑕᐃᓐᓇ  

ᖃᐅᔨᓴᖅᑎᐅᔪᖅ ᐅᖃᖅᑲᑦ ᐊᐱᕆᓗᒍᖅᑲᐃ ᑖᒃᑯᐊ 

ᓄᓇᓕᓐᓂ ᒐᕙᒪᒃᑯᓐᓄᑦ ᐱᔨᑦᑎᖅᑎᑦ ᑖᓐᓇ 

ᑕᐃᒪᐃᒻᒪᑦ. 

 

ᑕᐃᓐᓇ ᐱᖃᑎᖃᑦᑐᖅ ᑕᕝᕗᖓ 

ᐅᖃᖃᑎᖃᖁᑐᐃᓐᓇᕆᐊᖃᑦᑕᖏᑦ ᑖᓐᓇ 

ᐱᔪᓐᓇᐅᑎᑖᕆᐊᖃᓐᓂᐊᕐᓂᖓ ᐅᓇ ᒪᓕᒐᖅ 

ᒪᓕᓪᓗᒍ. ᑐᑭᓯᓇᑦᑎᐊᖅᑐᖅ ᑕᐃᒪᐃᓕᖓᔪᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᐆᓇᖅᑐᖃᐅᑎᓄᑦ  

ᐳᓪᓚᒨᖅᑐᓄᓪᓗ ᒪᓕᒐᕐᒨᖓᔪᖅ ᐅᐊᔭᓕᕆᔨᓄᑦ 

ᐅᖃᓐᖏᑦᑐᖅ. ᑕᐃᒃᑯᐊᓕ ᑖᓐᓇ 

ᐊᒃᑐᐊᓂᖃᖅᐱᓪᓚᖏᑦᑎᐊᖅᑐᖅ ᑭᓯᐊᓂ 

ᐅᖅᑰᓴᐅᑎᓕᕆᓂᕐᒧᑦ ᐆᓇᖅᑐᖃᐅᑎᓕᕆᓂᕐᒧᓪᓗ 

ᑐᕌᖓᔪᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑯᓱᒐᖅ. ᒥᔅᑕ 

ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᖃᐅᔨᒪᑦᑎᐊᐸᓪᓚᐃᔪᑎᑦ 34(2)-ᒨᕐᒥᒍᕕᑦ, 

“ᑕᐃᒫᑦᑕᐅᖅ ᐃᓱᒪᒻᒥᒍᓂ ᐅᐊᔭᖏᑦ 

ᓴᓇᔭᐅᒋᐊᕆᐊᖃᑦᑐᑦ ᒪᓕᓪᓗᒍ ᐃᒡᓗᓕᐅᓂᕐᒧᑦ 

ᑖᓐᓇ ᐅᖃᖃᑎᖃᕈᓐᓇᖅᑐᖅ ᐃᒡᓗᒥᒃ 

ᐊᖏᔪᖅᑳᖑᔪᒥᒃ ᑎᒃᑯᐊᖅᑕᐅᓯᒪᔪᒥᒃ”. 

 

ᑖᒃᑯᐊ ᐊᔾᔨᒌᑐᐃᓐᓇᐸᓪᓚᐃᒻᒪᑎᒃ ᑕᐃᒫᒃ 

ᐅᖃᐅᓯᕆᖅᑲᐅᕙᕋᐅᓇ ᑕᐃᒫᓪᓗᐊᑦᑎᐊᖅ 

ᑎᑎᕋᖅᓯᒪᒻᒪᑕ ᐅᖃᐅᓯᖏᑦ ᑖᒃᑯᐊ 

ᐊᓯᔾᔨᕆᐊᖁᔭᐅᔪᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᒪᒥᐊᕝᕕᒋᕙᕋᓗ ᑖᓐᓇ 

32-ᒦᑦᑐᒋᖅᑲᐅᒐᒪᓕ, 34-ᒥᐅᖏ. ᑕᕝᕙ ᑕᒪᒃᑯᐊ 

ᐱᔾᔪᑎᒋᓪᓗᒋᑦ ᑖᓐᓇ ᐱᓇᓱᑉᐸᕗᑦ ᐱᔪᓐᓇᐅᑎᑦ 

ᐋᖅᑭᑎᑦᓯᒪᔭᕆᐊᖃᒻᒪᖔᑕ. ᑕᐃᒪᓕ 

ᑐᓐᖓᕕᖃᑦᑎᐊᕐᓗᑎᒃ ᐋᖅᑭᒃᓯᓯᒪᑦᑎᐊᕐᓗᑎᒃ 

ᐱᔪᓐᓇᐅᑎᖏᓪᓗ ᐊᑦᑕᓇᖅᓯᓂᐊᖏᒻᒪᑦ ᑖᒃᑯᓄᖓ 

ᓇᔪᖅᑎᒋᓂᐊᖅᑕᖓᓐᓄᑦ ᐃᒡᓗᖃᓐᓂᐊᖅᑐᓄᑦ. ᐄ,  

ᐊᖏᖃᑎᒌᑦᑎᐊᖅᑕᕋ ᒥᔅᑕ ᑰᓕ, ᐃᒃᓯᕙᐅᑕᖅ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

32ᒦᒃᑲᑦᑕ. ᑲᔪᓯᓗᑕ. ᑎᑎᕋᖅᓯᒪᓂᖓ 32. 

ᓈᒻᒪᒋᕕᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: 33. ᑕᐃᒪᓐᓇ ᑎᑎᕋᖅᓯᒪᑎᓪᓗᒍ 

ᓈᒻᒪᒋᕕᓯᐅᒃ?  

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 34. ᓈᒻᒪᒋᕕᓯᐅᒃ? 

ᒥᔅᑕ ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. 

ᓇᓗᓇᐃᖅᓯᑦᑎᐊᕈᒪᓪᓗᖓ ᑖᒃᑯᐊ ᐅᖃᐅᓯᖅᑕᐃᑦ 

32-ᒥ ᐅᖃᓕᒫᕋᑖᖅᑕᕗᑦ 34 ᐊᔾᔨᑦᑎᐊᑲᓴᒋᒻᒪᒍ 

ᐅᖃᐅᓯᕆᔭᒃᑲᓂᒃ ᐅᖃᐅᓯᖃᖅᑲᐅᒐᒪ ᑖᒃᑯᐊ 

ᑲᑎᓐᖓᑎᒃᖢᒋᒃ. ᒥᓂᔅᑕᒧᑦ 

ᓇᓗᓇᐃᑦᑎᐊᖅᑕᐅᖅᑲᐅᒻᒪ ᐊᑕᐅᓯᕐᒥᒍᖅ 

ᐊᓯᔾᔨᖅᑕᐅᒻᒪᑦ ᐃᓪᓗᐃᑦ ᒪᓕᒐᖏᑕ ᒪᓕᒐᕐᔪᐊᖏᑦ. 

ᓱᓕᖅᑰᑦᑐᖓ ᑕᒪᒃᑯᐊ ᐅᖃᐅᓯᖅᑕᐃᑦ 

ᑖᒃᑯᓴᐃᓐᓇᐃᑦ ᐊᑐᖅᑕᐅᒻᒪᑕ ᐅᐊᔭᓕᕆᔪᑦ 

ᐊᒻᒪᓗᒃᑕᐅᖅ ᐅᖅᑰᓴᐅᑎᓄᑦ 

ᐆᓇᖅᑐᖃᐅᑎᓕᕆᔾᔪᑏᓪᓗ ᐃᓕᐊᖅᑲᑦᑕᐅᓂᖓᓄᑦ. 

ᑖᓐᓇ ᓱᓕᕚ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᑖᒃᓱᒧᖓ ᐱᔾᔪᑎᐅᔪᖅ 

ᖃᐅᔨᓴᖅᑎᐅᔪᓂᒃ ᐊᑐᖃᑦᑕᖁᓪᓗᒋᑦ ᑕᐃᒃᑯᐊ 

ᐱᔾᔪᑎᒋᔭᖓ ᑖᒃᓱᒪ ᓯᕗᒧᐊᑦᑎᑕᐅᑦᑎᐊᖁᓪᓗᒋᑦ 

ᐊᑐᖅᑎᐊᕐᓂᖏᑦ ᐱᔪᓐᓇᐅᑎᖏᑦ ᒪᓕᒐᖏᓪᓗ 

ᒪᓕᒃᑕᐅᑦᑎᐊᖃᑦᑕᖁᓪᓗᒋᑦ. ᐃᓪᓗᓕᐅᖅᑕᐅᔪᖅ 

ᐃᖅᑲᓇᐃᖅᑕᐃᓚᐅᖏᓐᓂᖓᓂ ᐅᐊᔭᓕᕆᔨ 

ᐅᐊᔭᓄᑦ ᖃᐅᔨᓴᖅᑎ ᐅᐊᔭᓄᑦ ᖃᐅᔨᓴᖅᑎ 

ᖃᐅᔨᓴᑦᑎᐊᖃᑦᑕᖁᓪᓗᒋᑦ ᒪᓕᒃᑎᐊᕋᓗᐊᕐᒪᖔᑕ 

ᐃᓪᓗᕐᔪᐊᑦ ᒪᓕᒐᖏᓐᓂᒃ. ᑖᓐᓇ 

ᑕᐃᒪᐃᓕᖓᔾᔪᑎᒋᔭᖓ. ᖁᔭᓐᓇᒦᒃ ᐃᒃᓯᕙᐅᑕᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑯᓱᒐᖅ. ᒥᔅᑕ 

ᑰᓕ. 

 

ᑰᓕ (ᑐᓵᔨᑎᒍᑦ): ᐄ, ᖁᔭᒋᑦᑎᐊᖅᐸᕋ ᑖᓐᓇ 

ᑭᐅᓪᓚᕐᒪᒍ. ᐅᐊᑦᑎᐊᖅ ᐅᖃᐅᓯᖃᖅᑰᔨᖅᑲᐅᒻᒪᑦ 

ᓇᐃᓴᐅᑎᖓ 32 ᐊᒃᑐᐊᓂᖃᖏᒪᒡᒎᖅ 

ᐅᐊᔭᓕᕆᓂᕐᒧᑦ ᑭᓯᐊᓂ ᐅᖃᐅᓯᒃᑯᑦ 

ᐅᖃᖅᑲᐅᒐᒪᐃᓛᒃ ᑖᓐᓇᑕᐃᓐᓇᖅ ᒪᓕᒐᖅ 

ᐅᐊᔭᓕᕆᖤᕐᒧᑦ ᒪᓕᒐᖏᓐᓂᒃ ᑖᒃᑯᓂᖓᑦᓴᐃᓐᓇᖅ 

ᐊᑕᒪᑕ. ᒫᓐᓇ ᐱᓕᕆᐊᖃᓕᖅᑐᒍᑦ ᐅᐊᔭᐃᑦ 

ᓴᐳᒻᒥᔭᐅᓂᖏᓐᓄᑦ ᒪᓕᒐᕐᔪᐊᖓ. ᑖᓐᓇ 

ᑖᒃᓱᒥᖓᑦᓴᐃᓐᓇᖅ ᐱᓕᕆᖁᓪᓗᒍ ᐊᔾᔨᑦᑎᐊᖓᓂᒃ 

ᐊᐅᓚᓂᖃᓪᓗᓂ. ᐱᐅᓯᐅᔪᖅ ᑖᓐᓇ 

ᐊᑐᖅᑕᐅᓂᐊᖅᑎᓪᓗᒍ ᐅᖅᑰᓴᐅᑎᓄᑦ. ᒥᓂᔅᑕᒧᑦ 

ᐅᖃᕋᓱᒃᑲᓗᐊᖅᑐᖓ ᑖᓐᓇᑕᐃᓐᓇᖅ 

ᖃᐅᔨᓴᖅᑎᐅᔪᖅ ᑎᒃᑯᐊᖅᑕᐅᓯᒪᔪᖅ ᑕᐃᒃᑯᑎᒎᓇ 

ᐊᖅᑯᓵᕆᐊᖃᒻᒪᑕ ᑖᒃᑯᓂᖓ ᒪᓕᒐᓐᓂᒃ ᐊᑕᓗᓂ 

ᐊᔾᔨᑦᑎᐊᖏᓐᓂᒃ. ᑖᓐᓇ 

ᑕᐃᒪᓐᓇᐃᑦᑕᕆᐊᖃᕋᓗᐊᖅᐸᑦ, 

ᑕᐃᒪᓐᓇᐃᑦᑕᕆᐊᖃᖏᒃᑲᓗᐊᖅᐸᓘᓐᓃ, ᑕᕝᕙ 

ᐅᖃᐅᓯᔅᓴᕋ. 

 

ᐃᒃᓯᕙᐅᑕᖅ: ᐊᐱᖅᑯᑎᒥᒃ ᑐᓴᓐᖏᒃᑲᓗᐊᖅᑐᖓ 

ᑭᓯᐊᓂ ᒥᓂᔅᑕ ᑯᓱᒐᖅ ᑭᐅᔪᒪᒍᕕᑦ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐃᒃᓯᕙᐅᑕᖅ. ᑖᓐᓇ ᓇᒻᒪ 34 ᐃᓛᒃᑯᑦᑕᐅᖅ 

ᐊᖏᖅᑕᐅᔭᕆᐊᖃᒻᒪᑦ ᓴᕕᒐᐅᔭᓕᕆᓂᕐᒧᑦ 

ᑐᕌᖓᒻᒪᑦ. ᐅᖃᖅᑲᐅᔭᖏᑦ ᑕᐃᑲᓂ 32-ᒥ 

ᑐᓴᖅᑲᐅᔭᒃᑲ ᐊᒻᒪᑦᑕᐅᖅ ᑕᕝᕙᓂᑦᑕᐅᖅ 34-ᒥ 

ᑕᐃᒪᓐᓇᑎᐊᖅᑕᐅᖅ ᕿᒥᕐᕈᔭᕌᖓᑕ ᓴᕕᒐᐅᔭᓕᕆᔨ 

ᕿᒥᕐᕈᑉᐸᑦ ᓴᕕᒐᐅᔭᓕᕆᔭᐅᔪᕐᓗ ᑖᓐᓇ 

ᓈᒻᒪᑦᑎᐊᕋᓗᐊᕐᒪᖔᑦ 

ᐋᖅᑭᒋᐊᕐᓂᖅᑕᖃᕆᐊᖃᖏᒃᑲᓗᐊᕐᒪᖔᑦ 

ᖃᐅᔨᓴᕆᐊᖃᒻᒪᑦ ᑕᒪᑦᑐᒥᖓ ᓴᕕᒐᐅᔭᓕᕆᓂᕐᒥᒃ 

ᕿᒥᕐᕈᔨ. ᑖᓐᓇ ᑕᐃᒪᓐᓇᑎᐊᖅᑕᐅᖅ ᑐᑭᖃᑉᐳᖅ 

ᓴᕕᒐᐅᔭᓕᕆᓃᓐᓇᒧᓪᓕ. ᑐᑭᓯᑦᑎᐊᖅᐸᕋ ᒥᔅᑕ 

ᑰᓕᐅᑉ ᐅᖃᖅᑕᖓ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑯᓱᒐᖅ. 

ᑲᔪᓯᒋᐊᕈᓐᓇᓕᕋᑦᑕ. ᑎᑎᕋᖅᓯᒪᓂᖓ 34, 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 35. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᓐᖓ 36. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 37. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 38. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐊᐱᖅᑯᑎᒋᑐᐃᓐᓇᓂᐊᖅᑕᕋ ᑖᓐᓇ ᐃᓚᖓᓐ 

ᐋᖅᑭᒋᐊᖅᑕᐅᔪᑦ ᒪᓕᒃᓴᖅᑎᑕᐅᓪᓗᓂ 

ᐋᖅᑭᒋᐊᖅᑎᑕᐅᔪᖅ ᐲᖅᑕᐅᒻᒪᑦ. ᑐᑭᓯᔭᒃᑯᑦ ᑖᓐᓇ 

ᐅᖃᐅᓯᖃᒻᒪᑦ ᓇᓗᓇᐃᖅᑎᑦᑎᐊᓂᖅᓴᐅᖁᓪᓗᒋᑦ 

ᑕᐃᒃᑯᐊ ᓄᓇᕗᑦ ᒐᕙᒪᒃᑯᖏᑦ ᑕᐃᔭᐅᓪᓗᑎᒃ.  

 

ᒥᓂᔅᑕ ᓇᓗᓇᐃᖅᓯᑲᓐᓂᖁᕙᕋ ᖃᓄᐃᒻᒪᑦ ᑖᓐᓇ 

ᐲᖅᑕᐅᔭᕆᐊᖃᓐᓂᕐᒪᖔᑦ ᒪᓕᒐᓂᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐃᒃᓯᕙᐅᑕᖅ. ᐃᒻᒪᖃ ᒥᔅ ᓚᐅᔅᒪᓐ ᑖᓐᓇ 

ᑭᐅᔪᓐᓇᖅᑕᖓ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᓚᐅᔅᒪᓐ. 

 

ᓚᐅᔅᒪᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᑖᒃᑯᐊ ᐅᖃᐅᓯᒃᑕᖏᑦ 

ᓇᓗᓇᐃᖅᑎᖅᑕᐅᑦᑎᐊᕋᓱᑐᐃᓐᓇᖅᑐᑦ ᒪᕐᕉᒃ 

ᒪᓕᒐᕐᔪᐊᑦ ᐊᔾᔨᒌᖏᑦᑑᒃ ᑖᓐᓇ 

ᑕᐃᒪᐃᓕᖓᑎᑕᐅᑐᐃᓐᓇᖅᑐᖅ. ᖁᔭᓐᓇᒦᒃ. 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ 

ᑕᐃᒪ ᓇᓗᓇᐃᖅᑕᐅᑦᑎᐊᑲᓐᓂᖁᓪᓗᒍ 

ᐅᖃᐅᓯᖃᖅᑎᓪᓗᒍ ᓄᓇᕗᑦ ᒐᕙᒪᒃᑯᖏᓐᓂ 

ᐱᖃᓯᐅᔾᔨᓯᒪᔪᖅ ᒐᕙᒪᒃᑯᑦ 

ᑎᒥᖁᑎᓕᒫᑦᑎᐊᖏᓐᓂᒃ ᑭᒃᑯᓕᒫᓪᓗ 

ᑎᒥᖁᑎᓕᒫᑦᑎᐊᖏᓐᓂ ᑮᓇᐅᔭᓕᕆᓂᕐᒧᑦ 

ᒪᓕᒐᕐᔪᐊᖅ ᖁᔭᓐᓇᒦᒃ ᐃᒃᓯᕙᐅᑕᖅ 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ ᒥᓂᔅᑕ 

ᑯᓱᒐᖅ 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᐊᖏᖅᐳᖓ 

ᖁᔭᓐᓇᒦᒃ ᐃᒃᓯᕙᐅᑕᖅ  

 

ᐃᒃᓯᕙᐅᑕᖅ: ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ 

ᐊᒻᒪᓗ ᒪᓕᔅᓴᖅᑎᑕᐅᔪᖅ. ᐋᖅᑭᒋᐊᕈᑎᑦ 

ᑲᑎᑦᑕᐅᓪᓗᑎᒃ ᐱᔭᕐᓂᖏᑦᑐᓕᕆᓂᕐᒧᑦ 

ᐊᑦᑕᓇᕐᔭᐃᖅᓯᒪᔪᑦ ᒪᓕᒐᖏᑦ 

ᐊᑦᑕᓇᕆᐊᖃᖏᑦᑐᓪᓗ ᐊᐱᖅᓲᑎᖃᖃᑦᑕᖅᑲᐅᒐᒪ 

ᖃᖓ ᑖᓐᓇ ᒪᓕᒐᒃᓴᖅ ᐱᓐᖑᖅᑎᑕᐅᓂᐊᕐᒪᖔᖅ 

ᐊᑐᓕᖅᑎᑕᐅᓗᓂ. ᑕᑯᓐᓇᕐᓗᒋᑦ ᑕᒪᒃᑯᐊ 

ᒪᓕᒐᒃᓴᐃᑦ ᑲᑎᑕᐅᑉᐸᑕ ᐱᔭᕐᓂᖏᑦᑐᓕᕆᓂᕐᒧᑦ. 

ᐊᒻᒪᓗᑦᑕᐅᖅ ᐊᑦᑕᓇᕐᔭᐃᖅᓯᒪᔾᔪᑎᑦ ᒪᓕᒐᖏᑦ  

ᑖᓐᓇ ᓴᖅᑭᑕᐅᓚᐅᖅᓯᒪᒻᒪᑦ 2002-ᒥ ᓯᕗᓪᓕᖅᐹᒥᒃ 

ᓂᕈᐊᖅᑕᐅᓯᒪᔪᑦ ᒪᓕᒐᓕᐅᖅᑎᐅᑎᓪᓗᒋᑦ ᓱᓕ 

ᐊᑐᓕᖅᑎᑕᐅᓚᐅᖅᓯᒪᓐᓂᖏᑦᑐᐊᓘᒻᒫᑦ ᖃᖓᓕ 

ᓄᓇᕗᑦ ᒐᕙᒪᒃᑯᖏᓐᓄᑦ ᐊᑐᓕᖅᑎᑕᐅᔪᒫᖅᐸᑦ. 

ᐃᒃᓯᕙᐅᑕᖅ ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. ᒥᓂᔅᑕ 

ᑯᓱᒐᖅ 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐃᒃᓯᕙᐅᑕᖅ. ᑭᖑᕐᖓᒍᑦ ᑖᓐᓇ ᐱᔭᕇᑐᐊᖅᐸᑦ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᔪᓯᓗᑕ 

ᑎᑎᕋᖅᓯᒪᓂᖓ 38. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 39. ᐊᖏᖅᐱᓯᐅᒃ  

 

ᐃᓚᖏᑦ ᑲᑎᒪᔨᑦ: ᐊᖏᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐃᐊᓕᐊᑦ, 

ᒪᒥᐊᓇᖅ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐊᖏᓪᓚᕆᓚᐅᖏᓂᑦᑎᓐᓂ ᑖᒃᑯᓂᖓ 

ᐊᐱᕆᒍᒪᖅᑲᐅᒐᒪ ᒥᓂᔅᑕ ᐊᐱᕆᖅᑲᐅᒐᒃᑯ 

ᑮᓇᐅᔭᖃᖅᑎᑦᑎᖃᑦᑕᕐᓂᐅᑉ ᒥᒃᓵᓄᑦ. ᑭᓱᓂ 

ᐊᒡᒋᖅᑐᖃᕐᒪᖔᖅ ᐃᖅᑲᓇᐃᔭᖅᑏᓪᓗ 

ᐅᓄᖅᓯᒋᐊᕐᓂᐊᕐᒪᖔᑕ ᑮᓇᐅᔭᖅᑐᕈᑎᒃᓴᖏᓪᓗ 

ᐊᓪᓚᕝᕕᖓᓂᓪᓗ 

ᐃᖅᑲᓇᐃᔭᖅᑎᑖᕐᓂᖅᓴᐅᔭᕆᐊᖃᕐᒪᖔᑕ. 

ᐅᓄᕐᓂᖅᓴᓂᒃ ᑮᓇᐅᔭᖅᑐᕈᑎᒃᓴᖏᓐᓂᓪᓗ 

ᐱᔭᕆᐊᖃᕐᓂᐊᐸᓪᓚᐃᒻᒪᑕ ᐅᖃᐅᔾᔨᒋᐊᖅᑎᑦ 

ᑲᑎᒪᔨᖏᑦ. ᑕᐃᒃᑯᐊ 13-ᖑᓂᐊᕐᒪᑕ 

ᑲᑎᒪᔨᒋᓂᐊᖅᑕᖏᑦ. 

 

ᒫᓐᓇᒧᑦ ᑎᑭᓪᓗᒍ ᒥᓂᔅᑕ ᐅᖃᖅᓯᒪᒻᒪᑦ ᑖᒃᑯᐊ 

ᖃᑦᑎ ᑖᓚᐅᒐᔭᕐᒪᖔᑕ ᖃᐅᔨᒪᓇᖏᒻᒪᑦ. ᑭᓯᐊᓂ 

ᑕᐃᑯᖓ ᑎᑭᒃᑯᑦᑕ ᖃᐅᔨᒪᓇᖅᓯᔪᒫᕐᒪᑦ 

ᐱᕕᖃᖅᑎᑐᐃᓐᓇᖅᑕᕋ ᐊᐱᖅᓱᑲᑕᑐᐃᓐᓇᖏᓪᓗᒍ  

ᓴᖅᑭᖅᑎᔭᕌᖓᒥᑦ ᑕᐃᒪᓐᓇᐃᑦᑐᓂᒃ ᒪᓕᒐᒃᓴᓂᒃ 

ᑮᓇᐅᔭᕈᖅᑐᕈᑎᒃᓴᖏᓗ ᖃᑦᑎ ᑖᓚᐅᓂᐊᕐᒪᖔᑕ 

ᓇᓗᓇᐃᖃᑦᑕᖁᓪᓗᒋᑦ. 

 

ᖃᔅᓯᑖᓚᓪᓚᑦᑖᖑᓂᐊᕐᒪᖔᖅ ᑭᓯᐊᓂ 

ᑮᓇᐅᔭᖃᖅᑎᑐᓐᓇᖅᐱᓯᐅᒃ ᑕᐃᒃᑯᓂᖓ ᑮᓇᐅᔭᓂᒃ 

ᑐᓂᔭᐅᓯᒪᔪᓂᒃ ᐃᓕᔅᓯᓐᓄ ᑮᓇᐅᔭᖅᑐᕈᑎᒃᓴᓯᓐᓂᒃ 

ᐃᓚᒋᐊᕈᑎᒃᓴᓂᒃ ᑮᓇᐅᔭᖅᑐᕈᑎᓄᑦ 

ᓴᖅᑭᖅᑎᓛᖏᓪᓗᓯ ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. ᑖᓐᓇ 

39-ᒦᒻᒪᕆᖅᑰᖏᑦᑑᒐᓗᐊᖅ, ᑭᓯᐊᓂ ᒥᓂᔅᑕ ᑯᓱᒐᖅ 

ᑖᒃᓱᒧᖓ ᓂᓪᓕᕈᒪᒍᕕᑦ ᐱᕕᖃᖅᑎᑉᐸᒋᑦ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᓱᓖᓛᒃ 

ᓇᓗᓈᕿᔪᒪᖏᒃᑲᓗᐊᖅᑐᖓ ᑭᓯᐊᓂ 

ᐃᖅᑲᓇᐃᔭᕐᓂᐊᖅᑐᒍᑦ ᐱᓕᕆᕝᕕᑦᑕ ᐃᓗᐊᓂ 

ᐋᖅᑭᒃᓱᑦᑎᐊᑲᓐᓂᕐᓗᒋᑦ ᐃᖅᑲᓇᐃᔭᖅᑎᑦ 

ᓇᒧᖓᐅᓂᐊ ᐱᓕᕆᔨᐅᓂᐊᖅᑐᑦ  

ᐃᓕᓐᓂᐊᖅᑎᑕᐅᖃᑦᑕᕐᓗᑎᒃ ᓴᓇᓂᐊᕐᒥᔭᕗᑦ. 

ᑖᓐᓇ ᒪᓕᒐᕋᓛᕆᔭᖏᑦ ᐊᕐᕌᒍᒋᔭᖏᑦ 

ᐊᕐᕌᒍᒋᔭᑦᑎᓐᓂ ᐊᒡᒋᖅᑐᒥ ᐊᒻᒪᓗ ᓂᕆᐅᑦᑐᒍᑦ 

ᑕᐃᒃᓱᒪᓂᐅᓕᖅᐸᑦ 

ᑐᑭᓯᕚᓪᓕᖅᓯᒪᑦᑎᐊᓂᖅᓴᐅᖁᓪᓗᒍ ᖃᑦᑎ 

ᑖᓛᕌᕋᔭᕐᒪᖔᑕ ᖃᓄᕐᓗ ᐊᑭᓕᖅᑕᐅᒐᔭᕐᒪᖔᑕ. 

 

ᑖᒃᑯᐊ ᐊᒃᓱᕈᕐᓗᖓ ᐱᓕᕆᑦᑎᐊᕋᓱᐊᕐᓂᐊᖅᐳᖓ 

ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ 

ᑐᓴᐅᒪᑎᑕᐅᑦᑎᐊᖁᓪᓗᒋᑦ ᑕᒪᓐᓇ 

ᐱᓕᕆᐊᕆᔭᐅᕙᓪᓕᐊᑎᓪᓗᒍ ᐊᕐᕌᒎᓛᖅᑐᖅ 

ᐊᑐᓕᖅᑎᑕᐅᕙᓪᓕᐊᓕᖅᑲᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ 

 

ᐃᒃᓯᕙᐅᑕ: ᖁᔭᓐᓇᒦᒃ ᒥᓂᔅᑕ ᑯᓱᒐᖅ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐊᐱᖅᓲᑎᒋᔭᕋ 39 ᓈᓴᐅᑎᖓ ᒥᓂᔅᑕᒥᒃ 

ᑐᓂᔭᐅᓚᐅᕋᑦᑕ ᐅᖃᓚᐅᕐᒥᒻᒪᑦ ᑖᓐᓇᒎᖅ 

ᐱᓕᕆᕝᕕᖓ ᐊᑐᓕᖅᑎᑦᑎᔪᒪᓕᖅᐸᑕ. ᑖᒃᓱᒥᖓ 

ᐊᑐᓕᖅᑎᑦᑎᓂᐊᖅᑐᑦ ᒪᓕᒐᐃᓪᓗ 

ᐊᑐᓕᖅᑎᑕᐅᓪᓗᑎᒃ ᓴᖅᑭᐸᓪᓕᐊᓕᕐᓗᑎᒃ 

ᐃᓗᓕᕆᔭᖏᑦ ᑭᓲᒻᒪᖔᑕ. ᑕᐃᒃᑯᐊ ᑮᓇᐅᔭᐃᑦ 

ᖃᑦᑎᑖᓛᕌᕐᓂᐊᕐᒪᖔᑕ ᐱᖃᓯᐅᑎᓗᑎᒃ ᑖᓐᓇ  

ᐊᑐᓕᖅᑎᑕᐅᓕᖅᐸᑦ ᒪᓕᒐᕐᔪᐊᖅ ᑕᐃᒪᓐᓇ ᑕᕝᕙ 

ᐊᐱᖅᓲᑎᒋᔭᕋ ᐊᑕᐅᑦᑎᒃᑰᕈᒫᕐᒪᑕ. ᑭᖑᓪᓕᖅᐹᖅ 

ᐊᐱᖅᑯᑎᒋᓂᐊᖅᑕᕋ ᒥᓂᔅᑕ ᐊᖏᕈᓐᓇᕐᒪᖔᑦ 

ᑐᓴᐅᒪᑎᑦᑎᓗᓂ ᐅᕙᑦᑎᓂᓐ ᑕᒪᓐᓇ 

ᐱᕙᓪᓕᐊᓂᕆᔭᖓ ᑮᓇᐅᔭᖅᑐᕈᑎᒃᓴᖏᓪᓗᓕ 

ᑐᓴᐅᒪᑎᑦᑎᖃᑦᑕᕐᓗᑎᑦ ᑲᑎᒪᔨᓄᑦ. ᖁᔭᓐᓇᒦᒃ 

ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᐃᐊᓕᐊᑦ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᑦᑎᐊᖅ ᐊᐱᖅᑯᑎᔅᓴᑦᑎᐊᕚᓗᒻᒥᑦ. 

ᐃᒃᓯᕙᐅᑕᖅ ᑖᓐᓇ ᒪᓕᒐᒃᓴᖅ ᐱᓕᕆᓗᒍ 

ᐱᔪᓐᓇᖅᑎᑦᑎᖃᑦᑕᓂᐊᖅᑐᑦ ᐱᔪᓐᓇᐅᑎᓂᒃ 

ᐊᑕᓗᑎᑦ ᑮᓇᐅᔭᓂᒃ ᐱᓛᖅᑐᒍᑦ ᐱᔪᓐᓇᐅᑎᓂᒃ 

ᑐᓂᓯᑎᖃᑦᑕᕐᓗᑕ ᐊᑭᓖᑎᖃᑦᑕᕐᓗᒋᓪᓗ. 

ᑕᐃᔅᓱᒪᓂᓗ ᖃᐅᔨᔪᒫᖅᑐᒍᑦ ᑕᒪᓐᓇ 

ᐊᐅᓚᑕᐅᔪᓐᓇᕐᒪᖔᑦ ᐱᔪᓐᓇᐅᑎᑎᒍᑦ 

ᐊᒻᒪᓗᑦᑕᐅᖅ ᐊᑭᓕᖅᑕᐅᔪᑦ ᑕᐃᑰᓇ 

ᐊᑐᕈᓐᓇᕐᒪᖔᑕ ᑕᐃᒪᓐᓇ. 

 

ᓇᓗᓈᕿᓇᓱᖏᒃᑲᓗᐊᖅᑐᖓ ᖃᐅᔨᒍᑦᑎᒍ 

ᖃᔅᓯᑖᓚᒥ ᐱᔪᓐᓇᐅᑎᑖᕈᑎᖃᖃᑦᑕᓂᐊᕐᒪᖔᑕ. 

 

ᑕᐃᒪᓐᓇ ᑐᑭᓯᒪᑦᑎᐊᓂᖅᓴᐅᓂᐊᖅᑐᒍᑦ 

ᖃᑦᓯᑦᑖᓚᕌᓂᐊᕐᒪᖔᑦ. ᖃᐅᔨᒪᑎᓐᓂᐊᐸᔅᓯ 

ᐱᓕᕆᔪᓐᓇᕐᓂᓕᒫᕗᑦ ᒪᓕᓪᓗᒋᑦ ᐱᓕᕆᓂᐊᖅᑐᒍᑦ 

ᑕᒪᑐᒪ, ᒥᔅᓵᓄᑦ. ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᑯᓱᒐᖅ. ᑎᑎᕋᖅᓯᒪᓂᖓ 39. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᔪᓯᓗᖓ 

ᑲᑎᒪᔨᑦ ᐊᖃᖏᖅᐱᓯ ᑖᓐᓇ ᒪᓕᒐᒃᓴᖅ 

ᓇᐃᓴᐅᑎᓕᒃ 30, ᐃᓗᐃᑦᑑᓗᒍ ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔨᑦ ᐊᖏᖅᐱᓰ 

ᒪᓕᒐᖅ ᒪᓕᓪᓗᒍ ᓇᐃᓴᐅᑎᓕᕐᒃ 62 (2), ᑖᓐᓇ  

ᒪᓕᒐᒃᓴᖅ 30 ᐃᓕᔭᐅᔪᓐᓇᓕᕐᓂᕋᕐᓗᒍ 

ᑲᑎᒪᔾᔪᑎᒃᓴᓄᑦ ᐅᖃᓕᒫᖅᑕᐅᔪᒃᓴᖑᕐᓗᓂ 

ᐱᖓᔪᐊᓐᓂ, ᐊᖏᖅᐱᓰ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ, ᒪᑐᒋᐊᕈᑎᒃᓴᓂᒃ ᐅᖃᐅᓯᒃᓴᖃᖅᐲᑦ? 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): ᐄ. 

ᓇᐃᓈᕋᓗᐊᕐᓗᒋᑦ. ᖁᔭᓐᓇᒦᕈᒪᔭᒃᑲ ᑖᒃᑯᐊ 

ᑲᑎᒪᔨᐅᖃᑎᒃᑲ ᑖᑦᓱᒥᖓ ᐃᑲᔪᖅᑐᐃᒻᒪᑕ. ᓄᓇᕗᑦ 

ᐱᕈᖅᐸᓪᓕᐊᑎᓪᓗᒍ ᓴᓇᔭᒃᓴᑦ 

ᐊᒥᓱᓐᖑᖅᐸᓪᓕᐊᑎᓪᓗᒋᓪᓗ ᓄᓇᕗᒻᒥᐅᑦ 

ᒪᓕᒐᖃᕐᓂᐊᓕᕐᒪᑕ ᐃᓪᓗᕐᔪᐊᓕᐅᕐᓂᐅᑉ ᒥᔅᓵᓄᑦ, 

ᑖᓐᓇ ᐊᑐᖅᑕᐅᑦᓯᐊᕈᓐᓇᖅᐸᑦ ᐃᓪᓗᕐᔪᐊᓂᒃ 

ᓇᑉᐸᐃᓯᒪᔪᓂᒃ ᓄᓇᕗᒻᒧᑦ ᑐᕌᖓᔪᓂᒃ 

ᑕᑯᔪᓐᓇᕐᓂᐊᕋᑉᑕ.  

 

(ᑐᓵᔨᑎᒍᑦ) ᐊᓯᔾᔨᖅᐸᓪᓕᐊᑎᓪᓗᒍ ᓯᓚ 

ᐊᓯᔾᔨᑦᑎᐊᕆᐊᖃᕋᑦᑎᒍ ᐃᓪᓗᓂ  

ᓴᓇᓂᕆᖃᑦᑕᖅᑕᕗᑦ ᒪᓕᒐᖃᑦᑎᐊᕐᓗᑎᑦ 

ᓄᓇᕗᒻᒥᐅᓂᒃ ᓯᓚᖓᓂᒃ ᒪᓕᔅᓯᒪᑦᑎᐊᕐᓗᑎᑦ. 

ᐱᒻᒪᕆᐊᓘᒻᒪᑦ ᑖᓐᓇ ᒪᓕᒐᒃᓴᖅ. ᖁᔭᓐᓇᒦᕈᒪᔭᒃᑲᑯ 

ᐃᖅᑲᓇᐃᔭᖅᑎᑦ ᐊᑦᑐᖅᑕᐅᓯᒪᔪᓪᓗ ᑕᐃᒃᑯᐊ 

ᐊᒃᓱᕈᖅᖢᑎᒃ ᐃᖅᑲᓇᐃᔭᓚᐅᖅᑐᑦ ᒪᓕᒐᒃᓴᖅ 

ᐱᓕᕆᔭᐅᑎᓪᓗᒍ. ᐊᑐᓕᖅᑎᑕᐅᓂᒃᓴᖓᓂᒃ 

ᐅᑕᖅᑭᓛᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᑯᓱᒐᖅ. ᒫᓐᓇ ᑲᔪᓯᒋᐊᓐᖏᓂᑦᑎᓐᓂ ᒪᓕᒐᒃᓴᒧᑦ 

31, ᐱᓕᕆᐊᖃᕆᐊᓚᐅᖏᓂᑦᑎᓐᓂ 5 ᒥᓂᑦᒥᑦ 

ᓄᖅᑲᖓᓂᐊᖅᑐᒍᑦ. 

 

>>ᓄᖅᑲᑐᖓᑲᐃᓐᓇᖅᑐᑦ 17:08ᒥ 

ᑲᔪᓯᒃᑲᓐᓂᖅᑐᑎᓪᓗ 17:17ᒥ 

 

ᒪᓕᒐᒃᓴᖅ 31 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᓂᐅᕕᖅᐸᒃᑐᓄᑦ ᓴᐳᒻᒥᒃᓯᓂᕐᒥᒃ ᒪᓕᒐᖅ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒫᓐᓇ 

ᑲᔪᓯᒋᐊᕈᓐᓇᓕᕋᑦᑕ. ᐱᓕᕆᐊᖃᓐᓂᐊᖅᑎᓪᓗᑕ 

ᒪᓕᒐᒃᓴᖅ 31. ᒫᓐᓇ ᐊᐱᕆᒍᒪᔭᕋ ᑖᓐᓇ 

ᒐᕙᒪᓕᕆᔨᒃᑯᓐᓄᑦ, ᒐᕙᒪᒃᑯᓄᓪᓗ 

ᐱᔨᑦᑎᖅᑎᖏᓐᓄᑦ, ᒥᓂᔅᑐᖑᔪᖅ ᒥᔅᑕ ᑯᓱᒐᖅ. 

ᒪᑉᐱᓯᔾᔪᑎᖏᓐᓂᒃ ᐅᓂᒃᑳᖅᓴᖃᒻᒪᖔᖅᐱᑦ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐃᒃᓯᕙᐅᑕᖅ. ᐄ, ᐅᓂᒃᑳᖅᓴᖃᑦᑐᖓ. 

ᑲᔪᓯᒋᐊᕐᓚᖔ? 

 

(ᑐᓵᔨᑎᒍᑦ) ᐃᒃᓯᕙᐅᑕᖅ, ᓂᐅᕕᖅᐸᒃᑐᓄᑦ 

ᓴᐳᒻᒥᑦᑎᓂᕐᒧᑦ ᒪᓕᒐᕐᒧᑦ ᐋᖅᑭᒋᐊᕈᑎᑦ 

ᓄᐃᓚᕿᓯᒪᕗᑦ ᓄᓇᕗᒥᐅᑦ 

ᐅᖃᐅᓯᖏᓐᓃᖔᖅᑐᓂᒃ ᐊᖅᑯᑎᖃᖅᑐᑦ 

ᐱᔨᑦᑎᕋᖅᑐᓕᕆᔨᒃᑯᑦ 

ᓂᐅᕕᖃᑦᑕᖅᑐᓕᕆᔨᒃᑯᖏᓐᓂᒃ ᖃᒪᓂᑦᑐᐊᕐᒥ 

ᕿᒥᕐᕈᓪᓗᑎᓪᓗ ᐊᔾᔨᐸᓗᖏᓐᓂᒃ ᒪᓕᒐᕆᔭᐅᔪᓂᒃ 

ᐊᓯᖏᓐᓂ ᑲᓇᑕᒦᑦᑐᓂ. 

 

ᕿᒥᕐᕈᕙᓪᓕᐊᓯᓚᐅᖅᐳᒍᑦ ᓂᐅᕕᖃᑦᑕᖅᑐᓄᑦ 

ᓴᐳᒻᒥᑦᑎᓂᕐᒧᑦ ᒪᓕᒐᕐᒥᒃ 2010-ᒥ. ᑕᒪᑐᒨᓇ  

ᖃᐅᔨᓚᐅᖅᐳᒍᑦ ᐱᓕᕆᐊᖑᔭᕆᐊᓕᓐᓂᒃ 

ᓂᐅᕕᖃᑦᑕᖅᑐᑦ ᓴᐳᒻᒥᔭᐅᑦᑎᐊᓂᖅᓴᐅᖁᓪᓗᒋᑦ 

ᐊᒻᒪᓗ ᐊᑭᑦᑐᕋᑕᑎᑎᒍᑦ ᐊᑭᓕᐅᑕᐅᔭᕆᐊᓕᓐᓂᒃ 

ᓇᓗᓇᐃᖅᓯᒋᐊᖃᕐᓂᑎᓐᓂᒃ ᐃᓱᒫᓘᑕᐅᔪᖅ 

ᕿᓚᒥᒃᑯᑦ ᐱᓕᕆᐊᖑᑲᐅᑎᒋᔪᓐᓇᖅᑐᖅ. 

 

ᐋᖅᑭᒋᐊᕈᑕᐅᔪᒪᔪᑦ ᑕᒪᑐᒧᖓ ᒪᓕᒐᕐᒧᑦ 

ᐃᓚᒋᔭᐅᕗᖅ ᐱᔨᑦᑎᕋᖅᑐᓕᕆᔨᒃᑯᑦ 

ᐊᖏᖅᓯᒪᐃᓐᓇᕐᓂᖏᓐᓄᑦ ᓄᓇᕗᒥᐅᓂᒃ 

ᓇᒻᒥᓂᖃᖅᑐᓂᓪᓗ ᐱᓕᕆᖃᑎᖃᕐᓂᐊᕆᐊᒃᓴᖅ 

ᓂᐅᕕᖃᑦᑕᖅᑐᓕᕆᔩᑦ ᓈᒻᒪᓈᕐᓂᖅᓴᐅᖁᓪᓗᒋᑦ 

ᓄᓇᕗᑦ ᐃᓗᐊᓂ. 

 

ᑖᒃᑯᐊ ᐊᓯᔾᔨᕈᑕᐅᔪᑦ ᐋᖅᑭᒋᐊᕈᑕᐅᔪᓪᓗ 

ᐱᑕᖃᕆᐊᖃᒻᒪᑕ. ᑕᒪᒃᑯᐊ ᐊᑭᓕᒃᓴᕆᔭᐅᔪᓂᒃ 

ᑲᑎᑦᓯᒐᓱᐊᖃᑦᑕᖅᑐᑦ ᐊᑭᓕᒃᓴᖃᑦᑐᓂᒃ. ᑕᒪᒃᑯᐊ 

ᐃᓚᖃᑦᑐᑦ ᖃᐅᔨᒃᑲᐃᓂᖅ ᐅᓐᓄᑯᓪᓗ, 

ᐅᓐᓄᓗᐊᒃᑯᑦ ᐅᖄᓚᖃᑦᑕᖅᑕᐃᓕᒋᐊᖃᓐᓂᖏᑦ 

ᐊᒻᒪᓗ ᐅᖃᕝᕕᐅᖃᑦᑕᕆᐊᖃᓐᓂᖏᑦ 

ᐃᖅᑲᓇᐃᔭᕐᕖᑦ.  

 

ᐄ, ᖁᔭᓐᓇᒦᕈᒪᕙᑦᓯ ᑖᒃᑯᓄᖓ 

ᐊᓯᔾᔨᐅᑕᐅᓂᐊᖅᑐᓂᒃ ᕿᒥᕐᕈᓂᐊᕋᑦᑕ. ᖁᔭᓕᕗᖓ 

ᑖᒃᑯᐊ ᐅᖃᐅᓯᕆᓚᐅᖅᑕᕗᑦ ᑕᐃᒫᒃ ᑲᑎᒪᔨᕋᓛᓂᒃ 

ᐅᓪᓗᒥᐅᖅᑲᐅᔪᖅ. ᑕᐃᒪᐃᒻᒪᑦ 

ᑭᐅᒍᒪᑐᐃᓐᓇᓂᐊᖅᑯᖓ ᐊᐱᖅᑯᑕᐅᔪᓂᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑯᓱᒐᖅ. ᑕᕝᕙᓂ 

ᐊᐱᖅᓱᖅᑕᐅᕕᒻᒦᖃᑎᖃᕈᒪᕕᑦ, ᒥᓂᔅᑕ ᑯᓱᒐᖅ? 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᐃᒃᓯᕙᐅᑕᖅ, ᐄ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᒃᑎᑦ, 

ᐃᑲᔪᖅᑎᒋᓂᐊᖅᑕᖏᑦ ᐃᓯᖅᑎᑲᐃᓐᓇᓚᐅᕐᒥᒃᑮᑦ. 

ᒪᒥᐊᓇᖅ ᑲᑎᒪᔨᑦ ᐊᖏᖅᐸᑦ ᑖᓐᓇ ᐃᑲᔪᖅᑎᖏᑦ 

ᐃᓯᖅᑎᑕᐅᔪᓐᓇᖁᓪᓗᒋᑦ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᖓ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᖁᔭᓐᓇᒦᒃ ᐃᖅᓱᒃᑎ.  

 

ᒥᓂᔅᑕ ᑯᓱᒐᖅ ᑖᒃᑯᐊ ᑕᒡᕙᓃᖃᑎᒋᔮᑎᑦ 

ᑭᒃᑰᒻᒪᖔᑎᒃ ᐅᖃᐅᑎᓚᐅᕐᒥᑎᒍᑦ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᑯᓱᒐᖅ: ᖁᔭᓐᓇᒦᒃ ᐃᒃᓯᕙᐅᑕᖅ. 

ᑖᓐᓇ ᓴᐅᒃᖠᓐᓃᑦᑐᖅ ᑐᒡᓕᒐ ᒥᔅ ᑳᑎᓖᓐ ᓛᔅᒪ 

ᑖᓐᓇ ᑕᓕᖅᐱᑦᑎᓐᓃᑦᑐᖅ ᐋᓐ ᒫᑭᓐᑖᔅ 

ᐃᖅᑲᖅᑐᐃᔨᓕᕆᔨᒃᑯᓐᓂ ᐱᓕᕆᔨᒻᒪᕆᐅᓪᓗᓂ 

ᓵᑦᑎᓐᓃᖃᑕᐅᓂᐊᖅᑐᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑯᓱᖓᖅ. 

ᐃᖅᑲᓇᐃᔭᖅᑎᑦ ᑐᓐᖓᓱᒋᑦᑎᒃ. ᑲᑎᒪᔨᕋᓛᑦ 

ᐃᒃᓯᕙᐅᑕᖓ ᑖᒃᓱᒧᖓ ᐅᓂᒃᑳᖅᓴᖃᖅᐸ? ᒥᓂᔅᑕ 

ᓂᖏᐅᖓᓐ. 

 

ᓂᖏᐅᖓᓐ: ᖁᔭᓐᓇᒦᒃ ᐃᒃᓯᕙᐅᑕᖅ. 

ᒥᓂᔅᑕᕈᖅᑎᑖᒋᒐᕕᓐᖓ. ᐄ, ᐅᓂᒃᑳᖅᓴᖃᖅᑐᖓ 

(ᑐᓵᔨᑎᒍᑦ) ᖁᔭᓐᓇᒦᒃ ᐃᒃᓯᕙᐅᑕᖅ. 

ᐃᒃᓯᕙᐅᑕᕆᔭᐅᓗᖓ ᒪᓕᒐᓕᕆᔨᓄᑦ ᖁᕕᐊᓱᑦᑐᖓ 

ᐃᓚᖏᓐᓂ ᒪᑐᐃᖅᓯᑎᖄᕐᔪᓐᓂᐊᕋᒪ 

ᐃᓱᒪᖅᓴᖅᓯᐅᕈᑎᖃᖅᑎᓪᓗᑕ ᒪᓕᒐᒃᓴᒃ 31-ᒥᒃ, 

ᑖᓐᓇ ᒪᓕᒐᖅ ᐋᖅᑭᒋᐊᕈᑕᐅᓂᐊᖅᑐᑦ 

ᓂᐅᕕᖃᑦᑕᖅᑎᑦ ᓴᐳᔾᔭᐅᓯᒪᔾᔪᑎᖏᓐᓄᑦ. 

 

ᑖᒃᑯᐊ ᑲᑎᒪᔨᕋᓛᑦ ᐃᓕᓴᖅᓯᓯᒪᔪᑦ ᐃᒪᓐᓇ 

ᒪᓕᒐᖃᓐᓂᑦᑎᐊᕐᓂᖅᓴᐅᖁᓪᓗᒍ ᑕᒪᒃᑯᐊ 

ᐊᑭᓕᔅᓴᕆᔭᐅᔪᓂᒃ ᓄᐊᑦᓯᒐᓱᖃᑦᑕᖅᑐᑦ. ᒪᐃ 21-

ᖑᑎᓪᓗᒍ ᒐᕙᒪᑐᖃᒃᑯᑦ ᑲᓇᑕᐅᑉ ᐅᑭᐅᖅᑕᖅᑑᓪᓗ 

ᐊᕕᑦᑐᖅᓯᒪᓂᖏᑦᑕ ᒥᓂᔅᑕᖏᑦ ᐱᓕᕆᐊᖃᖅᑐᑦ 

ᓂᐅᕕᖃᑦᑕᖅᑎᐅᔪᓂᒃ ᐱᓕᕆᖃᑎᒌᒍᒪᓚᐅᕐᖓᑕ  

ᑕᒪᒃᑯᐊ ᐊᑭᓕᒃᓴᕆᔭᐅᔪᓂᒃ ᑲᑎᖅᓱᐃᒐᓱᖃᑦᑕᖅᑐᑦ 

ᐊᑐᑲᒻᒪᖃᑦᑕᕐᓂᖏᑦ. 

 

ᑖᒃᑯᐊ ᐅᓪᓗᒥ ᐊᓐᖑᑎᒋᐊᖅᓯᒪᓐᖏᒻᒪᑕ ᐊᐃᐳᓗ 

2003-ᒥᓂᑦ ᑖᒃᑯᐊ ᐅᓗᕆᐊᓵᕆᓪᓗᑎᒃ ᑮᓇᐅᔭᓂᒃ 

ᑎᒍᓯᒐᓱᐊᖃᑦᑕᒻᒪᑕ ᐊᑭᓕᒃᓴᖃᖅᑐᓂᒃ. ᐃᒪᓐᓇ 

ᑐᓴᐅᒪᖃᑎᒌᑦᓯᐊᕈᓐᓃᖅᓱᑎᒃ ᑖᒃᑯᐊ 

ᐊᑭᓕᔅᓴᖃᕐᕕᐅᔪᓪᓗ. ᑖᓐᓇ 31 

ᓂᐅᕕᖃᑦᑕᖅᑎᐅᔪᓂᒃ ᓱᐳᔾᔨᓯᒪᔾᔪᑕᐅᓂᐊᖅᑐᑦ 

ᑕᒡᕘᓇ ᐊᑖᒍᑦ. 

 

ᑖᒃᑯᐊ ᑲᑎᒪᔨᕋᓛᑦ ᑎᓕᐅᕆᕗᑦ ᒥᓂᔅᑕ 

ᓴᖅᑭᑎᖁᓪᓗᒍ ᐋᖅᑭᒋᐊᕈᑎᔅᓴᑲᓐᓂᐅᒐᔭᖅᑐᓂᒃ 

ᐊᕐᕌᒎᓂᐊᖅᑐᓂᒃ ᑕᒪᒃᑯᐊ ᖃᐅᑕᒫᑦ ᑕᐃᒃᑯᐊ 

ᑮᓇᐅᔭᖅᑖᕌᖓᑦᑕ ᐊᑭᓕᒃᓴᓂᕝᕕᐅᒍᓐᓇᖃᑦᑕᖅᑐᑦ 

ᐊᐅᑦᑕᔪᐃᓪᓗ ᐱᒡᔪᑎᒋᒡᓗᒋᑦ. 

 

ᐃᒃᓯᕙᐅᑕᖅ, ᑖᒃᑯᐊ ᑕᕝᕙ ᐃᓱᓕᔾᔪᑎᒋᕙᒃᑲ 

ᒪᑐᐃᖅᓯᔾᔪᑎᒃᑲᓄᑦ. ᐊᑐᓕᖁᕗᒍᑦ ᑖᓐᓇ ᒪᓕᒐᒃᓴᖅ 

ᐊᖏᕈᑕᐅᖁᓪᓗᒍ.  

 

ᐃᒃᓯᕙᐅᑕᖅ: ᑖᒃᑯᐊ ᑲᔪᓯᕙᓪᓕᐊᑎᓪᓗᑕ 

ᐱᒋᐊᕈᑎᓄᑦ ᐅᖃᐅᓯᐅᖅᑲᐅᔪᒧᑦ 

ᐅᖃᐅᓯᔅᓴᖃᖅᑐᖃᖅᐸ? ᐅᖃᐅᓯᔅᓴᖃᖅᑐᖃᓐᖏᒻᒪᑦ. 

ᑲᔪᓯᓗᖓ. ᒫᓐᓇ ᐊᑎᖁᑎᖃᓐᖏᓐᓇᒪ 

ᑲᔪᓯᓂᐊᖅᑐᒍᑦ ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍ) ᖁᔭᓐᓇᒦᒃ ᐃᒃᓯᕙᐅᑕᖅ. 

ᒪᒥᐊᓇᖅ ᐄ ᑖᓐᓇ ᐊᐱᖅᑯᑎᒋᔭᕋ ᑖᒃᑯᐊ 10-ᒥ 

ᑖᒃᑯᐊ ᐊᑕᐅᑦᑎᒃᑰᕐᔫᒥᓕᕋᓱᐊᖅᑐᑦ ᑭᓱᑐᐃᓐᓇᖅ 

ᐲᖅᑕᐅᔪᖅ ᓴᐳᔾᔭᐅᓯᒪᔾᔪᑕᐅᔪ 

ᓂᐅᕕᖃᑦᑕᖅᑎᐅᔪᓄᑦ ᖃᓄᖅ ᒪᓕᒐᒃᓴᖅ 31 

ᑖᑦᓱᒥᖓ ᐅᖃᐅᓯᖃᕐᒪᖔᖅ. ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): 

ᑲᔪᓯᒃᑲᓐᓂᓚᐅᓐᖏᓂᑦᑎᓐᓂ ᑕᑯᔪᓐᓇᑦᑎᐊᖏᓐᓇᒪ 

ᐃᒡᒑᓇᖓ ᐅᖃᕈᒪᓐᓂᕈᔅᓯ ᐃᓵᓪᓗᓯ 

ᑕᑯᔪᓐᓇᕐᓂᐊᕋᒃᑭᑦ.  

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕ. 

ᐋᓐ ᒫᑭᓐᑖᔅ ᑭᐅᑎᒍᓐᓇᕈᒃᑯᑦ ᑖᑦᓱᒧᖓ 

ᐊᐱᖅᑯᑕᐅᔪᒥᑦ. 

 

ᐃᒃᓯᕙᐅᑕᖅ: ᒥᔅ ᒫᑭᓐᑖᔅ. 

 

ᒫᑭᓐᑖᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐄ 

ᑖᓐᓇ ᒪᓕᒐᒃᓴᖅ ᑕᒡᕙᓂ ᒪᓕᒐᓐᖑᑕᐅᖁᔭᐅᔪᓂᒃ 

ᒪᓕᑦᓯᐊᖁᔭᐅᒻᒪᑦ.ᒪᓕᒐᒃᑲᓂᕐᒧᑦ ᑖᔅᓱᒧᖓ 

ᐋᖅᑭᓯᒪᑎᑕᐅᔪᖅ 107-ᖑᕙᓪᓚᐃᔪᑦ ᑕᐃᒃᑯᐊ 

ᓂᐅᕕᖃᑦᑕᖅᑎᓄᑦ ᓴᐳᔾᔨᓯᒪᔾᔪᑎᑦ. ᑖᒃᑯᐊ 

ᐲᖅᑕᐅᓕᑎᑦᑎᔾᔪᑎᑦ ᐱᔪᓐᓇᐅᑎᓂᒃ  

ᐃᑲᔫᓯᐊᔅᓴᓂᓪᓘᓐᓃᑦ. ᐱᑕᖃᕆᐊᑐᓐᖏᑦᑐᖅ ᓲᕐᓗ 

ᑕᐃᓐᓇ ᐲᖅᑎᑦᑎᓂᕐᒧᑦ ᐃᓚᐅᑎᒐᔭᖅᐸᑦ ᑖᒃᑯᓄᖓ 

ᐋᖅᑭᒋᐊᕈᑎᒧᑦ. 

 

ᑖᒃᑯᐊ ᓴᐳᔾᔨᓯᒪᓂᕐᒧᑦ ᒪᓕᒐᖅ ᐊᖏᔪᐋᓘᒻᒪᑦ 

ᐱᔭᕆᐊᑐᔪᐋᓘᓪᓗᓂᓗ ᐊᒻᒪᓗ ᑐᓐᖓᓇᓗᐊᕋᓂ 

ᐊᑐᕋᓱᓪᓗᒍ ᐱᔭᕆᐊᑐᔪᑯᔅᓲᒻᒪᑦ. 

 

ᐃᒪᓐᓇᐃᒍᒪᒐᔭᖅᑐᒍᑦ ᖁᕕᐊᒐᔭᖅᑐᒍᓂᓛᒃ ᑖᒃᑯᐊ 

ᐋᖅᑭᒋᐊᕆᐊᓕᑦ ᓲᕐᓗ ᐃᒻᒥᒃᑰᖅᑑᔮᕐᒪᑕ ᑕᐃᒃᑯᐊ 

ᑲᑎᖅᓱᐃᒐᓱᖃᑦᑕᖅᑐᑦ ᑮᓇᐅᔭᓂᒃ 

ᐊᑭᓕᒃᓴᕆᔭᐅᔪᓂᒃ. 

 

ᓲᕐᓗ ᐃᓚᓕᐅᓯᓗᓂ ᑖᒃᑯᓂᖓ ᐊᑭᓕᒃᓴᓂᒃ 

ᓄᐊᑦᓯᖃᑦᑕᕐᓂᖅ ᐱᔾᔪᑎᒋᓪᓗᒍ ᐊᑭᓕᒃᓴᕆᔭᐅᔪᓂᒃ. 

ᑕᐃᒪᓐᓇ ᐱᔪᓐᓇᕐᓂᖃᕋᔭᓐᖏᑦᑐᑦ. 

 

ᑕᐃᒫᒃᑎᑐᑦ ᓲᕐᓗ ᒪᓕᒐᓃᑉᐸᒌᖅᑐᓃᑎᑐᑦ ᐃᒪᓐᓇ 

ᐅᖃᓕᒫᖅᑐᓄᑦ ᑕᒪᓐᓇ 

ᑐᑭᓯᓇᕐᓂᖅᓴᐅᔪᓐᓇᖁᓪᓗᒍ. ᖁᔭᓐᓇᒦᒃ 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᓛᔅᒪᓐ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᑕᐃᒪ ᐃᓱᒫᓘᑎᒋᒻᒥᒐᑦᑎᒍ ᐅᖃᐅᓯᕆᖅᑲᐅᔭᕗᑦ. 

ᑖᒃᑯᐊ ᐅᖃᐅᓯᓕᕆᓂᕐᒧᑦ ᒪᓕᒐᐃᑦ ᐱᔾᔪᑎᒋᓪᓗᒋᑦ 

ᐃᓕᓴᖅᓯᓯᒪᔾᔪᑎᑦ ᓲᕐᓗ 

ᐅᖄᓚᐅᑎᖃᖅᑎᑦᑎᓂᕐᒧᓪᓘᓐᓃᑦ ᑳᓐᑐᕌ 

ᐊᑭᓕᔅᓴᖃᕐᓂᕐᒧᓪᓘᓐᓃᑦ. 

 

ᐃᓛᒃ ᑐᑭᓯᐅᒪᓇᓲᖑᓐᖏᒻᒪᑕ ᑕᒪᕐᒥᐋᓗᒃ 

ᐃᓄᑦᑎᑑᖅᓯᒪᓐᖏᓐᓂᖏᓐᓄᑦ. ᑕᐃᒪᐃᒻᒪᑦ 107  

ᐅᖃᐅᓯᕆᔭᐅᓂᕋᖅᑲᐅᔭᐃᑦ ᑕᕝᕙᓂ ᒪᓕᒐᕐᒥ? 

ᖁᔭᓐᓇᒦᒃ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᐄ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᑖᒃᑯᐊ ᑎᑎᕋᖅᓯᒪᓂᖓ 3 ᐱᔾᔪᑎᒋᓪᓗᒍ ᑖᓐᓇ 

ᐃᒃᓯᕙᐅᑕᖅ ᐅᖃᐅᓯᔅᓴᖃᖅᑲᐅᒻᒥᔪᖅ ᑕᕝᕙᓂ 

ᑲᑎᒪᔨᕋᓛᓂᒃ ᑲᑎᒪᑎᓪᓗᑕ. ᐅᖃᖅᑲᐅᒐᕕᑦ 

ᒪᑐᐃᖅᓯᔾᔪᑎᓐᓂ ᑖᒃᑯᐊ ᐊᓯᔾᔨᐅᑕᐅᓂᐊᖅᑐᓂ 

ᐃᓚᖏᓐᓂ ᑖᒃᑯᐊ ᑐᒃᓯᕋᐅᑕᐅᖃᑦᑕᖅᑐᓄᑦ 

ᐊᓯᔾᔩᓂᐊᕐᓂᕋᐃᓪᓗᑎᑦ ᐱᓗᐊᖅᑐᒥ ᑕᒪᒃᑯᐊ 

ᐊᑭᓖᖅᑕᐅᔪᖃᕌᖓᑦ ᑕᐃᒃᑯᐊ ᑮᓇᐅᔭᓂᒃ 

ᐊᑐᖅᑐᐊᕐᕕᐅᑲᐃᓐᓇᕈᓐᓇᖃᑦᑕᖅᑐᑦ 

ᐱᔾᔪᑎᒋᓪᓗᒋᓪᓗ.  

ᑕᒪᒃᑯᐊᓗ ᐊᓯᔾᔨᕈᐸᓪᓕᐊᔪᑦ ᓄᓇᓕᓐᓂ ᑕᕝᕙᓂ 

ᐅᖃᐅᓯᕆᔭᐅᓂᐊᖅᑲᑦ ᑕᕝᕗᖓ ᒪᓕᒐᕐᒧᑦ? ᑖᒃᑯᐊ 

ᐃᓱᒫᓘᑕᐅᖃᑦᑕᑎᓪᓗᒋᑦ ᑐᓴᖃᑦᑕᓚᐅᕋᒪ ᐊᒻᒪᓗ 

ᑐᓵᖃᑦᑕᐅᑎᑎᒎᖅᑐᖃᓚᐅᕐᒥᒻᒪᑦ ᐃᒪᓐᓇ 

ᓯᒃᑮᕋᓱᐊᖅᑐᑦ ᐊᖏᔪᑲᓪᓛᓗᓐᓂᒃ 

ᑮᓇᐅᔭᐃᖃᑦᑕᕆᐊᖃᕐᖓᑕ. 

 

ᐊᒻᒪᓗ ᑖᒃᑯᐊ ᓄᑖᑦ ᐊᓯᔾᔨᐅᑕᐅᓂᐊᖅᑐᑦ 

ᒪᓕᒐᕐᓄᑦ ᓴᖅᑭᐸᓪᓕᐊᓂᐊᕐᖓᑕ. ᖃᓄᑎᒋ 

ᐱᕕᔅᓴᖃᕐᓂᐊᖅᑰᖅᐸᑦ ᑖᒃᑯᐊ 

ᐋᖅᑭᓯᒪᓕᕈᓐᓇᖁᓪᓗᒋᑦ ᐃᓱᒫᓘᑕᐅᔪᑦ? ᖁᔭᓐᓇᒦᒃ 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᐃᒃᓯᕙᐅᑕᖅ, ᑲᔪᓯᓯᒪᐃᓐᓇᓂᐊᖅᑐᒍᑦ ᑖᒃᑯᐊ 

ᕿᒥᕐᕈᐃᓐᓇᕐᓗᒋᑦ ᐊᒻᒪᓗ ᐱᕕᔅᓴᕆᔭᕗᑦ ᐊᒻᒪᓗ 

ᒥᔅᑕ ᐃᐊᓕᐊᑦ ᐅᖃᐅᓯᕆᔭᖏᑦ ᑖᒃᑯᐊ. ᖁᔭᓐᓇᒦᒃ 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑯᓱᒐᖅ. ᒫᓐᓇ 

ᐊᑎᖁᑎᖃᕈᓐᓃᕋᒪ ᐅᖃᐅᓯᑐᐃᓐᓇᕐᓄᑦ. 

ᑲᔪᓯᓂᐊᓕᖅᑐᒍᑦ ᐃᒻᒥᒃᑯᑦ ᑎᑎᕋᖅᓯᒪᓂᖏᑦ 

ᑕᑯᓇᓪᓗᑎᒍ ᑖᔅᓱᒪ ᒪᓕᒐᒃᓴᐅᑉ ᓈᓴᐅᑎᓕᒃ 31. 

ᑖᓐᓇ ᖃᑯᒃᑕᓃᑦᑐᖅ ᐃᔾᔪᔪᖁᑎᔅᓯᓐᓂᒃ. 

ᖃᓪᓗᓈᑎᑑᖓᔪᓂᒃ ᐱᓯᒪᒐᒪ ᖃᓪᓗᓈᑎᑐᑦ 

ᐅᖃᓕᒫᕐᓂᐊᑕᒃᑲ.  

 

(ᑐᓵᑎᔨᒎᓕᖅᑐᖅ) ᒪᓕᒐᒃᓴᖅ 31, ᒪᓕᒐᒃᓴᖅ ᑖᒃᑯᐊ 

ᐋᖅᑭᒋᐊᕈᑕᐅᓂᐊᖅᑐᖅ ᓂᐅᕕᖃᑦᑕᖅᑎᐅᔪᐃᑦ 

ᓴᐅᔾᔭᐅᓯᒪᒋᐊᖃᕐᓂᖏᓐᓂ ᒪᓕᒐᖅ. 

ᐃᒻᒥᒃᑰᖅᑕᕐᓂᖏᑦ ᐱᒋᐊᕐᓗᒋᑦ. ᑎᑎᕋᖅᓯᒪᓂᖓ 1. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 2. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 3. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 4. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 5. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 6. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 7. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 8. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐊᒻᒪ ᒪᒃᐱᖅᑐᕋᖓ 7, ᑖᓐᓇ 

ᐃᓚᓕᐅᑎᓯᒪᔪᖅ A. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᑎᕐᓗᑕ. 

ᐱᔭᕇᕇᖅᑐᒥᓃᖅ? ᒪᒥᐊᓇᖅ. ᐊᖏᖅᐱᑖ ᑲᑎᒪᔨᑦ 

ᑖᓐᓇ ᒪᓕᒐᒃᓴᖅ 31 ᓈᒻᒪᒋᓂᕋᕐᓗᑎᒍ 

ᐃᓗᐃᑦᑑᓗᓂ? ᐊᖏᖅᐱᓰ?  

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑲᑎᒪᔨᑦ ᐊᖏᖅᐸᑦ ᒪᓕᒐᖅ 62(2) 

ᑖᓐᓇ ᒪᓕᒐᒃᓴᖅ 31 ᐃᓕᔭᐅᔪᓐᓇᓕᖁᓪᓗᒍ 

ᑲᑎᒪᔾᔪᑎᔅᓴᓄᑦ ᐅᖃᓕᒫᖅᑕᐅᔪᔅᓴᖑᕐᓗᓂ 

ᐱᖓᔪᐊᓐᓂ. ᐊᖏᖅᐱᓰ?  

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᓐᓇ ᐊᓂᒍᕐᒪᑦ. ᒥᓂᔅᑕ 

ᑯᓱᒐᖅ ᓄᖅᑲᐅᑎᓂᒃ ᐅᖃᐅᓯᔅᓴᖃᕈᕕᑦ 

ᑲᔪᓯᒋᐊᕈᓐᓇᖅᑯᑎᑦ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐃᒃᓯᕙᐅᑕᖅ. ᓄᖅᑲᖏᒃᑲᓗᐊᖅᖢᖓ 

ᖁᔭᓐᓇᒦᖅᐳᖓ ᑲᑎᒪᔨᐅᖃᑎᒃᑲᓄᑦ ᑖᒻᓇ 

ᐃᑲᔪᖅᑐᖅᑕᐅᒻᒪᑦ. ᑕᒪᑐᒥᖓᓗ ᑎᑎᕋᓚᐅᖅᑐᑦ 

ᐱᓕᕆᐊᖃᓚᐅᖅᑐᓪᓗ ᖁᔭᓐᓇᒦᖅᖢᒋᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᓄᖅᑲᖁᓐᖏᑦᑎᐊᕆᒃᑭᑦ. 

 

ᖁᔭᓐᓇᒦᒃ. ᐃᖅᓱᒃᑎ, ᐅᑯᐊ ᐃᖅᑲᓇᐃᔭᖅᑎᖏᑦ 

ᐊᓂᑎᑲᐃᓐᓇᓚᐅᒃᑭᑦ. ᑲᑎᒪᔨᑦ ᖃᓄᐃᑦᑐᒪᕕᓯ? 

ᒥᔅᑕ ᓂᖏᐅᖓᓐ.  

 

ᓂᖏᐅᖓᓐ (ᑐᓵᔨᑎᒍᑦ): ᐃᒃᓯᕙᐅᑕᖅ, ᑕᐃᒪ 

ᐱᖁᔨᕗᖔᕈᒪᔪᖓ ᓄᖅᑲᕈᒪᓕᖅᖢᖓ. ᖁᔭᓐᓇᒦᒃ 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 

ᐱᖁᔨᕗᖔᕈᑎᒥᒃ ᒫᓐᓇ ᓇᑎᕐᒦᑦᑐᖃᕐᒪᑦ 

ᐅᓂᒃᑳᖁᔨᓕᖅᑐᒥᒃ. ᑖᓐᓇᓗ ᐱᖁᔨᕗᖔᕈᑦ 

ᓂᓪᓕᕐᕕᐅᔪᓐᓇᕋᓂ. ᑖᔅᓱᒥᖓ ᐱᖁᔨᕗᖔᕈᒻᒧᑦ 

ᓈᒻᒪᓴᖅᑐᑦ? ᐃᓵᓪᓕᑦ? ᓈᒻᒪᓴᓐᖏᑦᑐᑦ? 

ᐱᖁᔨᕗᖔᕈᑦ ᑲᔪᓯᔪᖅ. ᖁᔭᓐᓇᒦᒃ ᒫᓐᓇ 

ᓇᖏᖅᓯᓂᐊᖅᐳᖓ ᐅᓂᒃᑳᓂᐊᕐᓗᖓᓗ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᐃᖅᓱᒃᑎ. ᑕᐃᒪ  

ᑲᔪᓯᒋᐊᕐᓗᑕ ᑲᑎᒪᔾᔪᑎᔅᓴᑎᓐᓄᑦ ᓇᒻᒪ 20. 

ᓄᖅᑲᕈᑕᐅᔪᑦ ᑲᑎᒪᑐᐃᓐᓇᑎᓪᓗᒋᑦ ᒥᔅᑕ ᐃᓄᒃ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᐃᓄᒃ (ᑐᓵᔨᑎᒍᑦ): ᐅᖃᖅᑎ, 

ᐱᖁᔨᕗᖔᓕᐅᖅᑲᐅᒻᒪᑕ ᐊᒻᒪᓗᒃᑕᐅᖅ 

ᐅᖃᐅᓯᖃᖅᑲᐅᓪᓗᑎᒃ 30, ᐊᒻᒪ 31 ᐱᖓᔪᐊᓂᒃ 

ᐅᖃᓕᒫᖅᑕᐅᒍᓐᓇᖅᓯᕗᑦ. ᐊᒻᒪᓗ ᐅᖃᖅᑎ, 

ᐱᖁᔨᕗᖓ ᑖᒃᑯᐊ ᑲᑎᒪᔨᕋᓛᑦ ᐅᓂᒃᑳᖏᑦ 

ᐊᖏᖅᑕᐅᖁᓪᓗᒋᑦ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᐱᖁᔨᕗᖔᖅᑐᖃᕐᖓᑦ ᑐᒡᓕᖅᑕᐅᓕ. ᖁᔭᓐᓇᒦᒃ 

ᒥᔅᑕ ᓂᓐᖓᖅ. ᐱᖁᔨᕗᖔᖅᑐᑦ ᓈᒻᒪᑉᐳᖅ.  

ᓈᒻᒪᓴᖅᑐᓗᒃᑖᑦ? ᓈᒻᒪᖏᑦᑐᑦ? ᐱᖁᔨᕗᖔᖅ 

ᑲᔪᓯᕗᖅ.  

 

21. ᐱᖓᔪᐊᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᒥᔅᑕ ᑯᓱᒐᖅ. 

 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 30 - ᐃᒡᓗᐃᑦ ᓴᓇᔭᐅᕙᓪᐊᓂᖓᓐᓄᑦ 

ᒪᓕᒐᖅ - ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᐱᖁᔨᕗᖓ ᑖᓐᓇ 

ᑐᒡᓕᒃᑕᐅᓪᓗᖓ ᑲᑎᒪᔨᐅᔪᒧᑦ ᐃᖃᓗᒃᑑᑦᑎᐊᕐᒥ 

ᑖᓐᓇ ᒪᓕᒐᒃᓴᖅ 30, ᐃᓪᓗᕐᔪᐊᑉ ᒪᓕᒐᖏᓐᓂᒃ 

ᐱᔾᔪᑎᖃᑦᑐᑦ, ᐱᖓᔪᐊᓐᓂ ᐅᖃᓕᒫᖅᑕᐅᖁᓪᓗᒍ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᓈᒻᒪᑉᐳᖅ. ᓈᒻᒪᓴᖅᑐᓗᒃᑖᑦ? ᓈᒻᒪᓴᓐᖏᑦᑐᑦ? 

ᐱᖁᔨᕗᖔᖅᑐᖅ ᑖᓐᓇ ᑲᔪᓯᕗᖅ. ᒪᓕᒐᒃᓴᖅ 30 

ᐱᖓᔪᐊᓐᓂ ᐅᖃᓕᒫᖅᑕᐅᒌᖅᐳᖅ.  

 

21. ᐱᖓᔪᐊᓂ ᐅᖃᓕᒫᖅᑕᐅᓂᖏᑦ ᒪᓕᒐᔅᓴᐃᑦ. 

ᒥᓂᔅᑕ ᑯᓱᒐᖅ. 



ᐊᐃᑉᐱᖅ, ᔫᓂ 5, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᒃᓴᖅ 31 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᓂᐅᕕᖅᐸᒃᑐᓄᑦ ᓴᐳᒻᒥᒃᓯᓂᕐᒥᒃ ᒪᓕᒐᖅ - 

ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᖑᑦ): 

ᖁᔭᓐᓇᒦᒃ ᐅᖃᖅᑎ. ᐱᖁᔨᕗᖓ, ᑐᒡᓕᖅᑕᐅᓪᓗᖓ 

ᑲᑎᒪᔨᐅᔪᒧᑦ ᐃᖃᓗᒃᑑᑦᑎᐊᕐᒥ ᒪᓕᒐᒃᓴᖅ 31 

ᒪᓕᒐᖅ ᐋᖅᑭᒋᐊᕈᖅ ᑖᓐᓇ ᓂᐅᕕᖃᑦᑕᖅᑐᑦ 

ᓴᐳᔾᔭᐅᔪᓐᓇᖁᓪᓗᒋᑦ ᒪᓕᒐᖓ ᐱᖓᔪᐊᓂ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᐱᖁᔨᕗᖔᖅᑐᖅ ᑖᓐᓇ ᓈᒻᒪᑉᐳᖅ. 

ᓈᒻᒪᓴᖅᑐᓗᒃᑖᑦ? ᓈᒻᒪᓴᓐᖏᑦᑐᑦ? ᑲᔪᓯᕗᖅ. 

ᒪᓕᒐᔅᓴᖅ 31 ᐊᖏᖅᑕᐅᔪᓐᓇᖅᓯᕗᖅ ᐱᖓᔪᐊᓂ 

ᐅᖃᓕᒫᖅᑕᐅᒌᒪᑦ.  

 

21. ᐱᖓᔪᐊᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

22. ᑲᑎᒪᔾᔪᑎᔅᓴᐃᑦ. ᑎᑎᕋᖅᑎ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ ᑯᐊᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᑕᐃᒪ ᐃᖅᑲᐃᖁᔨᑐᐃᓐᓇᖅᑐᖓ ᖃᐅᑉᐸᑦ ᐅᓪᓛᒃᑯᑦ 

ᑲᑎᒪᓂᐊᕐᒪᑕ ᑲᑎᒪᔨᕋᓛᑦ ᒪᓕᒐᓕᕆᓂᕐᒧᑦ. 9-

ᒧᐊᖅᑎᓪᓗᒍ ᐅᓪᓛᒃᑯᑦ ᓇᓄᕐᒥ.  

 

ᑲᑎᒪᔾᔪᑎᒃᓴᐃᑦ ᔫᓂ 6-ᒥ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑎᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᒃ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᐅᓂᒃᑳᓕᐊᖏᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᕿᒥᕐᕈᓇᓚᐅᖅᑎᓪᓗᒋᑦ ᒪᓕᒐᒃᓴᓂᒃ 

ᐊᓯᖏᓐᓂᓪᓗ 

13. ᑎᑎᖅᑲᓂᒃ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

 ᒪᓕᒐᒃᓴᖅ 40 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᒃᓴᖅᓯᐅᕐᓂᖏᑦ 

 ᒥᓂᔅᑕᐅᑉ ᐅᓂᒃᑳᖓ 155-3(3) 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

22. ᑲᑎᒪᔾᔪᑎᒃᓴᐃᑦ 

 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᑎᑎᕋᖅᑎ. 

ᓄᖅᑲᖓᑲᐃᓐᓇᕐᓂᐊᓕᕐᒥᔪᒍᑦ 

ᐱᖓᑦᓯᓐᖑᕋᓱᓐᓂᖓᓂ, ᔫᓂ 6-ᒥ, 3:00-ᒧᐊᖅᐸᑦ 

ᐅᓐᓄᓴᒃᑯᑦ.  

 

ᐃᖅᓱᒃᑎ.  

 

>>ᓄᖅᑲᖅᑐᑦ 17:39ᒥ



 

 

 


